
ᑐᓴᕐᑎᓯᕐᖄᕈᑏᑦ
ᐅᓂᒃᑲᐅᓯᕗᑦ ᓱᓇᐅᒻᒪᖔᑕ: ᐱᒋᐊᕐᑎᑕᐅᓂᖓ ᐅᓂᒃᑲᐅᓯᕗᑦ 

ᐃᓕᓐᓂᐊᑎᑦᓯᔩᑦ ᒪᓕᒐᖏᓐᓄᐊᖓᔪᑦ 

ᕿᒥᕐᕈᓂᖅ ᓯᐊᒃᓴᓐ 1-ᒥᒃ: ᐃᓕᓴᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕐᖁᑎᒋᓗᒋᑦ ᑕᑯᓐᓇᕋᑦᓭᑦ  
ᐊᒻᒪᓗ ᓯᑕᒪᐅᔪᖕᖏᒐᕐᑐᑦ ᐃᓱᒪᑕᐅᒍᑏᑦ ᑲᔪᓯᒋᐊᕈᑕᐅᓚᖓᔪᑦ 

ᕿᒥᕐᕈᓂᖅ ᓯᐊᒃᓴᓐ 2-ᒥᒃ: ᐅᑭᐅᕐᑕᑐᒥᐅᑦ ᐃᓄᐃᑦ, ᐱᕙᓪᓕᐊᓯᒪᓂᖏᑦ ᐊᒻᒪᓗ ᐊᕙᑎᖏᑦ 

ᓯᐊᒃᓴᓐ 1: ᐃᓕᓴᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕐᖁᑎᒋᓗᒋᑦ ᑕᑯᓐᓇᕋᑦᓭᑦ 
ᐊᒻᒪᓗ ᓯᑕᒪᐅᔪᖕᖏᒐᕐᑐᑦ ᐃᓱᒪᑕᐅᒍᑏᑦ ᑲᔪᓯᒋᐊᕈᑕᐅᓚᖓᔪᑦ
ᐃᓅᖃᑎᒌᑦᓯᐊᓂᖅ - ᐊᓯᒥᓂᒃ ᓲᓱᑦᓴᕆᐊᖃᕐᓂᖅ, ᐃᓅᖃᑎᒌᓐᓃᑦ ᐊᒻᒪᓗ ᐃᓄᓐᓂᒃ ᑲᒪᑦᓯᐊᓂᖅ 

ᑐᖕᖓᓇᕐᓂᖅ - ᐱᕙᓪᓕᑎᑦᓯᒋᐊᕐᓂᖅ ᐃᓅᑦᓯᐊᓂᕐᒥᒃ ᐅᒃᑯᐃᖔᕐᕕᖃᕐᓗᓂ, ᑐᖕᖓᓇᕐᓗᓂ ᐊᒻᒪᓗ ᐃᓓᓐᓈᐸᒍᓐᓀᓗᓂ 

ᑲᑐᑦᔨᖃᑎᒌᓐᓂᖅ - ᐱᓇᓱᐊᖃᑎᒌᓐᓂᖅ ᑖᒃᑯᓭᓐᓀᑦ ᐱᔪᒪᓗᒋᑦ 

ᐊᕙᑎᒥᒃ ᑲᒪᑦᓯᐊᓂᖅ - ᓲᓱᑦᓴᓂᖅ ᐊᒻᒪᓗ ᑲᒪᒋᔭᖃᑦᓯᐊᓂᖅ ᓄᓇᒥᒃ, ᐆᒪᔪᓂᒃ ᐊᒻᒪᓗ ᐊᕙᑎᒥᒃ 

ᐱᒋᐅᕐᓴᓂᖅ - ᐱᕙᓪᓕᐊᑎᑦᓯᓂᖅ ᐱᒃᑭᓂᐅᒍᑎᓂᒃ ᐊᕐᖁᑎᒋᓗᒋᑦ ᑕᑯᓐᓇᓃᑦ, ᐃᓕᓐᓂᐊᑎᑦᓯᔨᖃᕐᓃᑦ,  
ᐱᒋᐅᕐᓴᓃᑦ ᐊᒻᒪᓗ ᐱᒐᓱᐊᑦᓯᐊᓃᑦ 

ᖃᓄᕐᑑᕈᓐᓇᓂᖅ - ᐃᓱᒪᒐᓱᐊᑦᓯᐊᕈᓐᓇᓂᖅ ᐊᒻᒪᓗ ᐃᑲᔪᕋᓱᐊᑦᓯᐊᓂᖅ 

ᐊᔪᐃᓐᓇᖃᑎᒌᓐᓂᖅ - ᑐᑭᑖᕈᑎᓕᐅᕐᓂᖅ ᐅᖄᖃᑦᑕᐅᑎᓗᓂ ᐊᒻᒪᓗ ᐊᖏᐅᑎᖃᑎᖃᕐᓗᓂ 

ᐱᒍᑦᔨᓂᖅ - ᑭᒡᒐᑐᑦᓯᐊᓂᖅ ᐊᒻᒪᓗ ᒪᓂᔨᑦᓯᐊᐸᓐᓂᖅ ᐃᓚᒥᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ 

ᓯᐊᒃᓴᓐ 2 - ᐅᑭᐅᕐᑕᑐᒥᐅᑦ ᐃᓄᐃᑦ, ᐱᕙᓪᓕᐊᓯᒪᓂᖏᑦ ᐊᒻᒪᓗ ᐊᕙᑎᖏᑦ
ᐃᓄᐃᑦ ᐱᕙᓪᓕᐊᓯᒪᓂᖏᑦ 

ᐃᓄᐃᑦ ᐃᓗᒡᒍᓯᖓ 

ᐅᑭᐅᕐᑕᑑᑉ ᓄᓇᖓ ᐊᒻᒪᓗ ᐊᕙᑎᖓ 

ᑕᕐᕋᒥ ᐊᓯᑦᔨᓯᒪᓃᑦ ᐊᒻᒪᓗ ᐱᒐᓱᐊᒻᒪᕆᓐᓇᑐᕐᑕᖏᑦ 

ᐅᓕᕐᓀᓯᒍᑏᑦ 

ᓇᑯᕐᒦᒍᑏᑦ 

ᐃᓚᒋᐊᕈᑏᑦ
1: ᐱᕙᓪᓕᐊᓯᒪᓂᖅ, ᖃᓄᐃᓕᖕᖓᑕᐅᓯᒪᓂᖅ ᐊᒻᒪᓗ ᑭᖑᓂᖃᓚᖀᓯᒪᓂᖏᑦ ᐊᓇᕐᕋᒥᓂᑦ ᑎᒍᔭᐅᑦᓱᑎᒃ  
ᐃᓕᓴᕆᐊᕐᑎᑕᐅᖃᑦᑕᓯᒪᔪᑦ 

2: ᐅᓂᒃᑲᐅᓰᑦ ᐅᓂᒃᑳᓕᐅᕐᓂᓄᑦ ᑲᑎᒪᓂᐊᕈᓯᖅ 

3: ᐃᓱᒪᑕᐅᒍᑏᑦ ᑲᔪᓯᒋᐊᕈᑕᐅᓚᖓᔪᑦ 

4: ᐃᓄᐃᑦ ᓄᓇᖓᑕ ᓄᓇᖕᖑᐊᖓ 

ᑕᑯᓐᓇᑐᐃᓐᓇᓗᒋᑦ ᑖᒃᑯᐊ ᐅᓂᒃᑳᑐᐊᑦ NFB-ᑯᓄᑦ ᐋᕐᕿᓱᕐᑕᐅᕕᓂᖏᑦ. 
ᑭᖑᓂᕐᒥ ᐃᓅᓯᕐᒥᒃ ᑕᑯᓐᓇᕆᐊᖃᖕᖏᑐᒍᑦ ᐃᓅᕕᒋᒍᓐᓇᕋᔭᕐᓗᒍ 
ᐃᓚᒋᔭᐅᓐᓂᕈᑦᑕ ᐊᑖᑕᑦᓯᐊᕕᓂᑦᑎᓄᑦ ᐊᓈᓇᑦᓯᐊᕕᓂᑦᑎᓄᑦ ᐃᓅᓯᕆᑦᓱᓂᐅᒃ 
ᐊᓂᒎᑎᑦᓯᐊᓯᒪᔭᖓᓂ ᐊᒻᒪᓗ ᐆᑦᑑᑎᒋᓗᒍ ᐃᓅᓯᕆᒍᓐᓇᓕᕐᑕᑎᓐᓂ 
ᐃᓅᒍᑦᔨᓗᒋᑦ ᐃᓄᖁᑎᕗᑦ ᐅᓪᓗᒥ ᐃᓕᑦᓯᕕᒋᓗᒋᑦ ᑕᑯᓐᓇᕋᑦᓭᑦ. 

ᐱᒻᒪᕆᐅᓂᕐᐸᐅᔪᑦᓴᐅᕗᖅ, ᐅᓂᒃᑲᐅᓯᕗᑦ ᑕᑯᓐᓇᕋᑦᓴᒧᑦ ᑕᑯᑦᓴᐅᑎᑦᓯᒍᓐᓇᓯᒐᑦᑕ 
ᐃᓄᐃᑦ ᐃᓗᒡᒍᓯᖓᑕ ᓄᐃᑕᖏᓐᓈᓂᖓᓂᒃ, ᒐᓗᐊᕐᓱᓂ ᐃᓗᒡᒍᓰᑦ ᑌᒣᓲᒍᒻᒪᑕ 
ᐊᓯᑦᔨᐸᓪᓕᐊᓂᖃᕐᓱᓂ. ᑖᒃᑯᐊ ᑕᑯᓐᓇᕋᑦᓭᑦ ᐱᒻᒪᕆᐅᑦᓱᑎᒃ ᓴᓇᕐᕈᑎᐅᕗᑦ 
ᑐᑭᓯᐅᑕᐅᒍᓐᓇᓱᑎᒃ ᐱᐅᓯᑐᖃᕐᓂᒃ ᐳᐃᒍᕐᑕᐅᓯᒪᓕᕐᑐᓂᒃ ᐅᕝᕙᓘᓐᓃᑦ 
ᐳᐃᒍᕐᑕᐅᖃᔭᕐᓯᒪᓕᕐᑐᓂᒃ. ᐱᒻᒪᕆᐅᑦᓱᓂᓗ, ᐃᓄᐃᑦ ᐃᓗᒡᒍᓯᖓᓂᒃ ᐊᒻᒪᓗ 
ᐱᐅᓯᑐᖃᖏᓐᓂᒃ ᓯᓚᕐᔪᐊᒥᐅᖃᑎᑦᑎᓂᒃ ᐃᓕᓐᓂᐊᑎᑦᓯᐅᑎᒋᒍᓐᓇᓕᕋᑦᑎᒍ. 
ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᑲᔪᓯᑎᑦᓯᔪᑦ ᐱᐅᓯᑐᖃᕐᑎᒍᑦ 
ᐃᓕᓴᕈᓐᓇᓂᕆᓯᒪᔭᑦᑎᓂᒃ ᑕᑯᓐᓇᑐᐃᓐᓇᓱᑕ, ᐊᒻᒪᓗ ᐃᓄᐃᑦ ᐃᓗᒡᒍᓯᖓᓂᒃ 
ᓯᓚᕐᔪᐊᒥ ᓄᑖᔭᕐᑕᖃᓕᕐᑐᒥ ᓄᐃᑕᑎᖏᓐᓈᑕᕐᑎᓂᒃ ᐊᕐᖁᑎᒋᑦᓱᒋᑦ 
ᐅᓂᒃᑲᐅᔨᓃᑦ ᑭᓇᐅᕙᓐᓂᒪᖔᑦᑕ, ᑭᓇᐅᓕᕐᒪᖔᑦᑕ, ᐊᒻᒪᓗ ᑭᓇᒃᑰᒍᒪᒻᒪᖔᑦᑕ.

ᐹᒻ ᑯᔫᔅ 
ᕿᑎᕐᒥᐅᑦ ᕿᒻᒪᖁᑎᑦᓴᑕᕐᕕᖓ

ᐅᓂᒃᑲᐅᓯᕗᑦ ᓱᓇᐅᒻᒪᖔᑕ: ᐱᒋᐊᕐᑎᑕᐅᓂᖓ 
ᐅᓂᒃᑲᐅᓯᕗᑦ
ᐃᓄᐃᑦ ᑌᒪᖕᖓᓂᐊᓗᒃ ᐱᐅᓯᑐᖃᓖᑦ ᑐᓴᐅᒪᑎᑦᓯᖏᓐᓇᓱᑎᒃ ᕿᑐᕐᖓᕇᓕᒫᓄᑦ 
ᐅᓂᒃᑳᓂᒃ ᐊᒻᒪᓗ ᐅᓂᒃᑳᑐᐊᓂᒃ ᐃᓕᓭᕙᓐᓂᕋᒥᒃ ᑕᑯᓐᓇᑎᑦᓯᑐᐃᓐᓇᓱᑎᒃ 
ᐊᒻᒪᓗ ᐅᓂᒃᑳᕕᖃᕐᓱᑎᒃ. National Film Board of Canada-ᑯᑦ 
ᐊᔪᐃᓐᓇᕈᑎᖃᕐᓯᒪᔪᑦ ᑕᑯᑎᑦᓯᒋᐊᕈᒪᑦᓱᑎᒃ ᑖᑦᓱᒥᖓ ᐱᐅᓯᑐᖃᕐᒥᒃ ᐊᐅᓚᔫᑎᒍᑦ. 
ᐊᕐᕌᒍᓂ 70-ᓂ, NFB-ᑯᑦ ᓄᐃᑎᕆᓯᒪᓕᕐᑐᑦ ᐊᒻᒪᓗ ᓇᔪᕐᑎᖃᕐᓯᒪᓕᕐᓱᑎᒃ 
ᓯᓚᕐᔪᐊᓕᒫᒥ ᐅᓄᕐᓂᐹᓂᒃ ᑲᑎᕐᓱᐃᓯᒪᓕᕐᓱᑎᒃ ᐊᐅᓚᔫᓕᐊᕕᓂᖏᓐᓂᒃ 
ᐃᓄᐃᑦ ᐊᒻᒪᓗ ᐃᓄᓕᑦᑖᓱᑎᒃ. ᑲᔪᓯᑎᑦᓯᔪᒍᑦ ᐊᕕᑦᓯᒪᖃᑎᖃᕐᐸᓂᑦᑎᓂᒃ 
ᑖᒃᑯᐊ 100 ᐅᖓᑖᓅᕐᑐᑦ ᓇᓗᓀᕐᑐᐃᓯᒪᐅᑏᑦ ᐊᒻᒪᓗ ᑕᑯᓐᓇᕋᑦᓴᓕᐊᕕᓃᑦ 
ᐃᓄᓐᓂᒃ ᑳᓇᑕᓕᒫᒥ ᐊᒻᒪᓗ ᐅᖓᑖᓄᑦ. NFB-ᑯᑦ ᑲᑎᕐᓱᐊᖏᑦ ᐅᑭᐅᕐᑕᑐᒥ 
ᑕᑯᓐᓇᕋᑦᓴᓕᐊᒍᓯᒪᔪᓂᒃ ᐅᓄᕐᓯᕙᓪᓕᐊᕗᑦ ᐱᐅᓯᐅᒥᑎᑕᐅᖏᓐᓇᓱᑎᓗ, 12 
ᐅᖓᑖᓅᕐᑐᑦ ᑕᑯᓐᓇᕋᑦᓭᑦ ᐅᓪᓗᒥ ᐊᐅᓚᔫᓕᐊᕆᔭᐅᖃᑦᑕᒪᑕ ᓱᓕ.

ᐅᓂᒃᑲᐅᓯᕗᑦ ᐃᓄᐃᑦ ᐱᐅᓯᖏᑦ ᒪᓕᑦᓱᒋᑦ ᑕᑯᓐᓇᕋᑦᓴᐅᕗᑦ ᐱᒋᐊᕐᑎᑕᐅᓯᒪᔪᑦ 
ᐃᓂᕐᑕᐅᓯᒪᑦᓱᑎᓪᓗ National Film Board of Canada-ᑯᓄᑦ ᐊᒻᒪᓗ 
ᑕᕐᕋᒥ ᐱᕙᓪᓕᐊᓂᓕᕆᔨᖏᓐᓄᑦ ᑳᓇᑕᐅᑉ, ᐊᒻᒪᓗ ᓄᓇᕗᑦ ᑲᕙᒪᖓᑕ, 
ᐃᓕᓴᕐᓂᓕᕆᕕᖓᑕᓗ, ᐊᒻᒪᓗ ᓴᐳᑦᔭᐅᕙᑦᓱᑎᒃ ᐊᒥᓱᓄᑦ ᐃᓄᓐᓄᑦ ᐊᒻᒪᓗ 
ᑎᒥᓄᑦ, ᐃᓚᐅᑎᓪᓗᒋᑦ ᐃᓄᐃᑦ ᑕᐱᕇᑦ ᑳᓇᑕᒥ. 

ᓂᐱᑦᓴᔮᐱᓐᓃᑐᑦ ᓵᑦᑐᓂ, ᐅᓂᒃᑲᐅᓯᕗᑦ: ᑕᑯᔭᑦᓴᓕᐊᕆᔭᐅᓯᒪᔪᑦ ᐊᑐᐃᓐᓇᐅᕗᑦ 
ᒪᕐᕈᐃᒍᑦᓱᑎᒃ ᐃᕐᓯᕕᓐᓃᓱᑎᒃ ᐱᖓᓱᐃᒍᑎᓪᓗᒋᑦ ᓂᐱᑦᓴᔮᐱᖏᑦ, 
ᓄᐃᑕᑎᑦᓯᔪᑦ 24-ᓂᒃ ᓄᑖᓂᒃ ᐅᕝᕙᓘᓐᓃᑦ ᐊᑯᓂᓂᑕᐅᓂᕐᓴᓄᒃ NFB-ᑯᑦ 
ᐊᐅᓚᔫᓕᐊᕕᓂᖏᓐᓂᒃ. ᖃᕆᑕᐅᔭᑎᒍᑦ, ᑳᓇᑕᒥᐅᑦ ᑕᑯᒐᓱᐊᕈᓐᓇᑐᑦ 60-ᖏᓐᓂᒃ 
ᑕᑯᓐᓇᕋᑦᓴᓕᐊᒍᓯᒪᔪᑦ ᐅᕗᖕᖓᓗᑎᒃ nfb.ca/unikkausivut, ᐊᑎᕆᐊᓪᓚᓂᒃ 
ᐃᓚᐅᕐᑐᑕᐅᓕᐅᒥᔮᕐᐸᑐᑦ. ᑕᑯᓐᓇᕋᑦᓭᑦ ᐃᕐᓯᕕᒻᒦᓈᕐᑎᑐᑦ ᐊᑐᐃᓐᓇᐅᕗᑦ 
ᖃᓪᓗᓈᕐᑎᑐᑦ, ᐅᐃᒍᐃᑎᑐᑦ, ᐊᒻᒪᓗ ᐃᓄᑦᑎᑐᑦ, ᐃᓘᓐᓇᖏᑦ ᓯᑕᒣᑦ ᐃᓄᐃᑦ 
ᑳᓇᑕᒥᐅᑉ ᐅᖃᐅᓯᖏᑦ ᒪᓕᑦᓱᒋᑦ ᐃᓂᕐᑕᐅᓯᒪᑦᓱᑎᒃ ᐃᓄᓐᓄᑦ ᐊᑦᔨᒌᖕᖏᑐᓂ 
ᓄᓇᓕᓐᓄᑦ. 

ᑭᓇᑐᐃᓐᓇᑯᑦ ᐊᒥᓱᒻᒪᕇᑦ ᑐᓴᕐᓴᐅᓚᕿᓯᒪᒻᒪᑕ ᑖᑦᓱᒥᖓ ᐱᒋᐊᕐᑎᓯᖁᔨᑦᓱᑎᒃ 
2011 ᐊᒥᓱᓪᓗ ᕿᓄᒍᑎᖃᕐᓯᒪᑦᓱᑎᒃ ᑕᑯᓐᓇᕋᑦᓴᓂᒃ ᐃᕐᐹᑎᕐᑕᐅᓕᐅᒥᖁᔨᑦᓱᑎᒃ 
ᐃᓕᓴᐅᑎᑦᓴᐅᑎᓪᓗᒋᑦ. ᐃᕐᓯᕕᒻᒦᑐᑦ ᐃᓕᑕᕐᓯᔭᐅᓯᒪᒻᒪᑕ ᐊᓐᓂᓇᕐᑑᒋᐊᖏᑦ 
ᐊᒻᒪᓗ ᐃᓗᒡᒍᓯᓕᕆᓂᕐᓄᑦ ᓈᒻᒪᒋᐊᖏᑦ ᐃᓕᓐᓂᐊᑎᑦᓯᐅᑎᑦᓴᐅᓱᑎᒃ 
ᓄᐃᑎᕐᑕᐅᒋᐊᓯᓚᐅᕐᓯᒪᔪᑦ ᐃᓕᓐᓂᐊᑎᑦᓯᐅᑎᑦᓭᑦ ᑕᑯᓐᓇᕋᑦᓴᓕᐊᕆᔭᐅᓗᑎᒃ. 
ᐱᓇᓱᐊᖃᑎᒋᑦᓱᒍ ᓄᓇᕗᑦ ᑲᕙᒪᖓ ᐃᓕᓴᕐᕕᓂ ᓄᓇᕘᒥ ᓇᓂᓕᒫᖅ 
ᐱᔭᐅᒍᓐᓇᓯᓚᕿᓯᒪᒻᒪᑕ ᐅᓂᒃᑲᐅᓯᕗᑦ ᐃᕐᓯᕕᓐᓃᑐᓂᒃ ᐊᒻᒪᓗ ᑕᒪᖏᓐᓂᒃ 
ᓇᑦᓯᓕᒻᒥᐅᑦ ᐃᓄᐃᑦ ᐊᒻᒪᓗ ᑐᒃᑐ ᐃᓚᒌᑦᑎᑐᑦ ᐊᐅᓚᔫᓕᐊᕆᓯᒪᔭᖏᑦ NFB-ᑯᑦ 
ᐅᖃᐅᓯᖏᑎᒎᕐᑎᓗᒋᑦ ᓇᑦᓯᓕᒻᒥᐅᑦ ᐊᒻᒪᓗ ᐃᓐᓄᐃᓇᖅᑐᓐ ᐅᖃᐅᓯᖏᑎᒍᑦ, 
ᐊᕐᖁᑎᒋᑦᓱᒍ ᐃᓕᓴᕐᓂᓕᕆᓂᕐᓄᑦ ᐱᓇᓱᕝᕕᒃ ᐃᓕᓴᐅᑎᑦᓴᓂᒃ ᖃᕆᑕᐅᔭᑎᒍᑦ 
ᐊᑐᐃᓐᓇᖃᕐᑎᓯᕕᒃ. ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᐃᕐᓯᕕᒻᒦᑐᑦ ᐃᓄᐃᑦ 
ᓄᓇᓕᖏᓐᓅᖃᕐᑕᐅᓯᒪᔪᑦ ᑕᕐᕋᓕᒫᒥ ᐊᒻᒪᓗ ᖃᓪᓗᓈᑦ ᓄᓇᖏᓐᓂ ᐱᓇᓱᕝᕕᓄᑦ 
ᐊᑭᖃᕈᓐᓀᑎᓪᓗᒋᑦ. 

ᑐᓴᕐᑎᓯᕐᖄᕈᑏᑦ
ᐃᓄᖁᑎᒻᒪ ᐅᖃᐅᓯᖓᑎᒍᑦ, “ᐅᓂᒃᑲᐅᓯᕗᑦ” ᑐᑭᖃᕐᐳᖅ ᐅᓂᒃᑳᓂᕐᒥᒃ ᐊᒻᒪᓗ 
ᐅᓂᒃᑲᐅᓯᓂᒃ ᑐᓵᑎᑦᓯᖃᑎᒌᓐᓂᒥᒃ. ᐊᕐᕌᒍᓂ ᐊᒥᓱᓂ, ᐃᓄᐃᑦ ᐃᓅᓯᖓ ᐊᒻᒪᓗ 
ᐃᓗᒡᒍᓯᖓ ᐅᖃᐅᓯᑎᒍᑦ ᑭᓯᐊᓂ ᐊᓯᐅᖏᓐᓇᑎᑕᐅᓯᒪᖕᖏᑑᒃ. ᐅᖃᐅᓰᑦ 
ᐊᕐᖁᑎᑑᒻᒪᑕ ᑐᕌᑦᓯᐊᕈᓐᓇᐅᑕᐅᑦᓱᑎᒃ ᓯᓚᕐᔪᐊᒧᑦ: ᐅᓂᒃᑲᐅᓰᑦ ᓇᓗᓀᕐᓯᒪᔭᖏᑦ 
ᖃᓄᐃᓘᕐᐸᓂᕐᒪᖔᑕ ᐊᒻᒪᓗ ᖃᐅᔨᒪᔭᖃᑦᓯᒪᓂᖏᓐᓂᒃ ᑭᖑᓪᓕᕕᓂᕐᑕ, 
ᐊᕐᖁᓯᐅᑦᓯᐊᕈᓐᓇᐅᑎᒋᑦᓱᒋᑦ ᓯᕗᓂᕐᒥ ᑭᖑᕚᕆᓛᕐᑕᒥᓂᒃ. ᑭᖑᓂᕐᒥᓂᑌᑦ 
ᐅᓂᒃᑳᑎᒍᑦ ᐃᓄᐃᑦ ᐅᕝᕙᓘᓐᓃᑦ ᓄᓀᑦ ᐅᓂᒃᑳᑕᐅᓕᕐᒪᑕ, ᐅᓂᒃᑳᑕᐅᔪᑐᐃᓐᓇᖅ 
ᐃᓅᒋᐊᓪᓚᕈᓐᓇᓂᖃᕐᒪᑦ.   

ᖃᒻᒥᐊᐱᒃ ᑭᓯᐊᓂ ᐃᓄᐃᑦ ᐅᓂᒃᑲᐅᓯᖏᑦ ᓂᐯᕐᐸᓕᐊᒍᑕᐅᓯᒪᒻᒪᑕ. ᑖᓐᓇ 
ᓂᐯᑦᑑᓂᖅ ᑌᒣᑕᐅᓚᕿᓯᒪᑦᓱᓂ ᐃᓄᐃᑦ ᐊᓯᑦᔨᔨᐊᖃᑲᓪᓚᓂᖏᓐᓄᑦ 
ᓄᓇᒥᐅᑐᐃᓐᓇᕕᓂᐅᑦᓱᑎᒃ ᑲᑎᕐᓱᑎᑕᐅᑦᓱᑎᒃ ᐊᑕᐅᓯᐅᑦᑎᑐᓄᑦ ᓄᓇᓕᓐᓄᑦ. 
ᐃᓄᐃᑦ ᓄᑖᔭᓂᒃ ᐊᑐᕈᓐᓇᓯᑎᒐᓱᐊᕐᓱᒋᑦ, ᐊᒥᓲᖕᖏᑐᓂᒃ ᐋᕐᕿᒋᐊᕐᓯᒪᐅᑎᓖᑦ 
ᐃᓅᓯᕐᒥᓂ ᐊᒻᒪᓗ ᓱᖏᐅᑎᑲᓪᓚᒐᓱᐊᕐᓯᒪᑦᓱᑎᒃ ᓯᕗᒧᐊᒋᐊᕈᑎᒋᑦᓱᒋᓪᓗ. 
ᐅᐃᒪᑦᓱᓂ ᑕᑯᒋᐅᕐᓇᑐᓂᒃ ᐊᑑᑎᒋᐅᕋᓱᐊᕆᐊᓕᓐᓂᒃ ᐱᔭᕐᓃᑐᒃᑰᕈᑕᐅᓯᒪᔪᖅ 
ᐅᖃᐅᓰᑦ ᓈᒻᒪᑐᑦ ᐅᖃᐅᓯᑦᓴᔭᕆᖕᖏᑕᖏᑦ ᓇᓂᒋᐊᖃᕐᓱᒋᑦ 
ᑐᑭᓯᓇᕐᑎᓯᒋᐊᕈᑕᐅᓗᑎᒃ ᑭᖑᓂᕐᒥ ᐅᓂᒃᑲᐅᓯᕕᓂᑦᑎᓂᒃ ᐊᒻᒪᓗ 
ᐆᑦᑐᕋᐅᑕᐅᑦᓱᑎᒃ ᐊᓯᑦᔨᑲᓪᓚᑐᒃᑰᓂᕐᒥᒃ ᐃᑉᐱᒍᓱᑦᓯᒪᓂᖏᓐᓂᒃ.

ᓄᐃᑎᕐᑕᐅᓂᖏᑦ ᐊᐅᓚᔫᑦ ᐃᓄᓐᓄᑦ ᐊᒻᒪᓗ ᐃᓄᓕᑦᑖᓱᑎᒃ 
ᓄᐃᑦᓯᓚᕿᐅᑕᐅᓯᒪᒻᒪᑕ ᓄᑖᓂᒃ ᑕᑯᓐᓇᕋᑦᓴᑎᒍᑦ ᐅᖃᐅᓯᓕᕆᐅᑎᓂᒃ 
ᑲᔪᓯᒍᓐᓇᑎᑕᐅᓚᕿᑎᓪᓗᑕ ᐃᓗᒡᒍᓯᑦᑎᓂᒃ ᑭᖑᓂᕐᒥᓂᑕᕐᓂᒃ ᐊᒻᒪᓗ 
ᐅᓪᓗᒥᓂᑕᕐᓂᒃ. ᐊᐅᓚᔫᑦ ᑕᑯᓐᓇᕋᑦᓭᑦ ᑐᑭᓯᐅᑎᒋᒍᓐᓇᑕᕗᑦ ᐃᓅᓯᖏᑦ 
ᓯᕗᓪᓕᕕᓂᑦᑕ ᖃᓄᐃᑦᑑᕙᓐᓂᒪᖔᑕ ᐊᒻᒪᓗ ᐅᓪᓗᒥ ᐃᓅᓯᕆᓕᕐᑕᕗᑦ 
ᐊᑦᔨᐅᖏᓐᓂᕆᓕᕐᑕᖓᓂᒃ ᓄᑖᒥ ᐃᓅᕕᒋᕙᓕᕐᑕᑎᓐᓂ. ᐊᓈᓇᑦᓯᐊᑯᑦᑕ 
ᐊᑖᑕᑦᓯᐊᑯᑦᑕᓗ ᑲᒥᖏᓐᓂᒃ ᐊᑎᑦᓴᕈᑦᑕ ᐊᒻᒪᓗ ᓯᕗᓂᕐᒥ ᑕᑯᓐᓇᓯᓗᑕ 
(ᐅᓪᓗᒥᐅᓕᕐᑐᒥᒃ), ᑕᑯᕙᑦᑕᕗᑦ ᐃᓱᒪᒋᒐᓱᐊᕆᐊᒥᓪᓘᓃᑦ ᓇᓗᓇᕋᔭᕐᑐᖅ. 
ᐃᓄᖁᑎᕗᑦ ᐃᓅᕙᓚᐅᕐᓱᑎᒃ ᐆᒪᒍᓐᓇᐅᑎᒋᑦᓱᒋᑦ ᑐᐱᕐᓂ ᐊᒻᒪᓗ 
ᐃᓪᓗᓂ ᐊᐳᑎᓂ ᐅᓪᓗᒥ ᓄᑖᔭᕐᓂᒃ ᐸᕐᖄᕈᑎᓕᓐᓂᒃ ᐊᓇᕐᕋᖃᓕᕐᑐᑦ 
ᖃᓪᓗᓈᑦ ᓄᓇᖓᓂᒥᐅᑎᑐᑦ ᐃᓱᕐᕆᐅᑎᓕᒫᓂᒃ ᐱᑕᓕᓐᓂᒃ. ᑕᒪᒃᑯᐊ 
ᐊᓯᑦᔨᑐᕐᓯᒪᒐᓗᐊᕐᑎᓗᒋᑦ, ᑲᔪᓯᑎᑦᓯᓯᒪᔪᒍᑦ ᐅᖑᒪᑦᓱᒋᑦ ᐱᒻᒪᕆᐅᓂᖏᓐᓄᑦ, 
ᑕᑯᒥᓇᕐᑐᓕᐅᕈᓰᑦ, ᐅᓂᒃᑳᕈᓐᓀᓈᕐᓱᒋᓪᓗ ᐊᑑᑎᓯᒪᔭᕗᑦ. 

National Film Board’s (NFB) ᐅᓂᒃᑲᐅᓯᕗᑦ ᑕᑯᓐᓇᕋᑦᓯᓕᐊᕕᓂᖏᑦ:  
Sharing Our Stories ᓄᐃᑕᐅᓯᒪᔪᑦ ᑕᑯᑦᓴᐅᑎᑦᓯᑎᓪᓗᒋᑦ ᐃᓄᐃᑦ 
ᐃᓗᒡᒍᓯᖓᓂᒃ ᐊᒻᒪᓗ ᐊᓯᑦᔨᓯᒪᔪᓂᒃ ᓵᖕᖓᓯᒪᓕᕐᑕᑎᓐᓂᒃ ᐊᕐᕌᒍᓂ 70-
ᓂ. ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᖃᐅᔨᑎᑦᓯᓚᕆᐅᑕᐅᔪᑦ ᖃᓄᐃᓘᕐᐸᓂᑦᑎᓂᒃ 
ᑲᔪᓯᑎᑦᓱᒋᑦ ᐃᓄᐃᑦ ᐱᐅᓯᖏᑦ ᐊᓯᑦᔨᕙᓪᓕᐊᔪᓂᓪᓗ ᓄᑖᒧᑦ ᓯᓚᕐᔪᐊᒧᑦ 
ᐃᑎᖃᑎᒋᒍᓐᓇᐅᑎᒋᑦᓱᒋᑦ. ᐃᓄᐃᑦ ᐃᓗᒡᒍᓯᖓ, ᐃᓕᓭᓂᖅ ᐱᐅᓯᑐᖃᕐᑎᒍᑦ 
ᑕᑯᓐᓇᑎᑦᓯᓂᑎᒍᑦ ᐃᓄᑐᖃᕐᓂᒃ ᐊᒻᒪᓗ ᐃᓚᒌᓄᑦ ᐃᓚᐅᔪᓂᒃ ᐊᒻᒪᓗ 
ᒪᓕᒍᓐᓇᓯᑦᓱᒋᑦ ᓄᐃᑕᑎᑕᖏᑦ ᐱᔪᓐᓇᓯᒍᓐᓇᓲᕆᑦᓱᒋᑦ. ᑖᑦᓱᒥᖓ 
ᐱᐅᓯᑐᖃᕐᑎᒍᑦ ᐃᓕᓭᒍᓯᒥᒃ ᑲᔪᓯᖁᔨᔪᖓ ᐊᕐᖁᑎᒋᓗᒋᑦ ᑕᑯᓐᓇᕋᑦᓭᑦ, 
ᓇᓗᓀᕐᓯᐅᑕᐅᒍᑎᑦᓯᐊᒍᒻᒪᑦ ᐊᒻᒪᓗ ᑕᑯᑦᓴᐅᑎᑦᓯᒍᑕᐅᒍᓐᓇᓱᓂ ᐃᓕᓭᒍᓯᑦᑎᓂᒃ 
ᐊᓯᑦᑎᓄᑦ. ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᖃᓄᖅ ᐊᐳᑎᒥᒃ ᐃᓪᓗᓕᓲᒍᒻᒪᖔᑕ, 
ᐆᑦᑑᑎᒋᑦᓱᒍ, ᐊᒥᓱᐃᓂᒃ ᐃᓕᓐᓂᐊᑎᑦᓯᒍᓯᕐᑕᓕᒃ ᐱᐅᓯᑐᖃᕐᑎᒍᑦ ᐊᒻᒪᓗ 
ᐱᐅᓯᐅᒋᐊᖃᖕᖏᓂᕃᒍᑏᑦ ᓄᐃᑕᑦᓱᑎᒃ ᑭᓇᑐᐃᓐᓇᑯᓐᓄᑦ ᐃᓕᑦᓯᒍᒪᔪᓄᑦ 
ᐊᑐᕐᑕᐅᒍᓐᓇᓱᑎᒃ.

ᐊᑯᓂᓂᑕᖅ ᐱᔪᓐᓇᐅᑎᕗᑦ ᐅᓂᒃᑳᓂᖅ ᐊᑐᕐᑕᐅᒋᐊᖃᕈᑎᐅᓯᒪᖕᖏᑐᖅ 
ᐊᓪᓚᐅᑎᒥᒃ ᐊᒻᒪᓗ ᓯᑯᑦᓴᔭᒥᒃ: ᐅᖃᐅᓯᑎᒍᑦ ᐱᐅᓯᑐᖃᕐᑎᒍᑦ 
ᐱᔪᓐᓇᐅᑎᒋᑦᓯᐊᓯᒪᔭᕗᑦ, ᐊᕐᖁᓵᕐᑎᑕᐅᒍᓐᓇᓯᓯᒪᑦᓱᓂ 
ᐃᕐᖃᐅᒪᒍᓐᓇᑐᐃᓐᓇᓂᑎᒍᑦ ᕿᑐᕐᖓᕇᑎᒍᑦ. ᐊᑐᕐᑕᐅᓂᖏᑦ 
ᖃᕆᑕᐅᔭᑎᒎᕐᑐᓂᒃ ᐅᓂᒃᑳᓕᐅᕐᓂᖅ ᑖᒃᑯᓂᖓ ᐅᓂᒃᑳᓂᒃ ᐊᑯᐃᒍᑎᑦᓴᐅᓱᓂ 
ᐊᒻᒪᓗ ᐃᓕᐅᕐᖃᓗᒋᑦ ᓄᑖᓄᑦ ᐃᓗᓕᖃᕐᓂᐊᑐᓄᑦ ᑕᑯᑦᓴᐅᒍᓐᓇᓯᑎᓗᒋᑦ 
ᑕᓚᕖᓴᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᓯᓚᕐᔪᐊᓕᒫᒥ. ᑖᒃᑯᐊ ᑕᑯᓐᓇᕋᑦᓭᑦ 
ᑕᑯᓐᓇᓗᒋᑦ ᐃᓄᐃᑦ ᐃᕐᙯᒍᓐᓇᓯᖃᑦᑕᓛᕐᒪᑕ ᐊᒻᒪᓗ ᐊᓕᐊᓇᕐᑐᒥᒃ 
ᑌᑦᓱᒪᓂ ᐃᓅᓯᖃᕐᓱᑎᒃ ᐃᕐᙯᒍᑎᖃᖃᑦᑕᓛᕐᒪᑕ. ᑖᒃᑯᐊ ᐃᓄᐃᑦ 
ᐱᐅᓯᑐᖃᕐᑎᒍᑦ ᐃᓅᓯᒪᖕᖏᑐᑦ, ᓯᕗᓪᓕᕕᓂᕐᒥᓂᒃ ᐁᓯᒪᕕᖃᕐᑑᔮᕈᓐᓇᓯᓗᑎᒃ. 
ᑲᑎᓯᒍᓐᓇᓯᓗᑕ ᐊᒻᒪᓗ ᑐᑭᓯᒍᓐᓇᓯᓗᑕ ᑐᑭᑖᕈᑎᒋᓲᕕᓂᖏᓐᓂᒃ ᐃᓄᖁᑎᑦᑕ 
ᐱᒋᐊᓕᑌᓐᓇᕕᒋᓚᐅᕐᑕᕕᓂᖏᓐᓂ ᐊᒫᕐᑖᕈᓐᓇᓯᓗᑕ ᑐᑭᓯᒪᓂᕐᓴᐅᓯᓗᑕ 
ᑭᓇᒃᑰᓂᑦᑎᓂᒃ, ᐊᒻᒪᓗ ᓱᒧᑦ ᑕᒫᓃᒻᒪᖔᑦᑕ ᑎᒍᒥᐊᖏᓐᓈᓱᒋᑦ 
ᐊᓐᓂᓇᕐᑐᖁᑎᕗᑦ ᐊᒻᒪᓗ ᐱᐅᓯᑐᖃᕗᑦ. ᑎᑭᐅᑎᒍᓐᓀᓈᕋᑦᑕ ᑕᓕᑎᒍᑦ 
ᓯᕗᓪᓕᕕᓂᑦᑎᓄᑦ ᑕᑯᓐᓇᓗᒋᑦ ᐅᓂᒃᑲᐅᓯᕗᑦ ᐊᐅᓚᔫᓕᐊᒍᓲᑦ, ᐊᒻᒪᓗ 
ᓴᓂᖏᓐᓃᒍᓐᓇᓯᓪᓚᕆᓪᓗᑕ ᓯᕗᓪᓕᕕᓂᑦᑕ ᓈᓚᑐᐃᓐᓇᓗᒋᑦ ᐊᒻᒪᓗ 

ᐃᓕᓐᓂᐊᑎᑦᓯᔩᑦ ᒪᓕᒐᖏᓐᓄᐊᖓᔪᑦ
ᐱᓇᓱᐊᖃᑎᒋᑦᓯᐊᓱᒋᑦ ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᑐᑭᓯᓂᐊᕐᕖᑦ ᐃᓄᐃᑦ 
ᖃᐅᔨᒪᔭᖏᑦ ᐊᒻᒪᓗ ᐃᓱᒪᒋᔭᖏᑦ ᑖᑦᓱᒪ ᐱᓇᓱᒐᐅᑉ ᕿᑎᖓᓃᓪᓚᕆᖁᒧᑦ, 
ᐊᒻᒪᓗ ᐃᓱᕐᕆᓇᕐᓂᓴᐅᖁᒧᑦ ᐃᓕᓴᕐᕖᑦ ᐃᓗᐊᓂ ᐃᓕᓭᒍᑎᖃᕐᓃᑦ, 
ᐃᓕᓐᓂᐊᑎᑦᓯᓂᕐᓄᑦ ᒪᓕᒉᑦ ᑕᑯᒐᓱᐊᒉᑦ ᐋᕐᕿᑕᐅᓯᒪᔪᑦ ᐃᓕᓭᔩᑦ 
ᖃᐅᔨᑦᓯᐊᕈᑎᒋᒍᓐᓇᑕᖏᑦ ᐃᓄᐃᑦ ᐃᓅᓯᖏᓐᓂᒃ, ᑭᖑᓂᕐᒥ ᐊᒻᒪᓗ ᐅᓪᓗᒥ 
ᑐᑭᓯᑦᓯᐊᓂᕐᓴᐅᓗᑎᒃ. ᑖᒃᑯᐊ ᑕᑯᒐᓱᐊᒉᑦ ᐱᑐᑦᓯᒪᐅᑎᖃᕐᐳᑦ ᑕᑯᓐᓇᕋᑦᓴᓂᒃ 
ᐅᓂᒃᑲᐅᓯᕗᑦ ᐃᓚᒌᑦᑎᓱᑎᒃ ᑲᑎᒪᔪᓂᒃ ᐱᐅᓯᕆᔭᐅᓪᓚᕆᓲᓄᑦ ᐅᑭᐅᕐᑕᑐᒥ, 
ᐃᓕᓭᔩᑦ ᐋᕐᕿᓯᒪᒌᕐᑐᓂᒃ ᐊᑐᕈᓐᓇᑎᓪᓗᒋᑦ ᐃᓕᓵᓂᒃ ᐅᖄᖃᑦᑕᐅᑎᒍᓐᓇᓰᓗᑎᒃ 
ᐊᒻᒪᓗ ᐱᓇᓱᐊᕋᑦᓴᑖᕈᓐᓇᓯᓗᑎᒃ ᐃᓕᖓᔪᓂᒃ ᓄᓇᓕᓕᒫᓄᑦ 
ᐊᒻᒪᓗ ᐃᓄᑦᑕᖏᓐᓄᑦ. ᑐᕌᒐᓪᓚᕆᖃᕐᐳᑦ ᑖᒃᑯᐊ ᒪᓕᒉᑦ ᐃᒣᑦᑐᓂᒃ 
ᐃᓕᓭᒌᓚᔪᕐᑕᖃᖕᖏᑐᑦ, ᑭᓯᐊᓂ ᐃᓗᓕᖃᖔᕐᐳᑦ ᖃᐅᔨᓪᓚᕆᒍᑎᑦᓴᓂᒃ 
ᐃᑲᔪᕐᓯᒍᓐᓇᑐᓂᒃ ᐃᓕᓭᔨᓂᒃ ᐱᓚᕿᓗᑎᒃ ᓈᒻᒪᑐᓂᒃ ᑐᑭᓯᒪᓂᕐᒥᒃ 
ᐃᓗᓕᓪᓚᕆᖏᓐᓂᒃ ᐃᓕᓐᓂᐊᑎᑦᓯᐅᑏᑦ ᑕᓯᐅᕐᓯᒍᓐᓇᐅᑎᒋᓗᒋᑦ ᐃᓕᓵᒥᓂᒃ 
ᑕᑯᓐᓇᓗᑎᒃ ᐊᐅᓚᔫᓂᒃ ᐊᒻᒪᓗ ᑖᒃᑯᓄᖓᐅᓕᖓᔪᓂᒃ ᐅᖄᖃᑦᑕᐅᑎᒍᓐᓇᓯᓗᑎᒃ. 

ᐃᓕᓐᓂᐊᑎᑦᓯᓂᕐᓄᑦ ᓴᓇᕐᕈᑏᑦ, ᑖᒃᑯᐊ ᐃᓕᓭᓂᕐᒧᑦ ᒪᓕᒉᑦ ᑐᕌᒐᓖᑦ 
ᒪᕐᕈᐃᓄᑦ ᐊᑦᔨᒌᖕᖏᑐᓂᒃ ᐅᑭᐅᓕᓐᓄᑦ. ᓯᕗᓪᓕᖏᑦ ᑕᑯᒐᓱᐊᒉᑦ ᑐᕌᕐᖓᔪᑦ 
ᐅᕕᒐᕐᓂᓴᓄᑦ ᐃᓕᓵᓄᑦ, ᐅᑭᐅᓕᓐᓄᑦ 8-ᓂᑦ 12-ᓄᑦ. ᑖᒃᑯᐊ ᐊᕕᑦᓯᒪᓂᖏᑦ 
ᑐᓴᕐᑎᓯᐅᑎᐅᕐᖄᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐊᒻᒪᓗ ᐊᑐᕐᓱᒋᑦ ᓀᓈᕐᑎᑐᑦ 
ᑕᑯᓐᓇᕋᑦᓭᑦ ᐃᑲᔪᕐᓯᐅᑏᑦ ᐃᓕᓵᓂᒃ ᑐᑭᓯᒐᓱᐊᕐᓂᖏᓐᓄᑦ ᐃᓅᖃᑎᒌᓐᓂᒧ 
ᐃᓗᒡᒍᓯᒧᓪᓗ ᐱᐅᓯᑐᖃᖏᑦ ᐃᓄᐃᑦ ᓄᓇᓕᖏᓐᓂᒃ ᑕᓯᐅᕐᓯᓯᒪᒍᑕᐅᔪᑦ 
ᑳᓇᑕᐅᑉ ᐅᑭᐅᕐᑕᑐᖓᓂ. ᐊᑦᔨᒌᖕᖏᑐᑦ ᐃᓚᒌᑦᑎᑐᑦ ᐃᓕᓴᕐᕖᑦ ᐃᓗᐊᓂ 
ᐱᓇᓱᐊᕐᑎᓯᐅᑏᑦ ᐃᓚᐅᒻᒥᔪᑦ ᐃᓕᓵᑦ ᐃᓕᑕᕐᓯᒍᑎᑦᓴᖏᑦ ᐱᒻᒪᕆᐅᓂᖏᓐᓂᒃ 
ᐊᒻᒪᓗ ᓈᒻᒪᓂᖏᓐᓂᒃ ᑖᒃᑯᐊ ᐃᓅᖃᑎᒌᑦ ᐊᓐᓂᓇᕐᑐᖁᑎᖏᓐᓂᒃ ᓇᒻᒥᓂᖅ 
ᐃᓅᓯᕐᒥᓂ.

ᑐᖓᓕᖏᑦ ᐃᓚᖏᑦ ᑖᒃᑯᐊ ᒪᓕᒉᑦ ᓄᐃᑕᑎᑦᓯᔪᑦ ᐃᓗᓕᖃᕐᓂᓴᓂᒃ 
ᕿᒥᕐᕈᑎᑦᓯᐅᑏᑦ ᐅᑭᐅᕐᑕᑑᑉ ᐃᓄᖏᓐᓂᒃ, ᐱᕙᓪᓕᐊᓯᒪᒍᑎᖏᓐᓂᒃ ᐊᒻᒪᓗ 
ᓇᓪᓕᐅᓂᕐᓯᐅᕈᑎᒋᓲᖏᓐᓂᒃ. ᐱᓇᓱᐊᕐᑎᓯᐅᑏᑦ, ᐅᖄᖃᑎᒌᓪᓗ ᐊᐱᕐᓲᑎᖏᑦ 
ᐊᒻᒪᓗ ᑕᑯᓐᓇᕋᑦᓭᑦ ᐅᖃᐅᓯᕆᔭᐅᔪᑦ ᑕᕝᕙᓂ ᐊᕕᑦᓯᒪᓂᕐᒥ ᑐᕌᕐᑎᑕᐅᒋᐊᖃᕐᐳᑦ 
ᐃᓕᓵᓄᑦ ᐅᑭᐅᓕᓐᓄᑦ 12-ᓂᒃ ᐊᒻᒪᓗ ᐊᖓᔪᑦᓯᓄᑦ. ᑌᒣᓪᓗᐊᑐᓂᒃ ᐅᑭᐅᓖᑦ 
ᑐᕌᕐᑎᑕᐅᕙᓪᓗᒪᑕ ᑕᑯᓐᓇᕋᑦᓭᑦ ᐃᓚᖏᓐᓃᑐᑦ ᐃᓗᓕᖃᕐᒪᑕ ᐅᕕᒐᕐᓂᓴᓄᑦ 
ᑕᑯᓐᓇᑕᐅᒋᐊᒥᒃ ᓈᒻᒪᖏᑦᑐᓂᒃ. ᐃᓕᓭᔩᑦ ᑕᑯᓐᓇᕋᑦᓴᓂᒃ ᑕᑯᓐᓇᖄᕐᓗᑎᒃ 
ᑭᓯᐊᓂᐅᕗᑦ ᐃᓕᓵᒥᓄᑦ ᑕᑯᔭᐅᑎᓚᐅᕐᓇᒋᑦ ᓈᒻᒪᓂᖏᑦ ᐃᑉᐱᒋᓗᒋᑦ 
ᑕᑯᑎᑦᓯᒍᑕᐅᒍᓐᓇᓂᖏᑦ ᕿᒥᕐᕈᓗᒋᑦ ᐃᓕᓵᒥᓄᑦ. 

ᐅᓕᕐᓀᓯᒍᑏᑦ ᐊᒻᒪᓗ ᒪᕐᕈᒋᐊᓪᓛᒃ ᐃᓚᒋᐊᕈᑏᒃ ᐃᓕᔭᐅᓯᒪᔪᑦ ᑖᒃᑯᓄᖓ 
ᐃᓕᓐᓂᐊᑎᑦᓯᔩᑦ ᑕᑯᒐᓱᐊᒐᖏᓐᓄᑦ ᐱᕙᓪᓕᓕᐅᒥᒍᑎᑦᓴᐅᑎᓪᓗᒋᑦ ᐃᓕᓵᑦ 
ᖃᐅᔨᕙᓪᓕᐊᓂᖏᑦᑕ ᑕᒪᖏᓐᓄᑦ ᐅᑭᐅᕐᑕᑐᒥᒃ ᐊᒻᒪᓗ ᖃᕆᑕᐅᔭᒨᕐᑐᑎᒍᑦ 
ᐅᓂᒃᑳᓂᒃ. ᐃᓚᒋᐊᕈᑎᒃ 1 ᑕᑯᑦᓴᐅᑎᑦᓯᔪᖅ ᐃᓗᐃᒃᑲᐅᓂᕐᓴᓂᒃ 
ᕿᒥᕐᕈᑕᐅᓂᖏᓐᓂᒃ ᑳᓇᑕᒥ ᐃᓕᓴᕆᐊᕐᑎᑕᐅᕙᑦᑐᕕᓃᑦ, ᑕᕐᕋᒥᓪᓗ ᐊᒻᒪᓗ 
ᐅᖃᐅᓯᑦᓴᖑᕐᓯᒪᐅᑎᖏᓐᓂᒃ ᑖᕙᑦᓱᒪ. ᐃᓚᒋᐊᕈᑎᒃ 2 ᓄᐃᑕᑎᑦᓯᔪᖅ 
ᖃᕆᑕᐅᔭᑎᒍᑦ ᐅᓂᒃᑳᓂᒃ ᑲᑎᒪᓂᐊᕈᓯᖃᕐᑎᓯᓂᕐᒥᒃ ᑐᕌᖓᔪᒥᒃ ᐃᓕᓵᓄᑦ 
ᓇᓗᓀᕐᑐᐃᒋᐊᕈᒪᔪᓄᑦ ᓇᒻᒥᓂᕐᒥᓅᓕᖓᔪᓂᒃ ᐃᓅᓯᕐᒥᓂᒃ ᐊᒻᒪᓗ ᐅᓂᒃᑳᓗᑎᒃ 
ᑕᑯᓐᓇᕋᑦᓴᓕᐊᕆᔭᐅᔪᑎᒍᑦ. ᓄᓇᖕᖑᐊᖅ “ᐃᓄᐃᑦ ᓄᓇᖓᑦ”, 4 ᐃᓄᐃᑦ 
ᐃᓕᒃᑰᑎᕐᕕᖏᑦ ᓄᓇᒋᑦᓱᒋᑦ ᑳᓇᑕᒥ, ᐃᓚᐅᒻᒥᔪᑦ ᑕᑯᔭᐅᑎᒐᑦᓴᐅᑎᓪᓗᒋᑦ 
ᐃᑲᔪᕐᓯᒍᓐᓇᒥᑦᓱᑎᒃ ᓇᓃᓐᓂᖏᓐᓂᒃ. 

ᑖᒃᑯᐊ ᐃᓕᓭᔩᑦ ᑕᑯᒐᓱᐊᒐᖏᑦ ᓄᐃᑕᑎᑦᓯᒐᓗᐊᕐᒥᔪᑦ ᐃᓗᓕᖏᓐᓂᒃ 
ᐃᓕᓴᕐᕕᒥ ᐅᖄᖃᑦᑕᐅᑎᒍᑎᑦᓴᓂᒃ ᐊᒻᒪᓗ ᑐᓴᕐᑕᐅᑎᑕᐅᒍᑎᐅᓲᓂᒃ 
ᕿᒥᕐᕈᓂᕐᒧᑦ, ᑕᑯᓐᓇᕋᑦᓭᑦ ᐊᑐᕐᑕᐅᒍᓐᓇᒥᔪᑦ ᕿᒥᕐᕈᕈᑕᐅᓗᑎᒃ ᐊᒥᓱᐃᓂᒃ 
ᐊᑦᔨᒌᖕᖏᑐᓂᒃ ᐅᖃᐅᓯᕆᔭᐅᔪᓂᒃ ᓈᒻᒪᓂᕐᓴᓂᒃ ᖃᐅᔨᒍᒪᔭᖏᓐᓄᑦ 
ᐊᒻᒪᓗ ᐃᓕᑦᓯᒍᓐᓇᑕᖏᓐᓄᑦ ᐃᓕᓵᑦ ᑌᒣᓪᓗᐊᑐᓂᒃ ᐳᕐᑐᓂᓖᑦ ᑖᒃᑯᓂᖓ 
ᑕᑯᓐᓇᕋᑦᓴᓂᒃ ᐊᑐᕐᑎᑕᐅᔪᑦ.

ᑕᑯᓐᓇᕋᑦᓴᓄᑦ ᓇᒧᑐᐃᓐᓇᖅ ᐊᒻᒪᓗ ᖃᖓᑐᐃᓐᓇᒧᑦ ᐁᑎᑕᐅᒍᓐᓇᓲᒍᔪᒍᑦ 
ᐅᓪᓗᑕᒫᑦ ᑕᑯᓐᓇᓲᕆᖕᖏᑕᕐᑎᓂᒃ ᑕᑯᒍᓐᓇᓯᑦᓱᑕ. ᑳᓇᑕᓕᒫᒥ 
ᒥᓕᐊᓐ ᐅᕕᒃᑫᑦ ᐱᑦᔪᑎᒋᑦᓱᒋᑦ, ᐅᑭᐅᕐᑕᑐᖅ ᐊᑦᔨᒌᖕᖏᑐᓂᒃ ᐃᓚᖏᑦ 
ᓱᓕᖕᖏᑐᓂᒃ ᐱᐅᓯᖃᕐᑐᕆᔭᐅᒻᒪᑦ, ᓯᕐᓚᓗ ᑕᑯᓯᒪᑦᓱᑎᒃ ᐃᓄᓐᓄᐊᖓᔪᓂᒃ 
ᐊᑦᔨᒌᑐᐃᓐᓈᓘᔪᕆᑦᓯᓚᕿᓯᒪᑦᓱᑎᒃ ᐊᒻᒪᓗ ᓇᒻᒥᓂᖅ ᐃᓱᒪᑖᕕᓂᕐᒥᓂᒃ 
ᐊᓱᐃᓛᒍᔪᕆᑦᓯᓚᕿᓯᒪᑦᓱᑎᒃ. ᓄᐃᓗᒋᑦ ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ 
ᐃᕐᓯᕕᓐᓃᑐᑦ ᐊᒻᒪᓗ ᐃᓕᓭᒍᑕᐅᓂᖏᓐᓄᑦ ᓇᓗᓀᒃᑯᑕᕐᑕᖏᑦ ᑳᓇᑕᒥ 
ᐃᓕᓴᕐᕕᓄᑦ, ᐊᑭᑐᑦᓴᑐᒍᑦ ᐃᓕᓐᓂᐊᑎᑦᓯᔩᑦ ᐃᓕᓵᒥᓄᑦ ᒪᓂᔨᑲᑦᑕᓯᑦᓴᓚᐅᕐᐸᑕ 
ᓱᓕᓂᕐᓴᓂᒃ ᐃᓱᒪᑐᐃᓐᓇᐅᖏᑦᑐᓂᒃ ᐃᓕᖓᑦᓱᑎᒃ ᐱᐅᓯᑐᖃᖏᓐᓄᑦ, 
ᐱᕙᓪᓕᐊᓯᒪᓂᖏᓐᓄᑦ, ᓯᓚᕐᔪᐊᒥᒃ ᑕᑯᓐᓇᓂᖏᓐᓄᑦ ᐊᒻᒪᓗ ᐅᓂᒃᑳᖏᓐᓄᑦ 
ᑖᕙᖕᖓᓂᐊᓗᒃ ᓄᐃᑕᓯᒪᔪᓂᒃ, ᐊᒻᒪᓗ ᓄᐃᕙᓪᓕᐊᓂᖏᑦ ᑲᔪᓯᖁᓇᕐᓱᑎᒃ, 
ᑳᓇᑕᒥ ᐅᑭᐅᕐᑕᑐᒥᐅᓄᑦ ᐃᓄᓐᓄᑦ. ᐊᕐᕌᒍᐃᑦ ᑭᖑᓪᓕᐹᑦ 100 
ᐊᓂᒍᕐᓯᒪᓕᕐᑎᓗᒋᑦ, ᐃᓄᐃᑦ ᐃᓅᓯᖏᑦ ᐊᓯᑦᔨᓯᒪᔪᑦ ᓅᑲᑦᑕᐸᑦᑐᕕᓂᐅᑦᓱᑎᒃ 
ᐆᒪᔪᕐᓯᐅᓱᑎᒃ ᐊᒻᒪᓗ ᓄᓇᒥᓂᑕᕐᑕᓱᑎᒃ ᑲᑎᑎᕐᑕᐅᓯᒪᑦᓱᑎᓗ ᓄᓇᓕᓐᓄᑦ 
ᐊᑕᐅᓯᐅᓈᕐᑎᑐᑦ ᐊᒻᒪᓗ ᐱᓇᓱᒐᖃᕐᐸᓕᕐᓱᑎᒃ 9-ᒥᑦ 5-ᒧᑦ. ᐊᕐᕌᒍᓂᒃ ᒪᓕᑦᑐᑦ 
ᑕᑯᓐᓇᕋᑦᓭᑦ ᑖᒃᑯᓇᓂ ᐃᕐᓯᕕᓐᓂ ᑐᑭᖃᓗᑦᓯᒍᓐᓇᓰᒍᓐᓇᐳᑦ ᐊᔪᒉᑦᑐᓂᒃ 
ᐅᓂᒃᑳᑕᐅᓂᖏᓐᓂᒃ ᐊᓯᑦᔨᐸᓪᓕᐊᓂᕐᒦᑎᓪᓗᒋᑦ ᐊᕐᖁᑎᒋᑦᓱᒋᑦ ᓂᐱᖏᑦ 
ᐊᒻᒪᓗ ᐊᑑᑎᓯᒪᔭᖏᑦ ᐃᓄᐃᑦ, ᑕᑯᑦᓴᐅᑎᑕᐅᓪᓚᕆᑦᑎᓗᒋᑦ ᐱᐅᓯᑐᖃᖏᑦ 
ᐃᓗᒡᒍᓯᖏᑦ, ᐊᓐᓂᓇᕐᑐᖁᑎᖏᑦ ᐊᒻᒪᓗ ᖃᐅᔨᒪᔭᖏᑦ ᐊᓯᐅᖏᓐᓇᓯᒪᖕᖏᒪᑕ 
ᖃᓄᓕᒫᖅ ᐱᒐᓱᐊᒻᒪᕆᓐᓇᑐᒃᑯᑦ ᐊᑑᑎᓯᒪᒐᓗᐊᕐᓱᑎᒃ. ᑐᕌᒐᖏᑦ ᑖᒃᑯᐊ 
ᑕᑯᓐᓇᕋᑦᓭᑦ ᑲᑎᑎᕐᑕᐅᓯᒪᓂᖏᑦᑕ ᓄᐃᑦᓯᒍᒪᒧᑦ ᐃᓗᐃᒃᑲᐅᓂᕐᓴᓂᒃ 
ᐅᑭᐅᕐᑕᑑᑉ ᑐᑭᓯᔭᐅᓂᕐᓴᐅᒍᑎᒋᒍᓐᓇᑕᖏᓐᓂᒃ, ᐅᓂᒃᑳᑕᐅᑎᓪᓗᒋᑦ ᐃᓄᐃᑦ 
ᐃᓅᓯᖏᑎᒎᕐᑎᓗᒋᑦ. 

ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᐃᕐᓯᕕᒻᒦᑐᑦ ᐊᒻᒪᓗ ᐃᓕᓭᔩᑦ ᓇᓗᓀᒃᑯᑕᖏᑦ 
ᐊᑐᕐᑕᐅᔪᑦᓴᐅᕗᑦ ᐃᑲᔪᕐᓯᐅᑕᐅᓗᑎᓗ ᐃᓄᑐᐃᓐᓇᐅᖏᑦᑐᓂᒃ ᐃᓕᓵᓂᒃ 
ᑕᑯᑎᑦᓯᐅᑕᐅᒋᐊᕐᓗᑎᒃ ᐊᓯᑦᔨᐸᓪᓕᐊᔪᒦᑦᓯᒪᓂᖏᓐᓂᒃ ᐊᒻᒪᓗ 
ᑲᔪᓯᒍᑎᖏᓐᓂᒃ ᑳᓇᑕᐅᑉ ᐅᑭᐅᕐᑕᑐᖓᓂ, ᐃᑲᔪᕐᓯᒍᑎᐅᓗᑎᓗ ᑕᕐᕋᒥᐅᓂᒃ 
ᑐᑭᓯᑦᓯᐊᓂᕐᓴᐅᑎᑦᓯᒍᓐᓇᒪᑕ ᖃᓄᓕᒫᑦᓯᐊᓂᖏᓐᓂᒃ ᐃᓄᐃᑦ ᐱᐅᓯᖏᑦᑕ 
ᐊᒻᒪᓗ ᐅᖃᐅᓯᖏᑦᑕ. ᑖᒃᑯᐊ ᑕᑯᓐᓇᕋᑦᓭᑦ ᐃᓘᓐᓀᓂᒃ ᐃᓕᓵᓂᒃ 
ᖁᕕᐊᓲᑎᖃᓚᖀᒍᓐᓇᑐᑦ ᐱᐅᔪᒻᒪᕆᓐᓂᒃ ᐱᐅᓯᑐᖃᖏᓐᓂᒃ, ᐅᓂᒃᑳᖏᓐᓂᒃ 
ᐊᒻᒪᓗ ᐊᕙᑎᖏᓐᓂᒃ ᐃᓄᐃᑦ ᐆᒪᒍᓐᓇᓚᕿᐅᑎᒋᓯᒪᓕᕐᑕᖏᓐᓂᒃ 
ᐊᕙᑎᒥᓃᑦᓱᑎᒃ ᐊᑯᓂᓂᐊᓗᒃ. 

 



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

 4 ᐃᓄᐃᑦ ᐃᓱᒪᒋᔭᖏᑦ 

• ᐃᓄᐃᑦ ᑕᑯᓐᓇᕈᓯᖃᕈᓐᓇᑐᑦ ᐊᒥᓱᐃᓂᒃ ᐅᖃᐅᓯᕆᔭᐅᔪᓂᒃ ᑖᒃᑯᓇᓂ 
ᑕᑯᒐᓱᐊᒉᑦ ᐃᓕᒃᑰᑎᕈᑎᖏᓐᓂ (ᐆᑦᑑᑎᒋᑦᓱᒋᑦ ᐃᓗᒡᒍᓯᖅ, ᐊᕙᑎ, 
ᓯᓚ ᐊᒻᒪᓗ ᐃᓅᖃᑎᒌᓂ ᐊᓯᑦᔨᕙᓪᓕᐊᔪᑦ) ᐊᑦᔨᒋᔭᐅᖕᖏᒪᕆᑦᑎᓗᒋᑦ 
ᐃᓄᐃᑦ ᐃᓗᒡᒍᓯᖓᑕ ᐊᒻᒪᓗ ᐅᑭᐅᕐᑕᑑᑉ ᓯᓚᑖᓂᒥᐅᑦ 
ᑕᑯᓐᓇᕈᓯᖏᓐᓂᒥᑦ. ᖃᐅᔨᒪᔭᑐᙯᑦ ᓱᓇᐅᓂᖏᑦ ᐊᒻᒪᓗ ᐊᑑᑎᓯᒪᓂᖅ 
ᖃᓄᐃᓕᖕᖓᑕᐅᓯᒪᓚᕿᔭᐅᓂᕐᓂᒃ ᐊᒻᒪᓗ ᖃᓄᐃᓕᖕᙰᓯᒪᒍᓐᓇᓂᖏᑦ 
ᑖᒃᑯᐊ ᐅᖃᐅᓯᕆᔭᐅᔪᑦ ᐊᑑᑎᓪᓚᕆᑦᓱᒋᑦ ᑖᒃᑯᓂᖓ ᑌᔪᕐᑕᐅᔪᓂᒃ 
ᐊᑦᔨᒋᔭᐅᖕᖏᑐᑎᒍᑦ ᐃᓱᒪᒋᔭᕐᓂᒃ ᑐᑭᓯᐅᑕᐅᒍᓐᓇᒪᑕ. ᑖᒃᑯᐊ 
ᐊᕕᑦᓯᒪᓃᑦ ᑐᓴᕐᑎᓯᕐᖄᕈᑕᐅᓚᖓᔪᑦ ᓀᑦᑐᑎᒍᑦ ᐱᒻᒪᕆᐅᓂᖏᓐᓂᒃ 
ᑌᔪᕐᑕᐅᔪᑦ ᑕᑯᓐᓇᑕᐅᒍᓯᒋᓲᖏᓐᓂᒃ ᐃᓄᐃᑦ ᐃᓱᒪᒋᔭᖏᑎᒍᑦ.

 5 ᑕᒪᒃᑯᓄᖓᐅᓕᖓᔪᑦ ᑕᑯᓐᓇᕋᑦᓭᑦ

• ᑖᒃᑯᐊ ᑕᑯᓐᓇᕋᑦᓭᑦ ᐃᒣᓕᖓᒍᓐᓇᑑᓚᒍᑎᑕᖃᕐᐳᑦ ᐃᓗᓕᖏᑦᑕ 
ᐃᓚᖏᓐᓂᒃ ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ ᐱᐅᓂᕐᐹᑎᒍᑦ 
ᑕᑯᑎᑦᓯᐅᑕᐅᒍᓐᓇᑐᓂᒃ ᓴᓇᕐᕈᑎᐅᒍᓐᓇᓂᖏᓐᓂᒃ 
ᐅᖃᐅᓯᕆᔭᐅᔪᑦ ᐃᓘᓐᓀᓂᒃ ᐃᓕᒃᑰᑎᕐᑐᑦ. ᐱᑐᑦᓯᒪᐅᑎᖏᑦ 
ᓇᓪᓕᑳᕐᑕᐅᓯᒪᔪᑦ ᑕᑯᓐᓇᕋᑦᓭᑦ ᐊᒻᒪᓗ ᐃᓕᒃᑰᑎᑦᓯᐅᑏᑦ 
ᐃᓗᓕᖏᑦ ᓈᒻᒪᓱᑎᒃ ᑕᑯᑎᑦᓯᐅᑕᐅᒍᓐᓇᑐᑦ ᐊᒻᒪᓗ ᐱᔭᕆᐊᑑᓂᒃ 
ᓇᓗᓀᕐᓯᐅᑎᑕᖃᖕᖏᑲᓗᐊᕈᑎᒃ ᓈᒻᒪᓱᑎᒃ ᐱᑐᑦᓯᒪᓂᖏᑦ ᒪᓕᒐᕐᓄᑦ 
ᑕᑯᒐᓱᐊᒐᕐᓄᑦ. ᐃᓕᓭᔩᑦ ᐃᓱᒪᒥᑦᓯᐊᕆᐊᖃᕐᐳᑦ ᐅᖓᑖᓄᒐᓴᒃ 
ᑕᑯᓐᓇᕋᑦᓭᑦ ᑲᒪᒋᔭᐅᑎᑦᓯᓂᖃᕈᓐᓇᓗᑎᒃ ᐊᒻᒪᓗ ᓄᐃᑎᕆᓗᑎᒃ 
ᓇᒻᒥᓂᖅ ᐱᑐᑦᓯᒪᑎᑦᓯᐅᑎᒥᓂᒃ ᑕᑯᓐᓇᕋᑦᓭᑦ ᐃᓗᓕᖏᓐᓂᒃ ᐊᒻᒪᓗ 
ᑌᔭᒐᐅᑎᑦᓯᓗᑎᒃ ᐅᖃᐅᓯᕆᒍᒪᔭᒥᓂᒃ.

 6 ᑕᓯᐅᕐᓯᓯᒪᓂᖅ/ᐊᐱᕐᓲᑎᐅᒋᐊᓖᓪᓗ

• ᐊᐱᕐᓲᑏᑦ ᓄᐃᑕᑎᑕᐅᔪᑦ ᑖᒃᑯᓇᓂ ᐊᕕᑦᓯᒪᓂᕐᓂ 
ᐱᒋᐊᕐᑎᓯᐅᑎᐅᒍᓐᓇᑐᑦ ᐅᖄᖃᑎᒌᒍᑎᖃᕐᓂᓂᒃ ᐊᒻᒪᓗ 
ᑭᐅᒪᐅᑎᒍᑎᖃᕐᓂᓂᒃ, ᐃᓱᒪᑦᓴᓯᐅᕈᑕᐅᑎᓗᒋᑦ ᓇᓗᓀᕐᑕᐅᔪᑦ ᑌᔭᒉᑦ.

 7 ᑕᑯᓐᓇᕋᑦᓴᑎᒍᑦ ᑐᓴᕋᑦᓴᓕᐊᒍᓯᔪᑎᒍᑦ ᓄᐃᑕᕙᑦᑐᓂᒃ ᑲᒪᒍᓰᑦ

• ᖃᓄᑐᐃᓐᓇᖅ ᑕᑯᓐᓇᑌᑦ ᑐᓵᔦᑦ ᖃᓄᐃᓕᖕᙰᓯᒪᓪᓚᕆᒍᓐᓇᑐᑦ 
ᑕᑯᓐᓇᓂᑦᑎᓂᒃ ᓯᓚᕐᔪᐊᒦᑦᑐᓂᒃ ᑕᑯᔭᕐᑎᒍᑦ ᖃᓄᐃᓕᒍᑎᖃᓚᕿᑦᓱᒋᑦ, 
ᐱᐅᓯᖃᕐᕕᒋᓚᕿᑦᓱᒋᑦ ᐊᒻᒪᓗ ᐃᓱᒪᑖᕈᑎᒋᑦᓱᒋᑦ. ᑖᒃᑯᐊ 
ᐊᕕᑦᓯᒪᓃᑦ ᐃᒣᑦᑑᒍᓐᓇᑑᓚᔪᕐᑕᓖᑦ ᐊᐱᕐᓲᑎᓂᒃ ᐋᕐᕿᓱᕐᓯᒪᔪᓂᒃ 
ᐃᑲᔪᕐᓯᐅᑎᑦᓴᐅᓱᑎᒃ ᐃᓕᓵᑦ ᑐᑭᓯᑦᓯᐊᓂᖏᓐᓂᒃ ᐊᒻᒪᓗ 
ᕿᒥᕐᕈᓂᖏᓐᓂᒃ ᓇᑭᓂᑕᐅᓂᖏᓐᓂᒃ, ᑲᒪᒋᔭᐅᒍᓯᖏᓐᓂᒃ ᐊᒻᒪᓗ 
ᖃᓄᐃᓕᖕᙰᓚᕿᐅᑎᖏᓐᓂᒃ ᑐᓴᕐᑕᐅᑎᑕᐅᔪᑦ ᐊᕐᖁᑎᒋᑦᓱᒋᑦ 
ᐅᓂᒃᑲᐅᓯᕗᑦ ᑕᑯᓐᓇᕋᑦᓭᑦ.

 8 ᐃᒣᑦᑑᒍᓐᓇᑑᓚᔭᐅᒍᑎᖏᑦ ᐃᓕᓴᕐᕕᐅᑉ ᐃᓗᐊᓂ ᐱᓇᓱᐊᕐᑕᐅᑎᑌᑦ

• ᐃᓘᓐᓀᓂ ᐃᓕᒃᑰᑎᕐᑐᓂ, ᐱᓇᓱᐊᕐᑕᐅᑎᒐᑦᓭᑦ 
ᐃᒣᑦᑑᒍᓐᓇᑑᓚᔭᐅᒍᑎᖏᑦ ᐃᑲᔪᕐᓯᒍᓐᓇᑎᓗᒋᑦ ᑕᓯᐅᕐᓯᓂᒃᑯᑦ 
ᐃᓕᓴᕐᕕᐅᑉ ᐃᓗᐊᓂ ᒪᓕᑦᑕᐅᒍᓐᓇᑐᓂᒃ ᐊᒻᒪᓗ ᐃᓕᓵᑦ 
ᐃᓕᑦᓯᓂᖏᓐᓄᑦ ᑐᕌᒉᑦ ᐱᔭᐅᑦᓯᐊᖁᒧᑦ. 

 9 ᑕᑭᓖᒋᐊᕈᑎᑦᓭᑦ (ᐃᓕᓴᕐᕕᐅᑉ ᓯᓚᑖᓂ) ᐱᓇᓱᐊᕐᑎᓯᐅᑎᓂᒃ

• ᑕᕝᕙᓂ ᐊᕕᑦᓯᒪᓂᕐᒥ ᐃᓚᐅᕗᑦ ᖃᐅᔨᓴᕐᓂᓄᑦ ᐊᒻᒪᓗ 
ᐊᓪᓚᓂᕐᓄᑦ ᐱᓇᓱᐊᕐᑎᓯᐅᑏᑦ ᐃᓕᓴᕐᕕᐅᑉ ᓯᓚᑖᓂᒐᓴᒃ 
ᐃᓕᑦᓯᒋᐊᒃᑲᓂᐅᑎᐅᒍᓐᓇᓱᑎᒃ. ᑖᒃᑯᐊ ᐱᓇᓱᐊᕐᑎᓯᐅᑏᑦ 
ᑎᓕᔨᐅᑕᐅᒍᓐᓇᑐᑦ ᐃᓕᓵᓂᒃ ᐃᓕᒃᑰᑎᕐᑐᓂᒃ ᐅᕝᕙᓘᓐᓃᑦ ᑲᑎᒪᓗᑎᒃ 
ᐱᓇᓱᐊᕋᑦᓴᑖᕐᑎᓗᒋᑦ ᐃᓗᐃᒃᑲᖑᕈᑎᒋᓚᖓᔭᖏᓐᓂ ᐃᓕᓴᕐᑕᖏᑦᑕ 
ᐃᓕᕐᓴᕕᒥᑕ ᓯᓚᑖᓂ ᐅᕝᕙᓘᓐᓃᑦ ᓄᓇᓕᓐᓂ.

 10 ᐊᑐᐊᕐᑕᐅᓕᕐᕿᒍᓐᓇᑐᑦ

• ᑕᕝᕙᓂ ᐊᕕᑦᓯᒪᓂᕐᒥ ᐅᑯᐊᒍᒍᓐᓇᑑᓚᔭᐅᕗᑦ ᐊᑦᔨᒌᖕᖏᑐᑦ 
ᐱᓇᓱᐊᕈᑎᒻᒪᕆᐊᓘᖕᖏᑐᑦ ᐊᑐᐊᒉᑦ ᐊᒻᒪᓗ ᖃᕆᑕᐅᔭᑎᒍᑦ 
ᑕᑯᑦᓴᐅᑎᑦᓯᕖᑦ ᐊᑐᕐᑕᐅᒍᓐᓇᓱᑎᒃ ᐃᓕᑦᓯᑲᓂᕈᑕᐅᒋᐊᕐᓗᑎᒃ 
ᐅᑭᐅᕐᑕᑐᒧᐊᖓᔪᓂᒃ ᐊᒻᒪᓗ ᓄᐃᑦᓯᕕᐅᒍᓐᓇᓱᑎᒃ 
ᐆᑦᑑᑎᓪᓚᕆᐅᒍᓐᓇᓂᕐᓴᓂᒃ ᐃᓕᒃᑰᑎᕐᑐᑦ ᑌᔭᒐᕐᑕᖏᓐᓅᓕᖓᔪᓂᒃ. 

ᕿᒥᕐᕈᓂᖅ ᓯᐊᒃᓴᓐ 1-ᒥᒃ: ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐃᓕᓴᕐᓂᖅ ᐊᕐᖁᑎᒋᓗᒋᑦ 
ᑕᑯᓐᓇᕋᑦᓭᑦ ᐊᒻᒪᓗ ᓯᑕᒪᐅᔪᕐᑐᑦ ᐃᓱᒪᑕᐅᒍᑏᑦ 
ᑲᔪᓯᒋᐊᕈᑕᐅᓚᖓᔪᑦ
ᓯᕗᓪᓖᑦ ᐊᕕᑦᓯᒪᓂᖏᑦ ᐅᓂᒃᑲᐅᓯᕗᑦ ᐃᓕᓭᔩᑦ ᒪᓕᒐᖏᑦᑕ ᑐᕌᖓᔪᑦ ᐃᓕᓵᓄᑦ 
ᐅᑭᐅᓕᓐᓄᑦ 8 ᐊᒻᒪᓗ 12 ᐊᑯᓐᓂᖏᓐᓃᑐᓂᒃ ᐊᒻᒪᓗ ᑕᑯᓐᓇᕋᑦᓴᖁᑎᑕᖃᕐᓱᑎᒃ 
ᓯᑕᒪᐅᔪᕐᑐᓂᒃ ᓀᓈᕐᑎᑐᓂᒃ ᐊᑦᔨᒌᖕᖏᑐᓂᒃ ᐃᓄᐃᑦ ᐅᓂᒃᑳᑐᐊᖏᓐᓂᒃ. ᑖᒃᑯᐊ 
ᐅᓂᒃᑳᑐᐊᑦ ᐅᓂᒃᑳᑕᐅᕙᑦᑐᕕᓃᑦ ᒥᑭᔪᕐᓚᓄᑦ ᑲᒃᑲᓛᓄᑦ ᐃᑲᔪᕐᓯᐅᑎᒋᔭᐅᑦᓱᑎᒃ 
ᖃᐅᔨᕙᓪᓕᐊᕆᐊᖃᕐᓂᖏᓐᓄᑦ ᐃᓅᖃᑎᒌᓐᓂᒥ ᐃᑉᐱᒋᑦᓯᐊᕆᐊᓕᖏᓐᓂᒃ ᐊᒻᒪᓗ 
ᑲᒪᒋᕙᒋᐊᓕᖏᓐᓂᒃ ᐊᖏᓂᕐᓴᒧᑦ ᓄᓇᓕᒻᒧᑦ ᐃᑲᔪᕐᓯᒍᓐᓇᓯᒋᐊᖃᕐᓂᒥᓂᒃ 
ᐃᑉᐱᒍᓱᓚᕿᒋᐊᕐᓱᒋᑦ. ᐅᓂᒃᑳᑐᐊᑦ ᑐᓴᕐᑎᓯᕐᖄᕈᑕᐅᓲᑦ ᐃᓱᒪᑖᕐᑎᓯᐅᑕᐅᒋᐊᕐᓱᑎᒃ 
ᑲᒪᒋᔭᑦᓴᓂᒃ ᐃᓚᐅᑎᓪᓚᕆᑦᓱᒋᑦ ᑭᓇᑐᐃᓐᓇᑯᑦ ᐊᖕᖔᖏᑦᑐᑦ ᓈᒻᒪᑐᓂᒃ 
ᐱᐅᓯᖃᖕᖏᑯᑎᒃ ᓱᒃᑯᐊᕿᒍᑎᖃᕈᓐᓇᑲᒥᒃ. ᐊᒥᓱᑦ ᑕᑯᓐᓇᕋᑦᓭᑦ ᑖᒃᑯᓇᓂ 
ᐊᕕᑦᓯᒪᐅᑎᓂ ᑌᒫᑦᓭᓇᖅ ᐱᑦᔪᑎᓖᑦ. ᓯᑕᒪᐅᔪᖕᖏᒐᕐᑐᑦ ᑕᑯᓐᓇᕋᑦᓭᑦ ᑖᒃᑯᓇᓂ 
ᐊᕕᑦᓯᒪᓂᕐᓂ ᐃᓘᓐᓇᑎᒃ ᐱᑐᑦᓯᒪᑎᑕᐅᔪᑦ ᐃᓅᖃᑎᒌᑦ ᐊᓐᓂᓇᕐᑐᖁᑎᖏᓐᓄᑦ 
ᓇᓗᓀᕐᓯᓯᒪᕕᓕᐊᒍᓯᒪᑦᓱᑎᒃ ᐅᑯᓇᓂ ᑕᓯᐅᕐᓯᒍᑎᑕᖏᑦ ᑲᔪᓯᒋᐊᕈᑕᐅᓚᖓᔪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ, ᓇᓗᓀᕐᓯᓯᒪᐅᑏᑦ ᐋᕐᕿᓱᕐᑕᐅᓯᒪᔪᑦ ᐃᓄᐃᑦ 
ᑲᕙᒪᖓᓄᑦ ᐃᑲᔪᕐᓯᐅᑎᑦᓴᐅᑎᓪᓗᒋᑦ ᐃᓕᐅᕐᙯᓂᕐᒥᒃ ᐱᐅᓯᑐᖃᕐᓂᒃ 
ᐃᓄᐃᑦ ᐃᓗᒡᒍᓯᖓᓂᒃ ᐅᓪᓗᑕᒫᑦ ᐃᓅᓯᕆᔭᐅᔪᓄᑦ. ᐃᓕᓴᕐᕕᐅᑉ 
ᐃᓗᐊᓂ ᐱᓇᓱᐊᕐᑎᓯᐅᑏᑦ ᒪᓕᑦᑕᐅᔪᑦ ᐃᓘᓐᓀᓄᑦ ᑕᑯᓐᓇᕋᑦᓴᑕᒥᓄᑦ 
ᐃᑲᔪᕐᓯᐅᑎᑦᓴᐅᓱᑎᒃ ᐃᓕᓵᓂᒃ ᑐᑭᓯᒐᓱᐊᕐᑎᓗᒋᑦ ᑐᑭᖏᓐᓂᒃ ᐃᓅᖃᑎᒌᑦ 
ᐊᓐᓂᓇᕐᑐᖁᑎᖏᓐᓂᒃ ᐱᐅᓯᕐᓱᓯᐊᕈᑎᖏᓐᓂᒃ ᑕᑯᓐᓇᕋᑦᓭᑦ ᐃᓗᐊᓂ 
ᖃᐅᔨᒍᑕᐅᓚᕿᒍᓐᓇᓱᑎᒃ. 

ᕿᒥᕐᕈᓂᖅ ᓯᐊᒃᓴᓐ 2-ᒥᒃ: ᐅᑭᐅᕐᑕᑐᒥᐅᑦ ᐃᓄᐃᑦ, 
ᐱᕙᓪᓕᐊᓂᕆᓯᒪᔭᖏᑦ ᐊᒻᒪᓗ ᐊᕙᑎᖓ
ᑐᖓᓕᖏᑦ ᐊᕕᑦᓯᒪᓂᖏᑦ ᐅᓂᒃᑲᐅᓯᕗᑦ ᐃᓕᓭᔩᑦ ᒪᓕᒐᖏᑦᑕ ᑐᕌᖓᔪᑦ 
ᐃᓕᓵᓄᑦ ᐊᖓᔪᑦᓯᓄᑦ ᐅᑭᐅᓕᓐᓄᑦ 13-ᓂᒃ ᐅᖓᑖᓄᓗ, ᐊᒻᒪᓗ ᓄᐃᑕᑎᑦᓯᓱᑎᒃ 
ᓱᓇᒥᑦᑐᓂᒃ ᐊᒻᒪᓗ ᕿᒥᕐᕈᓂᓪᓚᕆᓐᓂᒃ ᐃᓄᐃᑦ ᐃᓗᒡᒍᓯᖓᓂᒃ ᐊᒻᒪᓗ 
ᐃᓅᓯᖏᓐᓂᒃ ᑳᓇᑕᐅᑉ ᐅᑭᐅᕐᑕᑐᖓᓂ. ᐊᕕᑦᓯᒪᓂᖅ ᐃᓕᒃᑰᑎᕐᑐᓕᐊᕆᓯᒪᔪᖅ 
ᓯᑕᒪᐅᑎᓪᓗᒋᑦ ᐃᓕᒃᑰᑎᕐᓂᖏᑦ:

• ᐃᓄᐃᑦ ᐱᕙᓪᓕᐊᓯᒪᓂᖏᑦ

• ᐃᓄᐃᑦ ᐃᓗᒡᒍᓯᖓ

• ᓄᓇᖓᑕ ᖃᓄᐃᑦᑑᓂᖓ ᐊᒻᒪᓗ ᐊᕙᑎᒧᐊᖓᔪᑦ ᐃᓱᒫᓗᓐᓇᐸᑦᑐᑦ

• ᐊᓯᑦᔨᕙᓪᓕᐊᓂᖓ ᐊᒻᒪᓗ ᐱᒐᓱᐊᒻᒪᕆᓐᓇᓂᖏᑦ ᑕᕐᕋᐅᑉ

ᐃᓘᓐᓀᓂ ᒪᓕᒐᕐᓂ, ᐊᑐᓂᑦ ᑖᒃᑯᐊ ᑌᔭᕐᑕᐅᔪᑦ ᖃᐅᔨᓴᕐᑕᐅᓂᓖᑦ ᑕᑲᒃᑯᐊ 
ᐋᕐᕿᓯᒪᐅᑎᒋᑦᓱᒋᑦ:

 1 ᑌᔭᕐᑕᐅᔪᓂᒃ ᖃᐅᔨᓴᕐᓂᖅ

• ᓀᑦᑐᐃᑦ ᑐᓴᕐᑎᓯᕐᖄᕈᑏᑦ ᐃᓕᒃᑯᑐᓂ ᑌᔪᕐᑕᐅᔪᑦ ᐊᒻᒪᓗ ᐃᓄᐃᑦ 
ᐃᓅᓯᖏᓐᓄᑦ ᐃᓕᒪᓪᓚᕆᓐᓂᖏᑦ. 

 2 ᐃᓕᑦᓯᔭᐅᓚᕿᔪᑦ

• ᑕᕝᕙᓂ ᐊᕕᑦᓯᒪᓂᕐᒥ ᓄᐃᑕᕗᑦ ᐃᓕᑦᓯᑎᑦᓯᒋᐊᕐᓂᐅᑉ ᑐᕌᒐᖏᑦ 
ᐃᓘᓐᓀᓄᑦ ᐊᕕᑦᑐᓯᒪᔪᓄᑦ. ᐊᕕᑦᓯᒪᓃᑦ ᐊᑐᕐᑕᐅᒍᓐᓇᑑᒐᓗᐊᑦ 
ᐊᑦᔨᒌᖕᖏᑐᓂᒃ ᐃᓕᓐᓂᐊᑎᑦᓯᒍᑕᐅᓗᑎᒃ, ᐃᓕᑦᓯᑎᑦᓯᒋᐊᕐᓂᓄᑦ 
ᑐᕌᒐᓖᑦ ᐋᕐᕿᓱᕐᑕᐅᓯᒪᔪᑦ ᐃᓗᓕᓪᓚᕆᖏᓐᓃᑎᓪᓗᒋᑦ ᑐᑭᓯᐅᑎᑦᓭᑦ 
ᓄᐃᑕᔪᓄᑦ ᑖᒃᑯᓇᓂ ᒪᓕᒐᕐᓂ ᐊᒻᒪᓗ ᑕᑯᓐᓇᕋᑦᓴᑕᖏᓐᓂ. 

 3 ᐱᒋᐊᕐᓯᒪᓂᖏᑦ ᐊᒻᒪᓗ ᐃᓗᓕᖏᑦ ᑐᑭᓯᐅᑎᑦᓭᑦ

• ᑕᕝᕙᓂ ᐊᕕᑦᓯᒪᓂᕐᒥ ᓄᐃᑕᕗᑦ ᓱᓇᒥᓐᓂᓴᓂᒃ ᕿᒥᕐᕈᑎᑦᓯᒍᑏᑦ 
ᐃᓕᒃᑰᑐᓂ ᑌᔪᕐᑕᐅᔪᓂᒃ. ᐋᕐᕿᑕᐅᓯᒪᔪᑦ ᐃᓕᓭᔨᐅᑉ ᖃᐅᔨᒪᓂᖓᓂᒃ 
ᐱᕙᓪᓖᒋᐊᕈᑎᐅᑎᓪᓗᒋᑦ ᓱᓇᓕᑦᑖᒪᖔᑕ ᐊᒻᒪᓗ ᓄᐃᓗᒋᑦ 
ᑐᖕᖓᕕᐅᓚᖓᔪᑦ ᑐᑭᓯᒋᐊᕐᓂᒧᑦ ᐃᓄᐃᑦ ᐃᓗᒡᒍᓯᖓᓂᒃ ᐊᒻᒪᓗ 
ᐊᕙᑎᖓᓂᒃ ᓯᕗᓂᖓᒍᑦ ᐳᕐᑐᓕᒋᐊᕐᑕᐅᒍᓐᓇᑎᓪᓗᒋᑦ ᒪᓕᓪᓗᒋᑦ 
ᐃᓕᓴᐅᑎᑦᓴᓅᕐᓯᓚᖓᓂᕐᒥᒃ ᑐᕌᒐᖃᕆᐊᒃᑲᓂᕈᒪᓃᑦ.



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

6

ᓯᑕᒪᐅᔪᖕᖏᒐᕐᑐᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᔪᓯᒍᓐᓇᐅᑎᖏᑦ ᐱᓯᒪᔪᑦ 
ᐃᓄᐃᑦ ᐱᐅᓯᑐᖃᖓᓂᑦ, ᐱᒻᒪᕆᐅᑦᓱᑎᒃ ᐃᓅᖃᑎᒌᓂ ᐊᓐᓂᓇᕐᑐᖁᑎᐅᕗᑦ 
ᐃᓕᒃᑰᑎᕐᑐᓄᑦ ᑐᕌᖓᑦᓱᑎᒃ ᖃᓄᐃᑦᑐᑐᐃᓐᓇᓂᒃ ᐃᓗᒡᒍᓯᓕᓐᓂᒃ ᑭᖑᓂᖓᒍᑦ 
ᑕᑯᑦᓴᐅᓚᖓᔪᓂᒃ. [ᑕᑯᓗᒋᑦ ᐃᓚᒋᐊᕈᑎᒃ 3: ᐃᓱᒪᑕᐅᓂᕐᒧᑦ ᑲᔪᓯᑎᑦᓯᒋᐊᕈᑏᑦ 
ᑕᑯᒐᑦᓭᑦ ᓄᓇᖕᖑᐊᑦ]. 

ᑲᔪᓯᒋᐊᕈᑕᐅᓚᖓᔪᖅ 1: ᐃᓅᖃᑎᒌᑦᓯᐊᓂᖅ 
- ᐊᓯᒥᓂᒃ ᓲᓱᑦᓴᓂᖅ, ᐃᓅᖃᑎᒌᓐᓃᑦ ᐊᒻᒪᓗ 
ᐃᓄᓐᓂᒃ ᑲᒪᑦᓯᐊᓂᖅ
ᑖᓐᓇ ᐃᓗᓕᕆᔭᐅᔪᖅ ᑕᑯᑦᓴᐅᑎᑦᓯᔪᖅ ᑌᒪᖕᖓᓂᑦ ᓲᓱᑦᓴᕆᐊᖃᕐᓂᑎᓂᒃ 
ᐃᓱᒪᖏᓐᓂᒃ ᐊᒻᒪᓗ ᐅᖃᐅᓯᖏᓐᓂᒃ ᐊᓯᑦᑕ ᐃᓄᐃᑦ ᐊᒻᒪᓗ ᓄᓇᓕᑦᑎᓂᒃ 
ᑲᒪᒋᔭᖃᑦᓯᐊᓗᑕ ᑲᒪᒋᔭᐅᑦᓯᐊᕈᒪᒻᒥᒐᑦᑕ ᑌᒫᑦᓭᓇᖅ.

NFB ᐊᐅᓚᔫᓕᐊᖏᑦ: ᓗᒫᖅ: ᐃᓄᐃᑦ ᐅᓂᒃᑳᑐᐊᖓ

ᑖᒃᑯᐊ ᑕᑯᓐᓇᕋᑦᓭᑦ ᑕᑯᑦᓴᐅᑎᑦᓯᔪᖅ ᓲᓱᑦᓴᓂᐅᑉ ᐊᒻᒪᓗ ᑲᒪᒋᔭᖃᑦᓯᐊᓂᐅᑉ 
ᓯᖁᒥᑕᐅᓂᖓᓂᒃ ᐃᓄᓐᓂ ᐃᓚᒌᓂ ᐊᑕᐅᓰᓂ ᑌᒣᑦᑎᓯᑎᓪᓗᒍ 
ᐱᐅᖕᖏᑑᒐᓱᐊᕐᓂᒧᑦ ᖃᓄᐃᓕᒍᑎᖃᕐᓂᖓ ᐊᓈᓇᐅᑉ ᐃᕐᓂᒥᓂᒃ ᑕᐅᑐᖕᖏᑐᒥᒃ. 
ᑖᑦᓱᒪ ᐅᓂᒃᑳᑐᐊᑉ (ᑕᑯᓐᓇᕋᑦᓴᓃᑦᑑᑉ ᐊᑦᔨᖓ) ᑖᕐᑐᒦᓐᓂᖃᕐᐳᖅ, ᐊᒻᒪᓗ 
ᑐᑭᓯᑎᑦᓯᐅᑎᐅᑦᓱᓂ ᐃᓄᑦᓯᐊᒍᕕᖃᖕᖏᑯᑦᑕ ᐊᒻᒪᓗ ᐊᓯᑦᑎᓂᒃ ᓲᓱᑦᓴᖏᒃᑯᑕ, 
ᑖᒃᑯᐊ ᐱᐅᖕᖏᑐᓕᓂᕗᑦ ᐅᕙᑦᑎᓄᑦ ᐅᑎᓲᒍᒻᒪᑕ. 

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᓲᓱᑦᓴᕆᐊᖃᕐᓂᖅ ᐃᓅᖃᑎᒌᓂ ᓲᔪᒥᒃ 
ᖃᓄᐃᓕᖕᙰᓂᖃᕈᓐᓇᐳᖅ ᐃᓅᓯᕐᑎᓂ. ᐃᓕᓵᑦ ᐃᓱᒪᑦᓴᓯᐅᕐᑎᓗᒋᑦ ᐊᑕᐅᓯᕐᒥᒃ 
ᐆᑦᑑᑎᐅᓚᖓᔪᒥᒃ ᐱᓯᒪᔪᒥᒃ ᐱᓇᓱᐊᕈᓯᕐᒥ ᐊᓂᒍᕐᑐᒥ ᐱᐅᓯᕆᓯᒪᔭᖏᓐᓂ 
ᑕᑯᑦᓴᐅᑎᑦᓯᓱᑎᒃ ᓲᓱᑦᓴᓂᕐᒥᓂᒃ. ᓱᓀᑦ ᐊᑦᔨᐅᖏᑦᑑᓂᖃᕋᔭᕐᑐᕕᓃᑦ 
ᐊᓯᖔᖏᑎᒍᑦ ᓲᓱᑦᓴᖏᑦᑑᔪᕕᓂᐅᒍᑎᒃ? ᐃᓕᓵᑦ ᐊᓪᓚᖁᓗᒋᑦ 
ᐅᕝᕙᓘᓐᓃᑦ ᐅᓂᒃᑳᖁᓗᒋᑦ ᓀᑦᑐᒥᒃ ᑕᒪᖏᓐᓄᑦ ᐱᐅᔪᓕᔪᕕᓂᐅᓂᕐᒥᓄᑦ 
ᐱᐅᖕᖏᑐᓕᔪᕕᓂᐅᓂᕐᒥᓄᓗ ᐊᒻᒪᓗ ᖃᓄᐃᓕᒍᑎᕕᓂᕐᒥᓄᑦ 
ᐱᑦᓯᐊᖏᑦᑐᕕᓂᐅᒍᑎᒃ ᐃᓅᖃᑎᖃᕐᓂᒥᒍᑦ ᓱᓚᕿᖔᕋᔭᕐᑐᕕᓂᐅᓂᕐᒥᓂᒃ. 

ᑲᔪᓯᒋᐊᕈᑕᐅᓚᖓᔪᖅ 2. ᑐᖕᖓᓇᕐᓂᖅ 
– ᓄᐃᑎᑦᓯᒋᐊᕐᓂᖅ ᐊᓂᕐᓂᓯᐊᒥᒃ 
ᐅᒃᑯᐃᖔᕐᕕᖃᕐᓗᓂ, ᑐᖕᖓᓇᕐᓗᓂ ᐊᒻᒪᓗ 
ᐃᓓᓐᓈᕈᓐᓀᓗᓂ
ᑖᑦᓱᒪ ᐃᓗᓕᖓ ᐅᕙᑦᑎᓂᒃ ᑲᔪᖏᕐᑐᐃᒍᑕᐅᕗᖅ ᓲᓱᑦᓴᕆᐊᖃᕋᑦᑕ ᐃᓄᐃᑦ 
ᐊᑦᔨᒌᖕᖏᒍᑎᖏᓐᓂᒃ ᐊᒻᒪᓗ ᐊᓯᑦᑎᓂᒃ ᑕᐸᕙᒍᓐᓀᓗᑕ ᐅᓐᓃᓄᓇ ᐅᕙᑦᑎᓄᑦ 
ᐊᑦᔨᒋᔭᐅᖕᖏᑑᑦᓴᒪᑕ.

NFB ᐊᐅᓚᔫᓕᐊᖏᑦ: ᐅᑉᐱᐊᓗᒃ ᑲᑎᑎᑕᐅᖃᑎᓕᕕᓂᖅ ᓂᕐᓕᒥᒃ: ᐃᓄᐃᑦ 
ᐅᓂᒃᑳᑐᐊᖓ

ᑖᒃᑯᓇᓂ ᑕᑯᓐᓇᕋᑦᓴᓂ, ᐅᑉᐱᐊᓗᒃ ᐊᒻᒪᓗ ᓂᕐᓕᖅ ᐱᐅᒋᐅᑎᔫᒃ 
ᐊᒥᓱᐃᑎᒍᑦ ᐊᑦᔨᒌᖕᖏᑑᒐᓗᐊᕐᓱᑎᒃ. ᓂᕐᓕᐅᑉ ᒪᓐᓂᖏᑦ ᑐᑭᕐᒪᑕ, 
ᐅᑉᐱᐊᓗᒃ ᓱᖏᐅᑎᒐᓱᐊᕆᐊᖃᓕᕐᑐᖅ ᐊᑦᔨᐅᖏᑦᑑᒍᑎᖏᓐᓂᒃ 
ᐃᓕᑦᓯᐊᕈᓐᓇᓯᒐᓱᐊᕆᐊᖃᕐᓱᓂᓗ ᑲᑎᒪᔪᑦ ᐱᐅᓯᖏᓐᓄᑦ. ᑖᒃᑯᐊ ᐅᓂᒃᑳᑐᐊᑦ 
ᑕᑯᑦᓴᐅᑎᑦᓯᔪᑦ ᐱᒐᓱᐊᒻᒪᕆᓐᓇᕈᓐᓇᓂᖏᓐᓂᒃ ᐃᓕᑕᕐᓯᒐᓱᐊᕆᐊᒥᒃ 
ᐊᑦᔨᒌᖕᖏᑑᓂᕐᓂᒃ ᐊᒻᒪᓗ ᐊᓯᑦᑕ ᐱᐅᓯᖏᓐᓂᒃ ᐱᐅᓯᕐᑖᕋᓱᐊᕆᐊᒥᒃ.

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓕᓵᑦ ᐊᕕᑦᑎᓗᒋᑦ ᐃᑭᓈᕐᑎᓗᑎᒃ ᐊᒻᒪᓗ 
ᐅᖃᐅᓯᖃᕐᓗᑎᒃ ᐃᓓᓐᓈᑌᓕᓂᕐᒥᒃ ᐊᒻᒪᓗ ᖃᓄᐃᓕᖕᙰᓲᒍᓂᖓᓂᒃ ᐃᓄᐃᑦ 
ᐱᓇᓱᐊᖃᑎᒌᑦ ᖃᓄᐃᓘᖃᑦᑕᐅᑎᓂᖏᓐᓂᒃ. ᐊᑐᕐᓗᒋᑦ ᐆᑦᑑᑏᑦ ᐱᓯᒪᔪᑦ 
ᐊᐅᓚᔫᓂᑦ, ᐃᓕᓵᑦ ᐅᖃᐅᓯᖃᕐᑎᓗᒋᑦ ᖃᓄᖅ ᐃᓄᐃᑦ ᐃᑉᐱᒍᓱᓚᕿᓲᒍᒻᒪᖔᑕ 
ᐊᑦᔨᐅᖏᑦᑑᓂᕐᒥᓂᒃ ᖃᐅᔨᑎᑕᐅᒍᑎᒃ ᐊᓯᒥᓄᑦ, ᐊᒻᒪᓗ ᓱᒍᓐᓇᒪᖔᑕ ᐃᓄᐃᑦ 
ᐃᑉᐱᒍᓱᑦᑎᒐᓱᐊᕐᓗᒋᑦ ᑐᖕᖓᓇᕐᓂᑎᓂᒃ ᐊᒻᒪᓗ ᐃᓚᐅᓂᖏᓐᓂᒃ ᓄᓇᓕᑦᑎᓄᑦ. 
ᐃᓕᓵᑦ ᓇᓗᓀᒃᑯᑕᓕᐅᕆᐊᓖᑦ ᑕᓪᓕᒪᓂᒃ ᐆᑦᑑᑎᓂᒃ ᐱᓯᒪᑎᓪᓗᒋᑦ 
ᓇᒻᒥᓂᖅ ᐃᓕᓴᕐᕕᒥᓂ ᖃᓄᖅ ᐊᑦᔨᒌᖕᖏᑐᐃᑦ ᑭᓇᑐᐃᓐᓇᑯᑦ ᐅᑉᐱᓂᑎᒍᑦ, 
ᐃᓗᒡᒍᓯᑎᒍᑦ, ᐊᒻᒪᓗ ᑎᒥᑎᒍᑦ ᐃᓘᓐᓇᑎᒃ ᑐᖕᖓᓱᑦᑎᑕᐅᒍᓐᓇᒪᖔᑕ ᐊᒻᒪᓗ 
ᐃᓚᒋᔭᐅᑦᓯᐊᑎᑕᐅᒍᓐᓇᒪᖔᑕ.

ᓯᐊᒃᓴᓐ 1: ᐃᓕᓴᕐᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᕐᖁᑎᒋᓗᒋᑦ 
ᑕᑯᓐᓇᕋᑦᓭᑦ ᐊᒻᒪᓗ ᓯᑕᒪᐅᔪᖕᖏᒐᕐᑐᑦ 
ᐃᓱᒪᑕᐅᒍᑏᑦ ᑲᔪᓯᒋᐊᕈᑕᐅᓚᖓᔪᑦ
ᐃᓄᐃᑦ ᐃᓅᖃᑎᒌᓐᓂᖏᓐᓂ, ᖃᐅᔨᒪᓂᖏᑦ ᐊᒻᒪᓗ ᐊᑑᑎᓯᒪᔭᖏᑦ ᐃᓄᑐᙯᑦ 
ᐊᒻᒪᓗ ᓯᕗᓪᓕᕕᓂᖏᑦᑕ ᐊᓐᓂᕆᔭᐅᓪᓚᕆᑦᑐᑦ. ᐅᓪᓗᒥ, ᐃᓱᒪᒋᔭᖃᕐᐸᓕᕐᑐᒍᑦ 
ᐃᓕᑦᓯᓯᒪᔭᕐᑎᓂᒃ ᐱᕙᓪᓕᐊᓯᒪᓂᕐᓂᑦ “ᐃᓄᐃᑦ ᖃᐅᔨᒪᔭᑐᖃᖏᑦ” ᑖᒃᑯᓇᖕᖓᑦ 
(ᑐᑭᖃᕐᒪᑕ ᐅᖃᐅᓯᖏᑦᑕ ᐊᓯᐊᒍᑦ “ᐃᓄᓐᓄᑦ ᐊᑯᓂᓂᑦ ᖃᐅᔨᒪᔭᐅᔪᑦ”). 
ᐃᓄᐃᑦ ᐃᓗᒡᒍᓯᖓ ᐊᓪᓚᒍᓯᕐᑕᖃᕐᓯᒪᖕᖏᑐᖅ ᓇᓗᓀᕐᑐᑕᐅᕕᖏᓐᓂᒃ 
ᑐᑭᓯᐅᑎᑦᓭᑦ, ᐊᒻᒪᓗ ᐊᕐᕌᒍᓂ ᐊᒥᓱᓂ ᓇᓗᓀᕐᑐᓯᒪᔪᑦ ᖃᐅᔨᒪᔭᐅᓂᖏᑦ 
ᐆᒪᔪᕐᓯᐅᓃᑦ, ᐆᒪᔪᐃᑦ, ᐃᓄᐃᑦ ᐊᒻᒪᓗ ᐊᓂᕐᓃᑦ ᑑᕐᙰᓘᓐᓃᑦ ᕿᑐᕐᖓᕇᓄᑦ 
ᑖᕙᖕᖓᓂᐊᓗᒃ ᐅᖃᐅᓯᑎᒍᑦ ᑭᓯᐊᓂ ᑐᓴᐅᒪᔭᐅᒍᓐᓇᑐᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᓯᒪᒐᓗᐊᕐᑐᑦ ᑭᖑᓂᕐᒥᑦ, ᐋᕐᕿᒋᐊᕐᑕᐅᖃᔭᖕᖏᑑᖕᖏᑐᑦ 
ᐅᕝᕙᓘᓐᓃᑦ ᐊᓯᑦᔨᑐᕐᑕᐅᖃᔭᖕᖏᑑᒐᑎᒃ. ᐃᓄᐃᑦ ᖃᐅᔨᒪᔭᑐᖃᖏᑦ ᑌᒪᖕᖓᑦ 
ᐋᕐᕿᒋᐊᖏᓐᓇᑐᑦ ᐃᒻᒥᓄᑦ ᓄᑖᓄᑦ ᐊᕙᑎᓄᑦ ᐃᓕᖓᓂᕐᑖᐸᑦᓱᑎᒃ. ᐊᑦᔨᐅᒐᑎᒃ 
ᐊᒥᓱᐃᑦ ᐊᓯᖏᑦᑕ ᐃᓗᒡᒍᓰᑦ ᑐᑭᓯᒪᒍᓯᖏᓐᓄᑦ ᖃᐅᔨᒪᓂᕐᒥᒃ ᑕᑯᑦᓴᐅᓱᓂ 
ᐃᓕᒪᓪᓚᕆᓐᓂᕋᕐᓇᒍ, ᐃᓄᐃᑦ ᐃᓕᒃᑰᓈᕐᑎᓯᓲᒍᖕᖏᑐᑦ ᑐᑭᓯᐅᑎᑦᓴᓂᒃ 
ᓯᓚᕐᔪᐊᒨᓕᖓᔪᓂᒃ ᐱᓯᒪᑎᓪᓗᒋᑦ ᐊᑑᑎᓪᓚᕆᑦᓯᒪᓂᕐᓂᑦ. ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᒪᖏᓐᓃᑐᑦ ᖃᐅᔨᒪᔭᐅᔪᓂ ᐃᓱᒪᑕᐅᒍᑎᑎᒍᑦ, ᐊᒻᒪᓗ 
ᐃᓕᐅᕐᖃᑕᐅᓪᓚᕆᒋᐊᖃᕐᓱᓂ ᐅᓪᓗᑕᒫᑦ ᐃᓅᓯᖏᓐᓄᑦ ᓲᖑᓯᐅᒥᑎᑦᓯᓂᐊᕐᒪᑕ 
ᐃᓅᖃᑎᒌᓐᓂᖏᓐᓂᒃ ᐃᓄᐃᑦ ᐊᒻᒪᓗ ᓄᓇᒥᓂᒃ ᑲᒪᑦᓯᐊᓂᖏᑦᑕ, 
ᐱᕙᓪᓕᑎᒋᐊᕐᓗᒋᑦ ᐃᓅᖃᑎᒌᓂ ᐊᓐᓂᓇᕐᑐᖁᑎᖏᑦ, ᐊᒻᒪᓗ ᒪᓂᓗᒋᑦ ᐃᓄᐃᑦ 
ᓴᓇᕐᕈᑎᓂᒃ ᐊᒻᒪᓗ ᑕᓯᐅᕐᓯᓯᒪᓂᕐᓂᒃ ᑭᖕᖒᒪᓇᕐᒪᑕ ᓴᐳᑦᔨᐅᑕᐅᒋᐊᖃᕐᓱᑎᒃ 
ᐃᓗᓯᕐᓱᓯᐊᕐᓂᒥᒃ ᐊᒻᒪᓗ ᐱᑦᓯᐊᓂᖃᕐᓗᑎᒃ ᐃᓅᓯᖃᖁᓪᓗᒋᑦ.

ᑌᒪᖕᖓᑦ ᐊᕐᓱᕈᓐᓇᒪᑦ ᐱᐅᓯᑐᖃᕐᑎᒍᑦ ᐃᓅᓂᖅ ᓄᐃᑕᖏᓐᓇᑎᒐᓱᐊᕐᓱᒍ 
ᐊᓯᑦᔨᐸᓪᓕᐊᔪᒥ ᐊᒻᒪᓗ ᓄᐃᑎᕐᐸᓕᐊᑐᐃᓐᓇᑎᓪᓗᒋᑦ 
ᐱᐅᓯᑐᖃᕐᒧᐊᖓᖕᖏᑐᑦ ᓯᓚᕐᔪᐊᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᑌᒪᖕᖓᓂᑦ 
ᐋᕐᕿᒋᐊᕐᑕᐅᖏᓐᓇᕆᐊᖃᕐᐸᑐᑦ ᐃᓕᖃᑦᑕᓱᒋᑦ ᓄᑖᓄᑦ ᐱᐅᓯᐅᓕᕐᑐᓄᑦ, 
ᐱᔭᕐᓃᑐᒃᑰᕈᑕᐅᓯᒪᔪᑦ ᐋᕐᕿᒋᐊᕐᑕᐅᒋᐊᖃᕐᐸᓱᑎᒃ ᐅᑭᐅᕐᑕᑐᒥ ᖃᒻᒥᑯᑦ 
ᓱᑲᑦᑐᒥᒃ ᐊᓯᑦᔨᑲᓪᓚᖃᑦᑕᑐᓄᑦ. ᖃᐅᔨᒪᓃᑦ ᐆᒪᔪᐃᑦ ᓇᔪᒐᖏᓐᓂᒃ ᐊᒻᒪᓗ 
ᓯᑯᐃᑦ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐆᒪᔪᕐᓯᐅᑏᑦ ᖃᐅᔨᒪᔭᐅᒋᐊᖃᖏᓐᓇᑐᑦ 
ᑌᑦᓱᒪᓂᓂᑦ ᐋᕐᕿᒋᐊᕐᑕᐅᒋᐊᖃᓚᕿᑎᓪᓗᒋᑦ ᐊᕙᑎᒥ ᖃᓄᐃᓕᖕᖓᑕᐅᓯᒪᔪᑦ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᑌᒣᑕᐅᓚᕿᑦᓱᑎᒃ. ᐱᐅᓰᓪᓗ ᓄᓇᓖᑦ 
ᐃᓗᓯᕐᓱᕈᑎᖏᑦ ᐊᒻᒪᓗ ᓲᔫᖏᓐᓇᕈᑎᖏᑦ ᓄᐃᑎᕐᑕᐅᖃᒻᒦᑦ 
ᐱᕙᓪᓕᐊᑎᑕᐅᒋᐊᕐᓂᖏᓐᓄᑦ ᓴᐳᑦᔨᒍᑎᑦᓭᑦ ᒥᑭᔪᕐᓚᓂ, ᓅᑦᑕᑐᓂ ᐃᓚᒌᓂ 
ᐊᐅᒡᒉᓯᒪᒐᓱᐊᕐᐸᒋᐊᖃᓕᕐᒪᑕ ᐃᓅᖃᑎᒌᓐᓂᒥ ᐊᑑᑎᔭᐅᓪᓚᕆᑉᐸᓕᕐᑐᓂ 
ᓄᓇᓯᒪᓕᕐᓂᒥᓄᑦ ᐊᒥᓱᐃᒍᕕᓐᓂ ᓄᓇᓂ ᐊᒻᒪᓗ ᓄᓇᕐᓚᓂ. 1998-ᒥ, ᓄᓇᕗᑦ 
ᑲᕙᒪᖓ ᐱᓇᓱᐊᖃᑎᖃᕆᐊᕐᓯᒪᔪᖅ ᐃᓄᓐᓂᒃ ᐃᓄᑐᖃᕐᓂᒃ ᓇᓗᓀᕆᐊᕐᓱᒋᑦ 
ᐃᓗᐃᒃᑲᐅᑎᓪᓗᒋᑦ ᐃᓄᐃᑦ ᐊᓐᓂᓇᕐᑐᖁᑎᖏᑦ ᐃᑲᔪᕐᓯᒍᓐᓇᓂᐊᕐᑎᓗᒋᑦ 
ᑕᓯᐅᕐᓯᒍᑕᐅᓗᑎᒃ ᐃᓄᐃᑦ ᓅᒐᓱᐊᕐᓂᖏᓐᓂᒃ ᓄᑖᓄᑦ ᐃᓅᕕᒋᓕᕐᑕᒥᓄᑦ. 
ᑖᒃᑯᐊ ᓇᓗᓀᕐᑐᑕᐅᑎᓪᓗᒋᑦ ᓄᐃᑕᐅᓯᒪᔪᑦ, ᖃᐅᔨᒪᔭᐅᔪᑦ ᐊᑎᖃᕐᑎᑕᐅᑦᓱᑎᒃ 
ᑕᓯᐅᕐᓯᒍᑎᑦᓭᑦ ᑲᔪᓯᑎᑕᐅᒋᐊᕐᓂᖏᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ, 
ᓇᓗᓀᕐᓯᓯᒪᕕᐅᔪᑦ ᓯᑕᒪᐅᔪᖕᖏᒐᕐᑐᓂᒃ ᑲᒪᒋᔭᐅᓂᖃᓪᓚᕆᑦᓯᒪᑦᓱᑎᒃ 
ᑌᔭᒐᕐᓂᒃ ᑌᒪᖕᖓᓂᑦ ᐱᒻᒪᕆᖁᑎᒋᔭᐅᓯᒪᔪᓂᒃ ᐃᓄᐃᑦ ᐃᓗᒡᒍᓯᖓᓂ. ᑖᒃᑯᐊ 
ᓇᓗᓀᕐᓯᐅᑏᑦ ᐋᕐᕿᓱᕐᓱᒋᑦ, ᐊᑭᑐᒋᔭᐅᓯᒪᔪᑦ ᑖᒃᑯᐊ ᓯᑕᒪᐅᔪᖕᖏᒐᕐᑐᑦ 
ᐱᐅᓯᑐᖃᕐᑎᒍᑦ ᑲᔪᓯᑎᑦᓯᓯᐊᕈᑏᑦ ᐊᑑᑎᑎᑕᐅᒍᓐᓇᓯᖁᑦᓱᒋᑦ ᓄᑖᓄᑦ 
ᐱᐅᓯᐅᕙᓕᕐᑐᓄᑦ ᐊᒻᒪᓗ ᐱᓀᓗᑕᕐᓄᑦ ᓄᐃᑎᕐᑕᐅᒍᓐᓇᓯᑎᓪᓗᒋᑦ ᐋᕐᕿᒍᑎᑦᓭᑦ 
ᓄᐃᑦᓯᒍᑕᐅᓪᓚᕆᒍᓐᓇᓯᓗᑎᒃ ᑐᖕᖓᕕᖏᓐᓂᒃ ᐃᓄᐃᑦ ᐃᓗᒡᒍᓯᖓᑕ 
ᖃᓄᐃᓕᖕᖓᑕᐅᓯᒪᒍᓐᓀᑎᓪᓗᒋᑦ. 

ᐊᕐᖁᑎᒋᔭᐅᑎᓪᓗᒋᑦ ᑐᓴᕐᑎᓯᕐᖄᕈᑎᐅᓗᑎᒃ ᐃᓕᓵᓂᒃ ᐃᓄᐃᑦ ᐃᓗᒡᒍᓯᖓᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᔪᓯᑎᑕᐅᒋᐊᓚᖓᔪᓂᒃ, ᓄᐃᑦᓯᓯᒪᔪᒍᑦ 
ᐃᓚᒌᑦᑎᑐᓂᒃ ᐱᓇᓱᐊᕐᑎᓯᐅᑎᑦᓴᓂᒃ ᐃᓕᖓᑦᓱᑎᒃ ᑕᑯᓐᓇᕋᑦᓴᓄᑦ 
ᐅᓂᒃᑲᐅᓯᕗᑦ ᐊᐅᓚᔫᓄᑦ. ᐃᓘᓐᓇᑎᒃ ᐱᓇᓱᐊᕐᑎᓯᐅᑏᑦ ᐊᑖᓃᑦᑐᑦ ᐃᓕᓵᑦ 
ᐃᑉᐱᒍᓱᓚᕿᐅᑎᒋᒍᓐᓇᑕᖏᑦ ᐊᑦᔨᒌᖕᖏᑐᓂ ᑲᔪᓯᑦᓯᐊᕈᓐᓇᐅᑎᓂᒃ ᐊᒻᒪᓗ 
ᓄᐃᑦᓯᒍᑕᐅᑦᓱᑎᒃ ᑕᑯᓐᓇᓂᑎᒍᑦ ᑐᑭᓪᓚᕆᖏᓐᓂᒃ ᑲᔪᓯᑦᓯᐊᕈᓐᓇᐅᑎᖏᑦᑕ 
ᐊᕐᖁᑎᐅᑎᑕᐅᓯᒪᔪᑦ ᑕᑯᓐᓇᕋᑦᓴᓕᐊᒍᓂᖏᓐᓄᑦ ᑖᒃᑯᐊ ᐊᐅᓚᔫᑦ. 
ᐃᓕᓵᑦ ᐃᓘᓐᓇᖏᓐᓂᒃ ᑕᑯᓐᓇᕋᑦᓴᓂᒃ ᑕᑯᓐᓇᑎᑕᐅᓗᑎᒃ ᐱᐅᔫᒐᔭᕐᑐᖅ, 
ᐅᖃᐅᓯᕆᓗᒋᓪᓗ ᖃᓄᖅ ᐃᓗᓕᖏᑦ ᐃᓕᖓᓂᖃᕐᒪᖔᑕ ᑲᔪᓯᓂᕐᑕᖏᓐᓄᑦ 
ᐃᓄᐃᑦ ᖃᐅᔨᒪᔭᑐᖃᖏᑦᑕ, ᐊᒻᒪᓗ ᐱᓇᓱᐊᕋᑦᓴᑕᖏᓐᓂᒃ ᐱᓇᓱᐊᕐᑎᓗᒋᑦ 
ᐃᑲᔪᕐᓯᔭᐅᓚᖓᒻᒪᑕ ᑐᑭᓯᓂᖏᑦ ᐃᓕᓐᓂᐊᑎᑦᓯᐅᑎᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑐᑭᖏᑎᒍᑦ ᓇᒻᒥᓂᖅ ᐊᑑᑎᓯᒪᔭᖏᑦᑕ ᐊᒻᒪᓗ ᐃᓅᓯᖏᑦᑕ. 

ᑲᔪᓯᒋᐊᕈᑕᐅᓚᖓᔪᖅ 5. ᐱᒋᐅᕐᓴᓂᖅ - 
ᐱᕙᓪᓕᐊᑎᑦᓯᓂᖅ ᐱᒃᑭᓂᐅᒍᑎᓂᒃ ᑕᑯᓐᓇᓂᑎᒍᑦ, 
ᐃᓕᓐᓂᐊᑎᑕᐅᓂᑎᒍᑦ, ᓱᖏᐅᑎᓴᕐᓂᑎᒍᑦ ᐊᒻᒪᓗ 
ᐱᒐᓱᐊᑦᓯᐊᓂᑎᒍᑦ
ᑖᑦᓱᒪ ᐃᓗᓕᖓ ᐅᕙᑦᑎᓂᒃ ᑲᔪᖏᕐᑐᐃᒍᑎᒃ ᐃᓕᑦᓯᕕᖃᕋᓱᐊᕐᓂᑎᓂᒃ 
ᐱᒃᑭᓂᐅᒍᑎᖏᓐᓂᒃ ᐊᒻᒪᓗ ᐱᑦᓯᐊᕈᓐᓇᐅᑎᖏᓐᓂᒃ ᐊᓯᑦᑕ. ᓱᓇᑐᐃᓐᓀᑦ 
ᐊᑑᑎᖁᑦᓱᒋᑦ ᐊᔪᐃᓐᓇᕈᑎᕕᓂᕗᑦ ᓱᖕᖏᓇᑦᑎᒋ, ᐅᖃᐅᑎᔭᐅᓲᒍᔪᒍᑦ 
ᐱᒋᐊᑦᓯᐊᓗᑕ ᐊᒻᒪᓗ ᓱᖕᖏᑯᑦᑕ ᐱᒋᐊᓕᕐᕿᖃᑦᑕᓗᑕ.

NFB ᐊᐅᓚᔫᓕᐊᖏᑦ: ᓄᓇᕘᑦ ᓂᒪᕐᑐᖑᐊᓕᐅᕐᕕᖓ: ᖃᓗᐸᓕᒃ

ᓀᑦᑐᓂ ᑕᑯᓐᓇᕋᑦᓴᓂ ᖃᓗᐸᓕᒃ, ᐊᒥᓱᐃᒍᕗᑦ ᓄᑖᑦ ᐊᑑᑎᒋᐅᖃᑦᑕᑕᖏᑦ 
ᐊᖑᑎᐅᑉ ᐱᒋᐊᑦᓯᐊᕆᐊᖃᖃᑦᑕᓱᒋᑦ ᐊᖓᔪᕐᖄᒥᓂᒃ ᐊᒻᒪᓗ 
ᐃᓄᑐᖃᕐᓂᒃ ᓈᓚᑦᑐᕕᓂᐅᖕᖏᒧᑦ ᐊᒻᒪᓗ ᓈᓚᖕᖏᑐᕕᓂᐅᓂᕐᒥᓄᑦ 
ᐱᒐᓱᐊᒻᒪᕆᑦᑎᑕᐅᓚᕿᑦᓱᓂ ᖃᓗᐸᓕᒻᒧᑦ. ᐊᖑᑎᒃ ᐱᒃᑭᓂᐅᒍᑎᓂᒃ 
ᑎᒍᓯᓚᕿᔪᖅ ᑖᒃᑯᓄᖓᓗ ᐃᓕᑦᓯᑎᑕᐅᓚᕿᑦᓱᓂ ᐊᓐᓂᓇᕐᑐᓂᒃ ᐃᓅᓯᕐᒥ 
ᖃᐅᔨᒪᔭᑦᓴᒥᓂᒃ. 

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓕᓵᑦ ᐊᕕᑦᑐᓗᒋᑦ ᒪᕐᕉᓈᕐᑎᓯᑎᓪᓗᒋᑦ. 
ᐃᓕᓴᕐᓂᖏᑦ ᑲᔪᓯᑎᓪᓗᒋᑦ ᐃᓘᓐᓇᑎᒃ ᐊᑐᓂᑦ ᐃᓕᓵᑦ ᐊᑕᐅᓯᐅᑦᑎᓗᑎᒃ 
ᐃᓕᓐᓂᐊᑎᑦᓯᒍᓐᓇᓯᓚᖓᔪᑦ ᖃᐅᔨᒪᑦᓯᐊᑕᒥᓂᒃ ᐁᑉᐸᒥᓄᑦ. ᑕᒪᒃᑯᓄᖓ 
ᐃᓚᐅᒍᓐᓇᑐᑦ ᐃᖕᖏᖑᐊᕈᓰᑦ, ᓭᑦᑕᓂᒃ ᑑᕐᖕᖏᔫᖕᖑᐊᕈᑏᑦ, ᐱᖕᖑᐊᕈᑎᒃ, 
ᐅᕝᕙᓘᓐᓃᑦ ᑖᓂᓯᕈᓯᖅ. ᑌᒣᑦᑐᓂᒃ ᐃᓕᓐᓂᐊᑎᑦᓯᓕᕈᑎᒃ ᐁᑉᐸᒥᓂᒃ, ᐃᓕᓵᑦ 
ᓇᓗᓀᕐᓯᒋᐊᓖᑦ ᖃᓄᖅ ᐃᓕᑦᓯᓂᕐᒪᖔᒻᒥᒃ ᑖᒃᑯᓂᖓ ᐃᓕᓭᒍᑎᒥᓂᒃ. ᐃᓕᓴᕐᑐᑦ 
ᑕᑯᓐᓇᐅᔮᕐᑎᓯᒍᓐᓇᑐᑦ ᑖᑦᓱᒥᖓ ᐱᓇᓱᐊᕈᑎᖃᕇᕈᑎᒃ ᐊᑐᓂᑦ ᐃᓕᓴᕐᑐᑦ 
ᑕᑯᓐᓇᐅᔮᕐᑎᓯᑎᓪᓗᒋᑦ ᐱᒃᑭᓂᐅᒍᑎᑖᕆᑫᓐᓇᑕᕐᒥᓂᒃ ᐃᓕᓴᕐᑕᐅᓱᑎᒃ ᐁᑉᐸᒥᓄᑦ.

ᑲᔪᓯᒋᐊᕈᑕᐅᓚᖓᔪᖅ 6. ᖃᓄᕐᑑᕈᓐᓇᓂᖅ - 
ᐃᓱᒪᒐᓱᐊᑦᓯᐊᕈᓐᓇᓂᖅ ᐊᒻᒪᓗ ᐃᑲᔪᕋᓱᐊᑦᓯᐊᓂᖅ
ᑖᒃᑯᐊ ᐃᓗᓕᖏᑦ ᐅᕙᑦᑎᓂᒃ ᑲᔪᖏᕐᑐᐃᔪᑦ ᑌᒫᖕᖓᑦ 
ᓄᐃᑎᕆᒍᓐᓇᕋᓱᐊᕐᐸᒋᐊᖃᕋᑦᑕ ᐊᒻᒪᓗ ᐃᑲᔪᕋᓱᐊᕐᓯᑎᐅᓗᑕ ᐃᓅᓯᕐᑎᓂ 
ᐊᒻᒪᓗ ᐱᓀᓗᑕᕐᑕ ᐋᕐᕿᒍᑎᑦᓴᖏᓐᓂᒃ ᐊᔪᐃᓐᓇᕈᑎᖃᕐᐸᓗᑕ.

NFB ᐊᐅᓚᔫᓕᐊᖏᑦ: ᐅᑉᐱᐊᓗᒃ ᐊᒻᒪᓗ ᐊᕕᖕᖓᖅ: ᐃᓄᐃᑦ ᐅᓂᒃᑳᑐᐊᖓ

ᑖᒃᑯᓇᓂ ᓀᑦᑐᓂ ᑕᑯᓐᓇᕋᑦᓴᓂ, ᐅᑉᐱᐊᓗᒃ ᓂᕿᓯᐅᕆᐊᓯᔪᖅ ᐃᓚᒥᑕ 
ᓂᕆᕋᑦᓴᖏᓐᓂᒃ ᐊᒻᒪᓗ ᑕᑯᑦᓱᓂ ᓯᓂᑦᑐᒥᒃ ᐊᕕᖕᖓᒥᒃ. ᐅᑉᐱᐊᓗᒻᒧᑦ 
ᐱᔭᐅᒐᓗᐊᕋᒥ, ᐊᕕᖕᖓᖅ ᓴᐱᕐᕆᐊᑌᓕᔪᖅ ᐊᒻᒪᓗ ᐃᓱᒪᑦᓴᓯᐅᓯᑦᓱᓂ 
ᐅᑉᐱᐊᓗᒻᒥᒃ ᐅᐃᕖᕐᕆᓯᐅᑎᑦᓴᒥᓂᒃ ᑲᑕᑦᑕᐅᒍᑎᒋᓗᒍ. ᑖᑦᓱᒪ ᐅᓂᒃᑳᑐᐊᑉ 
ᐃᓕᑦᓯᑎᑦᓯᐅᑎᖓ ᐅᐱᒪᑎᑦᓯᓂᖅ ᐊᒻᒪᓗ ᐃᓱᒪᑖᕐᓯᑎᐅᓂᖅ ᐃᓕᓐᓂᒃ 
ᐲᕐᓯᓚᕿᒍᓐᓇᒪᓃᒃ ᐊᒥᓱᕕᓪᓗᑎᑦ ᐊᔪᕐᓯᓯᒪᔫᔮᖃᑦᑕᕋᓗᐊᕈᕕᑦ.

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓕᓵᑦ ᐃᓘᓐᓇᑎᒃ ᓄᐃᑦᓯᖁᓗᒋᑦ 
ᓇᒻᒥᓂᖅ ᐃᓱᒪᑖᒥᓂᒃ ᐅᓂᒃᑳᕆᐊᓪᓚᓗᒍ ᐅᑉᐱᐊᓗᒃ ᐊᒻᒪᓗ ᐊᕕᖕᖓᖅ 
ᑕᑯᑎᑦᓯᒍᓐᓇᓯᒋᐊᕐᓗᑎᒃ ᐊᓪᓚᓯᒪᔪᓂᒃ ᐅᖃᐅᓯᕐᓂᒃ ᐊᑐᕈᓐᓀᓗᑎᒃ. ᐃᓕᓵᑦ 
ᐊᓪᓚᖑᐊᕈᓐᓇᑐᑦ ᐊᓕᐊᓀᑦᑐᖑᐊᓂᒃ, ᐅᓂᒃᑳᑕᐅᔫᓐᓂᓗ ᐃᑦᔭᓯᖕᖑᐊᓗᑎᒃ, 
ᐅᕝᕙᓘᓐᓃᑦ ᓇᓂᔨᓗᑎᒃ ᐊᓯᖏᓐᓂᒃ ᑐᑭᓯᒪᑎᑦᓯᐅᑎᒥᓂᒃ ᐅᖃᐅᓯᕐᑕᖏᓐᓂᒃ 
ᐊᒻᒪᓗ ᐃᓕᓐᓂᐊᑎᑦᓯᐅᑎᑕᖏᓐᓂᒃ ᐊᑐᕐᓗᑎᒃ ᓱᓇᑐᐃᓐᓇᓂᒃ ᐃᓗᐊᓃᑦᑐᓂᒃ 
ᐃᓕᓴᕐᕕᐅᑉ. ᑖᓐᓇ ᐱᓇᓱᐊᕐᑎᓯᐅᑎᒃ ᑲᔪᖏᕐᑐᐃᒋᐊᓕᒃ ᐃᓕᓵᓂᒃ 
ᐃᓱᒪᒍᓐᓇᓯᑎᒋᐊᕐᓗᒋᑦ ᑖᒃᑯᓂᖓᑦᓭᓇᐅᖕᖏᑐᖅ ᓄᐃᑦᓯᒍᓐᓇᓂᕐᒥᓂᒃ 
ᐊᒻᒪᓗ ᐊᑐᕈᓐᓇᓯᑦᓯᐊᓗᑎᒃ ᐃᓱᒪᑦᓴᓯᐅᕐᓯᑎᐅᓂᕐᒥᓂᒃ ᐊᒻᒪᓗ ᓇᒻᒥᓂᖅ 
ᐱᓯᑎᐅᒍᑎᒥᓂᒃ.

ᑲᔪᓯᒋᐊᕈᑕᐅᓚᖓᔪᖅ 3. ᑲᑐᑦᔨᖃᑎᒌᓐᓂᖅ 
- ᐱᓇᓱᐊᖃᑎᒌᑦᓯᐊᓂᖅ ᑖᑦᓱᒥᖓᑦᓭᓇᖅ 
ᐱᒐᓱᐊᕐᓂᒧᑦ
ᑖᓐᓇ ᐃᓗᓕᖓ ᑕᑯᑦᓴᐅᑎᑦᓯᔪᖅ ᑐᑭᓯᒪᒋᐊᖃᕐᓂᒥᒃ ᐊᓯᖏᑦᑕ 
ᐃᓄᐃᑦ ᐅᖃᐅᑦᔪᐃᒍᑎᖏᓐᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ ᐱᓀᓗᑕᕐᓂᒃ 
ᐋᕐᕿᒍᑎᑦᓴᓕᐅᖃᑎᒌᓕᕈᑎᒃ. ᐊᔪᖀᒋᐊᓪᓚᕆᐅᑎᒃ ᐱᓇᓱᐊᖃᑎᒌᑉᐸᒋᐊᖃᕋᑦᑕ 
ᐋᕐᕿᒍᑎᑦᓭ ᐊᔪᐃᓐᓇᖃᑎᒌᒍᑎᒋᓗᒋᑦ ᐱᕙᓪᓕᓇᕐᑐᐃᑦ ᐃᓚᒌᓄᑦ 
ᐊᑕᐅᓯᑐᐃᓐᓇᐅᖏᑦᑐᒧᑦ.

ᑖᒃᑯᐊ ᑕᑯᓐᓇᕋᑦᓭᑦ ᓄᐃᑕᑎᑦᓯᓚᕆᑦᑐᑦ ᐃᓚᒌᑦ ᐱᓇᓱᐊᖃᑎᒌᓐᓂᖏᓐᓂᒃ 
ᐊᒻᒪᓗ ᐊᑭᕋᕐᑑᑎᓂᖏᓐᓂᒃ. ᑐᕈᓯᖅ, ᓇᔭᖓᓗ ᐊᒻᒪᓗ ᑑᓪᓕᖅ ᑲᑐᑦᔨᓯᔪᑦ 
ᓯᖁᒥᑦᓯᒋᐊᓯᑦᓱᑎᒃ ᐅᖃᕐᓂᓗᒍᑕᐅᓯᒪᔪᒥᒃ ᑕᐅᑐᖕᖏᑑᓚᕿᑎᑕᐅᑦᓱᓂ 
ᑐᕈᓯᖅ ᐊᓈᓇᒥᓄᑦ ᑕᐅᑐᖕᖏᑑᓚᕿᑎᑕᐅᑎᓪᓗᒍ. ᑐᕈᓯᖅ ᑌᒪ ᐊᓈᓇᒥᓂᒃ 
ᐊᑭᒋᐊᓚᖓᑦᓱᓂ ᐊᑐᐃᓐᓇᕈᕐᑎᓕᕐᑐᖅ ᐊᒻᒪᓗ ᐃᒪᕐᐱᐅᑉ ᐃᕐᖃᖓᓅᕐᓗᒍ 
ᐃᒫᕐᑎᓗᒍ. ᐅᓂᒃᑳᑐᐊᖅ ᓗᒫᔫᖅ ᑕᑯᑦᓴᐅᑎᑦᓯᓚᕆᑦᑐᖅ ᐱᐅᖕᖏᓂᖓᓂᒃ 
ᐊᑭᒋᐊᕐᓂᐅᑉ, ᓯᖁᒥᑕᐅᒍᓐᓇᓱᓂ ᑭᓯᐊᓂ ᐱᓇᓱᐊᖃᑎᒌᓐᓂᒧᑦ ᐊᒻᒪᓗ 
ᐃᓱᒪᒋᔪᓐᓀᖃᑎᒌᓐᓂᒧᑦ.

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓄᐃᑦ ᐅᒃᓂᑳᑐᐊᖏᑦ ᓲᔫᑦᓱᑎᒃ 
ᐃᓂᕐᑎᕆᐅᑎᑕᖃᓪᓚᕆᑦᑐᑦ ᐃᓕᖓᑎᓪᓗᒋᑦ ᐅᓂᒃᑳᑐᐊᒥᓄᑦ. ᐃᓕᓵᑦ 
ᐊᕕᑦᑎᓗᒋᑦ ᐃᑭᓈᕐᑎᓗᑎᒃ ᐋᕐᕐᑮᖃᑎᒌᑦᑎᒋᐊᕐᓗᒋᑦ ᓀᓈᕐᑎᑐᓂᒃ ᐅᓂᒃᑳᒥᓂᒃ 
ᑕᑯᑦᓴᐅᑎᑦᓯᓗᑎᒃ ᐱᕙᓪᓕᖁᑎᐅᓂᖏᓐᓂᒃ ᐱᓇᓱᐊᖃᑎᒌᓐᓃᑦ ᐃᑲᔪᕐᑎᒌᓪᓗᑎᒃ 
ᐅᕝᕙᓘᓐᓃᑦ ᐅᑎᕐᕕᐅᓂᕐᓗᓚᕿᐅᑕᐅᒍᓐᓇᓂᖓᓂᒃ ᐊᑭᕋᕐᑑᑎᔪᑦ 
ᐃᓕᒃᑰᑎᕐᑐᑦ. ᐃᓘᓐᓇᑎᒃ ᐃᑲᔪᕐᑎᒌᑦ ᐃᑲᐅᕐᓂᐅᑉ ᖁᑉᐹᓂ ᓴᓂᐊᓂᓘᓐᓃᑦ 
ᐊᓪᓚᓗᑎᒃ ᐊᒻᒪᓗ ᓱᖏᐅᑎᓴᕐᓗᒋᑦ ᐱᖕᖑᐊᓚᖓᔭᖏᑦ ᐃᓕᓴᖃᑎᒥᓄᑦ 
ᑕᑯᔭᐅᑎᓚᐅᕐᓇᒋᑦ. ᑭᖑᓂᖓᒍᑦ ᑐᓴᕐᓴᐅᑎᑦᓯᖃᑎᒌᓐᓃᑦ ᓄᐃᑕᒥᓂᒃ ᓀᑦᑐᓂᒃ, 
ᐃᓕᓵᑦ ᐅᖃᐅᓯᖃᕐᑎᓗᒋᑦ ᐃᓚᒌᑦ ᐱᓇᓱᐊᖃᑎᒌᓐᓂᖓᓅᓕᖓᔪᓂᒃ ᑌᒫᓪᓗ 
ᐱᓇᓱᐊᖃᑎᒌᑦᓱᑎᒃ ᓄᐃᑦᓯᒍᓐᓇᓯᓂᕆᑫᓐᓇᑕᒥᓂᒃ ᐱᖕᖑᐊᕈᑎᒥᓂᒃ. 

ᑲᔪᓯᒋᐊᕈᑕᐅᓚᖓᔪᖅ 4. ᐊᕙᑎᒥᒃ ᑲᒪᑦᓯᐊᓂᖅ - 
ᓲᓱᑦᓴᓂᖅ ᐊᒻᒪᓗ ᑲᒪᑦᓯᐊᓂᖅ ᓄᓇᒥᒃ, ᐆᒪᔪᓂᒃ 
ᐊᒻᒪᓗ ᐊᕙᑎᒥᒃ
ᑖᒃᑯᐊ ᐃᓗᓕᖏᓐᓄᑦ ᐅᖃᐅᑎᔭᐅᔪᒍᑦ ᐊᕙᑎᑦᑎᓂᒃ ᑲᒪᑦᓯᐊᕆᐊᖃᕐᓂᑎᓂᒃ 
ᓴᓗᒪᑎᖏᓐᓇᓗᒍ ᐊᒻᒪᓗ ᑲᒪᒋᑦᓯᐊᓗᒋᑦ ᐆᒪᔪᐃᑦ ᐊᒻᒪᓗ ᐊᓯᖏᑦ ᐊᓂᕐᓂᓖᑦ 
ᐊᒻᒪᓗ ᑕᕐᓂᖏᑦ ᓄᓇᒥᒃ ᓇᔪᕐᑕᓖᑦ. ᐊᕙᑎᑦᑎᓂᒃ ᑭᓯᐊᓂ ᑲᒪᑦᓯᐊᕈᑦᑕ 
ᑲᔪᓯᑎᑦᓯᒍᓐᓇᒪᑦ ᐊᔪᕐᓴᓇᖕᖏᑑᑎᓗᒋᑦ ᐅᓪᓗᑕᒫᑦ ᐃᓅᓯᑦᑎᓂᒃ ᑭᖕᖒᒪᔭᕗᑦ.

ᑖᒃᑯᐊ ᑕᑯᓐᓇᕋᑦᓭᑦ ᑕᑯᑦᓴᐅᑎᑦᓯᔪᑦ ᐃᑉᐱᒋᔭᐅᓪᓚᕆᒐᓱᐊᕆᐊᓕᓐᓂᒃ 
ᖃᓄᐃᓕᖓᖃᑎᒌᓐᓂᖏᓐᓂᒃ ᐃᓚᒌᑦᓯᐊᒍᓗᑎᒃ ᐃᓄᐃᑦ ᐊᒻᒪᓗ ᓄᓇᒥᐅᑌᑦ 
ᐊᕐᖁᑎᒋᓗᒋᑦ ᐃᓄᐃᑦ ᒥᕐᓱᕈᓯᖏᑦ. ᑲᔪᓯᑎᓪᓗᒋᑦ ᐊᐅᓚᔫᑦ, ᐊᑭᓐᓇᒥᐅᑕᖅ 
ᓄᐃᑕᐅᕙᓪᓕᐊᔪᖅ ᓄᐃᑕᑎᑕᐅᑎᓪᓗᒋᑦ ᐊᑦᔨᖑᐊᖏᑦ ᐃᓄᐃᑦ, ᐆᒪᔪᐃᑦ, ᐊᒻᒪᓗ 
ᓄᓇᒥᐅᑌᑦ, ᐊᒻᒪᓗ ᐃᓕᑕᕐᓇᑎᑦᓯᒐᑎᒃ ᐊᑯᓐᓂᖁᑎᖏᓐᓂᒃ ᐃᓅᓯᓪᓚᕆᖏᑦᑕ 
ᐊᒻᒪᓗ ᐃᓱᒪᓇᖕᖑᐊᕈᑎᖏᑦᑕ. 

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓕᓴᕐᕕᒦᑦᑐᑦ ᓄᐃᑦᓯᑎᓗᒋᑦ ᐊᑭᓐᓇᒥᐅᑕᒥᒃ 
ᑕᑯᑦᓴᐅᑎᑦᓯᔪᒥᒃ ᐃᓕᓵᑦ ᐃᓂᖃᖃᑎᒌᒍᑎᖏᓐᓂᒃ ᐊᕙᑎᒥᒃ. ᐊᑐᓂᑦ ᐃᓕᓵᑦ 
ᓄᐃᑦᓯᒋᐊᓖᑦ ᐊᑕᐅᓯᕐᒥᒃ ᓱᓇᑐᐃᓐᓇᖑᐊᒥᒃ ᐊᑭᓐᓇᒥᐅᑕᒧᑦ ᐃᓕᔭᐅᓚᖓᔪᒥᒃ, 
ᐊᒻᒪᓗ ᑐᑭᓯᑎᑦᓯᓗᑎᒃ ᐃᓕᓴᖃᑎᒥᓂᒃ ᓱᒧᑦ ᓇᓪᓕᑳᕐᓂᒪᖔᕐᒥᒃ ᓄᓇᒦᖃᑎᒌᑦᑐᑦ 
ᓱᓇᐅᓂᖓᓂᒃ ᐊᒻᒪᓗ ᖃᓄᖅ ᐃᑉᐱᒍᓱᒻᒪᖔᕐᒥᒃ ᓇᒻᒥᓂᖅ ᐃᓅᓯᕐᒥᓄᑦ 
ᐃᓚᒋᔭᐅᓂᖓᓂᒃ. ᐃᓘᓐᓇᑎᒃ ᐃᓕᓵᑦ ᓄᐃᑕᕕᓂᕐᒥᓂᒃ ᑐᓴᕐᓴᐅᑎᑦᓯᒌᕐᐸᑕ, 
ᐃᓘᓐᓇᑎᒃ ᐃᓕᒃᑰᑎᕐᑐᑦ ᓄᐃᑕᖏᑦ ᐋᕐᕿᓱᕐᑕᐅᒍᓐᓇᑐᑦ ᐊᒻᒪᓗ ᐱᑐᑦᑕᐅᓗᑎᒃ 
ᐊᖏᓂᕐᓴᒧᑦ ᐃᓂᖃᕐᕕᒋᓯᔭᖓᓄᑦ ᑕᐅᑦᑐᖓ ᑐᑭᑖᕈᑕᐅᑎᓪᓗᒍ ᐃᓕᓴᖃᑎᒌᓄᑦ. 
ᐃᑉᐱᒋᓗᒋᑦ ᐅᑭᐅᖏᑦ ᐊᒻᒪᓗ ᐱᔪᓐᓇᓂᖏᑦ ᐃᓕᓵᑦ, ᑖᓐᓇ ᐱᓇᓱᒐᖅ 
ᐱᓇᓱᐊᕐᑕᐅᒍᓐᓇᑐᖅ ᒥᕐᓱᑐᓄᑦ ᐊᑦᔨᖑᐊᕐᑕᖏᑦ ᑭᑦᔭᓯᒪᑎᓪᓗᒋᑦ ᐊᑦᔨᒌᖕᖏᑑᓗᑎᒃ 
ᑕᐅᑦᑐᖏᑦ ᐃᑭᕐᖑᐊᓴᔦᑦ ᓵᓐᓂᓭᑦ ᐊᑐᕐᓗᒋᑦ ᐊᒻᒪᓗ ᒥᕐᓱᓗᒋᑦ ᐅᕝᕙᓘᓐᓃᑦ 
ᓂᐱᑎᕐᓗᒋᑦ ᖃᓪᓗᓈᕐᑕᒧᑦ ᐊᑭᓐᓇᒥᐅᑕᑦᓴᔭᒧᑦ, ᐅᕝᕙᓘᓐᓃᑦ ᓄᐃᑕᐅᒍᓐᓇᓱᑎᒃ 
ᓯᑯᑦᓴᔭᐅᑎᓪᓗᒋᑦ, ᐃᓕᓵᑦ ᒥᖑᐊᖕᖑᑎᓪᓗᒋᑦ ᓯᑯᑦᓴᔭᓂᒃ ᓄᓇᒥᐅᑕᖕᖑᐊᓕᐅᕐᓗᑎᒃ 
ᐊᑐᕐᓗᒋᑦ ᕿᔪᐃᑦ ᒥᖑᐊᖕᖑᐊᕈᑏᑦ ᐅᕝᕙᓘᓐᓃᑦ ᒥᖑᐊᕐᓯᒍᑏᑦ ᐃᒣᑦ. 

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓕᓵᑦ ᐃᓱᒪᑦᓴᓯᐅᖁᓗᒋᑦ ᖃᓄᐃᓘᕐᓗᑎᒃ 
ᓇᒻᒥᓂᖅ ᐃᓚᒥᓂᒃ ᐃᑲᔪᕐᓯᒍᓐᓇᒪᖔᕐᒥᒃ ᐊᒻᒪᓗ ᓄᓇᓕᒥᓂᒃ. ᐃᓘᓐᓇᑎᒃ 
ᐃᓕᓵᑦ ᓇᓗᓀᒃᑯᑕᓕᐅᕐᑎᓗᒋᑦ ᓈᒻᒪᓈᕐᓗᑎᒃ ᑐᓂᕐᕈᓯᒍᓐᓇᒪᖔᕐᒥᒃ 
ᐃᓅᖃᑎᒥᓄᑦ. ᓱᓇᓂᒃ ᐱᓯᑎᐅᒍᑎᖃᕐᐸᑦ ᐊᑐᕐᑕᐅᒍᓐᓇᑐᓂᒃ? ᑭᓇᒃᑯᓂᒃ 
ᐃᓄᓐᓂᒃ ᖃᐅᔨᒪᕙᑦ ᐃᑲᔪᕐᑕᐅᒋᐊᓕᓐᓂᒃ? ᐃᓕᓵᑦ ᓄᐃᑦᓯᒋᐊᓖᑦ ᑕᓪᓕᒪᓂᒃ 
ᐱᐅᓯᕆᒍᓐᓇᑕᒥᓂᒃ ᐃᑲᔪᕈᑎᒋᓗᒋᑦ ᓄᓇᓕᒥᓂ ᑕᕐᕿᐅᓚᖓᓕᕐᒥᔪᒥ 
ᐊᑑᑎᓚᖓᔪᒥ, ᐊᒻᒪᓗ ᐃᓘᓐᓇᑎᒃ ᑖᒃᑯᐊ ᐃᑲᔪᕐᓯᒋᐊᕈᑎᑦᓴᖏᑦ ᐊᓪᓚᓗᒋᑦ 
ᑐᓂᓗᒋᓪᓗ ᐃᓕᓭᔨᒥᓄᑦ. ᑕᕐᕿᖅ ᐊᑕᐅᓯᖅ ᐊᓂᒍᕐᐸᑦ, ᓇᓗᓀᒃᑯᑕᓕᐊᕕᓂᖏᑦ 
ᐅᑎᕐᑎᑕᐅᓛᕐᑎᓗᒋᑦ ᐃᓕᓵᓄᑦ ᐃᕐᙯᓚᕿᐅᑎᒋᓂᐊᕐᒣᑦ ᑖᒃᑯᓂᖓ 
ᐃᑲᔪᕐᓯᐅᑎᒋᒍᒪᔭᕕᓂᕐᒥᓂᒃ ᑲᔪᓯᑎᑦᓯᓂᕐᒪᖔᑕ.

ᑲᔪᓯᒋᐊᕈᑕᐅᓚᖓᔪᖅ 7. ᐊᔪᐃᓐᓇᖃᑎᒌᓐᓂᖅ 
- ᑐᑭᑖᖃᑎᒌᓐᓂᖅ ᐅᖄᖃᑦᑕᐅᑎᓂᑎᒍᑦ ᐊᒻᒪᓗ 
ᐊᖏᐅᑎᓂᑎᒍᑦ
ᑖᒃᑯᐊ ᐃᓗᓕᖏᑦ ᑕᑯᑦᓴᐅᑎᑦᓯᓚᕆᑦᑐᑦ ᑌᒪᖕᖓᑦ ᕿᓂᕐᐸᒋᐊᖃᕋᑦᑕ ᐊᒻᒪᓗ 
ᓲᓱᑦᓴᓗᑕ ᐊᓯᑦᑕ ᐃᓱᒪᒋᔭᖏᓐᓂᒃ. ᑌᒪᖕᖓᑦ ᐱᓇᓱᐊᕈᑎᖃᕐᐸᒋᐊᖃᕋᑦᑕ 
ᑲᑐᑦᔮᕆᑦᓯᐊᓗᒋᑦ ᐋᕐᕿᒍᑎᑦᓭᑦ, ᐱᓀᓗᑌᑦ ᐋᕐᕿᒍᑎᑦᓴᖏᑦ ᐊᒻᒪᓗ 
ᐱᐅᓯᐅᒥᑎᒋᐊᖏᓐᓇᓗᒋᑦ ᓱᓇᑐᐃᓐᓇᓂᒃ ᑲᒪᒍᓯᕆᓲᕗᑦ.

ᑖᓐᓇ ᐊᓕᐊᓀᑦᑐᖅ ᐅᓂᒃᑳᖅ ᑕᑯᑦᓴᐅᑎᑦᓯᔪᖅ ᑎᑭᓐᓂᕆᓚᐅᕐᑕᕕᓂᖏᓐᓂᒃ 
ᔨᐅᔪᑉᒥᐅᑦ ᖃᓪᓗᓈᑦ ᐅᑭᐅᕐᑕᑐᒧᑦ. ᐃᓱᒪᑐᐊᖃᕐᓂᑯᒥᓄᑦ ᐱᓚᕿᒍᒪᑦᓱᑎᒃ 
“ᖃᐅᔨᒋᐅᕐᖄᑐᐊᓘᒍᒪᒧᑦ” ᓄᓇᒋᔭᐅᓕᕇᕐᑐᒥᒃ, ᑕᑯᓐᓇᕋᑦᓴᓕᐊᒥᒃ ᖃᐅᔨᓴᕐᑎ 
ᓄᓇᒥᒃ ᐅᖄᖃᑎᖃᖕᖏᑐᕐᓘᓃᑦ ᓄᓇᐅᑉ ᐃᓄᖏᓐᓂᒃ ᐊᒻᒪᓗ ᖃᐅᔨᒪᔭᖏᓐᓂᒃ 
ᖃᐅᔨᒐᓱᐊᕐᖄᕋᓂ ᓄᐃᑕᑎᓕᕇᕐᑕᖏᓐᓂᒃ ᖃᓄᖅ ᐃᓅᕕᑦᓴᐅᒪᖔᑕ ᐅᑭᐅᕐᑕᑑᑉ 
ᓴᐱᕐᓇᕈᑎᖏᑦ.

ᐃᓕᓵᓂᒃ ᐱᓇᓱᐊᕐᑎᓯᐅᑏᑦ: ᐃᓄᐃᑦ ᐃᓗᒡᒍᓯᖓᓂ, ᐊᓕᐊᓀᑦᑐᐃᑦ 
ᐊᑐᕐᑕᐅᓗᑭᓲᑦ ᒥᑭᓪᓕᑎᕆᐅᑕᐅᒍᓐᓇᒪᑕ ᐃᓱᕐᕆᓇᖕᖏᑐᑦ ᐅᖃᐅᓯᕆᔭᐅᓕᕐᒪᑕ. 
ᑕᒪᑐᖓ ᖃᐅᔨᒪᔭᐅᓂᖓ ᐊᑐᕐᓗᒍ ᑖᑯᓇᓂ ᑕᑯᓐᓇᕋᑦᓴᓃᑦᑐᑦ ᐃᓕᓵᑦ 
ᐅᖄᖃᑎᒋᓯᓗᒋᑦ ᑌᔪᕐᓗᒍ ᐃᓗᒡᒍᓯᖃᖃᑎᒌᖕᖏᑐᑦ ᑕᑯᒋᐅᖃᑦᑕᐅᑎᓂᖏᓐᓄᑦ 
ᐊᒻᒪᓗ ᖃᓪᓗᓈᕐᑕᓯᓯᒪᓂᖓᓄᑦ ᑳᓇᑕᐅᑉ ᐅᑭᐅᕐᑕᑐᖓᑕ. ᐊᕕᓪᓗᒋᑦ ᐃᓕᓵᑦ 
ᒪᕐᕈᐃᒍᓯᑎᓪᓗᒋᑦ: ᒫᕐᑎᑦ ᕗᔮᐱᓴᐅᑉ ᐅᒥᐊᕐᕈᐊᖓᑕ ᐅᒥᐊᓕᑦᑕᖏᑦ ᓯᕗᓪᓕᐹᒥ 
ᓄᓇᒥᒃ ᐁᕕᖃᕆᐅᕐᓱᓂ ᐅᑭᐅᕐᑕᑐᒥ (1576) ᐊᒻᒪᓗ ᐃᓄᐃᑦ ᑖᕙᓃᑦᑐᕕᓃᑦ 
ᑌᑦᓱᒪᓂ. ᐃᓚᒌᑦᑎᑑᒃ ᑕᒪᕐᒥᒃ ᐃᑲᐅᕐᓂᑐᕐᑐᒥᒃ ᖃᐅᔨᓴᕐᑎᓗᒋᑦ ᐃᓚᒌᑦᑐᑦ 
ᓇᓗᓀᕐᑕᐅᒍᑎᒋᓯᒪᔭᖏᓐᓂᒃ: ᓱᓇᓂᒃ ᓂᕆᖃᑦᑕᓂᕐᒪᖔᑕ, ᓱᓇᓐᑎᑐᑦ 
ᐅᖃᐅᓯᖃᕐᓂᒪᖔᑕ, ᓱᓇᓂᒃ ᐊᓐᓄᕌᕐᓯᒪᓐᓂᒪᖔᑕ, ᓱᓇᓂᒃ ᐅᑉᐱᕆᔭᖃᕐᓂᒪᖔᑕ 
ᓯᓚᕐᔪᐊᒥ. ᖃᐅᔨᓴᕇᕐᐸᑕ, ᐊᑐᕐᓗᒋᑦ ᖃᐅᔨᓴᕐᑐᑦ ᓇᓗᓀᓚᕿᔭᖏᑦ ᐃᓕᑦᓯᓱᒋᑦ 
ᐃᓕᓵᑦ ᐊᓕᐊᓀᑦᑐᖑᐊᒍᓯᑎᓗᒋᑦ ᑕᑯᒋᐅᖃᑦᑕᐅᑎᖕᖑᐊᓴᕐᓗᑎᒃ. 

ᑲᔪᓯᒋᐊᕈᑕᐅᓚᖓᔪᖅ 8. ᐱᒍᑦᔨᓂᖅ – 
ᑭᒡᒐᑐᑦᓯᐊᓂᖅ ᐊᒻᒪᓗ ᒪᓂᔨᑦᓯᐊᐸᓐᓂᖅ ᐃᓚᒥᓄᑦ 
ᐊᒻᒪᓗ/ᐅᕝᕙᓘᓐᓃᑦ ᓄᓇᒥᓐᓄᑦ
ᑖᒃᑯᐊ ᐃᓗᓕᓖᑦ ᑲᔪᖏᕐᑐᐃᒍᑎᓂᒃ ᐃᓄᓐᓂᒃ ᐃᑲᔪᕐᐸᒋᐊᖃᕐᒪᑕ ᐊᔪᕐᓴᑐᓂᒃ 
ᐃᑲᔪᕐᑕᐅᒋᐊᓕᓐᓂᓗ. ᐊᓐᓂᕆᔭᐅᒍᑎᖃᕐᓗᑎᒃ ᑐᓂᕐᕈᓯᑦᓯᐊᑎᐅᓗᑎᒃ ᐊᓯᒥᓄᑦ 
ᓄᓇᓕᒥᓂ, ᐃᓅᓯᖏᓐᓂᒃ ᓴᓂᓪᓕᑕ ᐱᐅᓂᕐᓴᐅᑎᑦᓯᓚᕿᒍᓐᓇᑲᑦᑕ, ᐊᒻᒪᓗ 
ᐅᕙᑦᑎᓂᒐᓴᒃ ᐃᑲᔪᕐᓯᓚᕿᓗᑕ. 

NFB ᐊᐅᓚᔫᓕᐊᖏᑦ: ᐅᑉᐱᐊᓗᒃ ᐊᒻᒪᓗ ᑐᓗᒑᓗᒃ: ᐃᓄᐃᑦ ᐅᓂᒃᑳᑐᐊᖓ

ᑖᒃᑯᐊ ᑕᑯᓐᓇᕋᑦᓭᑦ ᑕᑯᑦᓴᐅᑎᑦᓯᔪᑦ ᐆᑦᑐᕋᐅᑎᓂᒃ ᐃᓄᐃᑦ ᐊᓐᓂᕈᓱᓐᓂᖏᓐᓂᒃ 
ᐊᕕᖃᑎᖃᑦᓯᐊᓂᕐᒥᒃ ᐊᒻᒪᓗ ᐅᖓᓇᕐᕕᖃᕐᓂᒥᒃ ᐃᓚᒥᓂᒃ ᐊᒻᒪᓗ ᐃᓚᓐᓈᒥᓂᒃ. 
ᐃᓄᒐᕐᓱᑎᒃ ᐅᑉᐱᐊᓗᒃ ᐊᒻᒪᓗ ᑐᓗᒑᓗᒃ, ᑐᓗᒑᓗᒃ ᓇᑦᓯᕕᓂᕐᓂᒃ ᐸᔪᑦᑐᖅ 
ᐱᕐᓕᓕᕐᑎᓗᒍ ᐅᑉᐱᐊᓗᒃ. ᐅᑉᐱᐊᓗᒃ ᑐᓂᕐᕈᓯᔪᖅ ᓄᑖᓂᒃ ᑲᒥᓕᐅᕐᓱᒍ ᑐᓗᒑᓗᒃ 
ᓇᑯᕐᒦᒍᑎᒋᑦᓱᒋᒃ ᐱᐅᔪᒥᒃ ᒥᖑᐊᖕᖑᐊᓯᒪᔪᒥᒃ ᐁᑦᑐᑕᐅᓐᓂᕋᒥ. ᑌᒫᒃ ᐅᖓᓇᕐᓃᑦ 
ᐃᓱᒪᒋᔭᐅᓯᒪᒻᒪᑕ ᐱᐅᓯᖃᕐᕕᖃᑦᓯᐊᓂᐅᒋᐊᖏᑦ ᐃᓄᐃᑦ ᐱᐅᓯᑐᖃᕐᒥᒍᑦ 
ᐃᓅᓂᖃᕐᑎᓗᒋᑦ ᑌᑦᓱᒪᓂ, ᑖᒃᑯᐊ ᑕᑯᓐᓇᕋᑦᓭᑦ ᐃᓱᒪᓚᖀᔪᑦ ᐅᖓᓇᕐᓂᖅ 
ᐃᓚᖓᓐᓂ ᐅᓂᑦᓯᒪᐅᑎᑕᖃᕆᐊᖃᓲᒍᒻᒪᑦ. 

ᐅᑭᐅᕐᑕᑐᖓᓄᑦ ᒥᑦᓴᐅᓵᕐᓱᒋᑦ 2,500 ᐊᕐᕌᒍᐃᑦ ᐊᓂᒍᕐᓯᒪᓕᕐᑐᑦ 
ᑌᒣᓚᐅᕐᑐᕕᓂᐅᑎᓪᓗᒋᑦ. ᐃᓄᐃᑦ ᐅᓂᒃᑳᑐᐊᖏᓐᓂ ᓇᓗᓀᕐᑕᐅᓯᒪᕗᑦ 
ᑐᓃᑦ ᐃᓅᓚᐅᕐᑐᕕᓂᐅᑦᓱᑎᒃ ᓲᔪᐊᓘᑦᓱᑎᒃ, ᑲᖕᖑᓱᑦᑕᑑᑦᓱᑎᓪᓗ, 
ᐆᒪᔪᕋᓱᐊᕐᐸᑐᕕᓂᐅᑦᓱᑎᓪᓗ ᓄᑭᐊᓗᒻᒥᓄᑦ ᑭᓯᐊᓂ ᐊᒻᒪᓗ ᐊᑐᕐᓱᑎᒃ 
ᓴᓇᓯᒪᑦᓯᐊᑐᑦ ᐅᔭᕋᔦᑦ ᓇᐅᓓᑦ. ᐃᓪᓗᖃᕐᐸᑐᕕᓃᑦ ᒥᑭᔪᕐᓚᓂᒃ 
ᐅᔭᕋᓱᑦᔪᐊᓗᐃᑦ ᐊᑐᕐᓱᒋᑦ, ᓴᓇᕙᑦᑐᕕᓂᐅᑦᓱᑎᒃ ᐱᓪᓗᑯᑦᓯᒪᑦᓯᐊᑐᓂᒃ 
ᑐᒑᕕᓂᕐᓂᒃ ᐊᒻᒪᓗ ᓇᑦᔪᕕᓂᕐᓂᒃ ᐆᒪᔪᖕᖑᐊᓂᒃ ᐊᒻᒪᓗ ᐃᓄᖕᖑᐊᓂᒃ. ᑐᓃᑦ 
ᕿᒫᑎᑕᐅᔪᕕᓂᐅᑦᓴᕈᑎᓪᓗ ᐅᕝᕙᓘᓐᓃᑦ ᑐᖁᕋᕐᑕᕕᓂᐅᑦᓴᕈᑎᒃ ᑐᖓᓕᒥᓄᑦ 
ᑎᑭᑉᐸᓕᐊᔪᓄᑦ ᐃᓄᓐᓄᑦ - ᑐᓂᕐᑕᓂᐊᕐᑎᓄᑦ ᐊᑎᖃᕐᑎᑕᐅᔪᑦ Thule 
people - ᐃᕐᐹᑎᕐᑐᕕᓃᑦ ᓂᒡᒋᓕᐊᕐᓱᑎᒃ ᐊᓛᔅᑲᒥᑦ ᐱᑦᓱᑎᒃ ᐆᒪ ᐊᕐᕌᒎᑉ 
ᓴᓂᐊᓂ 1250 AD. ᐃᓄᐃᑦ Thule ᐃᓗᒡᒍᓯᖓ ᖃᐅᔨᒪᓇᕐᑎᓯᔪᖅ ᑭᖑᓪᓕᐹᒥ 
ᓅᓚᐅᕐᑐᕕᓂᐅᓂᖏᓐᓂᒃ ᐊᓛᔅᑲᒥᑦ ᐱᑦᓱᑎᒃ, ᐊᒻᒪᓗ ᑌᒣᒐᒥᒃ ᖃᓂᑕᖃᕐᓂᐹᑦ 
ᑐᕃᓐᓇᑐᒃᑯᑦ ᓯᕗᓪᓕᕕᓂᕆᔭᐅᒋᐊᖏᑦ ᑳᓇᑕᒥᐅᓄᑦ ᐃᓄᓐᓄᑦ ᐊᒻᒪᓗ 
ᐊᑯᑭᑦᑐᒥᐅᓄᑦ. Thule ᐃᓄᐃᑦ ᓇᒧᑐᐃᓐᓈᓂᕐᓴᐅᓕᕐᓂᖁᑦ ᐊᒻᒪᓗ ᐅᑭᐅᕐᑕᑐᒥ 
ᓇᓂᑐᐃᓐᓈᓂᕐᓴᐅᓯᑦᓱᑎᒃ, ᕿᒣᖏᓐᓇᑎᑕᐅᓚᐅᕐᑐᕕᓃᑦ ᐊᒥᓱᐃᓂᒃ ᐊᓛᔅᑲᒥ 
ᐱᐅᓯᑐᖃᕐᒥᓂᒃ ᐃᓅᒡᒍᓯᒥᓂᒃ ᓈᒻᒪᑎᑦᓯᒋᐊᖔᓯᑦᓱᑎᒃ ᐊᕙᑎᐅᑉ ᐱᐅᓯᖓ 
ᒪᓕᑦᓱᒍ ᐊᒻᒪᓗ ᐆᒪᔪᖃᕐᓂᖏᑦ ᓄᓇᕕᒥᑕ. ᐅᓪᓗᒥ, ᑖᒃᑯᐊ ᐊᑦᔨᒌᖕᖏᑐᑦ 
ᐃᓚᒌᑦᑎᑐᑦ ᓱᓕ ᐊᑦᔨᒌᖕᖏᑐᓂᒃ ᐱᖁᑎᓪᓚᕆᒻᒥᓂᒃ ᓇᓗᓀᕐᓯᐅᑎᖃᕐᐳᑦ 
ᓇᓪᓕᐊᒍᓂᕐᒥᓂᒃ. 

Vikings ᓇᑦᔪᓕᐊᓗᓐᓂᒃ ᓇᓴᓕᕕᓂᐊᓗᐃᑦ ᐊᒻᒪᓗ ᕿᓚᓗᒐᕐᓯᐅᕆᐊᕐᑐᑦ 
ᐅᒥᐊᕐᕈᐊᑦ ᐅᑭᐅᕐᑕᑐᓕᐊᓕᐅᒥᔮᓲᕕᓂᐅᒐᓗᐊᑦ 1000 AD-ᒥ, ᓯᓚᕐᔪᐊᖓ 
ᐃᓄᐃᑦ ᐊᒻᒪᓗ ᖃᓪᓗᓈᑦ ᔨᐅᔪᑉᒥᐅᑦ ᓯᕗᓪᓕᐹᒥ ᓇᓗᓀᕐᓯᓯᒪᔪᑦ ᐊᐳᕐᓂᕕᓂᕐᒥᒃ 
1576-ᒍᑎᓪᓗᒍ, ᑎᑭᑦᑎᓗᒍ ᐳᔨᑕᓐᒥᐅᖅ ᖃᐅᔨᓴᕐᑎ ᒫᕐᑎᓐ ᕗᔮᐱᓴ. ᕗᔮᐱᓴ 
ᕿᓂᓚᐅᕐᓂᒪᑦ ᐊᕐᖁᑎᑦᓴᒥᒃ ᐅᒥᐊᕐᕈᐊᑯᑦ ᑕᕐᕋᑎᒍᑦ ᐁᓴᓕᐊᕐᕕᐅᒍᓐᓇᑐᒥᒃ 
ᑲᔪᓯᔪᒥᒃ ᓴᒃᑯᑕᐅᕐᖃᔭᕐᓂᖏᑦᑐᖅ ᔨᐅᔪᑉᒥᐅᑦ ᖃᓪᓗᓈᑦ ᐃᓱᒪᖏᓐᓂ 300-ᓂ 
ᐊᕐᕌᒍᓂ ᑎᑭᓚᐅᕐᑐᕕᓂᐅᓂᖓ ᖃᐅᔨᒐᓱᐊᕐᑕᐅᖏᓐᓇᓱᓂ, ᐊᒥᓱᐃᑦ ᖃᐅᔨᓴᕐᑐᑦ 
ᐁᑎᑕᐅᕙᓕᕐᑎᓗᒋᑦ “ᖃᐅᔨᒋᐅᕐᖄᖁᔭᐅᔪᑦ” ᐊᒻᒪᓗ ᓄᓇᖕᖑᐊᓕᐅᕐᓗᒋᑦ 
ᐅᑭᐅᕐᑕᑑᑉ ᕿᑭᕐᑕᖏᑦ. ᖃᓪᓗᓈᑦ ᔨᐅᔪᒻᒥᐅᑦ ᐅᑭᐅᕐᑕᑐᒥᒃ ᐅᓂᖔᕐᓂᖏᑦ 
ᐃᓄᓐᓂᒃ ᐱᓚᖀᓯᒪᔪᑦ ᐃᓱᐊᕐᑐᓂᒃ ᐊᒻᒪᓗ ᐃᓱᐃᑦᑐᓂᒃ. ᓄᑖᑦ ᓄᓇᓂᓂᑌᑦ 
ᐊᓯᖏᓐᓂ ᐱᐅᒃᑯᑏᑦ, ᐆᑦᑑᑎᒋᑦᓱᒋᑦ ᓴᕕᕋᔦᑦ, ᖃᓪᓗᓈᕐᑌᑦ ᐊᒻᒪᓗ 
ᖁᑭᐅᑏᑦ ᐃᓄᓐᓄᑦ ᐃᑲᔪᕐᓯᓯᒪᕗᑦ ᒪᑭᑕᒐᓱᐊᕐᓂᖏᑎᒍᑦ, ᐊᒻᒪᓗ ᐃᓚᖓᓐᓂ 
ᐃᓱᕐᕆᓂᕐᓴᐅᑎᑦᓯᓚᖀᑦᓱᑎᒃ, ᐃᓅᒐᓱᐊᕐᓂᖏᑎᒍᑦ. ᑎᑭᑲᑦᑕᑐᑦ ᐳᓛᕆᐊᕐᑐᑦ, 
ᑭᓯᐊᓂ, ᐊᑦᔭᓯᕙᑦᑐᕕᓃᑦ ᖃᓂᒪᓐᓇᓂᒃ ᐊᒻᒪᓗ ᑕᑯᒍᒪᑦᓱᑎᒃ ᐃᓄᓐᓂᒃ ᖃᓪᓗᓈᑦ 
ᐅᑉᐱᓂᖓᓂᒃ ᑎᒍᓯᔪᓂᒃ ᐊᒻᒪᓗ ᖃᓪᓗᓈᕐᑎᑐᑦ ᐃᓅᒡᒍᓯᑖᖁᑦᓱᒋᑦ. 

1800-ᐃᑦ ᐃᓱᓕᒋᐊᕕᑦᑎᓗᒋᑦ, ᑕᕐᕋᒥ ᐊᐱᕐᖁᐃᑦ ᐆᑦᑑᑎᒋᑦᓱᒋᑦ ᕗᔮᓐᔅ ᐳᐊᔅ 
ᓂᕆᐅᓕᕐᑐᕕᓂᖅ ᐃᓄᐃᑦ ᐃᓗᒡᒍᓯᖓᑕ ᐊᓯᐅᓚᖓᓕᕐᓂᖓᓂᒃ ᓯᖏᑕᐅᓗᓂ 
ᑎᑭᑲᑦᑕᑐᓄᑦ ᖃᓪᓗᓈᓄᑦ. ᑕᑯᑦᓴᐅᑎᑦᓯᓱᑎᒃ ᓲᔪᓂᒃ ᐱᒃᑭᓂᐅᒍᑎᒋᑦᓱᒋᑦ 
ᐋᕐᕿᒋᐊᑲᐱᒍᓐᓇᓂᖏᑦ, ᑭᓯᐊᓂ, ᐃᓄᐃᑦ ᑲᔪᓯᑎᑦᓯᓯᒪᔪᑦ ᓇᓂᔨᒍᓐᓇᓯᑦᓱᑎᒃ 
ᑕᒪᒃᑮᒍᓐᓇᐅᑎᒥᓂᒃ ᑲᓱᕐᑎᓯᓯᒪᑦᓯᐊᕈᓐᓇᓯᑦᓱᑎᒃ ᐱᐅᓯᑐᖃᕐᒥᑎᒍᑦ 
ᐃᓅᒡᒍᓯᒥᓂᒃ ᐊᒻᒪᓗ ᑎᒎᓪᓚᓱᑎᒃ ᐱᕙᓪᓕᖁᑎᐅᓂᕐᐹᓂᒃ ᖃᓪᓗᓈᑦ 
ᔨᐅᔪᑉᒥᐅᑦ ᐃᓗᒡᒍᓯᖓᓂᑦ ᑎᒍᑦᓱᒋᑦ. ᓄᐃᑕᐅᒻᒪᑕ ᒥᕐᖁᓕᔭᓂᒃ ᓂᐅᕐᕈᓯᕐᑏᑦ 
ᐊᑦᓴᓐ ᐯ ᑲᒥᐸᓂᒧᑦ 1920-ᐄᑦ ᐊᑐᓕᕐᑎᓗᒋᑦ ᐃᑲᔪᕐᓯᓯᒪᔪᑦ ᐃᓄᐃᑦ 
ᐃᒻᒥᓂᕐᓱᕈᓐᓇᓱᒋᐊᓪᓚᓂᖏᓐᓂᒃ ᓂᐅᕐᕈᓯᖃᑦᑕᓱᑎᒃ ᐆᒪᔪᕕᓃᑦ ᐊᒥᖏᓐᓂᒃ 
ᐁᑦᑐᑕᐅᖔᕐᐸᓱᑎᒃ ᓂᐅᕕᐊᑦᓴᕆᔭᐅᔪᓂᒃ. ᑌᒣᒍᓐᓇᓯᐊᕐᑐᕕᓂᐅᒐᓗᐊᑦ, ᑭᓯᐊᓂ, 
ᖃᓄᐃᓕᖕᙰᓂᕐᓗᕈᑕᐅᓯᒪᒻᒥᔪᖅ ᐃᓄᓐᓂᒃ ᕿᒣᓕᐅᒥᑎᑦᓱᒋᑦ ᐱᐅᓯᑐᖃᕐᒥᑎᒍᑦ 
ᒪᙯᕝᕕᒋᓲᕕᓂᕐᒥᓂᒃ ᑲᒪᒋᔭᖃᕐᓂᓴᐅᓯᑦᓱᑎᒃ ᓂᐅᕐᕈᑎᑦᓴᓂᒃ ᑎᕆᒐᓐᓂᐊᑦ 
ᐊᒥᕕᓂᖏᓐᓂᒃ. ᑕᕐᕋᒥᐅᓪᓗ ᑲᒃᑲᓛᑦ ᑎᒎᓪᓚᑕᐅᓂᖏᑦ ᐊᓇᕐᕋᒥᓂᑦ ᐅᖓᓯᑦᑐᓄᑦ 
ᐃᓕᓴᕆᐊᕐᑎᑕᐅᑲᑦᑕᓯᑦᓱᑎᒃ - ᐃᓗᒡᒍᓯᒥᓂᒃ ᐳᐃᒍᓚᕿᑎᑦᓱᒋᑦ ᐊᒻᒪᓗ 
ᐅᖄᑎᑕᐅᑦᑌᓕᓯᑦᓱᑎᒃ ᐃᓄᑦᑎᑐᑦ ᐅᖃᐅᓯᕐᒥᓂᒃ - ᑳᓇᑕᐅᑉ ᑲᕙᒪᖓᓄᑦ 
1930-ᒥ ᐱᒋᐊᕐᓱᑎᒃ ᓯᕗᓂᖓᓂᓕᒫᖅ ᐅᖓᓯᑦᑕᖃᕆᐊᓪᓚᓚᕿᔭᐅᓯᒪᔪᑦ 
ᐱᐅᓯᑐᖃᕆᑦᓱᒋᑦ ᐃᓗᒡᒍᓯᒥᓂᒃ ᐊᒻᒪᓗ ᐱᕙᓪᓕᐊᓯᒪᓂᕐᒥᓂᒃ. ᑭᖑᓪᓕᐹᖅ 
ᐅᖓᓯᑦᑐᒥ ᐃᓕᓴᕐᕕᒃ ᐊᐅᓪᓚᑎᑕᐅᑦᓱᑎᒃ ᐃᓕᐅᕐᙯᕕᒃ ᑲᒃᑲᓛᓂ ᑳᓇᑕᒥ 
ᐅᒃᑯᐊᑐᕕᓂᖅ 1996-ᒥ. 

ᓯᐊᒃᓴᓐ 2: ᐅᑭᐅᕐᑕᑐᒥᐅᑦ ᐃᓄᐃᑦ, 
ᐱᕙᓪᓕᐊᓯᒪᓂᖏᑦ ᐊᒻᒪᓗ ᐊᕙᑎᖏᑦ

ᐃᓄᐃᑦ ᐱᕙᓪᓕᐊᓯᒪᓂᖏᑦ
ᑌᔭᒐᕐᒥᒃ ᖃᐅᔨᓴᕐᑎᓯᓂᖅ
ᐃᓄᐃᑦ ᐱᖃᕐᐳᑦ ᐊᖏᔪᒻᒪᕆᒻᒥᒃ ᐊᒻᒪᓗ ᑕᑭᔪᒻᒪᕆᒻᒥᒃ ᐱᕙᓪᓕᐊᓯᒪᓂᕐᒥᒃ 
ᑕᕐᕋᒥ. ᓯᕗᓪᓕᕕᓂᖏᑦ ᖃᐅᔨᔭᐅᒍᓐᓇᐳᑦ ᓯᕗᓪᓕᐸᐅᑦᓱᑎᒃ ᐃᓄᒋᔭᐅᓯᒪᒋᐊᖏᑦ 
ᓄᓇᖃᕐᓯᒪᑦᓱᑎᒃ ᐊᒥᐊᔨᑲᐅᑉ ᑕᕐᕋᖓᓂᒃ ᐅᑭᐅᕐᑕᑐᒥᒃ. ᑌᑦᓱᒪᓂᐅᓐᓂᒪᑦ, 
ᐃᓄᐃᑦ ᐃᕐᐹᑎᕐᓯᒪᔪᑦ ᐅᑭᐅᕐᑕᑐᒧᑦ ᓇᓂᓕᒫᓕᕐᓱᑎᒃ, ᐊᑐᕐᓱᒋᑦ ᐃᑭᑦᑐᐃᑦ 
ᓄᓇᒥᓂᑌᑦ ᐱᓇᓱᐊᕈᑏᑦ ᓄᐃᑦᓯᓚᕿᓯᒪᑦᓱᑎᒃ ᐱᒻᒪᕆᐊᓗᓐᓂᒃ 
ᐋᕐᕿᓯᐊᕐᓯᒪᔪᓂᒃ ᐊᒻᒪᓗ ᑐᓱᓐᓇᑐᓂᒃ ᐃᓅᒡᒍᓯᖃᕈᑎᒋᓚᕿᑦᓱᒋᑦ. 
ᐱᕙᓪᓕᐊᓯᒪᓂᖏᑦ ᐃᓄᐃᑦ ᐊᐅᓚᑦᔭᑕᐅᓪᓚᕆᑦᓯᒪᔪᑦ ᐱᒻᒪᕆᑎᒍᑦ ᑎᑭᑦᑎᓗᒋᑦ 
ᖃᓪᓗᓈᑦ ᕿᓚᓗᒐᕐᓯᐅᑐᑦ ᐊᒻᒪᓗ ᓄᓇᒥᒃ ᖃᐅᔨᓴᕐᑐᑦ. ᑎᑭᑕᐅᓂᕐᒥᓄᑦ 
ᑐᕃᓐᓇᑐᑎᒍᑦ ᖃᓄᐃᓕᖕᖓᑕᐅᓯᒪᖕᖏᑑᒐᓗᐊᑦ ᐊᒥᓱᑦ ᐃᓄᐃᑦ 19-ᒍᒍᑎᖓᓂ 
100-ᐅᓈᕐᑎᑐᑦ ᐊᕐᕌᒍᐃᑦ ᐊᑑᑎᖕᖏᓂᖏᓐᓂ, ᑭᖑᓪᓕᐹᑦ 100-ᐅᓈᕐᑎᑐᑦ 
ᐊᕐᕌᒍᐃᑦ ᐊᖏᔪᒥᒃ ᐊᒻᒪᓗ ᐃᓚᖓᓐᓂ ᓱᒃᑯᑕᐅᓚᕿᐅᑎᒋᑦᓱᒋᑦ ᑎᒥᖏᑦᑕ 
ᐃᓗᓯᕐᓱᓂᕐᒥᒍᑦ, ᐱᐅᓯᑐᖃᕐᑎᒍᑦ ᐃᓅᒡᒍᓯᒥᑎᒍᑦ, ᐊᒻᒪᓗ ᐃᓅᖃᑎᒌᓂᒃ 
ᖃᓄᐃᖕᖏᓯᐊᖃᑎᒌᓐᓂᒥᑎᒍᑦ. ᐃᓄᐃᑦ ᐱᒋᐊᕐᓯᒪᓕᕐᑎᓗᒋᑦ ᑎᒍᕙᓪᓕᐊᓯᑦᓱᒋᑦ 
ᐱᐅᓯᑐᖃᕐᒥᑎᒍᑦ ᐃᒻᒥᓂᕐᓱᕈᓐᓇᐅᑎᖏᑦ ᐊᕐᖁᑎᒋᑦᓱᒋᑦ ᓄᓇᖃᕐᓂᕋᕐᓂᓄᑦ 
ᐊᖏᖃᑎᒌᒐᓱᐊᕐᓃᑦ ᐊᒻᒪᓗ ᐱᓂᐊᕐᓂᓕᕆᓂᕐᓂᒃ ᐃᑉᐱᒍᓱᒍᓐᓇᓯᓃᑦ, ᑖᒪᑐᒪ 
ᐊᕐᓱᕈᓐᓇᓂᕕᓂᖓ ᓱᒃᑫᑐᒥᒃ ᒧᒥᑉᐸᓕᐊᓂᖃᓕᕐᑐᖅ.

ᐃᓕᓐᓂᐊᑎᑌᑦ ᐱᓚᕿᔭᖏᑦ
ᑕᕝᕙᓂ ᐃᓕᒃᑰᓂᕐᒥ, ᐃᓕᓵᑦ ᖃᐅᔨᓚᖓᔪᑦ ᐅᑯᓂᖓ:

• ᐸᓓᕐᓯᒪᓂᖏᑦ ᐃᓄᐃᑦ ᓄᐃᑕᓂᖏᑦᑕ ᐅᑭᐅᕐᑕᑐᒥ;

• ᐊᑦᔨᒌᖕᖏᑐᑦ ᐃᓱᒪᒋᓯᒪᔭᖏᑦ ᐃᓄᐃᑦ ᐊᒻᒪᓗ ᑐᓂᕐᑕᓂᐊᕐᑏᑦ 
ᑭᖑᓂᕐᒥᓂᑕᕐᓄᑦ;

• ᐊᓯᑦᔨᔨᐊᕆᓯᒪᔭᖏᑦ ᐃᓄᐃᑦ ᐃᓗᒡᒍᓯᕐᓄᑦ ᓯᓚᑖᓂᒥᐅᓄᑦ 
ᓄᐃᑎᕆᕕᐅᑦᓱᑎᒃ.

ᑭᖑᓂᕐᒥᓂᑌᑦ ᐊᒻᒪᓗ ᐊᑑᑎᓯᒪᓪᓚᕆᑦᑐᓄᑦ ᑐᑭᓯᐅᑎᑦᓭᑦ
ᐃᓄᐃᑦ ᐅᖃᐅᓯᖃᓕᐅᒥᔮᓲᑦ ᐱᕕᒋᓯᒪᓪᓚᕆᑦᑕᒥᓂᒃ ᐃᓚᐅᓂᕕᓂᕐᒥᓄᑦ 
ᐅᓂᒃᑳᑐᐃᓐᓇᐅᓂᕋᕐᑕᐅᔪᒥ ᐅᑭᐅᕐᑕᑐᖅ ᐊᓇᕐᕋᕆᔭᐅᑎᓪᓗᒍ ᐃᓄᑉᐸᓄᑦ 
ᐊᒻᒪᓗ ᐊᔪᒉᑦᑐᓄᑦ ᐆᒪᔪᓄᑦ. ᐊᑦᔨᒌᑦᑎᑕᐅᑐᐃᓐᓇᐸᓐᓂᒪᑕ ᐆᒪᔪᐃᑦ 
ᐊᒻᒪᓗ ᐃᓄᐃᑦ ᑌᑦᓱᒪᓂᐊᓗᒃ, ᐊᒻᒪᓗ ᑖᒃᑯᐊ ᐆᒪᔪᐃᑦ ᐃᓄᐃᓪᓗ 
ᑐᑭᓯᒪᐅᑎᑦᓯᐊᕈᓐᓇᐸᑦᑐᕕᓂᐅᑦᓱᑎᒃ ᐃᓱᒪᒥᑦᓱᑎᒃ ᐊᒻᒪᓗ ᑎᒥᒥᓂᒃ 
ᑕᐅᕐᓰᖃᑦᑕᐅᑎᕙᑦᑐᕕᓂᐅᑦᓱᑎᒃ. ᐅᓪᓗᒥᒧᑦ, ᐃᓄᐃᑦ ᐅᑉᐱᕆᔭᖃᓪᓚᕆᑦᑐᑦ ᓲᔪᒥᒃ 
ᐱᑐᑦᓯᒪᕕᖃᕆᐊᒥᓂᒃ ᓯᓚᕐᔪᐊᒥ ᓄᓇᒥᐅᑕᓂᒃ.

ᑐᓂᕐᑕᓂᐊᕐᑎᓄᑦ, ᐅᓂᒃᑳᑕᐅᒍᓯᓖᑦ ᐃᓄᐃᑦ ᐱᒋᐊᕐᑐᕕᓂᐅᓂᖏᑦ 
ᐊᓛᔅᑲᐅᑉ ᑕᕐᕋᖓᓂ ᓯᑦᔭᖓᓂ. 8,000 ᐊᕐᕌᒍᐃᑦ ᐊᓂᒍᕐᓯᒪᓕᕐᑐᑦ, ᐃᑭᑦᑐᐃᑦ 
ᐃᓚᒌᑦᑎᑐᑦ ᐁᓴᒥᐅᑦ ᓂᒪᓯᓚᐅᕐᓂᒪᑕ ᐊᒥᐊᔨᑲᐅᑉ ᑕᕐᕋᖓᓄᑦ Ber-
ing Strait-ᑎᒎᕐᓱᑎᒃ ᓄᓇᒋᐊᕐᑐᓱᑎᒃ ᐃᖃᓗᓕᓐᓄᑦ ᐊᒻᒪᓗ ᐆᒪᔪᓕᓐᓄᑦ 
ᓯᑦᔭᓕᒫᖓᓅᕐᓱᑎᒃ ᑕᕐᕋᐅᑉ ᐅᐊᓐᓂᕙᓯᐅᑉ. ᐊᓛᔅᑲᐅᑉ ᑕᕐᕋᖓᓂ ᓯᑯᕐᓛᓗᐃᑦ 
ᐊᐅᒻᒪᑕ ᐊᕐᕌᒍᐃᑦ 4,500 ᐊᓂᒍᕐᓯᒪᓕᕐᑐᑦ ᑌᒣᓚᐅᕐᑐᕕᓂᐅᑎᓪᓗᒍ, 
ᐅᖓᓯᑦᑐᒋᐊᒧᑦ ᓅᓕᕐᓂᒥᔪᑦ. ᓅᒃᑲᒥᒃ ᐃᓕᒃᑰᑎᕐᑐᑦ ᓄᑖᒥᒃ ᐊᕙᑎᑖᓚᐅᕐᑐᕕᓃᑦ, 
ᑕᕆᐅᖓ ᖁᐊᕐᐸᑎᓪᓗᒍ ᓯᑯᓪᓚᕆᐊᓗᖕᖑᓱᓂ ᐅᑭᐅᑐᐊᕐᒪᑦ. ᓄᑖᓂᒃ 
ᐊᒻᒪᓗ ᐱᔪᓐᓇᐅᑎᑦᓴᓂᒃ ᓄᐃᑎᕆᕙᑦᑐᕕᓃᑦ ᐱᔪᓐᓇᐅᑎᒋᓂᐊᕐᑕᒥᓂᒃ 
ᐃᑦᔨᐊᓗᒻᒥ. ᐃᓄᐃᑦ ᐆᒪᔪᕆᐊᖃᕐᐸᑐᕕᓃᑦ ᐊᖏᔪᕐᓛᓗᓐᓂᒃ ᑕᕆᐅᒥᐅᑕᓂᒃ 
ᐆᒪᔪᓂᒃ ᓂᕆᔭᑦᓴᑕᕐᓱᑎᒃ. ᑖᒃᑯᐊᑕᒐ ᐱᐅᓯᕆᓯᒪᔭᖏᑦ ᑲᔪᓯᔪᑦ 
ᓇᓗᓀᒃᑯᑕᐅᑎᑕᐅᓪᓚᕆᑦᓱᑎᒃ ᐃᓄᐃᑦ ᐃᓗᒡᒍᓯᖓᓄᑦ.

ᐅᓄᕐᓂᐸᐅᑦᓱᑎᒃ ᑎᑭᓚᐅᕐᑐᕕᓃᑦ ᐅᑭᐅᕐᑕᑐᒧᑦ, ᖃᐅᔨᒪᔭᐅᔪᑦ ᐃᓄᓐᓄᑦ 
ᓯᕗᓪᓕᒥᐅᑦ, ᐅᕝᕙᓘᓐᓃᑦ “ᓯᕗᓪᓕᐹᒍᓯᒪᔪᑦ ᐃᓄᐃᑦ,” ᓅᑉᐸᓕᐊᓯᔪᕕᓃᑦ 
ᓂᒡᒋᒨᕐᐸᓕᐊᓯᑦᓱᑎᒃ ᐊᓛᔅᑲᒥᑦ ᐊᑯᑭᑦᑐᒧᑦ ᓅᑉᐸᓕᐊᓂᖏᑦ ᑐᕃᓐᓇᓗᑐᑦᔭᒐᑎᒃ 
ᐊᑯᑭᑦᑐᒧᑦ. ᑖᒃᑯᐊ ᐃᓅᕐᖄᑐᕕᓃᑦ ᓯᕗᓪᓕᕕᓃᑦ ᑐᓃᑦ, ᑐᓂᕐᑕᓂᐊᕐᑎᓄᑦ 
ᖃᐅᔨᒪᔭᐅᔪᑦ ᐊᑎᖃᕐᑎᑕᐅᑦᓱᑎᒃ Dorset culture, ᓄᓇᔪᕕᓃᑦ ᑳᓇᑕᐅᑉ 



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᐃᓗᒡᒍᓯᖓ. ᐊᒥᓱᐃᒍᒍᓐᓈᐹᑦ ᐱᕙᓪᓕᐊᓯᒪᓂᓖᑦ ᓄᓇᒦᖃᑎᒌᒍᓐᓇᓗᑎᒃ? 
ᖃᐅᔨᓴᕐᓗᒋᑦ ᖃᓄᖅ ᓄᓇᖃᕐᖄᑐᕕᓃᑦ ᐃᓚᒌᑦᑎᑐᑦ ᐊᒻᒪᓗ 
ᑐᓂᕐᑕᓂᐊᕐᑏᑦ ᐱᓇᓱᐊᖃᑎᒌᒍᓐᓇᒪᖔᑕ ᒪᓂᔨᓗᑎᒃ ᓄᑖᓂᒃ 
ᓄᐃᑦᓯᖃᑎᒌᑦᓯᒪᓂᑎᒍᑦ ᐃᓅᓯᖃᕐᓂᕕᓂᖏᑦ ᐃᓄᐃᑦ ᑭᖑᓂᕐᒥ.

ᑕᑯᓐᓇᕋᑦᓴᑎᒍᑦ ᑐᓴᕋᑦᓴᓕᐊᒍᓯᒪᔪᑎᒍᑦ ᓄᐃᑕᕙᑦᑐᓂᒃ ᑲᒪᒍᓰᑦ
• ᐊᒥᓱᐃᒍᓲᒍᕗᑦ ᐃᓱᒪᑖᕆᔭᐅᒍᓐᓇᑐᑦ ᓴᓂᕋᖏᓐᓃᓱᑎᒃ ᐃᓘᓐᓇᖏᑦᑕ 

ᐅᓂᒃᑳᑦ. ᐃᓕᓵᑦ ᐃᓱᒪᑦᓴᓯᐅᖁᓗᒋᑦ ᐱᓇᓱᒐᖏᓐᓄᑦ ᐃᓂᕐᓯᔪᕕᓃᑦ 
ᐃᓘᓐᓀᓂ ᑕᒪᒃᑯᓄᖓᐅᓕᖓᔪᓂᒃ ᑕᑯᓐᓇᕋᑦᓴᓕᐊᕕᓂᕐᓂ 
ᐃᓱᒪᒋᔭᐅᓚᕿᓯᒪᔪᓂᒃ ᖃᓪᓗᓈᑦ-ᐃᓄᐃᑦ ᑲᑎᒋᐊᖕᖓᑎᓪᓗᒋᑦ. ᐃᓕᓵᑦ 
ᖃᐅᔨᓴᕆᐊᓖᑦ ᑕᑯᓐᓇᕋᑦᓴᓕᐊᕕᓃᑦ ᓄᐃᑕᐅᓐᓂᒪᖔᑕ ᐃᓄᓐᓄᑦ 
ᐅᕝᕙᓘᓐᓃᑦ ᐃᓄᑐᐃᓐᓇᐅᖏᑦᑐᓄᑦ ᐊᐅᓚᔫᓕᐅᕐᑎᓄᑦ. ᖃᓄᖅ ᐃᓱᒪᕙᑦ 
ᑖᒃᑯᐊ ᐃᓱᒪᒋᔭᐅᓚᕿᓯᒪᔪᑦ ᖃᓄᐃᓕᖕᙰᓯᒪᒻᒪᖔᑕ ᐃᓗᓕᓪᓚᕆᖏᓐᓂᒃ 
ᐅᓂᒃᑳᑕᐅᔫᑉ? ᖃᓄᖅ ᐅᓂᒃᑳᑕᐅᔪᑦ ᐊᑦᔨᐅᖏᑦᑑᑎᑕᐅᒍᓐᓇᐸᑦ 
ᐅᓂᒃᑳᑕᐅᒍᑎᒃ ᐊᑦᔨᐅᖏᑦᑐᓂᒃ ᐃᓱᒪᓕᓐᓄᑦ? 

• ᓱᓇᓂᒃ ᑐᑭᓯᑎᑦᓯᕙᑦ ᐊᑦᔨᒌᖕᖏᑐᑦ ᑕᑯᓐᓇᕋᑦᓭᑦ ᐃᓄᐃᑦ 
ᐱᐅᓯᑐᖃᕐᒥᑎᒍᑦ ᐃᓅᒡᒍᓯᕕᓂᖓᓅᓕᖓᔪᓂᒃ? ᐃᓕᓵᑦ 
ᐃᑉᐱᒍᓱᑦᓯᐊᕆᐊᓖᑦ ᐊᑦᔨᒌᖕᖏᓂᖏᓐᓂᒃ ᑕᑯᑦᓴᐅᑎᑕᐅᔪᑦ ᐊᒻᒪᓗ 
ᐅᖃᐅᓯᖏᑦᑕ ᐅᖄᔨᐅᑉ ᑕᑯᑦᓴᐅᑎᑕᐅᔪᓂ.

ᐃᓕᓴᕐᕕᐅᑉ ᐃᓗᐊᓂ ᐱᓇᓱᐊᕐᑎᓯᐅᑎᐅᒍᓐᓇᑐᑦ
• ᐃᓄᐃᑦ ᖃᐅᔨᒪᓂᕐᑖᓲᑦ ᐱᕙᓪᓕᐊᓂᕆᓯᒪᔭᒥᓂᒃ ᐃᓕᑦᓯᓚᕿᑦᓱᑎᒃ 

ᐅᓂᒃᑲᐅᓯᑐᖃᑎᒍᑦ ᑐᓴᕐᓴᐅᑎᑕᐅᓲᑦ ᑖᕙᖕᖓᓂᑦ ᐱᓯᒪᑎᓪᓗᒋᑦ. 
ᑐᓂᕐᑕᓂᐊᕐᑏᑦ ᖃᓄᖅ ᓄᐃᑦᓯᓲᑦ ᐅᓂᒃᑳᓂᒃ ᑭᖑᓂᕐᒥᓂᑕᓂᒃ? 
ᐃᓕᓭᕕᒻᒥ, ᐊᑐᕐᓗᒍ ᖃᕆᑕᐅᔭᖅ ᑕᑯᒐᓱᐊᕐᓗᒍ ᐊᑕᐅᓯᖅ ᐅᕝᕙᓘᓐᓃᑦ 
ᒪᕐᕉᒃ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᐅᑏᒃ ᐋᕐᕿᑕᐅᓯᒪᔫᒃ ᓄᓇᕘᒥ 
ᑐᑭᓯᑎᑦᓯᐅᑎᐅᑦᓱᑎᒃ ᐃᓄᐃᑦ ᐱᕙᓪᓕᐊᓂᕆᓯᒪᔭᖏᓐᓂᒃ ᐊᒻᒪᓗ 
ᐱᓇᓱᒐᖏᓐᓂᒃ ᑐᓂᕐᑕᓂᐊᕐᑏᑦ ᕿᒥᕐᕈᓱᑎᒃ ᖃᐅᔨᒪᐅᑎᓂᒃ 
ᑭᖑᓂᕐᒥᓂᑕᕐᓂᒃ. ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᐅᑏᒃ: taloyoaknunavut.ca 
ᐊᒻᒪᓗ avataq.qc.ca

• ᑕᑯᓐᓇᕇᕐᑎᓗᒋᑦ ᐋᓇᓈᒃᑯᓂᒃ ᐊᒻᒪᓗ ᐊᐳᑎᒥᒃ ᐃᓪᓗᓕᐅᕈᓯᕐᒥᒃ, 
ᐅᖃᐅᓯᕆᓗᒋᑦ ᐊᑦᔨᒌᖕᖏᑐᑦ ᐃᓄᐃᑦ ᐊᑐᕐᐸᑕᕕᓂᖏᑦ ᓄᓇᒥᓂᑌᑦ 
ᐆᒪᒐᓱᐊᕈᑎᒋᑦᓱᒋᑦ. ᐃᓕᓴᕐᑎᓗᒋᑦ, ᓇᓗᓀᕐᓯᓗᓯ ᐊᑐᕋᑦᓴᐅᑎᑕᐅᔪᑦ 
ᓇᒻᒥᓂᖅ ᓄᓇᓕᓕᒫᓯᓐᓂ ᐊᒻᒪᓗ ᐃᓱᒪᑦᓴᓯᐅᕈᑎᒋᓗᒋᑦ ᖃᓄᖅ 
ᑕᒪᒃᑯᐊ ᐊᑐᕐᑕᐅᒍᓐᓇᕕᖃᕐᒪᖔᑕ ᑕᑯᒍᓐᓇᐅᑎᐅᓚᕿᓗᑎᒃ ᐃᓅᓯᕐᒥᒃ 
ᐊᑦᔨᒋᔭᐅᖕᖏᑐᒥᒃ ᐃᓅᓯᕆᓕᕐᑕᓯᓐᓄᑦ. 

ᑕᑭᓖᒋᐊᕈᑎᑦᓭᑦ (ᐃᓕᓴᕐᕕᐅᑉ ᓯᓚᑖᓂ) ᐱᓇᓱᐊᕐᑎᓯᐅᑏᑦ
• ᐊᑐᕐᓗᒋᑦ ᑐᑭᓯᐅᑎᑦᓴᑖᒍᔪᑦ ᐊᕐᖁᑎᒋᑦᓱᒋᑦ ᐃᓕᓴᕐᕕᐅᑉ ᐃᓗᐊᓂ 

ᐅᖃᐅᓯᕆᔭᐅᔪᑦ ᐊᒻᒪᓗ ᑕᑯᓐᓇᑕᐅᒋᐊᖃᕐᓂᕋᕐᑌᑦ ᑕᑯᓐᓇᕋᑦᓭᑦ, ᐃᓕᓵᑦ 
ᐊᓪᓚᑎᓗᒋᑦ ᓀᑦᑐᓂᒃ ᓱᓕᔪᖕᖑᐊᓂᒃ ᓇᓗᓀᕐᓯᐅᑎᒥᓂᒃ ᐅᓪᓗᑕᒫᑦ 
ᐃᓅᓯᖓᓄᑦ ᐃᓅᑉ ᐅᕕᒃᑲᐅᑉ ᓇᓪᓕᑳᕐᓗᑎᒃ ᖃᖓᓂᑕᐅᓂᖓᓂᒃ 
ᐅᓂᒃᑳᑕᖓᑕ (ᐆᑦᑑᑏᑦ, ᖃᓪᓗᓈᓂᒃ ᑕᑯᒋᐅᓚᐅᕐᑎᓇᒋᑦ ᐃᓄᐃᑦ, 
ᕿᓚᓗᒐᕐᓯᐅᕆᐊᕐᑐᓂᒃ ᐅᒥᐊᕐᕈᐊᓂᒃ ᑕᑯᓐᓈᐸᓕᕐᓱᑎᒃ, ᒥᕐᖁᓕᔭᓂᒃ 
ᓂᐅᕐᕈᓯᕐᐸᓕᕐᑎᓗᒋᑦ, ᐃᓕᓴᕆᐊᕐᑎᑕᐅᕙᓕᕐᑎᓗᒋᑦ ᓄᓇᓄᑦ ᐅᖓᓯᑦᑐᓄᑦ, 
ᐊᓯᖏᓪᓗ). ᓇᓗᓀᕐᓯᑎᓗᒋᑦ ᑌᑦᓱᒪᓂ ᓱᖃᑦᑕᑐᕕᓂᐅᒻᒪᖔᑕ, 
ᐃᓚᒋᔭᐅᑎᓪᓗᒋᑦ ᐅᓪᓗᑕᒫᑦ ᑲᒪᒋᔭᐅᒋᐊᖃᕐᐸᑐᕕᓃᑦ ᑕᑯᓐᓇᑕᐅᑦᓱᑎᒃ 
ᑐᕈᓯᕐᒧᑦ ᐅᕝᕙᓘᓐᓃᑦ ᐸᓂᒻᒧᑦ ᐅᑭᐅᖃᖃᑎᒥᓄᑦ. 

• ᐊᑐᐃᓐᓇᕈᕐᑎᓗᒋᑦ ᐊᑦᔨᖑᐊᓃᑦᑐᑦ ᑌᑦᓱᒪᓂᓂᑌᑦ ᐃᓄᐃᑦ 
ᓴᓇᕐᕈᑎᑦᓴᔭᖏᑦ ᐊᒻᒪᓗ ᐊᑐᓂᑦ ᐃᓕᓵᑦ ᓇᓪᓕᑳᕐᑎᓗᒋᑦ ᐊᑯᓂᓂᑕᔭᒥᒃ 
ᖃᐅᔨᓴᕐᑕᐅᔪᑦᓴᒥᒃ. ᐃᓕᓵᑦ ᐊᑐᐃᓐᓇᕈᕐᑎᑎᓗᒋᑦ ᓀᑦᑐᓂᒃ 
ᓇᓗᓀᕐᓯᐅᑎᒥᓂᒃ ᓴᓇᕐᕈᑎᐅᑉ ᓱᓇᐅᓂᖓᓄᑦ, ᐃᓚᐅᑎᓪᓗᒋᑦ 
ᑐᑭᓯᑎᑦᓯᐅᑏᑦ ᐊᑐᕐᑕᐅᒍᓯᖓᓂᒃ, ᖃᖓᓂᑕᐅᓂᖓᓂᒃ, ᓱᓇᑦᓴᔭᐅᓂᖓᓂᒃ, 
ᐊᒻᒪᓗ ᖃᓄᑐᐃᓐᓇᖅ ᐱᑦᔪᑎᖃᕐᑎᑕᐅᔪᑦᓴᐅᓂᕐᒪᖔᑦ ᐃᓅᖃᑎᒌᓄᑦ 
ᑌᑦᓱᒪᓂ. ᑳᓇᑕᒥ ᕿᒻᒪᖁᑎᑦᓴᑕᕐᓂᓄᑦ ᖃᕆᑕᐅᔭᒃᑰᑎᑦᓯᕕᒃ  
inuitcontact.ca ᓄᐃᑕᑎᑦᓯᕕᐅᔪᖅ ᑌᑦᓱᒪᓂᓂᑌᑦ ᐊᑦᔨᖑᐊᖏᓐᓂᒃ 
ᖃᓄᐃᓕᖓᑐᐃᓐᓇᓂᖏᑦ ᑕᑯᑦᓴᐅᑎᑦᓯᑎᓪᓗᒋᑦ ᑎᒍᒥᐊᕐᑑᔮᕐᓱᒍ 
ᐊᒻᒪᓗ ᓴᓇᕐᕈᑎᐅᑉ ᓇᓗᓀᕐᑕᐅᒍᑎᖏᑦ ᑕᑯᑦᓴᐅᓱᑎᒃ ᐃᑲᔪᕐᓯᒍᓐᓇᑐᑦ 
ᑕᒪᒃᑯᓂᖓ ᐱᓇᓱᐊᕈᑎᖃᕐᑎᓗᒋᑦ ᐃᓕᓵᑦ. 

ᐊᕐᕌᒍᓂ ᑭᖑᓂᖏᓐᓂ ᑐᖓᓕᐊᓂ ᓯᓚᕐᔪᐊᒥ ᐅᓇᑕᕐᓂᐅᑉ, ᐅᑭᐅᕐᑕᑐᖅ 
ᑎᑭᑕᐅᑲᑦᑕᓕᕐᑐᕕᓂᖅ ᖃᓪᓗᓈᓄᑦ, ᐊᒻᒪᓗ ᐃᓄᐃᑦ ᖃᐅᔨᑲᐱᓕᕐᑐᕕᓃᑦ 
ᓱᑲᑦᑐᒥᒃ ᓄᓇᒥᓂ ᐃᓕᑕᕐᓇᖏᑦᑑᒍᑎᒋᓕᕐᑕᒥᓂᒃ. 1971-ᒥ, ᐅᕕᒃᑫᑦ 
ᐃᓄᐃᑦ ᓯᕗᓕᕐᑏᑦ ᐱᒋᐊᕐᑎᓯᓕᕐᑐᕕᓃᑦ ᐃᓄᐃᑦ ᑕᐱᕇᑦ ᑳᓇᑕᒥ, ᑖᒃᑯᐊ 
ᐃᓚᒌᑦᑐᑦ ᑲᑎᑎᑦᓯᒍᓐᓇᓕᕐᑐᕕᓃᑦ ᓂᐱᖏᓐᓂᒃ ᐃᓘᓐᓇᖏᑦᑕ ᐃᓄᐃᑦ 
ᑭᒡᒐᑐᑦᓯᐊᕈᓐᓇᓯᑦᓱᑎᒃ ᓇᓂᓕᒫᖅ ᑲᒪᒋᔭᐅᖁᔭᖏᑎᒍᑦ (ᑕᑯᓗᒍ itk.ca). 
ᑖᓐᓇ ᑎᒥᒃ ᐱᒋᐊᕐᑎᓯᔪᕕᓂᖅ ᓄᐃᑎᕆᓂᕐᒥᒃ ᓇᒻᒥᓂᕐᓲᑎᒋᑦᓱᒍ ᐃᓄᐃᑦ 
ᓄᓇᖏᓐᓂᒃ ᐊᕐᖁᑎᒋᑦᓱᒋᑦ ᓄᓇᒥᒃ ᐱᖃᕐᓂᓄᑦ ᐊᖏᖃᑎᒌᒐᓱᐊᕐᓃᑦ, 
ᐃᓱᒪᑐᐃᓐᓇᕕᓂᐅᑦᓱᓂ ᓱᓕᔪᖕᖑᑎᑕᐅᔪᕕᓂᖅ ᓄᐃᑕᐅᒻᒪᑦ ᓄᓇᕗᑦ 1999-ᒥ. 
ᑭᓪᓕᖏᑦ ᓄᑖᑉ ᓄᓇᖓᑕ ᑕᕐᓯᔭᐅᔪᕕᓂᖅ ᑲᔪᓯᑎᑕᐅᓂᖃᕐᑎᓗᒍ ᐅᓄᕐᑐᒪᕆᒃ 
ᐃᓄᐃᑦ ᐊᐅᓚᑕᖓ ᖃᐅᔨᓴᕐᓂᓄᑦ ᐱᓇᓱᒐᖅ, ᐳᑯᑦᑕᐅᑎᓪᓗᒋᑦ ᑐᑭᓯᐅᑎᑦᓭᑦ 
ᐱᐅᓯᑐᖃᕐᑎᒍᑦ ᓄᓇᑐᕐᓕᖏᑦ ᓇᔪᓲᖏᑦ, ᒪᙯᕝᕕᖏᑦ ᐊᒻᒪᓗ ᓄᓇᒥᒃ ᐊᑐᕐᓂᓄᑦ 
ᐃᓄᐃᑦ ᐱᐅᓯᑐᖃᖏᑦ. ᓇᓗᓀᕐᑐᓯᒪᔪᑦ ᓱᓇᒥᑦᑐᑦ ᐱᖁᑏᑦ ᓄᐃᑕᐅᓚᕿᔪᑦ 
ᑖᑦᓱᒧᖓ ᓄᓇᖃᕐᓂᒧᑦ ᐱᓇᓱᒐᕐᒧᑦ ᓄᐃᑦᓯᓚᕿᐅᑕᐅᓯᒪᔪᖅ ᐅᐱᒪᓂᕐᒥᒃ ᐊᒻᒪᓗ 
ᐱᖃᕐᓂᖏᑦᑕ ᓱᓕᓂᖏᓐᓂᒃ ᐃᓄᐃᑦ. ᑖᓐᓇ ᑲᔪᓯᑎᑦᓯᓂᖃᕐᓯᒪᔪᖅ ᐅᓪᓗᒥ 
ᐱᒋᐊᕐᑎᑕᐅᕙᓕᕐᑐᓂᒃ ᑲᑎᑎᑦᓱᒋᑦ ᐃᓄᐃᑦ ᐅᕕᒃᑲᖏᑦ ᐱᒋᐊᕐᓂᕆᓯᒪᔭᖏᓪᓗ 
ᐆᒪᔪᕐᓯᐅᑎᐅᓂᕐᒥᓄᑦ ᐊᒻᒪᓗ ᓄᓇᒥᒃ ᓇᔪᕐᑕᖃᕐᓂᒥᓄᑦ.

ᐃᓄᐃᑦ ᐃᓱᒪᒋᔭᖏᑎᒍᑦ
ᐅᖃᐅᓯᖃᓕᕋᒥᒃ ᑭᖑᓂᕐᒥᓂᑕᓂᒃ, ᐃᓄᐃᑦ ᐊᑐᓗᑭᓲᑦ ᐅᖃᐅᓯᕐᓂᒃ 
ᐃᕐᖃᐅᒪᑦᓴᐅᖏᓐᓂᒥ ᐱᒋᐊᓚᐅᕐᑐᕕᓃᑦ ᐊᒻᒪᓗ ᐱᒋᐊᓚᐅᕐᑐᕕᓃᑦ 
ᐊᑐᕐᑕᐅᓲᓂᒃ ᑐᓂᕐᑕᓂᐊᕐᑎᓄᑦ ᐊᕕᑦᓯᒪᑎᑦᓯᐅᑕᐅᑦᓱᑎᒃ ᑭᖑᓂᕐᒥᓂᑕᕐᓂᒃ 
ᐊᒻᒪᓗ ᐅᓪᓗᒥ ᖃᐅᔨᒪᔭᐅᓕᕐᑐᒥᒃ ᓯᓚᕐᔪᐊᒥᒃ. ᑭᖑᓂᖅ ᐃᓱᒪᒋᔭᐅᑎᓪᓗᒍ 
ᑕᑭᓕᒋᐊᕈᑎᐊᐱᑐᐃᓐᓇᐅᒋᐊᖓ ᐅᓪᓗᒥᓂᑌᑦ, ᐃᓚᒋᔭᐅᑎᓪᓗᒍ 
ᐊᖏᓂᕐᓴᒧᑦ ᐱᒋᐊᕐᓂᐅᓯᒪᔪᒧᑦ ᐊᑯᓂᓂᑌᑦ ᐊᒻᒪᓗ ᐅᓂᒃᑳᑐᐊᑦ 
ᐅᖃᐅᓯᕆᔭᐅᒍᓐᓇᑎᓪᓗᒋᑦ ᓄᐃᑕᓯᒪᓂᖏᑦ ᐊᕐᖁᑎᒋᑦᓱᒍ ᐅᖃᐅᓯᑐᐃᓐᓇᑎᒍᑦ 
ᐱᐅᓯᑐᖃᐅᑉ ᓄᐃᑕᓯᒪᒋᐊᖓ ᖃᐅᔨᒪᔭᐅᓂᖓ. ᐃᓄᐃᑦ ᐊᑦᓰᒍᓯᒥᑎᒍᑦ 
ᖃᐅᔨᒪᑎᑦᓯᒍᓐᓇᐅᑎᖃᕐᒥᔪᑦ ᐃᓅᑉ ᓄᐃᑕᒍᓐᓀᑑᑉ ᐃᓅᒍᓐᓇᓂᖓᓂᒃ 
ᑎᒥᖓᓃᓪᓗᓂ ᐅᕕᒐᕐᓂᓴᐅᑉ ᓴᐅᓂᖃᕐᑎᓯᓂᑎᒍᑦ.

ᑕᒪᒃᑯᓄᖓᐅᓕᖓᔪᑦ ᐊᐅᓚᔫᑦ
• ᓄᓇᕘᑦ ᓂᒪᕐᑐᖑᐊᓕᐅᕐᕕᖓ: ᓇᓄᐃᑦ ᐱᐅᓯᓪᓚᕆᖏᑦ 

• ᐊᐳᑎᒥᒃ ᐃᓪᓗᓕᐅᕈᓯᖅ

• ᐋᓇᓈᒃᑯᑦ 

• ᐅᑲᐅᑉ ᐅᓪᓗᖏᑦ ᑭᖑᓪᓕᐹᑦ

• ᐅᕙᖓ, ᓄᓕᒐᒃ: ᐃᓄᕕᐊᓗᒻᒥᐅᑦ ᐱᐅᓯᕆᓯᒪᔭᖏᑦ ᓯᕗᓪᓕᐹᒥ 
ᖃᓪᓗᓈᓄᑦ ᑎᑭᑕᐅᒋᐅᕐᓱᑎᒃ

ᑕᓯᐅᕐᓯᒍᑏᑦ/ᐊᐱᕐᓲᑕᐅᒋᐊᓖᑦ
• ᐃᓄᐃᑦ ᐃᓄᑐᖃᖏᑦ ᐅᖃᐅᓯᖃᓗᑭᓲᑦ ᑭᖑᓂᕐᒥᒃ ᐃᑉᐱᒍᓱᓐᓂᖃᕐᓱᑎᒃ 

ᐊᓕᐊᓇᒻᒪᕆᑦᓯᒪᓂᖓᓂᒃ ᐊᒻᒪᓗ ᐅᒡᒍᐊᓂᕐᒥᓂᒃ. ᐃᓅᓯᖅ ᐃᓄᓐᓄᑦ 
ᐱᒐᓱᐊᒻᒪᕆᓐᓇᓯᒪᔪᖅ ᖃᓪᓗᓈᑦ ᐱᖁᑎᖏᓐᓂᒃ ᐱᑖᓚᐅᕋᑎᒃ, 
ᐱᕐᓕᒐᕐᐸᓂᕐᒪᑕ ᐊᒻᒪᓗ ᐋᓐᓂᓱᑎᒃ ᐃᓅᒍᓐᓀᓚᕿᕙᓐᓂᒪᑕ 
ᐅᕝᕙᓘᓐᓃᑦ ᖃᓂᒪᒧᑦ ᑌᒪᖕᖓᑦ ᐃᓂᕐᑑᒪᓇᕐᑐᑰᕈᑎᒋᑦᓱᒋᑦ ᑕᒪᒃᑯᐊ. 
ᑭᓯᐊᓂ ᒐᓗᐊᕋᒥᒃ ᐃᓄᐃᑦ ᐃᒻᒥᓂᕐᓱᓯᐊᕈᓐᓇᐸᑦᑐᕕᓃᑦ ᐊᒻᒪᓗ 
ᐊᓯᒥᓄᑦ ᐃᑲᔪᕐᑕᐅᒐᑎᒃ ᐃᓅᓯᕐᒥᓂᒃ ᐊᐅᓚᑦᓯᒍᓐᓇᓯᐊᕐᐸᑐᕕᓂᐅᑦᓱᑎᒃ. 
ᑕᑯᑦᓴᐅᑎᑕᐅᒻᒪᑕ ᐊᐳᑎᒥᒃ ᐃᓪᓗᓕᐅᕈᓯᖅ, ᐅᑲᐅᑉ ᐅᓪᓗᐃᑦ 
ᑭᖑᓪᓕᐹᑦ, ᐊᒻᒪᓗ ᐋᓇᓈᒃᑯᑦ, ᐅᖃᐅᓯᖃᕐᕕᐅᔪᖅ ᐃᓄᐃᑦ ᐃᓗᒡᒍᓯᖓᑕ 
ᐱᕙᓪᓕᖁᑎᑖᓚᕿᐅᑎᒋᓯᒪᔭᖏᓐᓂᒃ ᐊᒻᒪᓗ ᐊᓯᐅᔨᓚᕿᓯᒪᔭᖏᓐᓂᒃ 
ᖃᓪᓗᓈᑦ ᐃᓅᒡᒍᓯᖓᓄᑦ ᐃᓕᒐᓱᐊᕐᓂᒥᓂ ᑕᕝᕙᓂᑦᓭᓇᖅ 
ᓄᓇᓯᒪᕙᓕᕐᓱᑎᒃ ᐊᒻᒪᓗ ᑮᓇᐅᑦᔭᕋᓱᐊᕐᓂᓂᒃ ᐊᑑᑎᕙᓕᕐᓱᑎᒃ. 
ᖃᓄᖏᒃᑯᐊ ᐃᓄᐃᑦ ᑌᒫᒃ ᐱᐅᓯᑐᖃᕆᖕᖏᑕᒥᓄᑦ ᐃᓕᑦᓱᑎᒃ ᐱᔪᕕᓃᑦ, 
ᐊᒻᒪᓗ ᖃᓄᐃᓘᕐᓱᑎᒃ ᑲᔪᓯᑎᑦᓯᖏᓐᓇᖃᑦ ᐃᓕᐅᕐᙯᒍᓐᓇᓱᑎᒃ 
ᐱᐅᓯᑐᖃᕐᒥᒍᑦ ᐱᓇᓱᒐᑐᖃᕐᒥᓂᒃ ᐃᓕᐅᕐᖃᓱᒋᑦ ᓄᑖᒧᑦ 
ᐃᓗᒡᒍᓯᐅᓕᕐᑐᒧᑦ?

• ᓱᓇᓄᑦ ᖃᐅᔨᒪᓚᕿᑎᑕᐅᕕᑕ ᑭᖑᓂᕐᒥ ᓱᔪᖃᕐᓯᒪᒻᒪᖔᑦ? 
ᐅᖃᐅᓯᕆᓗᒋᑦ ᐃᓱᒪᒋᔭᐅᔪᑦ ᐱᕙᓪᓕᐊᓯᒪᓂᓪᓚᕆᖓ ᐅᓂᒃᑳᑉ 
ᓄᐃᑕᐅᓯᒪᔫᑉ ᖃᓪᓕᕌᕐᑎᐅᑉ ᐊᒻᒪᓗ ᐊᓯᐊᓂᒃ ᓄᓇᑖᕆᐊᕐᑐᓯᒪᕙᓪᓗᓲᑦ 

http://taloyoaknunavut.ca
http://avataq.qc.ca
http://inuitcontact.ca


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

11

ᐱᒋᐊᕐᓯᒪᓂᖏᑦ ᐊᒻᒪᓗ ᐃᓗᓕᖏᓐᓄᑦ ᑐᑭᓯᐅᑎᑦᓭᑦ
ᐃᓄᐃᑦ (ᐊᑕᐅᓯᐅᑉ ᑌᔭᐅᒍᓯᖓ ᐃᓄᒃ) ᐃᓄᑦᑎᑑᕐᑐᖅ ᐅᖃᐅᓯᖅ ᐊᒻᒪᓗ 
ᐊᑐᕐᑕᐅᓲᒍᑦᓱᓂ ᑌᔪᕐᑕᐅᓕᑐᐊᕐᒪᑕ ᓄᓇᖃᕐᖄᑐᕕᓃᑦ ᐃᓄᐃᑦ ᓇᓂᑐᐃᓐᓇᒥᐅᑦ 
ᓱᒃᓯ ᑎᑭᕌᓗᖓᓂᒥᐅᑦ ᕈᓯᐊᑉ, ᐊᓛᔅᑲᓕᒫᒥ ᐊᒻᒪᓗ ᑳᓇᑕᒥᑦ ᐊᑯᑭᑦᑐᒧᑦ. 
ᐅᖃᐅᓯᖅ (ᓄᓇᓕᓕᒫᒥᐅᑦ ᐊᑦᔨᒌᖕᖏᐊᐱᒍᑎᓖᑦ) ᐊᑐᕐᑕᐅᕙᑦᑐᕕᓂᖅ 
ᐅᑭᐅᕐᑕᑐᒥᐅᓄᑦ ᐃᒻᒥᓂᒃ ᑌᔪᕈᑎᒋᑦᓱᒍ ᐃᓚᒌᓈᕐᑎᓂᕐᒥᓄᑦ, ᐃᓕᒃᑰᕈᑎᒋᑦᓱᒍ 
ᐆᒪᔪᓂᑦ ᓂᕆᓲᒥᓂᑦ, ᐊᒻᒪᓗ ᐊᑦᔨᐅᖏᒍᑎᒋᒻᒥᓱᒍ ᑑᕐᖓᓂᑦ ᐊᓂᕐᓂᓂᑦ 
ᐃᓂᖃᓲᓂᑦ ᓂᐅᕋᑦᓴᒥ ᐊᒻᒪᓗ ᑕᕆᐅᒥ. ᐊᖏᔪᒻᒪᕆᒻᒥ ᓄᓇᒥ ᐃᕐᐸᓯᒪᔫᒐᓗᐊᑦ 
ᐃᓄᐃᑦ ᐱᑐᑦᓯᒪᐅᑎᖏᓐᓇᐳᑦ ᐃᓗᒡᒍᓯᖏᑦᑕ ᐊᑦᔨᒌᒐᓛᓐᓂᖏᓐᓄᑦ ᐊᒻᒪᓗ 
ᐊᑦᔨᒌᑲᓵᑦᓯᐊᒍᑦᓱᑎᒃ ᑕᑕᒥᓐᓇᑐᐃᓐᓇᓱᑎᒃ ᐅᓂᒃᑳᑐᐊᖏᑦ, ᐅᖃᐅᓯᖏᑦ ᐊᒻᒪᓗ 
ᐱᓯᑎᐅᒍᓯᖏᑦ ᓄᓇᒥ ᐃᓅᒍᓐᓇᐅᑎᒋᑦᓱᒋᑦ. ᑌᒣᓚᕿᐅᑎᓖᑦ ᑕᒪᖏᓐᓄᑦ 
ᓯᕗᓪᓕᕕᓂᖃᖃᑎᒥᓄᑦ ᐊᒻᒪᓗ ᑐᓴᐅᒪᐅᑎᒍᓐᓇᓚᕆᓐᓂᒥᓄᑦ ᐅᖃᐅᓯᑎᒍᑦ. 
ᖃᓪᓗᓈᑦ ᖃᐅᔨᓴᕐᑏᑦ ᑎᑭᓚᐅᕐᑎᓇᒋᑦ ᐊᓪᓛᑦ, ᓴᓇᕐᕈᑏᑦ ᐋᕐᕿᓱᕐᓯᒪᔪᑦ ᐊᒻᒪᓗ 
ᐅᓂᒃᑲᐅᓯᖏᑦ ᒪᑐᐃᓪᓚᕆᒍᓐᓇᑐᑦ ᐅᑭᐅᕐᑕᑐᓕᒫᒥ ᐊᕐᕌᒍᓂ ᐊᒥᓲᖕᖏᑐᓂ, 
ᐃᖏᕐᕋᕈᓐᓇᓱᑎᒃ 5,000 ᑭᓗᒥᑕᓄᑦ ᐊᕐᖁᑎᒋᑦᓱᒋᑦ ᐱᑐᑦᓯᒪᐅᑎᓂᖏᑦ 
ᐃᓅᖃᑎᒌᑦ ᑲᑎᕙᑦᑎᓗᒋᑦ ᐊᒻᒪᓗ ᖃᐅᔨᖃᑎᒌᒋᐊᕐᑐᐸᑦᓱᑎᒃ. 

ᐃᓗᒡᒍᓯᖅ ᑌᒪᖕᖓᓂᑦ ᐱᒻᒪᕆᐅᓯᒪᔪᖅ ᐃᓄᐃᑦ ᐆᒪᒐᓱᐊᕐᓂᖏᓐᓄᑦ. 
ᓯᕗᓪᓕᐸᕕᓂᕐᒥᓂᒥᑦ, ᐃᓄᐃᑦ ᐱᕙᓪᓕᐊᑎᑦᓯᓯᒪᔪᑦ ᐊᒻᒪᓗ 
ᐃᐱᑦᓭᓯᒪᑦᓱᑎᒃ ᐱᐅᔪᒻᒪᕆᒻᒥᒃ ᐃᓅᓯᕐᒥᓂᒃ ᑕᒪᒃᑯᓄᖓᑐᐊᕐᓗᑦ 
ᐆᒪᒍᓐᓇᓚᕿᓯᒪᑦᓱᑎᒃ ᓄᓇᓂ ᓴᐱᕆᔭᐅᓲᓂ ᐱᑦᔪᑎᐅᑎᓗᒋᑦ ᓯᓚᖓ 
ᐊᒻᒪᓗ ᐊᑐᕋᑦᓭᑦ ᐆᒪᒍᑎᑦᓭᑦ ᐊᔪᕐᓇᓂᖏᑦ. ᓄᓇᓕᓕᒫᒍᖃᑎᒌᖕᖏᑐᓂ 
ᐱᐅᓯᑐᙯᑦ ᐊᑦᔨᒌᖕᖏᓂᖃᕋᓗᐊᕐᒥᑎᓪᓗᒋᑦ, ᐃᓗᒡᒍᓯᑎᒍᑦ ᐊᑑᑎᔭᐅᓲᑦ 
ᐃᓕᒪᑎᑕᐅᖏᓐᓇᐸᓐᓂᖁᑦ ᐃᓚᖃᕐᑎᓗᒋᑦ ᓲᔪᒥᒃ ᐃᑉᐱᒍᓱᑦᓯᐊᓂᑯᖏᓐᓄᑦ 
ᑕᒪᖏᓐᓂᒃ ᓄᓇᒥᓂᑕᕐᓂ ᐊᕙᑎᒥ ᐊᒻᒪᓗ ᐃᑉᐱᒍᓱᑦᓯᐊᕆᐊᖃᕐᓂᖏᓐᓂᒃ 
ᐃᓄᐃᑦ ᓄᓇᒥᓃᑦᑐᑦ ᑕᒪᒃᑯᐊ ᐃᒻᒧᐊᓂ. ᐊᓛᔅᑲᒥᐅᑦ ᐃᓚᒌᑦᑎᑐᑦ 
ᐱᓇᓱᒐᖃᓪᓚᕆᑦᓯᒪᔪᑦ ᐊᕐᕕᓂᐊᕐᑎᐅᓱᑎᒃ, ᐆᑦᑑᑎᒋᑦᓱᒍ, ᐊᒻᒪᓗ ᓄᐃᑦᓯᓯᒪᑦᓱᑎᒃ 
ᐃᓕᒃᑰᓯᐊᕐᑐᓂᒃ ᐃᓗᒡᒍᓯᒥᓅᓕᖓᔪᓂᒃ ᑕᒪᒃᑯᐊᑎᒍᓪᓗ ᑕᑯᒥᓇᕐᑐᓕᐅᕈᓯᖏᑦ 
ᐊᒻᒪᓗ ᐅᓂᒃᑲᐅᓯᖏᑦ ᐊᒻᒪᓗ ᐃᓅᖃᑎᒌᓂᒃ ᐊᑐᕐᑕᐅᒋᐊᖃᖕᖏᓚᕆᑦᑐᖁᑎᖏᑦ 
ᐃᑲᔪᕐᓯᓯᒪᐅᑎᐅᑎᓪᓗᒋᑦ ᑕᒻᒪᕇᒃᑯᑎᒋᔭᐅᑦᓱᑎᒃ ᐊᑦᑕᓇᕐᑐᑎᒍᑦ ᐆᒪᔪᕐᓯᐅᓂᕐᒥᓂ 
ᐊᒻᒪᓗ ᖁᕕᐊᓲᑎᖃᕐᓂᒥᑎᒍᑦ ᐱᒐᓱᐊᕐᑕᒥᓂᒃ ᐱᓚᕿᓂᕐᒥᓂᒃ.

ᑕᕐᓃᑦ ᓯᓚᕐᔪᐊᖓ ᐱᐅᓯᑐᖃᕐᑎᒍᑦ ᐊᖏᔪᒻᒪᕆᐅᑎᑕᐅᓯᒪᔪᖅ ᐃᓱᒪᖏᓐᓂᒃ 
ᐊᒻᒪᓗ ᐃᓅᖃᑎᒌᒍᓯᖏᓐᓂᒃ ᐃᓄᐃᑦ, ᐅᓪᓗᑕᒫᑦ ᐊᑑᑎᔦᑦ ᑭᖑᓂᖓᒍᑦ 
ᑌᒣᑕᐅᓚᕿᓂᕋᕐᐸᓱᒋᑦ ᐊᕙᑎᒥᓃᑦᑐᓄᑦ ᐊᓂᕐᓃᑦ ᑑᕐᙰᑦ ᐱᓇᓱᐊᕐᑕᖏᓐᓄᑦ. 
ᐆᒪᔪᐃᑦ ᑲᑎᒪᓲᑦ ᐊᑕᐅᑦᓯᑯᑦ ᑕᑯᑦᓴᐅᒍᓐᓇᖏᕐᒪᑕ ᐅᕝᕙᓘᓐᓃᑦ ᐊᑯᓂ 
ᓯᓚᕐᓂᓗᓕᕐᒪᑦ, ᓄᓇᓖᑦ ᕿᓂᓯᕙᑦᑐᕕᓃᑦ ᓱᓇᓪᓚᕆᒻᒧᑦ ᑌᒣᑕᐅᓚᕿᒻᒪᖔᑕ 
ᐃᑲᔪᕐᑕᐅᓱᑎᒃ ᐊᖓᒃᑯᒧᑦ. ᐊᖓᒃᑯᖅ ᐃᓅᑎᓪᓗᒍ ᐁᑦᑐᑕᐅᒪᓂᖃᕐᓱᓂ 
ᐱᔪᓐᓇᓂᕐᒥᒃ ᐅᖄᕕᖃᕈᓐᓇᓱᓂ ᐊᒻᒪᓗ ᐊᖏᖃᑎᖃᕋᓱᐊᕈᓐᓇᓱᓂ ᐊᓂᕐᓃᑦ 
ᑑᕐᙰᑦ ᓯᓚᕐᔪᐊᖓᓃᑦᑐᓂᒃ. ᐱᓯᑎᐅᓂᖃᕋᒥ ᓯᕗᓂᕐᒥ ᑕᑯᑦᓴᐅᖏᑦᑐᓂᓘᓐᓃᑦ 
ᑕᑯᓐᓈᕈᓐᓇᓂᕐᒥᓄᑦ, ᐊᖓᒃᑯᐃᑦ ᐊᔪᒉᑦᑐᓂᒃ ᓄᐃᑕᑎᑦᓯᓚᕆᑉᐸᑐᕕᓃᑦ 
ᑎᒥᒥᒍᑦ ᐹᖃᑎᖃᕐᓱᑎᒃ ᐊᓂᕐᓂᓂᒃ ᑑᕐᖓᓂᒃ, ᐆᒪᔪᖕᖑᓱᑎᒃ, ᐊᒻᒪᓗ 
ᑐᓴᕐᓴᐅᑎᑦᓯᒍᓐᓇᓱᑎᒃ ᐃᕐᓯᓇᕐᑐᓂᒃ, ᓯᓚᕐᔪᐊᒥ ᑕᑯᑦᓴᑐᐃᓐᓇᐅᖏᑦᑐᓂᒃ 
ᓂᐱᓂᒃ. ᐊᖓᒃᑯᖅ ᓱᕐᖁᐃᓯᒍᓐᓇᓯᕙᓪᓗᐸᑦᑐᕕᓂᖅ ᐊᓕᐊᓇᖕᖏᑐᒃᑰᓂᐅᑉ 
ᑌᒣᑕᐅᓚᕿᓂᖏᓐᓂᒃ ᐊᑕᐅᓯᐅᑉ ᐃᓅᑉ ᒪᓕᖕᖏᓂᖓᓄᑦ ᐱᒻᒪᕆᐅᑦᓱᑎᒃ 
ᐊᑑᑎᑎᑕᐅᒋᐊᖃᓲᓂᒃ ᐅᕝᕙᓘᓐᓃᑦ ᒪᓕᖕᖏᓂᑯᖏᓐᓄᑦ ᐊᑑᑎᔭᐅᒋᐊᓕᓐᓂᒃ 
ᐃᓕᒪᑎᑕᐅᔪᓂᒃ ᓇᐸᑦᓯᐊᕈᓐᓇᐅᑎᐅᑎᓗᒋᑦ ᐃᓅᖃᑎᒌᓂ ᐊᒻᒪᓗ ᐊᓂᕐᓃᑦ 
ᐃᓂᖃᕐᕕᖏᓐᓂ ᑕᒻᒪᕈᑕᐅᑦᑌᓕᒋᐊᖃᕐᓱᑎᒃ. 

ᐃᓄᐃᑦ ᓇᓂᑐᐃᓐᓇᖅ ᐊᑑᑎᓯᒪᔫᒐᓗᐊᑦ ᐊᕐᓱᕈᓐᓇᑐᓂᒃ 
ᐊᓯᑦᔨᔨᐊᖃᑲᓪᓚᑎᑕᐅᑦᓱᑎᒃ ᓄᓇᒥᑕ ᐊᓯᐊᓂᒥᐅᓂᒃ ᑲᑎᓯᑦᓱᑎᒃ 
ᖃᓄᐃᓕᖕᖓᑕᐅᓂᕐᒥᓄᑦ, ᐃᓗᒡᒍᓯᖏᑦᑕ ᐅᓄᕐᓂᓴᖏᑦ ᑲᔪᓯᕗᑦ ᐊᒫᙯᓐᓈᓱᑎᒃ 
ᐱᐅᓯᑐᖃᕐᑎᒍᑦ ᐃᓕᒪᓪᓚᕆᖃᑎᖃᕐᓂᒥᓄᑦ ᓄᓇᒥᓂᑕᕐᓂᒃ ᐊᕙᑎᒥᓂ. 
ᐃᑭᑦᑐᐊᐱᐅᓕᕐᑑᒐᓗᐊᑦ ᐃᓄᐃᑦ ᓄᓇᒥᐅᒍᑐᐃᓐᓇᖏᓐᓈᑐᑦ ᐊᕐᕌᒍᓕᒫᒥ, ᐃᓄᐃᑦ 
ᓇᓗᓀᒃᑯᑕᖏᑦ ᑕᑯᑦᓴᐅᕗᑦ ᓱᓕ ᐆᒪᔪᕐᓯᐅᓂᕐᒥᑎᒍᑦ, ᐊᐅᓚᒍᑎᖃᕐᓂᒥᑎᒍᑦ, 
ᐊᒻᒪᓗ ᑕᒻᒪᕇᒃᑯᑎᖃᕐᓂᒥᑎᒍᑦ. ᐊᒥᓱᑦ ᐊᕐᓀᑦ ᐃᓕᓐᓂᐊᑎᑦᓯᖏᓐᓈᑐᑦ 
ᖃᐅᔨᒪᔭᒥᓂᒃ ᐊᒻᒪᓗ ᑕᑯᒥᓇᕐᑐᓕᐅᕈᓯᒥᓂᒃ ᒥᕐᓱᓂᕐᒥᑎᒍᑦ - ᒥᕐᓱᕈᓐᓇᓗᑎᒃ 
ᑭᓯᐊᓂᐅᓯᒪᑦᓱᑎᒃ ᐆᒪᒐᓱᐊᕆᐊᖃᕐᓂᒥᓄᑦ - ᐅᕕᒐᕐᓂᓴᓂᒃ ᐃᓕᓐᓂᐊᑎᑦᓯᐸᑦᑐᑦ 
ᓱᓕ. ᐅᑭᐅᕐᑕᑐᒥ ᐱᓕᐅᑎᒍᓰᑦ ᑲᔪᓯᔪᑦ ᑐᖕᖓᕕᐅᑎᓪᓗᒋᑦ ᐱᐅᓯᑐᖃᕐᑎᒍᑦ 
ᐱᖕᖑᐊᕈᓰᑦ ᐋᕐᕿᓱᕐᑕᐅᓯᒪᔪᑦ ᐱᕙᓪᓖᑎᑦᓯᒋᐊᕈᑎᐅᑎᓪᓗᒋᑦ ᒪᙯᑦᑎᐅᑉ 
ᓲᖑᓂᖓᓂᒃ ᐊᒻᒪᓗ ᓄᓇᒥ ᐃᓅᒍᓐᓇᓂᖓᓂᒃ. ᐅᓂᒃᑳᑦ ᑐᓴᕐᓴᐅᑎᑕᐅᕙᑦᑐᑦ 
ᓄᓇᓕᓐᓂ ᖁᓚᐅᑦᔭᓂᑎᒍᑦ, ᑕᑯᓐᓇᐅᔮᕐᑕᐅᔪᑦ ᐅᓂᒃᑳᓱᑎᓘᕐᑎᓗᒋᑦ 
ᐊᒻᒪᓗ ᓄᐃᑦᓯᒋᐊᓪᓚᓂᖃᕐᓱᑎᒃ ᐃᕐᖃᐅᒪᔭᒥᓂᒃ ᑭᖑᓂᕐᒥᓂᑕᕐᓂᒃ. 
ᓱᓇᐅᓂᕐᑕᖏᑦ ᐊᑦᔨᒌᖕᖏᑐᑦ ᐃᓄᐃᑦ ᐃᓗᒡᒍᓯᖓᓂ ᐊᑑᑎᑎᑕᐅᕙᑦᑐᑦ 
ᑖᒃᑯᓭᓐᓇᓗᑑᖕᖏᒪᕆᓕᕐᑑᒐᓗᐊᑦ, ᐊᒥᓱᑦ ᐱᐅᓯᑐᙯᑦ ᐃᓅᒍᓐᓇᑎᑦᓯᓯᒪᔪᑦ 
ᐃᓄᓐᓂᒃ ᐊᕐᕌᒍᓂ ᐊᒥᓱᓂ ᓱᓕ ᓄᐃᑕᑎᑕᐅᖏᓐᓈᖁᑦ. 

ᐅᑯᐊᒍᒍᓐᓇᒥᔪᑦ ᐊᑐᕐᑕᐅᒋᐊᓪᓚᕈᓐᓇᑐᑦ
• Dorothy Harley Eber. 2008. Encountres on the Passage: Toronto: 

University of Toronto Press. ᐊᕐᖁᓯᐅᕐᕕᐅᔪᒥ ᑲᑎᕙᑦᑐᕕᓃᑦ:

• Robert McGhee. 2004. The Last Imaginary Place: A human  
history of the Arctic world. Toronto. Key Porter Books: Canadian 
Museum of Civilization. ᑭᖑᓪᓕᐹᖅ ᐃᓱᒪᐅᑎᑐᐃᓐᓇᖅ ᐃᓂᒃ: ᐃᓄᐃᑦ 
ᐱᕙᓪᓕᐊᓂᕆᓯᒪᔭᖏᑦ ᓯᓚᕐᔪᐊᑉ ᐅᑭᐅᕐᑕᑐᖓᓂ.

• Inuit Tapiriit Kanatami website. Inuit Historical Perspectives.  
itk.ca/about-inuit ᐃᓄᐃᑦ ᑕᐱᕇᑦ ᑲᓇᑕᒥ ᖃᕆᑕᐅᔭᒃᑰᑎᑦᓯᕕᖓ

• Avataq Cultural Institute (Nunavik) website. Nunavimmiut. 
avataq.qc.ca/en/Nunavimmiuts ᐊᕙᑕᖅ ᐱᐅᓯᑐᖃᓕᕆᔨᒃᑯᑦ 
ᖃᕆᑕᐅᔭᒃᑰᑎᑦᓯᕕᖓ (ᓄᓇᕕᒃ). ᓄᓇᕕᒻᒥᐅᑦ

ᐃᓄᐃᑦ ᐃᓗᒡᒍᓯᖓ
ᑌᔪᕐᑕᐅᔪᒥᒃ ᖃᐅᔨᓴᕐᓂᖅ
ᐆᑦᑐᕋᐅᑏᑦ ᐃᓄᐃᑦ ᓇᐅᓕᒫᑦ ᐱᐅᓯᖏᓐᓂᒃ ᐊᒻᒪᓗ ᐅᑉᐱᕆᔭᖏᓐᓂᒃ - 
ᖃᐅᔨᒪᔭᐅᒻᒥᔪᖅ ᐅᓇᐅᒋᐊᖓ ᐃᓗᒡᒍᓯᖅ - ᑐᕃᓐᓇᑐᑎᒍᑦ ᐋᕐᕿᓱᕐᑕᐅᓂᖃᓲᑦ 
ᑎᒥᑎᒍᑦ ᐊᒻᒪᓗ ᐃᓅᖃᑎᒌᓐᓂᑎᒍᑦ ᓯᓚᕐᔪᐊᒥ ᐃᓂᑦᑎᓂ. ᐃᓄᐃᑦ 
ᐃᓗᒡᒍᓯᖓ ᑌᒣᒻᒪᑦ ᑐᑭᓯᔭᐅᒍᓐᓇᑐᖅ ᑌᒣᓚᕿᔭᐅᓯᒪᒋᐊᖓ ᑕᒪᖏᓐᓄᑦ 
ᐅᑭᐅᕐᑕᑐᒥ ᐊᕙᑎᒧᑦ ᐊᒻᒪᓗ ᐃᓄᐃᑦ ᐃᑎᔪᒥᒃ ᐱᕙᓪᓕᐊᓂᕆᓯᒪᔭᒥᑎᒍᑦ 
ᐃᓕᒪᑦᓯᐊᕕᖃᕐᓂᖏᓐᓄᑦ ᓄᓇᒥᒃ. ᐃᖕᖏᖑᐊᕈᓰᑦ, ᑖᓂᓯᕈᓰᑦ 
ᐊᒻᒪᓗ ᑕᑯᒥᓇᕐᑐᓕᐅᕈᓰᑦ ᐃᓂᕐᑕᐅᓲᑦ ᐃᓄᓐᓄᑦ ᑕᑯᑦᓴᐅᑎᑦᓯᓲᑦ 
ᑲᒪᖃᑎᖃᑦᓯᐊᓂᑯᖏᓐᓂᒃ ᓄᓇᒥᒃ ᐊᒻᒪᓗ ᐃᕐᖃᐅᒪᔭᒥᓂᒃ ᐊᒻᒪᓗ 
ᖃᐅᔨᒪᓂᕐᒥᓂᑦ ᐱᓚᕿᓯᒪᑦᓱᒋᑦ ᓯᕗᓪᓕᕕᓂᕐᒥᓂᑦ.

ᑕᒪᖏᑦ ᐃᓄᐃᑦ ᐊᒻᒪᓗ ᐃᓄᑐᐃᓐᓇᐅᖏᑦᑐᐃᑦ ᐃᓱᒫᓘᑎᖃᕐᑎᓗᒋᑦ 
ᐊᓯᐅᕙᓪᓕᐊᓂᖏᓐᓂᒃ ᐃᓗᒡᒍᓯᐅᑉ ᐱᐅᓯᑐᙯᓪᓗ ᐅᑭᐅᕐᑕᑐᒥ, 
ᖃᐅᔨᒪᔭᐅᒋᐊᖃᕐᐳᖅ ᐃᓗᒡᒍᓯᖅ ᐃᓂᕐᓯᒍᓐᓇᓂᕐᓄᑦ ᐊᒻᒪᓗ 
ᓴᖑᒍᓐᓇᕕᖃᕐᓂᓄᑦ ᓄᑭᒋᔭᐅᒻᒪᑦ, ᐊᓯᑦᔨᕙᓪᓕᐊᒍᓐᓇᓱᓂ ᓄᑖᑦ ᐊᑑᑎᔭᐅᔪᑦ 
ᐃᓕᒍᓐᓇᓯᕕᒋᑦᓱᒋᑦ. ᓄᑖᑦᓴᔭᓂᒃ ᓴᓇᐅᒐᕐᑎ ᐃᓄᒃ, ᐆᑦᑑᑎᒋᑦᓱᒍ, 
ᕿᒥᕐᕈᕈᓐᓇᑐᖅ ᖁᓪᓕᓴᔭᒥᒃ ᑐᔫᑕᐅᓯᒪᔪᒥᒃ ᐳᔭᔨᐊᓪᒥᑦ ᐊᒻᒪᓗ ᑕᑯᓗᓂ 
ᓴᓇᒻᒪᖏᓐᓂᒃ ᐊᒻᒪᓗ ᐅᓂᒃᑲᐅᓯᕐᑕᖏᓐᓂᒃ ᑕᕐᕋᒥ ᐊᓂᕐᓃᑦ ᑕᕐᓃᑦ ᐊᒻᒪᓗ 
ᐆᒪᔪᐃᑦ ᖁᓪᓕᓴᔭᐅᑉ ᐃᓗᐊᓂ ᐊᓂᒍᓐᓇᖏᕐᓯᒪᔪᑦ. ᑖᓐᓇ ᐃᓕᒃᑰᑎᑦᓯᐅᑎᒃ 
ᖃᐅᔨᓴᕐᑎᓯᐅᑎᐅᕗᖅ ᐊᑦᔨᒌᖕᖏᑐᓂᒃ ᐊᖏᓂᕆᒍᓐᓇᑕᖏᓐᓂᒃ 
ᐃᑎᓂᕆᒍᓐᓇᑕᖏᓐᓂᒃ ᐃᓄᐃᑦ ᐃᓗᒡᒍᓯᖓᑕ, ᐃᑉᐱᒋᓂᕐᓴᕆᑦᓱᒋᑦ 
ᐃᑎᔪᒦᑦᑐᑦ ᐊᒫᖏᑦ ᐱᐅᓯᑐᖃᕐᑎᒍᑦ ᑕᑯᒥᓇᕐᑐᓕᐅᕈᓰᑦ, ᐅᖃᐅᓯᖅ ᐊᒻᒪᓗ 
ᖃᐅᔨᒪᓃᑦ ᐃᓄᓐᓂᒃ ᐋᕐᖀᒋᐊᕐᑎᓯᓚᕿᓯᒪᒻᒪᑕ ᐊᒻᒪᓗ ᐃᓅᕕᖃᕈᓐᓇᑎᑦᓱᒋᑦ 
ᐊᕙᑎᒥᓃᑦᓱᑎᒃ ᐱᒐᓱᐊᒻᒪᕆᓐᓇᑐᒥ ᐊᒻᒪᓗ ᐃᓅᖃᑎᒌᓂ ᐊᕐᓱᕈᓐᓇᑐᓂ ᐃᓄᐃᑦ 
ᓵᖕᖓᓯᒪᓕᕐᑕᖏᓐᓂ ᖃᓪᓗᓈᓂᒃ ᑕᑯᒋᐅᓕᓚᐅᕐᓂᕋᒥᒃ ᑌᒪᖕᖓᓂᑦ.

ᐃᓕᑦᓯᔭᐅᓚᕿᔪᑦ
ᑖᒃᑯᓇᓂ ᐃᓕᒃᑰᓂᓕᓐᓂ, ᐃᓕᓵᑦ ᐱᓚᕿᓚᖓᔪᑦ ᓇᑯᕐᓴᓂᕐᒥᒃ 
ᐱᐅᔪᐊᓘᓂᖓᓂᒃ ᐃᓗᐃᒃᑲᓯᐊᒍᑦᓱᓂ ᐊᒻᒪᓗ ᖃᓄᓕᒫᑦᓯᐊᓱᓂ ᐃᓄᐃᑦ 
ᐃᓗᒡᒍᓯᖓᓂᒃ. ᐃᓕᓵᑦ ᐃᒣᑦᑐᓂᒃ ᑐᑭᓯᓚᕿᓚᖓᔪᑦ:

• ᐃᓗᒡᒍᓯᐅᑉ ᐱᐅᓯᑐᖃᐅᑉ ᓱᓇᐅᓂᖓ ᐊᑦᔨᒌᖕᖏᑑᓂᖃᕐᓱᓂ 
ᓄᓇᒋᔭᐅᔪᑎᒍᑦ, ᑭᓯᐊᓂ ᐊᑦᔨᒌᒐᓛᑐᐃᓐᓇᒥᔪᑦ ᐃᓘᓐᓇᑎᒃ ᐃᓄᐃᑦ 
ᓄᓇᓕᓕᒫᒥᐅᒍᖃᑎᒌᖕᖏᑲᓗᐊᕋᒥᒃ;

• ᐱᑦᓯᐊᖃᑦᑕᐅᑎᓂᖏᑦ ᐃᓄᐃᑦ ᐃᓗᒡᒍᓯᖓᑕ ᐊᒻᒪᓗ ᓄᓇᑐᐃᓐᓇᐅᑉ 
ᐊᕙᑎᐅᑉ;

• ᐅᖃᐅᓯᑎᒍᑦ ᑭᓯᐊᓃᕐᑐᑦ ᐱᐅᓯᑐᖃᐅᑎᓪᓗᒍ ᐊᒻᒪᓗ ᐅᓂᒃᑳᑐᐊᖏᑦ 
ᐱᒻᒪᕆᐅᕗᑦ ᓴᓇᕐᕈᑎᒋᔭᐅᑦᓱᑎᒃ ᐃᓕᐅᕐᙯᒍᑎᐅᒍᓐᓇᓱᑎᒃ, 
ᐱᕙᓪᓕᑎᑦᓯᒍᓐᓇᓱᑎᒃ ᐊᒻᒪᓗ ᐃᓕᓐᓂᐊᑎᑦᓯᐅᑕᐅᒍᓐᓇᓱᑎᒃ ᐃᓄᐃᑦ 
ᐃᓗᒡᒍᓯᖓᓂᒃ.

http://itk.ca/about-inuit
http://avataq.qc.ca/en/Nunavimmiuts


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᑕᒪᒃᑯᓂᖓᓕᑦᑖᑐᑦ ᐊᐅᓚᔫᑦ
• ᐃᓅᓯᕐᒪᑦ ᐊᑦᔨᖑᐊᖏᑦ

• ᐅᔭᕋᖅ ᐆᒪᔪᖅ

• ᓗᒫᔫᖅ

• Canada Vignettes: ᔫᓂ ᐳᕕᕐᓂᑐᒥ - ᑯᐯᑉ ᐅᑭᐅᕐᑕᑐᖓ

• ᓇᑦᓯᓯᐅᕐᑐᖅ (ᐆᒪᔪᕐᓯᐅᕈᓯᖏᑦ ᐊᒻᒪᓗ ᐊᖑᑎᒃ ᐆᒪᔪᖕᖑᑐᖅ)

• ᑕᕐᕋᒥ ᐱᖕᖑᐊᕈᓰᑦ

ᑕᓯᐅᕐᓯᒍᑏᑦ/ᐊᐱᕐᓲᑕᐅᒋᐊᓖᑦ
• ᐃᓄᐃᑦ ᐃᓗᒡᒍᓯᖓ ᑐᖕᖓᕕᖃᓪᓚᕆᑦᑐᖅ ᐱᐅᓯᑐᖃᕐᑎᒍᑦ 

ᐃᓕᒪᓪᓚᕆᓐᓂᒥᒃ ᓄᓇᒧᑦ. ᐊᒥᓱᐃᑦ ᑖᒃᑯᐊ ᐱᑐᑦᓯᒪᓪᓚᕆᓐᓂᖏᑦ 
ᓄᓇᒧᑦ ᓄᐃᑕᒍᓐᓀᑐᑦ, ᐅᕝᕙᓘᓐᓃᑦ ᓄᐃᑕᒐᓗᐊᕐᓱᑎᒃ ᑭᓯᐊᓂ 
ᐊᓯᑦᔨᓯᒪᓪᓚᕆᓕᕐᑐᑦ. ᓱᒧᑦ ᐱᒻᒪᕆᐅᕙᑦ ᑖᒃᑯᐊ ᐃᓗᒡᒍᓯᑎᒍᑦ ᐱᐅᓯᑐᙯᑦ 
ᑲᔪᓯᔭᐅᒋᐊᖃᕐᓂᖏᑦ ᐊᒻᒪᓗ ᓄᐃᑎᕐᑕᐅᒋᐊᓪᓚᓗᑎᒃ ᐅᓪᓗᒥᐅᓕᕐᑐᖅ?

• ᓱᓇᐅᕙᑦ ᐃᓚᖏᑦ ᐊᑦᔨᒌᖕᖏᓚᕆᓐᓃᑦ ᐊᓪᓚᓯᒪᔪᑦ ᐊᒻᒪᓗ 
ᐅᖃᐅᓯᑐᐃᓐᓇᑎᒍᑦ ᐱᐅᓯᑐᙯᑦ? ᐃᓕᓵᑦ ᐃᓱᒪᑦᓴᓯᐅᕐᑎᓗᒋᑦ ᖃᓄᖅ 
ᐅᓂᒃᑳᑦ ᐊᓯᑦᔨᓲᒍᒻᒪᖔᑕ ᓇᓗᓀᕐᑕᐅᓱᑎᒃ ᐊᒻᒪᓗ ᑐᓵᒐᑦᓴᓕᐊᒍᑦᓱᑎᒃ 
ᐊᑦᔨᒌᖕᖏᑐᑎᒍᑦ. ᓱᓇᐅᕙᑦ ᐃᓱᐊᕐᓂᖏᑦ ᐊᒻᒪᓗ ᐃᓱᐃᓐᓂᖏᑦ ᑖᒃᑯᐊ 
ᐊᑐᓂᑦ ᑐᓴᕐᑕᐅᑎᑦᓯᐅᑏᑦ? ᖃᓄᖅ ᐊᐅᓚᔫᓕᐅᕐᑐᑦ ᓱᓇᒥᑦᑎᓯᒍᓐᓇᐸᑦ 
ᑖᒃᑯᐊ ᑐᓴᕐᑕᐅᑎᑦᓯᒍᑏᑦ ᐊᑐᕐᓱᒋᑦ ᓄᐃᑕᐅᔪᕕᓂᕐᓂᒃ? 

ᑕᑯᓐᓇᕋᑦᓴᑎᒍᑦ ᑐᓴᕋᑦᓴᓕᐊᒍᓯᔪᑎᒍᑦ ᓄᐃᑕᕙᑦᑐᓂᒃ ᑲᒪᒍᓰᑦ
• ᐃᓄᐃᒃ ᐅᓂᒃᑲᐅᓯᖏᑦ ᑐᓴᐅᒪᔭᐅᖏᓐᓇᕙᓪᓗᓚᕿᓲᑦ ᐅᖃᐅᓯᑐᐃᓐᓇᑯᑦ 

ᐊᕐᕌᒍᓂ ᑕᐅᓴᓐᑎᓂ ᑐᓴᐅᒪᑯᑖᕐᑕᐅᒍᓐᓇᓱᑎᒃ. ᐃᓕᓵᑦ ᑕᑯᓐᓇᑎᓗᒋᑦ 
ᐊᑯᓂᓂᑕᕐᓂᒃ ᐅᓂᒃᑳᑐᐊᓂᒃ ᓗᒫᔫᖅ. ᓇᓗᓀᕐᓯᖁᓗᒋᑦ ᑕᑯᓐᓇᓱᒋᑦ 
ᓱᓀᑦ ᐊᓯᑦᔨᓚᕿᓯᒪᒻᒪᖔᑕ ᐅᕝᕙᓘᓐᓃᑦ ᑕᑯᑦᓴᓚᕆᐅᑎᑦᓯᓚᕿᒻᒪᖔᑕ 
ᐅᖃᐅᓯᑐᐃᓐᓇᑯᑦ ᐅᓂᒃᑳᑕᐅᔪᓂᒥᑦ.

• ᐊᐅᓚᔫᑦ ᐅᔭᕋᖅ ᐆᒪᔪᖅ ᑕᑯᑦᓴᐅᑎᑦᓯᔪᑦ ᐊᒥᓱᐃᓂᒃ ᐱᐅᓯᓪᓚᕆᓐᓂᒃ 
ᐱᓯᒪᑦᓱᑎᒃ ᐅᓪᓗᑕᒫᑦ ᐃᓅᓯᖏᓐᓂᑦ ᐃᓄᐃᑦ. ᐃᓕᓵᑦ ᑕᑯᓐᓇᑎᓗᒋᑦ 
ᐊᐅᓚᔫᓂᒃ ᐊᒻᒪᓗ ᕿᓂᕐᓗᑎᒃ ᖃᓄᖅ ᐊᐅᓚᔫᓕᐊᒍᑦᓱᓂᒃ ᐅᓂᒃᑳᖅ 
ᖃᓄᐃᓕᖕᙰᓯᒪᓚᕿᒻᒪᖔᑦ ᓱᓂᖏᓐᓂᒃ ᐊᒻᒪᓗ ᐱᐅᓯᖏᓐᓂᒃ ᐃᓄᐃᑦ 
ᐊᐅᓚᔫᓕᐊᕆᔭᐅᔪᑦ. ᖃᓄᖅ ᐃᓄᐃᑦ ᐊᐅᓚᔫᓃᑦᑐᑦ ᓄᐃᑕᑎᑕᐅᓂᖃᕐᐸᑦ? 
ᐃᓱᒪᑦᓴᓯᐅᕈᑎᒋᓗᒋᑦ ᐅᓪᓗᑕᒫᕐᓯᐅᑎᒥᒃ ᐃᓅᓯᕐᒥᒃ ᑕᑯᑦᓴᐅᑎᑦᓯᓂᖏᑦ 
ᐊᐅᓚᔫᑦ ᐱᒋᐊᕐᕕᒋᔭᐅᑎᓪᓗᒋᑦ ᕿᒥᕐᕈᓚᖓᓂᓯᓐᓂᒃ ᐊᐅᓚᔫᓂᒃ.

ᐃᓕᓴᕐᕕᐅᑉ ᐃᓗᐊᓂ ᐱᓇᓱᐊᕐᑎᓯᐅᑎᐅᒍᓐᓇᑐᑦ
• ᐃᓕᓴᕐᕕᐅᑉ ᐃᓗᐊᓂ ᐅᖃᐅᓯᕆᓗᒋᑦ ᐱᑐᑦᓯᒪᐅᑎᒍᑎᖏᑦ ᐃᓄᐃᑦ 

ᐃᓗᒡᒍᓯᖓᑕ ᐊᒻᒪᓗ ᐅᑭᐅᕐᑕᑐᒥ ᐊᕙᑎᐅᑉ. ᑖᒃᑯᐊ ᐅᖃᐅᓯᖃᕐᓃᑦ 
ᐱᒋᐊᕐᕕᓕᒋᐊᕐᓗᒋᑦ, ᐃᓕᓵᑦ ᕿᒥᕐᕈᑎᓗᒋᑦ ᐊᑦᔨᒌᖕᖏᑐᓂᒃ 
ᐆᑦᑑᑎᓂᒃ ᐅᓪᓗᒥᓂᑕᐅᑦᓱᑎᒃ ᐃᓄᐃᑦ ᑕᑯᒥᓇᕐᑐᓕᐊᕆᓯᒪᔭᖏᓐᓂᒃ. 
ᐊᐱᕐᓱᓗᒋᑦ ᓇᓗᓀᕐᓯᒍᓐᓇᒪᖔᑕ ᑖᒃᑯᐊ ᑕᑯᒥᓇᕐᑐᓕᐊᕆᓯᒪᔪᑦ 
ᖃᓄᖅ ᓄᐃᑕᑎᑦᓯᒪᖔᑕ ᑕᑯᒥᓇᕐᑐᓕᐅᕐᑐᕕᓂᐅᑦ ᐱᑐᑦᓯᒪᒍᓯᖓᓂᒃ 
ᓄᓇᒧᑦ ᐊᒻᒪᓗ ᐃᓅᖃᑎᒌᓐᓂᒧᑦ. ᓱᓀᑦ ᐱᕕᐅᓯᒪᕙᑦ ᑕᑯᒥᓇᕐᑐᓕᐅᕐᑑᑉ 
ᑲᔪᓯᑦᓯᐊᕈᓐᓇᐅᑎᒋᓚᕿᔭᖏᓐᓂ ᑕᑯᒥᓇᕐᑐᓕᐊᒥᓂᒃ? ᐊᐅᓚᔫᑦ 
ᐃᓅᓯᕐᒪ ᐊᑦᔨᖑᐊᖏᑦ ᑕᑯᓐᓇᑕᐅᒍᓐᓇᑐᑦ ᑐᓴᕐᑎᓯᕐᖄᕈᑕᐅᓗᑎᒃ 
ᐱᒋᐊᓚᐅᕐᑎᓇᒋᑦ ᑖᑦᓱᒥᖓ ᑎᓕᔭᐅᒍᑎᒥᓂᒃ.

• ᑕᕐᕋᒥ ᐱᖕᖑᐊᕈᓰᑦ ᐱᒻᒪᕆᐅᑦᓱᑎᒃ ᐊᑑᑎᖃᑦᓯᐊᐳᑦ ᐅᕕᒃᑲᓄᑦ ᐃᓄᓐᓄᑦ 
ᐱᕙᓪᓕᐊᑎᑦᓯᓚᖀᒍᓐᓇᓱᑎᒃ ᑎᒥᒥᒍᑦ ᐱᓯᑎᐅᒍᑎᖏᓐᓂᒃ ᑌᒣᒋᐊᖃᕐᒪᑕ 
ᐆᒪᔪᕐᓯᐅᓗᑎᒃ/ᓄᓇᒥᐅᒍᓗᑎᒃ ᐃᓅᓯᖃᕐᓂᒥᓄᑦ. ᐅᑭᐅᕐᑕᑐᒥ 
ᐱᖕᖑᐊᕈᓯᒥᒃ ᐱᖕᖑᐊᑎᓗᒋᑦ ᐃᓕᓴᕐᕕᐅᑉ ᐃᓗᐊᓂ, ᑐᓴᕐᑕᐅᑎᕐᖄᓗᒋᑦ 
ᐱᒋᐊᕐᓂᕆᓯᒪᔭᖏᑦ ᐊᒻᒪᓗ ᐱᑦᔪᑎᖏᑦ ᐃᓘᓐᓇᖏᑦᑕ ᐱᓕᐅᑎᒍᑏᑦ. 
ᐃᓕᓵᑦ ᐊᖅᓴᓂᖅ ᐃᓕᓴᕐᕕᒥ ᐃᖃᓗᓐᓂ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᕕᒻᒥᒃ 
ᓄᐃᑦᓯᓯᒪᔪᑦ ᑐᑭᓯᑎᑦᓯᐅᑎᓂᒃ ᑖᒃᑯᐊ ᐱᖕᖑᐊᕈᓰᑦ ᖃᓄᖅ 
ᐱᖕᖑᐊᑕᐅᓲᒍᒻᒪᖔᑕ, ᑕᑯᔭᐅᒍᓐᓇᓱᑎᒃ ᐅᕙᓂ: athropolis.com.

ᐃᓄᐃᑦ ᐃᓗᒡᒍᓯᖓ ᐃᓚᖃᓪᓚᕆᖏᓐᓈᑐᖅ ᓄᓇᖃᕐᖄᑐᕕᓃᑦ 
ᐅᖃᐅᓯᖓᓄᑦ. ᐃᓄᐃᑦ ᐊᑦᔨᒌᖕᖏᑐᓂᒃ ᐃᓚᒌᑦᑎᓚᑳᑦᓯᐊᑐᓂᒃ - 
ᒐᓗᐊᕐᓱᑎᓗ ᑌᒪᖕᖓᑦ ᑐᑭᓯᒪᔭᐅᓂᖏᑦ ᑖᒃᑯᓭᓐᓇᓚᕆᐅᓲᒍᖕᖏᑑᒐᓗᐊᑦ 
- ᐅᖃᐅᓯᖏᑦᑕ ᐊᑦᔨᒌᖕᖏᐅᑎᖏᑦ, ᐅᑯᐊ ᐊᓛᔅᑲᒥᐅᑦ, ᐃᓄᐱᐊᑐᓐ, ᑲᓛᓕᓱᑦ, 
ᐊᑯᑭᑦᑐᒥᐅᑦ ᐅᖃᐅᓯᓪᓚᕆᖓ. ᑲᓇᑕᐅᑉ ᐅᑭᐅᕐᑕᑐᖓᓂ, ᐅᓄᕐᓂᓴᐅᑎᓗᒍ 
ᐅᖃᐅᓯᖅ ᐃᓄᑦᑎᑐᑦ ᐊᑐᕐᑕᐅᓲᖅ ᓇᓗᓀᕐᓯᒍᑕᐅᑦᓱᓂ ᐊᑦᔨᒌᖕᖏᑐᓂᒃ 
ᓄᓇᖃᖃᑎᒌᖕᖏᑐᑦ ᐊᑦᔨᒌᖕᖏᐅᑎᖏᓐᓂᒃ ᐅᑯᐊᑎᑐᑦ ᑌᓯᒍᑎᐅᑦᓱᓂ 
ᓄᓇᖃᖃᑎᒌᖕᖏᑐᓂ ᐃᓄᕕᐊᓗᐃᑦ (ᓄᐊᔅ ᕕᐊᔅ ᑎᐊᔨᑐᐊᔩᑦ), ᓄᓇᕗᑦ, 
ᓄᓇᕕᒃ (ᑯᐯᑉ ᑕᕐᕋᖓ), ᐊᒻᒪᓗ ᓄᓇᑦᓯᐊᕗᑦ (ᓂᐅᕙᐅᓐᓛᓐ-ᓛᐸᑐᐊ). 
ᐱᕙᓪᓕᐊᓯᒪᓂᕐᒥᓃᑦᑎᓗᒍ ᑌᑦᓱᒪᓂᐊᓗᓂᒥᑦ ᐊᓪᓚᒍᓯᖃᕐᓯᒪᖕᖏᓇᒥᒃ 
ᐃᓄᐃᑦ ᐃᓕᐅᕐᙯᕙᑦᑐᕕᓃᑦ ᐃᓗᒡᒍᓯᒥᓂᒃ ᐊᒻᒪᓗ ᖃᐅᔨᒪᔭᒥᓂᒃ 
ᐅᖃᐅᓯᑐᐃᓐᓇᒥᑎᒍᑦ ᐊᒻᒪᓗ ᐅᓂᒃᑳᒥᑎᒍᑦ. ᐃᓄᑐᙯᑦ ᐃᓕᓐᓂᐊᑎᑦᓯᓲᑦ 
ᐅᕕᒃᑲᓂᒃ ᐱᑦᔪᑎᓕᓐᓂᒃ ᑎᒦᑦ ᑕᑯᑦᓴᓚᕇᑦ ᓯᓚᕐᔪᐊᖓᓂᒃ ᐊᒻᒪᓗ ᐊᓂᕐᓃᑦ 
ᑕᑯᑦᓴᐅᖏᑦᑐᑦ ᓯᓚᕐᔪᐊᖓᓂ ᐊᕐᖁᑎᒋᑦᓱᒋᑦ ᑕᑯᑎᑦᓯᐅᑎᒥᑎᒍᑦ ᐊᒻᒪᓗ 
ᐅᓂᒃᑳᑐᐊᒥᑎᒍᑦ. ᒥᑭᔪᕐᓓᑦ ᑲᒃᑲᓛᕌᐲᑦ ᑲᔪᖏᕐᑐᑕᐅᓲᑦ ᓈᓚᑦᓯᐊᖁᔭᐅᑦᓱᑎᒃ 
ᐊᒻᒪᓗ ᑕᑯᓐᓇᓯᐊᖁᔭᐅᑦᓱᑎᒃ ᐃᓄᑐᖃᕐᓂᒃ ᑲᔪᓯᑎᑦᓯᔪᓂᒃ ᐱᓇᓱᐊᕐᑕᒥᓂᒃ 
ᐱᓇᓱᐊᕐᓗᒋᑦ ᑭᓯᐊᓂᐅᔪᓂᒃ ᐅᓪᓗᑕᒫᑦ ᐃᓅᓯᕐᒥ ᑭᖕᖒᒪᓇᕐᓂᖏᓐᓄᑦ. 
ᐊᑐᕐᑕᐅᓱᑎᒃ ᐃᓕᓐᓂᐊᑎᑦᓯᐅᑕᐅᑦᓱᑎᒃ ᐊᒻᒪᓗ ᓱᖃᑦᓯᑎᑦᓯᐅᑎᒋᔭᐅᑦᓱᑎᒃ, 
ᐅᓂᒃᑳᑦ ᐃᓄᐃᑦ ᐱᕙᓪᓕᐊᓯᒪᓂᖏᓐᓄᑦ ᐊᒻᒪᓗ ᓄᓇᒥᓄᑦ ᐅᖃᐅᓯᕆᔭᐅᓲᑦ 
ᑖᒃᑯᓭᓐᓇᐅᑎᑦᓯᐊᓱᒋᑦ ᐊᒻᒪᓗ ᖃᓄᐃᓘᕐᓂᖏᑦ ᐃᑉᐱᒋᑦᓯᐊᓱᒋᑦ 
ᐳᐃᒍᕐᑕᐅᔪᕐᑕᖃᕐᑎᓇᒋᑦ. ᐅᓂᒃᑳᑐᐊᑦ ᓱᓇᓕᑦᑖᓂᖏᑦ ᐊᒻᒪᓗ 
ᑕᑯᑦᓴᓯᐊᒍᑎᑕᐅᒍᓐᓇᓂᖏᑦ ᐅᖃᐅᓯᑐᐃᓐᓇᑯᑦ ᑖᒃᑯᓇᓃᑦᑐᑦ ᐅᓂᒃᑳᑐᐊᓂ 
ᑲᔪᓯᕗᑦ ᐱᔪᑦᓴᐅᔮᕐᑎᓯᓚᖀᑎᑦᓯᒍᓐᓇᓂᕐᒥᓂᒃ ᐃᓄᓐᓂᒃ ᑕᑯᒥᓇᕐᑐᓕᐅᕐᑎᓂᒃ, 
ᐅᓂᒃᑳᒥᓂᒃ ᐃᓕᐅᕐᙯᓚᕿᑦᓱᒋᑦ ᐊᓪᓚᖑᐊᕐᑕᒥᓄᑦ ᐊᑦᔨᓕᐅᕐᑕᐅᒍᓐᓇᑐᓄᑦ 
ᒥᖑᐊᕈᑏᑦ ᐊᑐᕐᓱᒋᑦ, ᓴᓇᐅᒐᒥᑎᒍᑦ ᖁᓪᓕᓴᔭᕐᑎᒍᑦ, ᐊᒻᒪᓗ ᒥᕐᓱᓯᒪᔪᓕᐊᒥᓄᑦ 
ᐃᓇᖁᓇᕐᑐᓕᐊᒥᓄᑦ. ᐅᑭᐅᖃᖃᑎᒌᖕᖏᑐᑦ ᐅᓂᒃᑳᕕᐅᑦᓱᑎᒃ 
ᐃᓕᓴᕐᑕᐅᓂᕆᓲᖏᑦ ᑲᔪᓯᔫᒐᓗᐊᑦ ᐅᓪᓗᒥᒧᑦ, ᐊᒥᓱᑦ ᐃᓄᐃᑦ ᓄᑖᓅᕐᙯᓯᒪᓕᕐᑐᑦ 
ᐃᓕᐅᕐᖃᓱᒋᑦ ᑌᒣᑦᑐᐃᑦ ᓇᓗᓕᕇᒃᑯᑎᑦᓭᑦ ᑕᑯᓐᓇᕋᑦᓴᓕᐊᕆᑦᓱᒋᑦ ᐊᒻᒪᓗ 
ᖃᕆᑕᐅᔭᑎᒍᑦ ᑕᑯᓐᓇᑎᑦᓯᐅᑎᓅᕐᖃᓱᒋᑦ ᐃᑲᔪᕐᓯᐅᑎᒋᑦᓱᒋᑦ ᓇᓗᓀᕐᓯᕕᒋᑦᓱᒋᑦ 
ᐊᒻᒪᓗ ᑐᓴᕐᑕᐅᔪᑦᓴᖑᕐᓱᒋᑦ ᐅᓂᒃᑲᐅᓯᖏᑦ ᑭᖑᓂᕐᒥᓂᑌᑦ.

ᐃᓄᐃᑦ ᐃᓱᒪᒋᔭᖏᑎᒍᑦ
ᐃᓄᐃᑦ ᐃᓗᒡᒍᓯᒥᓂᒃ ᐅᐱᒪᒋᔭᖃᓪᓚᕆᑦᑐᑦ ᓱᓕ. ᑕᒪᓐᓇ ᐱᓗᐊᕐᑐᒥᒃ 
ᑕᑯᑦᓴᐅᕗᖅ ᐊᒥᓱᐃᑎᒍᑦ ᐱᒋᐊᕐᑎᑕᐅᕙᑦᑐᑎᒍᑦ ᐃᓕᐅᕐᖃᑕᐅᑦᓱᑎᒃ 
ᓄᓇᓕᓐᓂ ᐱᐅᓯᑐᙯᑦ ᐊᒻᒪᓗ ᐅᖃᐅᓯᖏᑦ ᐅᖑᒪᔭᐅᖏᓐᓇᓂᐊᕐᑎᓗᒋᑦ 
ᑲᑎᕐᓱᐃᕕᓐᓅᖃᕐᓱᒋᑦ ᐊᒻᒪᓗ ᐊᓐᓂᕆᔭᐅᓪᓚᕆᑦᓱᑎᒃ ᐃᓗᒡᒍᓯᖓᑕ ᐃᓗᐊᓂ. 
ᐃᓕᓴᕆᐊᕐᑎᑕᐅᕙᑦᑐᕕᓃᑦ ᐊᐅᓪᓚᑎᑕᐅᑦᓱᑎᒃ ᐊᒻᒪᓗ ᓅᑦᑕᓚᕆᓲᕕᓃᑦ ᐃᓄᐃᑦ 
ᑲᑎᕐᓱᑎᑕᐅᑦᓱᑎᒃ ᑲᓇᑕᐅᑉ ᑲᕙᒪᖓᓄᑦ 1950-ᓂ ᐲᔭᕐᑕᐅᓱᑎᒃ ᐃᓘᓐᓇᓯᐊᖏᑦ 
ᐅᑭᐅᖃᖃᑎᒌᑦ ᐅᕕᒃᑫᑦ ᐃᓄᐃᑦ ᐃᓗᒡᒍᓯᒥᓂᒃ ᓄᐃᑕᑎᑦᓯᕕᐅᖕᖏᓚᕆᑦᑐᓄᑦ 
ᐊᒻᒪᓗ ᐅᖃᐅᓯᕐᒥᓂᒃ ᐱᐅᓯᑐᖃᕐᑎᒍᑦ ᐃᓕᓴᕐᑕᐅᒍᑎᕕᓂᕐᒥᓂᑦ ᐊᒧᔭᐅᑦᓱᑎᒃ. 
ᓄᐃᑕᐅᓂᕕᓂᖏᑦ ᓄᓇᖃᕐᓂᕋᕐᓂᓄᑦ ᐊᖏᖃᑎᖃᕈᑏᑦ 1970-ᓂ 
ᒪᓕᑦᑕᐅᓂᕐᖁᑦ ᓄᐃᑎᑕᐅᒋᐊᓪᓚᓂᖏᓐᓄᑦ ᐃᓄᐃᑦ ᑲᒪᒋᔭᐅᖁᔭᖏᑦᑕ 
ᓇᓗᓀᕐᑐᑕᐅᓯᓗᑎᒃ ᐊᒻᒪᓗ ᓄᐃᑎᒋᐊᒃᑲᓂᕐᑕᐅᓗᑎᒃ ᐱᐅᓯᑐᖃᕐᒥᑎᒍᑦ 
ᐃᓗᒡᒍᓯᖓ. ᐱᓂᐊᕐᓂᓕᕆᓂᕐᓄᑦ ᑐᕌᒐᖏᑦ ᑖᒃᑯᐊ ᓄᓇᖃᕐᓂᕋᕐᓃᑦ ᓄᐃᑦᓯᓃᑦ 
ᐃᓄᓐᓄᐊᖓᔪᓂᒃ ᐃᒻᒥᓂᕐᓲᑎᒋᓂᐊᕐᑕᖏᓐᓂᒃ ᓄᓇᓕᓕᒫᒥᓃᑦᑐᑦ ᐃᒻᒥᓂᒃ 
ᑲᕙᒪᖃᕈᓐᓇᐅᑎᒋᓗᒋᑦ ᑌᒣᑎᑦᓯᑎᓪᓗᒋᑦ ᐃᓄᐃᑦ ᒪᓕᓪᓗᒋᑦ ᓇᒻᒥᓂᖅ 
ᐃᓅᖃᑎᒌᒍᓯᕐᒥᓂ ᐊᓐᓂᓇᕐᑐᖁᑎᖏᑦ ᐊᒻᒪᓗ ᐃᓅᒡᒍᓯᖏᑦ. ᐃᓄᐃᑦ 
ᓄᓇᕕᒻᒥᐅᑦ ᓯᕗᓪᓕᐹᒍᓯᒪᔪᑦ ᐱᓚᕿᑦᓱᑎᒃ ᑖᑦᓱᒥᖓ ᐊᖏᖃᑎᖃᕈᑎᒥᒃ 
ᔮᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 1975-ᒥ. ᓄᐃᑕᐅᔪᕕᓂᖅ ᐃᓄᕕᐊᓗᐃᑦ 
ᐊᖏᖃᑎᖃᕈᑎᖓ ᓄᓇᒧᑦ ᐊᕐᕌᒍᐃᑦ ᑕᓪᓕᒪᐅᔪᕐᑐᑲᓵᑦ ᓈᑎᓪᓗᒋᑦ 1984-
ᒥ. ᐊᖏᓂᕐᐹᖅ ᓄᓇᖃᕐᓂᕋᕐᓂᒧᑦ ᐋᕐᖀᒍᑎᒃ ᐊᑑᑎᔪᕕᓂᖅ 1999-ᒥ, ᑲᓇᑕᒥ 
ᓄᓇᖓᓄᑦ ᓄᓇᕗᑦ (ᑐᑭᖓ ᐅᖃᕐᑕᖅ ᖃᓪᓗᓈᕐᑎᑐᑦ) ᐱᒻᒪᕆᑎᒍᑦ ᐊᑦᓯᔭᕕᓂᖅ 
ᐃᓄᐃᑦ ᓄᓇᖓ, ᐊᒻᒪᓗ ᐊᕕᑦᓯᒍᑕᐅᑦᓱᓂ ᓄᓇᕐᓚᐅᖃᑎᐅᑎᑕᐅᓯᒪᔪᒥᒃ ᓄᐊᔅ 
ᕗᐃᔅ ᑎᐊᔨᑐᐊᔨᓂᒃ. ᓄᓇᖁᑎᖓ ᓄᓇᕗᑦ ᑌᑦᓱᒪᓂᐅᓐᓂᒪᑦ ᐃᓕᔨᓯᒪᓕᕐᑐᖅ 
ᓄᑖᒥᒃ ᐱᓂᐊᕐᓂᓕᕆᐅᑎᒥᒃ ᐊᑕᓐᓂᐅᕈᑎᖃᕈᑕᐅᔪᒥᒃ ᐱᒻᒪᕆᖁᑎᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᓚᔭᐅᔪᒥᒃ (ᐱᐅᓯᑐᖃᕐᑎᒍᑦ ᐊᒻᒪᓗ ᓄᑖᔦᑦ ᐃᓄᐃᑦ 
ᖃᐅᔨᒪᔭᖏᑦ). ᓄᓇᑦᓯᐊᕗᑦ ᐃᒻᒥᓂᕐᓱᕈᑎᖃᓯᔪᕕᓂᖅ ᓄᓇᖁᑎᒥᓂᒃ 2005-
ᒥ. ᐃᓗᒡᒍᓯᐅᑉ ᐊᒻᒪᓗ ᐅᖃᐅᓯᐅᑉ ᓄᐃᑕᐅᒋᐊᓪᓚᓂᒋᒃ ᐳᕐᑐᓂᕐᐸᐅᓱᑎᒃ 
ᐱᒻᒪᕆᐅᓂᕐᐸᐅᑎᑕᐅᔫᒃ ᐃᓘᓐᓀᓂ ᓄᓇᖃᕐᓂᕋᕐᓂᓄᑦ ᐊᖏᖃᑎᖃᕈᑎᓂ 
ᓄᓇᓕᓕᒫᖏᓐᓂ ᑕᒪᒃᑯᐊ. 

http://athropolis.com.

ᑕᕝᕙᓂ ᐃᓕᒃᑰᓂᕐᒥ, ᐃᓕᓵᑦ ᐱᓚᕿᓚᖓᔪᑦ ᓇᑯᕐᓴᓂᕐᒥᒃ ᐱᒻᒪᕆᑎᒍᑦ 
ᐱᑐᑦᓯᒪᐅᑎᖏᓐᓂᒃ ᐃᓄᐃᑦ ᐊᒻᒪᓗ ᓄᓇᒥᑕ ᐊᕙᑎᖓᑕ. ᐃᓕᓵᑦ 
ᑐᑭᓯᓚᕿᓚᖓᔪᑦ ᐃᒣᑦᑐᓂᒃ: 

• ᐊᑦᔨᒌᖕᖏᑐᓂ ᓇᓗᓀᕐᓯᐅᑎᑕᖏᓐᓂᒃ ᐅᑭᐅᕐᑕᑑᑉ ᐃᑉᐱᒋᓗᒋᑦ ᓄᓇᐅᑉ 
ᖃᓄᐃᑦᑑᓂᖏᑦ ᐊᒻᒪᓗ ᐆᒪᔪᕐᑕᖏᑦ ᐱᕈᕐᑐᑕᖏᓪᓗ; 

• ᐆᒪᔪᕐᑕᖏᑦᑕ ᐊᒻᒪᓗ ᑕᒪᒃᑯᐊ ᐱᐅᓯᖏᑦᑕ ᐃᓕᒪᕕᖃᕆᐊᓪᓚᕆᐊᕐᓂᒥᓄᑦ 
ᐊᑦᔨᒌᖕᖏᑐᑦ ᐱᕈᕐᑐᐃᑦ, ᖁᐱᕐᕈᐃᑦ ᐊᒻᒪᓗ ᐆᒪᔪᐃᑦ ᑕᕐᕋᓕᒫᒥ;

• ᓱᓇᐅᓂᖏᑦ ᐊᕙᑎᒧᐊᖓᔪᑦ ᐱᓀᓗᑦᓯᓯᒪᔪᑦ ᑌᒣᑕᐅᓚᕿᑦᓱᑎᒃ ᓯᓚᐅᑉ 
ᐊᓯᑦᔨᐸᓪᓕᐊᓂᖓᓄᑦ ᐊᒻᒪᓗ ᐊᕙᑎᐅᑉ ᓱᒃᑯᓇᕐᑐᑕᑦᓯᕙᓪᓕᐊᓂᖓᓄᑦ; 

• ᖃᓄᐃᓕᖕᙰᓯᒪᐅᑎᖏᑦ ᐊᓯᑦᔨᐸᓪᓕᐊᓂᖓᑕ ᐊᕙᑎᐅᑉ ᐃᓄᓐᓂᒃ 
ᐃᓅᕕᓕᓐᓂᒃ ᐅᑭᐅᕐᑕᑐᒥ. 

ᐱᒋᐊᕐᓯᒪᓂᖏᑦ ᐊᒻᒪᓗ ᐃᓗᓕᖏᓐᓄᑦ ᑐᑭᓯᐅᑎᑦᓭᑦ 
ᐅᑭᐅᕐᑕᑐᖅ ᓇᓗᓀᕐᑕᐅᒍᓐᓇᑐᖅ ᐃᑉᐱᒋᓗᒋᑦ ᐊᑦᔨᒌᖕᖏᑐᑦ ᐃᓅᖃᑎᒌᓐᓂᓄᑦ, 
ᐱᓂᐊᕐᓂᓕᕆᓂᕐᓄᑦ ᐊᒻᒪᓗ ᓱᑯᐃᔦᓂᕐᓄᑦ ᑲᑎᒪᒍᑎᐅᓯᒪᔪᑦ. ᐊᒥᓱᑦ ᐃᓄᐃᑦ 
ᓇᓗᓀᕐᑕᐅᒍᑎᖏᓐᓂᒃ ᐃᑉᐱᒍᓱᓪᓗᑎᒃ ᑭᓯᐊᓂᐅᔪᑦ ᐆᒪᔪᕐᑕᖏᑦᑕ ᐱᕈᕐᑐᑕᖏᑦᑕ 
ᐊᒻᒪᓗ ᓄᓇᖏᑦᑕ ᖃᓄᐃᑦᑑᓂᖏᑦᑕ ᓇᓗᓀᕐᑕᐅᒍᑎᖏᓐᓂᒃ ᓄᓇᓕᒫᑉ 
ᑕᑯᑦᓴᐅᓂᖏᑎᒍᑦ ᐃᓘᓐᓈᓂ ᐅᑭᐅᕐᑕᑑᑉ ᓄᓇᕐᓚᖓᓂ ᓇᐹᕐᑐᖃᖕᖏᑐᒥ. 
ᑕᒪᓐᓇ ᓄᓇ ᐱᐅᓯᖃᕐᐳᖅ ᐊᖏᔪᕐᓚᓂᒃ ᐱᕈᕐᑐᑕᖃᕈᓐᓇᕋᓂ, ᐊᒻᒪᓗ 
ᓇᐹᕐᑐᖃᖕᖏᑐᒦᑦᑐᓴᔭᓂᒃ ᐅᕝᕙᓘᓐᓃᑦ ᓀᓈᕐᑎᑐᓂᒃ ᐱᕈᕐᑐᑕᖃᕈᓐᓇᓱᓂ. 
ᐅᑭᐅᕐᑕᑑᑉ ᑭᓪᓕᖓ ᓇᓗᓀᕐᑕᐅᓗᑭᓲᖅ ᓄᓇᕐᓚᐅᒋᐊᖓ 66 ᖁᓛᓃᑦᓱᓂ. ᑖᓐᓇ 
ᓇᔪᕐᑕᖓᑕ ᓇᓗᓀᕐᓯᐅᑎᐅᑎᑕᐅᒍᑎᖓ ᑖᕙᓂ ᓯᕿᓂᐅᑉ ᓂᐱᖕᖏᑑᓲᒍᓂᖓᓄᑦ 
ᐅᕝᕙᓘᓐᓃᑦ ᓄᐃᖕᖏᑑᓲᒍᓂᖓᓄᑦ ᐅᓪᓗᒥ ᐊᑕᐅᓯᕐᒥ ᐊᐅᔭᐅᒋᐊᑕᒫᑦ ᐊᒻᒪᓗ 
ᐅᑭᐅᒍᒋᐊᑕᒫᑦ.

ᐅᑭᐅᕐᑕᑑᑉ ᓄᓇᖓ ᐱᑕᖃᓲᖅ ᐊᑦᔨᒌᖕᖏᑐᓂᒃ ᐱᕈᕐᑐᓂᒃ ᐊᒻᒪᓗ 
ᐆᒪᔪᓂᒃ. ᑖᒃᑯᐊ ᐊᓂᕐᓂᓕᑦᓴᔦᑦ ᐃᓕᒪᕕᖃᑦᓯᐊᕈᓐᓇᓯᓯᒪᔪᑦ ᐅᑭᐅᕐᑕᑑᑉ 
ᓯᓚᖓᓂᒃ ᐄᒃᑮᓇᓪᓚᕆᒍᓐᓇᑐᒥᒃ ᐆᒪᒍᓐᓇᕕᖃᓚᕿᑦᓱᑎᒃ ᐊᒻᒪᓗ 
ᓄᓇᐅᑉ ᐱᐅᓯᕆᑦᓱᒍ ᐊᕙᑎᖓᓂ ᐃᓂᖃᒡᒐᑐᕋᑎᒃ. ᐆᑦᑐᕋᐅᑎᑦᓯᐊᒍᕗᖅ 
ᐃᓂᖃᕈᓐᓇᓯᐊᕐᐸᓕᐊᓯᒪᓂᖏᑦ ᓇᓄᐃᑦ, ᐊᓯᑦᔨᐸᓪᓕᐊᓂᖃᕐᓯᒪᔪᑦ 
150,000-ᓂ ᐊᕐᕌᒍᓂ ᐱᔪᕕᓂᐅᑦᓱᑎᒃ ᐊᑦᓴᓂᑦ. ᐅᑭᐅᕐᑕᑐᒥ 
ᐆᒪᒍᓐᓇᕕᖃᕐᐸᓕᐊᑦᓱᑎᒃ, ᓇᓄᐃᑦ ᒥᕐᖁᖏᑦ ᖃᑯᕐᑕᖑᕐᓯᒪᔪᑦ (ᐆᒪᔪᕐᓂᐊᓕᕋᒥᒃ 
ᑕᑯᑦᓴᐅᖏᑦᑑᒍᓐᓇᓯᕋᑕᕐᓱᑎᒃ), ᐃᑕᒐᖏᑦ ᐊᖏᓕᕙᓪᓕᐊᓱᑎᒃ ᐊᒻᒪᓗ 
ᓂᕈᑦᑐᐸᓪᓕᐊᓱᑎᒃ ᐊᐳᑎᒃᑯᑦ ᓯᐊᕐᕆᔮᖕᖏᓂᕐᓴᐅᒍᓐᓇᓯᑦᓱᑎᒃ, ᑭᒍᑎᖏᓪᓗ 
ᑐᓗᕆᐊᖏᑦ ᑕᑭᓕᐅᒥᑦᓱᑎᒃ ᓂᕿᑐᐃᓐᓇᑲᓪᓚᓂᒃ ᓇᑲᑦᓯᒍᐊᕐᓂᓴᐅᓯᑦᓱᑎᒃ. 
ᐊᕐᕌᒎᕐᖃᒥᓂ, ᓇᓄᐃᑦ ᐊᓯᑦᔨᐸᐊᓪᓕᐊᓂᖏᑦ ᐱᒋᐊᕐᖃᒥᐅᓕᕐᒥᔪᑦ, 
ᐱᐊᕋᕐᑖᖃᑎᖃᕐᐸᓕᕐᓱᑎᒃ ᐊᑦᓴᓂᒃ ᑕᕐᕋᓕᐊᕐᑕᑐᓂᒃ ᓄᐃᑎᕐᐸᓕᐊᓕᕐᓱᒋᑦ ᓄᑖᑦ 
ᐱᐊᕐᕿᐅᖃᑎᒌᑦᑐᓴᔭᐅᖕᖏᑐᑦ ᐱᐊᕋᖏᑦ.

• ᐃᓕᓴᕐᕕᔪᐊᖓ Waterloo ᐳᑯᑦᓯᒪᔪᖅ ᓱᓇᒥᓐᓂᓴᓂᒃ 
ᑕᑯᑦᓴᐅᑎᑦᓯᕕᒻᒥᓅᕐᓯᒪᑦᓱᒋᑦ  ᐅᑭᐅᕐᑕᑐᒥ ᐱᖕᖑᐊᕈᓯᓂᒃ ᐊᒻᒪᓗ 
ᐃᓄᐃᑦ ᐱᒋᐊᕐᐸᓕᐊᓂᕆᓯᒪᔭᖏᓐᓂᒃ. ᐅᕙᓂ  ᖃᕆᑕᐅᔭᒃᑯᑦ 
ᑕᑯᑦᓴᐅᑎᑦᓯᕕᒻᒥ ᑕᑯᔭᐅᒍᓐᓇᑐᑦ: gamesmuseum.uwaterloo.ca.

ᑕᑭᓖᒋᐊᕈᑎᑦᓭᑦ (ᐃᓕᓴᕐᕕᐅᑉ ᓯᓚᑖᓂ) ᐱᓇᓱᐊᕐᑎᓯᐅᑏᑦ
• ᐃᓕᓵᑦ ᑕᑯᒥᓇᕐᑐᓕᐅᖁᓗᒋᑦ ᓄᐃᑕᑎᑦᓯᔪᓂᒃ ᓇᒻᒥᓂᖅ ᓄᓇᒥ 

ᐊᒻᒪᓗ ᐃᓅᖃᑎᒌᓐᓂᒥ ᐊᕙᑏᓐᓂᒃ. ᑕᑯᓐᓇᑎᓗᒋᑦ ᐊᐅᓚᔫᓂᒃ ᐆᒪᔪᖅ 
ᐅᔭᕋᖅ ᐊᒻᒪᓗ ᐃᓅᓯᕐᒪ ᐊᑦᔨᖑᐊᖏᑦ ᐊᒻᒪᓗ ᐃᑉᐱᒍᓱᑦᓯᐊᓗᑎᒃ 
ᐅᓂᒃᑳᑕᐅᔪᑦ ᓇᓗᓀᕐᑕᐅᕙᓪᓕᐊᓂᖏᓐᓂᒃ ᑕᑯᒥᓇᕐᑐᓕᐅᕐᓂᑎᒍᑦ. ᐃᓕᓵᑦ 
ᐱᕕᑦᓴᖃᕐᓂᓴᐅᒋᐊᓖᑦ ᓄᐃᑦᓯᒐᓱᐊᕐᓗᑎᒃ ᐃᖕᖏᖑᐊᕈᓯᓂᒃ, ᓴᓇᐅᒐᕐᓂᒃ, 
ᐅᕝᕙᓘᓐᓃᑦ ᒥᖑᐊᕈᑏᑦ ᐃᒣᑦ ᐊᑐᕐᓗᒋᑦ, ᐊᒻᒪᓗ ᐃᓕᓴᖃᑎᒥᓂᒃ 
ᑐᓴᕐᑎᓯᓚᖓᓗᑎᒃ ᓱᓇᐅᒻᒪᖔᑕ ᑕᑯᒥᓇᕐᑐᓕᐊᖏᑦ ᐊᒻᒪᓗ ᓇᓪᓕᐊᓂᒃ 
ᐅᓂᒃᑳᒥᒃ ᑕᑯᑎᑦᓯᒍᑎᒋᒻᒪᖔᕐᒥᖏᑦ.

• ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᒪᓂᐅᕗᑦ ᓯᓚᕐᔪᐊᒥᒃ ᓇᒻᒥᓂᖅ 
ᐊᑑᑎᔭᐅᓯᒪᔪᓂᒃ ᐊᒻᒪᓗ ᐃᓕᑦᓯᓯᒪᑦᓱᒋᑦ ᐊᑐᕐᑕᐅᒍᓐᓀᑎᓗᒋᑦ 
ᓯᓚᕐᔪᐊᓕᒫᒥ ᐱᖁᔭᕐᑕᖏᑦ ᓱᑯᐃᔦᓂᐅᑉ. ᐃᓕᓵᑦ ᖃᐅᔨᓴᕐᑎᓗᒋᑦ 
ᓇᒻᒥᓂᖅ ᐱᐅᓯᑐᖃᕐᑎᒍᑦ ᖃᐅᔨᒪᓂᕐᒥᓂᒃ ᐊᕙᑎᒧᐊᖓᔪᓂᒃ ᐊᓪᓚᓗᑎᒃ 
ᐅᓂᒃᑳᑐᐊᓕᐊᕆᓗᒋᑦ ᓄᓇᓕᐊᕈᒥᓄᐊᖓᔪᑦ/ᓄᓇᓕᒥᓄᐊᖓᔪᑦ/
ᓄᓇᕐᓚᒥᓄᐊᖓᔪᑦ ᐊᓇᕐᕋᖃᕐᕕᒥᓂ. ᑖᒃᑯᐊ ᐱᓇᓱᐊᕐᓂᖏᑦ 
ᐆᑦᑐᕋᕈᑎᒋᓗᒋᑦ ᐅᓂᒃᑳᑐᐊᓄᑦ ᐊᓪᓚᖑᐊᓄᑦ ᑕᑯᑦᓴᐅᑎᑕᐅᔪᑦ ᐊᐅᓚᔫᓂ 
ᓗᒫᔫᖅ.

ᐅᑯᐊᒍᒍᓐᓇᒥᔪᑦ ᐊᑐᐊᕆᐊᓪᓚᕋᑦᓭᑦ 
• ᐃᓄᐃᑦ ᐊᕐᓀᑦ ᑲᑐᑦᔨᖃᑎᒌᓐᓂᖓ ᑲᓇᑕᒥ. 1990. ᐃᓄᐃᑦ ᐱᐅᓯᖏᑎᒍᑦ: 

ᐃᓄᐃᑦ ᐃᓗᒡᒍᓯᖓᓂᒃ ᖃᐅᔨᒍᑎᑦᓭᑦ. Ottawa. Pauktuutit Inuit 
Women of Canada.

• John Bennett and Susan Rowley (editors). 2004. ᐅᖃᓗᑦ: 
ᐅᖃᐅᓯᑎᒍᑦ ᐱᕙᓪᓕᐊᓂᕆᓯᒪᔭᖓ ᓄᓇᕗᑦ. Montreal: McGill-Queen’s 
University Press.

• ᐃᓄᐃᑦ ᐃᓗᒡᒍᓯᖓ ᖃᕆᑕᐅᔭᑎᒍᑦ ᐃᑲᔪᕐᓯᐅᑎᑦᓭᑦ. Heritage Canada. 
icor.ottawainuitchildrens.com

ᐅᑭᐅᕐᑕᑑᑉ ᓄᓇᖓ ᐊᒻᒪᓗ ᐊᕙᑎᖓ
ᑌᔪᕐᑕᐅᔪᒥᒃ ᖃᐅᔨᓴᕐᓂᖅ
ᐅᑭᐅᕐᑕᑑᑉ ᐊᕙᑎᖓ ᑕᑯᑦᓴᐅᕕᐅᓲᖅ ᐊᒥᓱᐃᓄᑦ ᐆᒪᖃᑎᒌᕝᕕᐅᔪᓂᒃ ᐊᒻᒪᓗ 
ᐆᒪᔪᐃᑦ ᐱᕈᕐᑐᐃᓗ ᓇᔪᒐᖏᓐᓂᒃ. ᐊᖏᔪᒻᒪᕆᐅᒐᓗᐊᕐᓱᓂ, ᐅᑭᐅᕐᑕᑑᑉ 
ᓄᓇᖓᑕ ᖃᓄᐃᑦᑐᓚᕆᐅᓂᖓ ᐱᑕᖃᒻᒪᕆᑦᑐᖅ ᑕᕆᐅᑉ ᓯᑯᖓᓂᒃ, 
ᓇᐹᕐᑐᖃᖕᖏᑐᓂᒃ ᓄᓇᓂᒃ, ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᓂᒃ (ᓄᓇᐅᑉ 
ᐃᑭᐊᖓ ᖁᐊᒍᑎᓪᓗᒍ ᐊᕐᕌᒍᓕᒫᒥ), ᐊᒻᒪᓗ ᓯᓚᖓ ᐄᒃᑮᓇᕙᓪᓗᓲᒍᑦᓱᓂ 
ᐊᒻᒪᓗ ᐊᑯᓂ ᓯᕿᓐᓂᑯᑖᓲᒍᑦᓱᓂ ᐊᒻᒪᓗ ᐃᓚᖓᓐᓂ ᓯᕿᓂᖅ ᓄᐃᔪᐃᑦᑑᓱᓂ.

ᐅᑭᐅᕐᑕᑐᒥᒃ ᖃᓪᓗᓈᑦ ᓄᓇᖓᓃᑦᑐᑦ ᐃᓱᒪᒋᔭᖃᓲᒍᒐᓗᐊᑦ 
ᓱᓇᑕᖃᖕᖏᒋᐊᖓᓂᒃ, ᐱᑕᖃᓲᖅ ᐊᒥᓱᐃᓂᒃ ᐊᑦᔨᒌᖕᖏᑐᓂᒃ ᐱᕈᕐᑐᓂᒃ 
ᐊᒻᒪᓗ ᐆᒪᔪᓂᒃ, ᐅᓄᕐᓂᓴᖏᑦ ᐃᓕᒪᕕᖃᕈᓐᓇᓯᓯᒪᔪᑦ ᐊᑦᔨᒋᔭᐅᒐᑎᒃ 
ᐃᓂᖃᑦᓯᐊᕈᓐᓇᕕᖃᓕᕐᓱᑎᒃ ᑕᕐᕋᐅᑉ ᓯᓚᖓᓂᒃ ᓱᖁᑎᑦᓴᕋᑎᒃ ᐊᒻᒪᓗ 
ᓄᓇᖓᓂᒃ. ᑖᒃᑯᐊ ᐆᒪᔪᐃᑦ ᐱᕈᕐᑐᓗ ᐃᓄᓐᓂᒃ ᓂᕆᔭᑦᓴᖃᕐᑎᓯᓯᒪᔪᑦ 
ᐊᒻᒪᓗ ᐊᑐᕋᑦᓴᖃᕐᑎᓯᓯᒪᑦᓱᑎᒃ, ᐊᒻᒪᓗ ᐃᓄᓐᓄᑦ ᓇᔪᕐᑕᐅᖏᓐᓇᕋᓗᐊᕋᒥᒃ 
ᐅᑭᐅᕐᑕᑐᒥᐅᓄᑦ ᑕᐅᓴᓐᑎᓂ ᐊᕐᕌᒍᓂ ᖃᓄᐃᓕᖕᖓᑕᐅᓯᒪᒐᓛᒐᑎᒃ. 
ᖃᒻᒥᑯᑦ, ᓱᑲᑦᑐᒥᒃ ᐅᑭᐅᕐᑕᑑᑉ ᓯᓚᖓ ᐊᓯᑦᔨᐸᓪᓕᐊᓯᒪᓕᕐᒪᑦ ᑕᕐᕋᒥ ᐊᕙᑏᑦ 
ᐊᖏᔪᒻᒪᕆᑎᒍᑦ ᖃᓄᐃᓕᖕᖓᑕᐅᕙᓪᓕᐊᓯᒪᓕᕐᑐᑦ. ᑖᒃᑯᐊ ᐊᓯᑦᔨᐸᓪᓕᐊᓃᑦ 
ᐱᖏᓐᓇᑐᒦᑦᑎᓯᓕᕐᑐᑦ ᐱᕈᕐᑐᖏᓐᓂᒃ ᐊᒻᒪᓗ ᐆᒪᔪᖏᓐᓂᒃ ᐅᑭᐅᕐᑕᑑᑉ, ᐃᓄᐃᑦ 
ᐱᐅᓯᑐᖃᕐᒥᑎᒍᑦ ᐊᒻᒪᓗ ᐃᓅᒡᒍᓯᒥᑎᒍᑦ ᑕᒪᒃᑯᓂᖓ ᓄᓇᖓ ᐱᑕᖃᕐᑎᓗᒍ 
ᑭᓯᐊᓂᐅᑦᓴᕋᓗᐊ.

http://www.gamesmuseum.uwaterloo.ca/VirtualExhibits/Inuit/english/index.    %250D     html#blanket
http://icor.ottawainuitchildrens.com


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᐃᓄᐃᑦ ᐃᓱᒪᒋᔭᖏᑎᒍᑦ
ᓄᓇᓕᓐᓂ ᐊᐅᓚᑕᐅᓂᖏᑦ ᐆᒪᔪᐃᑦ ᐊᕙᑎᖏᑦᑕ ᐱᒻᒪᕆᖁᑎᒋᔭᐅᓯᒪᔪᑦ 
ᑲᒪᒋᔭᐅᒋᐊᖃᕐᓂᖏᑦ ᓄᐃᑕᐅᓚᕿᐅᑎᖏᓐᓃᓱᑎᒃ ᐃᓘᓐᓇᖏᑦᑕ 
ᐃᓄᐃᑦ ᓄᓇᖃᕐᓂᕋᕐᓂᓄᑦ ᐊᖏᖃᑎᖃᕈᑎᖏᓐᓂ ᓄᓇᓕᒫᓂ. ᑖᒃᑯᓇᓂ 
ᓄᓇᓂ ᐅᓄᕐᓯᐅᒥᓯᒪᓂᖏᑦ ᐅᕐᓱᐊᓗᑦᑕᑐᑦ ᐊᒻᒪᓗ ᐅᔭᕋᕐᓂᐊᑐᑦ 1970-
ᓂ ᐃᓄᓐᓂᒃ ᐊᐅᓚᑦᔦᒋᐊᓚᖀᓯᒪᔪᑦ ᓄᐃᒋᐊᓯᑦᓱᒍ ᑲᑐᑦᔮᖃᕐᕕᒃ 
ᐱᓂᐊᕐᓂᓕᕆᓂᑎᒍᑦ ᓂᐱᖃᕐᕕᒃ ᐅᖑᒪᒍᒪᑦᓱᒋᑦ ᓄᓀᑦ ᐆᒪᔪᕐᓯᐅᕕᒋᓲᖏᑦ 
ᐊᒻᒪᓗ ᒥᑭᒋᐊᕐᓂᐊᕕᒋᓲᖏᑦ. ᓲᔪᒥᒃ ᐊᕙᑎᒥᓂᒃ ᐱᒻᒪᕆᐅᑎᑦᓯᓂᖏᑦ 
ᑲᔪᓯᕗᑦ ᓱᓇᒥᑦᑐᓂᒃ ᑲᔪᓯᑎᑦᓯᒍᑎᒋᒋᐊᕐᓯᒪᓕᕐᓱᒋᑦ ᑭᒡᒐᑐᕈᑎᒋᓯᓗᒋᑦ 
ᑖᒃᑯᐊ ᓄᓇᖃᖃᑎᒌᑦ ᐊᒥᓱᐃᓂᒃ ᐊᑕᓐᓂᐅᕈᑎᖏᑦ ᐱᓂᐊᕐᓂᓕᕆᓃᑦ 
ᐋᕐᕿᓯᒪᐅᑎᖏᑦᑕ ᐃᓗᐊᓅᕈᑎᒋᓗᒋᑦ.

ᓄᐃᑕᐅᓯᒪᒐᓗᐊᕐᓱᑎᒃ ᐊᕙᑎᒧᐊᖓᔪᑦ ᐃᓱᐃᓪᓕᖓᔪᑦ ᐱᑦᔪᑎᒋᑦᓱᒋᑦ, ᐃᓄᐃᑦ 
ᓄᓇᓕᓕᒫᖁᑎᖏᑦ ᑲᒪᖃᑕᐅᕙᓪᓕᐊᔪᑦ ᓄᐃᑎᕐᑕᐅᓂᖏᓐᓂᒃ ᐅᑭᐅᕐᑕᑐᒥ 
ᐅᕐᓱᐊᓗᓐᓂᐊᓃᑦ ᐊᒻᒪᓗ ᐅᔭᕋᕐᓂᐊᓃᑦ. ᐅᔭᕋᕐᓂᐊᓂᖅ ᖃᐅᔨᒪᔭᐅᔫᒐᓗᐊᖅ 
ᖃᓄᐃᓕᖕᙰᓯᒪᓪᓚᕆᒍᓐᓇᓂᖓ ᓄᓇᒥᒃ, ᓄᐃᑕᑎᑦᓯᐅᑕᐅᒻᒥᒪᑦ 
ᐱᕕᑦᓴᐅᑎᑕᐅᒍᓐᓇᑐᓂᒃ ᓄᑖᑦ ᐱᓇᓱᒐᑦᓭᑦ ᓄᐃᑎᕐᓗᒋᑦ ᐊᒻᒪᓗ 
ᐅᑭᐅᕐᑕᑐᒨᕐᖃᓯᑎᓗᒋᑦ ᑮᓇᐅᔦᑦ ᐃᑎᐅᕐᖃᓂᖏᑦ. ᐱᒐᓱᐊᒻᒪᕆᐅᑎᒋᕓᑦ 
ᐊᒥᓱᐃᑦ ᐃᓄᐃᑦ ᑎᒥᖁᑎᖏᑦᑕ ᓇᓂᔨᒐᓱᐊᕐᓂᖅ ᑮᓇᐅᑦᔭᕈᑎᖃᓚᕿᒋᐊᕐᓃᑦ 
ᐱᓇᓱᐊᖃᑎᒋᓗᒋᑦ ᐅᔭᕋᕐᓂᐊᑏᑦ ᐱᑦᓯᐊᓂᖃᕐᓗᑎᒃ ᓈᒻᒪᑐᓂᒃ 
ᑕᐅᕐᓯᑎᑦᓯᒍᓐᓇᓯᐊᕐᑐᑦ ᐊᕙᑎᐅᑉ ᖃᓄᐃᓕᖕᖓᑕᐅᓂᖏᓐᓄᑦ ᐅᓄᕐᓂᓴᐅᑎᓗᒋᑦ 
ᐃᓅᖃᑎᒌᓐᓂᒥ ᐊᒻᒪᓗ ᒪᑭᑕᒐᓱᐊᕐᓂᓂ ᐱᕙᓪᓕᖁᑎᑦᓭᑦ ᐃᓄᓐᓄᑦ ᑕᕐᕋᒥᐅᓄᑦ. 

ᑕᒪᒃᑯᓄᖓᐅᓕᖓᔪᑦ ᐊᐅᓚᔫᑦ
• ᐃᓄᐃᑦ ᐊᐅᔭᖓ 

• ᓇᑦᓯᓯᐅᕐᓂᖅ ᐅᐱᕐᖔᒥ ᓯᑯᒥ (ᐃᓕᒃᑰᑎᕐᑐᓂ 1 ᐊᒻᒪᓗ 2) 

ᑕᓯᐅᕐᓯᒍᑏᑦ/ᐊᐱᕐᓲᑕᐅᒋᐊᓖᑦ
• ᐃᓄᐃᑦ ᑌᒪᖕᖓᓂᑦ ᐊᑐᕐᓗᑎᒃ ᑭᓯᐊᓂᐅᓯᒪᕗᑦ ᓄᓇᒥᓂᑕᕐᓂᒃ 

ᐆᒪᒐᓱᐊᕈᑎᒋᓗᒋᑦ. ᐅᓪᓗᒥᐅᓕᕐᑐᖅ, ᑭᓯᐊᓂ, ᐃᑭᑦᑐᐃᑦ ᐃᓄᐃᑦ 
ᐆᒪᔪᕐᓯᐅᕈᓯᖏᑦ, ᐱᓗᐊᕐᑐᒥᒃ ᓇᑦᓯᓯᐅᕈᓯᖏᑦ, ᑭᐅᒪᐅᑕᐅᓚᕿᓯᒪᕗᑦ. 
ᐃᓱᒪᒋᔭᒃᑰᕕᑦ, ᐃᓄᐃᑦ ᑲᔪᓯᒍᓐᓇᑎᑕᐅᔪᑦᓴᐅᕙᑦ ᐆᒪᔪᕐᓯᐅᕈᓯᒥᓂᒃ 
ᐆᒪᒍᑎᒋᓯᒪᔭᖏᓐᓂᒃ ᐃᓗᒡᒍᓯᒥᒍᑦ ᐊᕐᕌᒍᓂ ᐊᒥᓱᒻᒪᕆᓐᓂᒃ, ᐅᕝᕙᓘᓐᓃᑦ 
ᐆᒪᔪᕐᓯᐅᓂᖏᑦ ᒪᓕᒐᕐᑕᓯᔭᐅᒋᐊᖃᕐᐸᑦ ᒪᓕᓪᓗᒋᑦ ᓯᓚᕐᔪᐊᒥ 
ᒪᓕᒐᐅᓕᕐᑐᑦ? ᒪᓕᒐᕐᑕᓯᔭᐅᑉᐸᑕ, ᑭᓇᒃᑯᑦ ᑐᑭᑖᕈᑎᖃᕆᐊᖃᕐᐸᑦ, ᐊᒻᒪᓗ 
ᖃᑦᓯᓂᒃ, ᐆᒪᔪᕈᓐᓇᓯᓗᑎᒃ ᓈᒻᒪᓴᒐᔭᕐᖃᑦ?

• ᑕᕝᕙᓂ ᐃᓕᒃᑰᕕᒻᒥ, ᐊᒥᓱᑦ ᐆᑦᑐᕋᐅᑏᑦ ᓄᐃᑕᐅᓯᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᐱᕐᓲᑕᐅᖔᕐᐸᓕᕐᓂᖏᑦ ᐃᓄᓐᓄᑦ ᓯᓚᐅᑉ 
ᐊᓯᑦᔨᐸᓪᓕᐊᓂᖓ ᐱᑦᔪᑎᒋᑦᓱᒍ. ᐅᖃᐅᓯᕆᓗᒋᑦ ᖃᓄᐃᓕᖕᙰᓯᒪᓂᖏᑦ 
ᑖᒃᑯᐊ ᐊᒻᒪᓗ ᐊᓯᖏᑦᑕ ᖃᓄᐃᓕᖕᙰᓯᒪᒍᓐᓇᓕᕐᓂᖏᑦᑕ ᐃᓄᐃᑦ 
ᐃᓗᒡᒍᓯᖓᓂᒃ. ᖃᓄᐃᓕᖕᖓᒐᔭᕐᖃᑦ ᖃᐅᔨᒪᔭᑐᙯᑦ ᑐᓂᐅᕐᖃᑕᐅᓯᒪᔪᑦ 
ᓯᕗᓪᓕᕕᓂᑦᑎᓂᒃ ᐱᒋᐊᕐᓱᑎᒃ ᑕᓴᒧᖓᓕᒫᖅ ᐊᕐᕌᒍᓂ ᐊᒥᓱᓂ 
ᓯᓚᕐᕈᐊᕆᓕᕐᑕᑎᓐᓂ ᐅᓪᓗᒥ ᐊᑐᕋᑦᓴᐅᒍᓐᓀᓯᑉᐸᑕ? ᑲᔪᖏᕐᑐᓗᒋᑦ 
ᐃᓕᓵᑦ ᓄᐃᑦᓯᖁᓗᒋᑦ ᐆᑦᑑᑎᓂᒃ ᐃᓚᒋᔭᐅᔪᓂᒃ ᓇᒻᒥᓂᖅ ᐃᓗᒡᒍᓯᒥᓄᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ. 

ᑕᑯᓐᓇᕋᑦᓴᑎᒍᑦ ᑐᓴᕋᑦᓴᓕᐊᒍᓯᔪᑎᒍᑦ ᑐᑭᓯᒍᑎᑕᖏᑦ
• ᓇᑦᓯᓯᐅᕐᓂᖅ ᐊᐅᓚᔫᑦ ᓄᐃᑕᑎᑦᓯᔪᑦ ᐊᒥᓱᐃᑎᒍᑦ ᐃᓄᐃᑦ 

ᐱᐅᓯᖃᕐᕕᒋᓲᖏᓐᓂᒃ ᓄᓇᒥᓂ ᐊᕙᑎᒥᓃᑦᓱᑎᒃ. ᑖᒃᑯᐊ ᐊᐅᓚᔫᑦ 
ᑕᑯᓐᓇᓗᒋᑦ, ᐃᑉᐱᒍᓱᓐᓇᑐᖅ ᑐᓴᕐᓂᔮᕈᑎᕙᓪᓛᒋᐊᖏᑦ ᐅᕝᕙᓘᓐᓃᑦ 
ᐅᖄᔨᖃᕋᑎᒃ ᓇᓗᓀᕐᓯᑲᑦᑕᑐᒥᒃ ᓱᓕᕐᒪᖔᑦ ᑕᑯᓐᓇᑕᖅ, ᖃᓄᖅ 
ᑕᑯᓐᓇᕋᑦᓭᑦ ᑐᓴᕐᓴᓂᒃ ᐱᑕᖃᖕᖏᓂᖓ ᐃᑉᐱᒍᓱᓕᕐᑎᓯᒍᓐᓇᐸᑦ 
ᓱᔪᖃᓕᕐᒪᖔᑦ ᐅᓂᒃᑳᑕᐅᔪᒥ?

• ᐆᑦᑑᑎᒋᓗᒋᑦ ᑐᓴᕐᓂᔮᕐᕙᓚᑦᓯᔪᕐᑕᖃᖕᖏᓂᖏᑦ ᓇᑦᓯᓯᐅᕐᓂᖅ 
ᐊᐅᓚᔫᑦ ᐅᑯᓄᖓᒥᑦ ᐃᓅᑉ ᐊᐅᔭᖓ. ᖃᓄᖅ ᐃᓕᔭᐅᓯᒪᓂᖏᑦ 
ᐅᖄᕙᓚᑦᓯᐅᑉ ᐅᑯᓄᖓ ᐃᓅᑉ ᐊᐅᔭᖓ ᑐᓂᕐᕈᓯᓚᕿᓯᒪᕙᑦ, ᐅᕝᕙᓘᓐᓃᑦ 
ᐃᑉᐱᒍᓱᖕᖏᓚᖀᒍᓐᓇᐸ, ᐊᑑᑎᔪᓂᒃ ᑕᑯᑦᓴᐅᑎᑕᐅᑦᓱᑎᒃ. ᐃᓕᓵᑦ 
ᐃᑉᐱᒍᓱᑦᓯᐊᖁᓗᒋᑦ ᐅᑭᐅᕐᑕᑐᓕᑦᑖᑐᓂᒃ ᐅᖃᐅᓯᕆᔭᐅᑦᓱᑎᒃ ᑖᒃᑯᓇᓂ 
ᐊᐅᓚᔫᓂ ᐃᓄᑐᐃᓐᓇᐅᖏᑦᑐᒧᑦ. ᖃᐅᔨᔭᐅᑎᑕᐅᒋᐊᕐᑐᑦ ᐊᑦᔨᒐᓛᒍᒐᔭᕐᖃ 
ᐅᕝᕙᓘᓐᓃᑦ ᐊᑦᔨᒋᔭᐅᖕᖏᓚᕆᒐᔭᕐᖃ ᐅᖄᔭᐅᓐᓂᐸᑕ ᐃᓄᒻᒧᑦ 
ᐊᐅᓚᔫᓕᐊᕆᔭᐅᔪᒧᑦ?

ᐅᑭᐅᕐᑕᑑᑉ ᓯᓚᖓᑕ ᓅᓲᒍᓂᖏᓐᓄᑦ ᐊᕙᑎᒥ ᑕᑯᑦᓴᐅᓱᓂ 
ᖃᓄᐃᓕᖕᙰᓯᒪᓲᒍᓂᕐᐸᐅᕗᖅ ᑕᒪᖏᓐᓂᒃ ᐆᒪᔪᓂᒃ ᐊᒻᒪᓗ ᐱᕈᕐᑐᓂᒃ 
ᐅᑭᐅᕐᑕᑐᒥ ᑕᕐᖀᑦ ᓯᓚᖏᑦᑕ ᐊᓯᑦᔨᑕᕐᓂᖏᑦ. ᐅᑭᐅᕐᑕᑑᑉ ᐱᐅᓯᖓ 
ᑕᑯᑦᓴᐅᓂᓕᒃ ᐅᑭᐅᒥᒃ ᐃᑦᔨᓕᕐᓂᕆᓲᖓ ᐊᒻᒪᓗ ᐅᑭᐅᒍᑯᑖᒍᓂᕆᓲᖓ, 
ᓯᕿᓂᖅ ᑕᕐᕿᓂ ᐊᒥᓱᓂᐊᓪᓛᑦ ᓄᐃᓲᒍᖕᖏᑐᖅ, ᐊᒻᒪᓗ ᐄᒃᑮᓇᕐᓂᖓ 
ᑲᑕᑦᓯᒪᓪᓚᕆᓲᒍᑦᓱᓂ ᓯᓚᓐᓂᐊᕈᑎᑎᒍᑦ -40 ᐊᒻᒪᓗ -50-ᒦᓲᒍᑦᓱᓂ. 
ᐊᓂᕐᓂᓕᑦᓴᔦᑦ ᒪᕐᕈᐃᑎᒎᓲᑦ ᐃᓅᓯᕐᒥᓂ ᐱᐅᓯᖃᕈᑎᒋᑦᓱᒋᑦ ᑌᒣᑦᑐᒥ 
ᐊᕙᑎᒦᓐᓂᒥᓄᑦ: ᐅᑭᐅᓕᒫᒥ ᓯᓂᓪᓚᕆᑦᓱᑎᒃ, ᑕᕐᕿᓂ ᐃᑦᔨᓕᖕᖏᓂᕐᓴᓂ 
ᓂᕆᔭᒥᓂᒃ ᑲᑎᕐᓱᐃᓯᒪᓂᕐᒥᓄᑦ ᐆᒪᑯᑖᕈᓐᓇᐅᑎᖃᕐᓱᑎᒃ ᐊᑯᓂ ᓯᓂᒐᓗᐊᕋᒥᒃ, 
ᐅᕝᕙᓘᓐᓃᑦ ᐃᑦᔪᔪᖕᖑᓱᑎᒃ, ᕿᐅᒌᒃᑯᑎᒋᒍᓐᓇᓯᑦᓱᑎᒃ ᐅᕐᓱᖏᑦᑕ 
ᐊᒥᐊᕇᓕᕐᓯᒪᓂᖏᓐᓄᑦ ᐊᒻᒪᓗ ᑲᔪᓯᒍᓐᓇᐅᑎᖃᕐᓱᑎᒃ ᐆᒪᔪᕐᓯᐅᓂᕐᒥᒃ 
ᐊᒻᒪᓗ ᓂᕆᔭᑦᓴᓯᐅᕐᓂᒥᒃ ᐅᑭᐅᓕᒫᒥ. ᐋᕐᕿᒋᐊᕐᓯᒪᐅᑎᒋᒍᓐᓇᓂᖏᑦ 
ᓇᓪᓕᐊᒍᒐᓗᐊᕐᒪᑕ, ᐊᐅᔭᐅᑉ ᓀᑦᑑᑉ ᑕᕐᕿᖏᓐᓂ ᐃᓱᕐᕆᓇᕐᓂᓴᒦᓲᑦ 
ᐊᒻᒪᓗ ᓂᕆᕐᕈᐊᖃᑦᑕᓱᑎᒃ. ᔫᓓᒍᓂᓕᒫᖓᓂ ᐊᒻᒪᓗ ᐊᐅᒍᓯᑎᐅᓂᓕᒫᖓᓂ, 
ᐅᑭᐅᕐᑕᑐᒥ ᓇᐹᕐᑐᖃᖕᖏᑐᒥ ᓄᓇᓕᒫᒦᓲᑦ ᑕᐅᑦᑐᖏᑦ ᐃᓇᖁᓇᕐᑐᐃᑦ 
ᐱᕈᕐᓯᐊᑦ, ᐱᕈᕐᑐᐃᑦ 24-ᓂ ᐃᑲᐅᕐᓂᓂ ᓯᕿᓐᓈᑑᒪᑎᓪᓗᒋᑦ ᐊᒻᒪᓗ 
ᐱᕈᕐᑐᒋᐊᓪᓚᓴᓂᒃ ᑲᑕᒉᑲᓪᓚᒐᓱᐊᕐᓱᑎᒃ ᐊᒻᒪᓗ ᑲᑕᒉᑦᓯᐊᑲᓪᓚᒐᓱᐊᕐᓱᑎᒃ 
ᐱᕕᓕᒫᒃᑯᑦ ᐊᓯᑦᓴᓕᐅᑲᓪᓚᒐᓱᐊᓲᑦ. ᐊᓕᐊᓇᕐᓂᖓ ᐊᐅᔭᐅᑉ ᑌᒫᑦᓭᓇᖅ 
ᐊᓯᐸᑦᑕᐅᑌᓕᓲᒍᒻᒥᔪᖅ ᐃᓄᓐᓄᑦ. ᑕᕐᕿᓂ ᐃᑦᔨᓕᕐᑐᓂ ᐊᐳᑎᒦᑦᑐᕕᓂᐅᑦᓱᑎᒃ 
ᐃᓪᓗᒥᓂ ᐊᒻᒪᓗ ᑕᕆᐅᑉ ᓯᑯᖓᓂ ᓇᑦᓯᓯᐅᖃᑦᑕᑐᕕᓂᐅᑦᓱᑎᒃ, 
ᐃᓄᐃᑦ ᐱᐅᓯᑐᖃᕐᒥᑎᒍᑦ ᓄᓇᑐᐃᓐᓇᒧᑦ ᐅᑎᕐᓯᒪᕙᑦᑐᕕᓃᑦ. ᐊᒥᓱᐃᑦ 
ᐃᓚᒌᓈᕐᑎᑐᑦ ᐅᑭᐅᓕᒫᖅ ᐃᓪᓗᒥᐅᖃᑎᒌᕕᓂᐅᑦᓱᑎᒃ ᐊᕕᑦᑐᐸᑦᑐᕕᓃᑦ 
ᐃᑭᑦᑑᓈᕐᑎᖔᓯᑦᓱᑎᒃ ᓇᐹᕐᑐᖃᖕᖏᑐᒥ ᓂᒪᕆᐊᕐᑐᓯᒪᓂᕐᒥᓂ ᑐᑦᑐᓯᐅᕐᓱᑎᒃ, 
ᓂᕆᔭᑦᓴᑕᕐᓱᑎᒃ ᓂᕆᔭᐅᒍᓐᓇᑐᓂᒃ ᐱᕈᕐᑐᓂᒃ ᐊᒻᒪᓗ ᓄᓂᕚᑦᓴᓂᒃ, ᐊᒻᒪᓗ 
ᑕᓯᑦᓯᐊᓂ ᐃᖃᓗᑦᓯᐅᕆᐊᕐᓯᒪᑦᓱᑎᒃ. ᐊᒥᓲᓂᕐᓭᑦ ᐃᓄᐃᑦ ᐊᐅᔭᐅᓕᕐᒪᑦ 
ᐊᐅᓪᓛᓯᒪᕕᑦᓯᐊᒍᒋᐊᖓ ᐊᓕᐊᓇᕐᓱᓂ ᐃᓱᒪᙯᓐᓈᑐᑦ ᐊᒻᒪᓗ ᐃᓅᓯᕐᒥᓂ 
ᐊᓕᐊᓇᕐᓂᓴᓂᒃ ᐊᑑᑎᒍᓐᓇᕕᒋᑦᓱᒍ. ᐅᓪᓗᐃᑦ ᓀᓪᓕᐸᓪᓕᐊᓕᕐᒪᑕ, ᐊᒻᒪᓗ 
ᐅᖃᐅᔭᖏᑦ ᐱᕈᕐᑐᐃᑦ ᓇᐹᕐᑐᖃᖕᖏᑐᒥ ᖁᕐᓱᓯᕙᓪᓕᐊᓕᕐᒪᑕ ᐊᒻᒪᓗ 
ᐊᐅᐸᕐᓯᐸᓪᓕᐊᓱᑎᒃ, ᐃᓘᓐᓈᒍᑦ ᓄᓇᓕᒫᖅ ᐊᑐᐃᓐᓇᕈᕐᑎᐸᓪᓕᐊᓯᓲᖅ 
ᑕᑭᔫᓚᖓᓕᕐᒥᔪᒧᑦ ᐅᑭᐅᒧᑦ.

ᐊᒥᓲᓂᕐᓭᑦ ᐃᓄᐃᑦ ᐃᕐᖃᐅᒪᒍᓐᓇᕕᖏᑎᒍᑦ, ᐅᑭᐅᕐᑕᑐᒥ ᐃᓅᓯᖅ 
ᒪᓕᕝᕕᐅᓯᒪᔪᖅ ᐃᑉᐱᒋᑦᓱᒋᑦ ᓯᓚᐅᑉ ᑕᕐᕿᓂᒃ ᒪᓕᑦᓱᓂ ᐱᒋᐊᑦᓯᐊᑕᕐᓂᖏᑦ. 
ᐅᓪᓗᒥ ᐱᓀᓗᑕᐅᓕᕐᑐᖅ ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᑌᒣᒻᒪᑦ 
ᐃᓱᒫᓘᑎᐅᓂᕐᐹᓄᑦ ᐃᓚᒋᔭᐅᓪᓚᕆᓕᕐᑐᖅ ᓵᖕᖓᔭᐅᒋᐊᖃᓕᕐᓱᓂ ᐅᑭᐅᕐᑕᑑᑉ 
ᐃᓄᖏᓐᓄᑦ. ᐊᕐᕌᒎᕐᖃᒥᓂ, ᐅᑭᐅᕐᑕᑐᓕᒫᒥ ᐸᕐᖄᕈᓐᓇᓂᖅ ᐅᓄᕐᓯᐅᒥᓯᒪᓕᕐᑐᖅ, 
ᐆᒪᔪᐃᑦ ᐃᓚᖏᑦ ᕿᓂᕆᐊᖃᓚᕿᔭᐅᓯᒪᓕᕐᑎᓗᒋᑦ ᐊᕐᖁᑎᑐᖃᕐᒥᑕ ᐊᓯᐊᓂᒃ, 
ᐊᒻᒪᓗ ᐊᓯᖏᑦ ᓇᔪᓲᕕᓂᕐᒥᓂᒃ ᕿᒣᓪᓚᕆᑦᓯᒪᓕᕐᓱᑎᒃ ᓇᔪᓲᕕᓂᖏᑦ ᐃᓄᐃᑦ 
ᐆᒪᔪᕐᓯᐅᕕᑐᖃᖏᑦ ᐊᒻᒪᓗ ᐃᓅᕕᒋᑫᓐᓇᕆᐊᕐᑐᓲᕕᓂᖏᑦ ᐱᑕᖃᕈᓐᓀᒪᑕ. 
ᐊᒥᓱᑦ ᓱᑯᐃᔦᔩᑦ ᐸᑦᓯᑎᓖᑦ ᐊᓯᑦᔩᓯᒪᓪᓚᕆᓐᓂᕃᑦᓱᑎᒃ ᓱᒃᑯᓇᕐᑐᓂᒃ 
ᓇᒧᓕᒫᕐᑕᐅᕙᑦᑐᓂᒃ ᓇᐅᓕᒫᓄᑦ ᓯᓚᕐᔪᐊᒥ. ᑖᒃᑯᐊ ᓱᒃᑯᓇᕐᑐᐃᑦ ᐊᒻᒪᓗ 
ᓂᐅᕋᑦᓴᓗᐃᑦ ᑲᑎᕐᓱᓲᒍᒻᒪᑕ ᑕᕐᕋᒨᖕᖑᓱᓐᓂᓴᐅᑦᓱᑎᒃ ᐊᒻᒪᓗ ᓯᓚᕐᔪᐊᑉ 
ᓴᐴᓗᑕᖓᓂᒃ ᓱᒃᑯᐃᓱᑎᒃ, ᓯᕿᓂᐅᑉ ᐊᑦᑕᓇᕐᓂᖓᓂᒃ ᓱᒐᓗᑦᑎᓯᓚᕿᑦᓱᑎᒃ 
ᐊᒻᒪᓗ ᓯᓚᖓᓂᒃ ᓂᕈᒥᓐᓂᓴᐅᓚᖀᑦᓱᑎᒃ. ᐊᒥᓱᑦ ᓱᑯᐃᔦᔩᑦ ᐃᓱᒫᓘᑎᓖᑦ 
ᑖᑦᓱᒥᖓ ᓂᕈᒥᑦᓯᐸᓪᓕᐊᔪᒥᒃ “ᐊᐳᑎᐅᑉ ᐊᐅᑉᐸᓕᐊᓂᖓᐅᓂᕋᕐᓱᒍ,” ᓱᑲᑦᑐᒥᒃ 
ᓯᑯᐊᓗᐃᑦ ᐊᐅᑉᐸᓕᐊᓂᖏᓐᓄᑦ ᐊᒻᒪᓗ ᓄᓇᐅᑉ ᐃᑭᐊᖓᓂ ᐊᐅᓱᐃᑦᑐᕕᓃᑦ 
ᐊᐅᑉᐸᓕᐊᓕᕐᓂᖏᓐᓄᑦ ᓂᐅᕋᑦᓴᒨᕐᙯᓕᕐᓱᑎᒃ ᐊᓂᕐᓂᒧᑦ ᓈᒻᒪᖏᑦᑐᓂᒃ, 
ᓯᓚᒥᓪᓗ ᓂᕈᒥᑦᓰᓚᕆᓯᒪᖃᑕᐅᑦᓱᑎᒃ. 

ᐆᒪᔪᑐᐃᓐᓀᑦ ᐊᒻᒪᓗ ᓄᓇᑐᐃᓐᓇᖅ ᑖᒃᑯᑑᑦᓱᑎᒃ ᖃᓄᐃᓕᖕᖓᑕᐅᓯᒪᖕᖏᑐᑦ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ, ᐃᓄᒐᓭᑦ ᑌᒣᑕᐅᖃᑕᐅᒻᒪᑕ. ᐃᓄᐃᑦ 
ᓯᓚᕐᔪᐊᑉ ᓇᔪᕐᑕᖓᑕ ᐊᓯᑦᔨᐸᓪᓕᐊᓂᖓᓂᒃ ᑕᑯᓐᓇᓚᕆᒻᒥᔪᑦ, 
ᐊᒻᒪᓗ ᐊᒥᓱᑦ ᐱᐅᓯᑐᖃᖏᑦ ᑐᓂᐅᕐᖃᑕᐅᓯᒪᔪᑦ ᓯᕗᓪᓕᕕᓂᖏᓐᓄᑦ 
ᓇᓗᓇᕐᓯᕙᓪᓕᐊᑐᐃᓐᓇᓕᕐᓱᑎᒃ ᓄᑖᒥ ᐊᕙᑎᐅᓕᕐᑐᒥ ᐊᑑᑎᑎᒐᓱᐊᕆᐊᒥᒃ. 
ᐊᓯᑦᔨᑕᕐᓃᑦ ᑕᕆᐅᑉ ᓯᑯᖓᑕ ᖁᐊᖃᑦᑕᓱᓂ ᐊᐅᖃᑦᑕᓱᓂ, ᐆᑦᑑᑎᒋᑦᓱᒍ, 
ᐃᓄᓐᓂᒃ ᓇᓗᓕᕐᓯᒪᓚᖀᓯᒪᓕᕐᑐᑦ ᓯᕗᓪᓕᕕᓂᕐᒥᑕ ᖃᐅᔨᒪᔭᑐᖃᖏᓐᓂᒃ 
ᐅᑉᐱᕆᔭᖃᕐᑐᓴᐅᒋᐊᒥᓂᒃ ᓯᑯᒥ ᐊᐅᓚᓗᑎᒃ ᐊᑦᑕᓀᑦᑐᒦᑦᓯᐊᒪᖔᒻᒥᒃ 
ᓱᕐᖁᐃᓯᕐᖃᔭᑦᓯᐊᕈᓐᓀᓱᑎᒃ. ᐊᒥᓱᑦ ᐃᓄᐃᑦ ᐃᓱᒫᓘᑎᖃᕐᒥᔪᑦ ᐱᐅᓯᑐᖃᕐᒥᑎᒍᑦ 
ᐅᑭᐅᕐᑕᑐᒥ ᐆᒪᔪᕐᓯᐅᕈᓯᓂᒃ ᖃᐅᔨᒪᔭᑐᙯᑦ ᑌᒣᑦᑐᓭᓐᓇᐅᖏᑦᑑᕙᓪᓕᐊᓂᖏᓐᓄᑦ. 
ᑐᑦᑐᐃᑦ ᐊᕐᖁᑎᑐᖃᕐᒥᓂᒃ ᐊᓯᑦᔩᓯᒪᓕᕐᓂᖏᓄᑦ ᑐᑦᑐᓯᐅᓲᑦᓴᔭᒥᓂᒃ ᓇᓃᒻᒪᖔᑕ 
ᖃᐅᔨᒪᑦᓯᐊᖏᑦᑑᕙᓪᓕᐊᒐᒥᒃ. ᐃᓄᐃᑦ ᑌᒫᑦᓭᓇᖅ ᐃᓱᒫᓘᑎᓖᑦ ᓂᕆᓲᑦᓴᔭᒥᓂᒃ 
ᐱᖕᖏᑑᓗᑭᑉᐸᓕᐊᓂᕐᒥᓂᒃ. ᐆᒪᔪᐃᑦ ᓂᕿᖃᖃᑎᒌᑦᑐᑎᒍᑦ ᖁᓛᓃᓐᓂᐹᑦᓴᔦᑦ, 
ᐆᑦᑑᑎᒋᑦᓱᒋᑦ ᓇᓄᐃᑦ ᐊᒻᒪᓗ ᑕᕆᐅᒥᐅᑌᑦ ᐆᒪᔪᐃᑦ, ᓱᒃᑯᓇᕈᓐᓇᓕᕐᒪᑕ 
ᐆᒪᔪᕐᓯᐅᑕᐅᓗᑎᒃ ᐊᒻᒪᓗ ᓂᕆᔭᐅᒍᑎᒃ ᐊᖏᔪᒻᒪᕆᒻᒥᒃ ᑲᑎᕐᓱᕕᐅᓯᒪᓕᕐᓂᒥᓄᑦ 
ᓱᒃᑯᓇᕐᑐᑦ ᑐᖁᓐᓇᑐᕐᑕᓴᔭᖏᓐᓄᑦ - ᖃᐅᔨᒪᔭᐅᔪᑦ ᑲᑎᕐᓱᐸᓪᓕᐊᓲᒍᒋᐊᖏᑦ 
ᓱᒃᑯᓇᕐᑐᐃᑦ, ᐅᕝᕙᓘᓐᓃᑦ PTB-ᒍᓂᕋᕐᑕᐅᓱᑎᒃ - ᑎᒥᖏᓐᓂ.



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

15

• Arctic Net: ᐱᑐᑦᓯᒪᐅᑎᓂᓖᑦ ᐱᓇᓱᕝᕖᑦ ᓇᓪᓕᑳᑦᓯᐊᓯᒪᔪᓂᒃ 
ᑲᓇᑕᒥ ᑲᑎᓂᖃᕐᑎᓯᓲᑦ ᓱᑯᐃᔦᔨᓂᒃ ᐊᒻᒪᓗ ᐊᐅᓚᑦᓯᔨᓂᒃ 
ᓄᓇᑐᐃᓐᓇᓄᑦ, ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓄᑦ ᐊᒻᒪᓗ ᐃᓅᖃᑎᒌᓂ 
ᓱᑯᐃᔦᓂᕐᓄᑦ ᐱᓇᓱᐊᖃᑎᖃᕐᓱᑎᒃ ᐃᓄᐃᑦ ᑎᒥᖁᑎᖏᓐᓂᒃ, ᑕᕐᕋᒥ 
ᓄᓇᓕᓐᓂᒃ, ᑲᕙᒪᑐᖃᒃᑯᑦ ᐊᒻᒪᓗ ᐳᔮᕓᓐᓰᑦ ᑭᒡᒐᑐᕐᕕᖏᓐᓂᒃ ᐊᒻᒪᓗ 
ᓇᒻᒥᓂᕆᔭᐅᔪᓂᒃ ᐱᓇᓱᕝᕕᓂᒃ. ᑐᕌᒐᖓᑦ ArcticNet ᖃᐅᔨᓴᕐᓂᖅ 
ᖃᓄᐃᓕᖕᙰᓯᒪᓂᖓᓂᒃ ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᐊᒻᒪᓗ 
ᓴᓇᕕᐅᓂᖏᑦᑕ ᑲᓇᑕᐅᑉ ᐅᑭᐅᕐᑕᑐᖓᓂ ᓯᑦᔦᑦ. arcticnet.ulaval.ca

• ᑲᓇᑕᐅᑉ ᐅᑭᐅᕐᑕᑐᖓᓄᑦ ᑎᓕᔭᐅᓯᒪᔪᑦ ᑲᑎᒪᔩᑦ: ᑲᒪᒋᔭᓖᑦ 
ᐃᑉᐱᒍᓱᓐᓂᓂᒃ, ᐱᕙᓪᓕᐊᑎᑦᓯᓂᕐᓂᒃ, ᐊᒻᒪᓗ ᓇᒧᓕᒫᕐᑎᓯᓂᕐᓂᒃ 
ᖃᐅᔨᒪᓂᕐᓂᒃ ᐅᑭᐅᕐᑕᑐᒥ ᓄᓀᑦ; ᑐᓂᕐᕈᓯᕕᒋᓗᒋᑦ ᑭᓇᓕᒫᒃᑯᑦ 
ᐃᑉᐱᒍᓱᒋᐊᕆᐊᖃᕐᓂᖏᑦ ᐱᒻᒪᕆᐅᓂᖓᓂᒃ ᐅᑭᐅᕐᑕᑐᒥ ᓱᑯᐃᔦᓃᑦ 
ᑲᓇᑕᒥ; ᓄᐃᑎᕆᐊᕐᓗᒍ ᑲᓇᑕᐅᑉ ᓯᓚᕐᔪᐊᓕᒫᒥ ᖃᐅᔨᒪᔭᐅᓂᖓ 
ᓯᓚᕐᔪᐊᒥ ᐅᑭᐅᕐᑕᑐᖁᑎᖃᕐᓱᑎᒃ ᐃᓅᖃᑎᒌᕝᕕᐅᔪᓂ; ᐊᒻᒪᓗ 
ᐅᓐᓂᑐᕈᑎᖃᕐᐸᓱᑎᒃ ᐅᑭᐅᕐᑕᑐᒥ ᓱᑯᐃᔦᓂᕐᓄᑦ ᒪᓕᒉᑦ 
ᐃᓕᐅᕐᖃᑕᐅᒋᐊᖃᓕᕐᓂᖏᓐᓂᒃ ᑲᕙᒪᒃᑯᓄᑦ. polarcom.gc.ca/eng

ᐊᓯᑦᔨᓯᒪᓃᑦ ᐊᒻᒪᓗ ᐱᒐᓱᐊᒻᒪᕆᓐᓇᑐᕐᑕᖏᑦ 
ᑕᕐᕋᐅᑉ
ᑌᔪᕐᑕᐅᔪᒥᒃ ᖃᐅᔨᓴᕐᓂᖅ
ᐃᓄᐃᑦ ᐃᓅᒍᓐᓇᕕᖃᑦᓯᐊᓂᖏᑦ ᐅᑭᐅᕐᑕᑐᒥᒃ ᑲᔪᓯᔫᒐᓗᐊᑦ, ᐱᐅᓯᑐᖃᕐᑎᒍᑦ 
ᐃᓗᒡᒍᓯᖏᑦ ᐊᒻᒪᓗ ᐅᖃᐅᓯᖏᑦ ᐱᖏᓐᓇᑐᒦᖕᖑᓱᓐᓂᓴᐅᓲᑦ. ᐊᒥᓱᑦ ᐃᓄᐃᑦ 
ᐃᑉᐱᒋᔭᓖᑦ ᐃᓗᒡᒍᓯᒥᑕ ᐊᑯᓐᓂᖓᓃᒋᐊᖃᓕᕐᓂᖓᓂᒃ ᑭᖑᓂᕐᒥᓂᑌᑦ 
ᐊᒻᒪᓗ ᓄᑖᔦᑦ ᐱᐅᓯᐅᓲᒍᓕᕐᑐᑦ. 2011-ᓂᒥᑦ, ᓄᓇᕗᑦ ᑭᑎᑦᓯᓂᕐᓄᑦ 
ᐊᓪᓚᕕᖓ ᑐᓴᕐᑎᑎᓯᒪᔪᖅ 33 ᐳᓴᖏᑦ ᓄᓇᕗᑦ ᐃᓄᖏᑦᑕ ᐅᑭᐅᖃᕆᐊᖏᑦ 
14 ᐊᑖᓃᑦᑐᓂᒃ. ᑌᒫᑦᓭᓇᑲᓵᑦᑐᑦ ᑐᓴᕐᑕᐅᑎᑕᐅᓯᒪᔪᑦ ᐊᓯᓕᒫᖏᓐᓂᒃ 
ᐃᓄᐃᑦ ᓄᓇᖏᓐᓂ. ᐊᒥᓱᐃᓂ ᐃᓄᐃᑦ ᓄᓇᓕᖏᓐᓂ, ᑖᒃᑯᐊ ᓄᑖᑦ 
ᐃᓄᖕᖑᖃᒻᒥᐅᓕᕐᑐᑦ ᖃᓪᓗᓈᕐᑎᑑᕐᑐᒥᒃ ᐅᖃᐅᓯᕐᒥᒃ ᖃᐅᔨᒪᓂᕐᓭᑦ ᐊᒻᒪᓗ 
ᓇᓂᓕᒫᖅ ᐃᓗᒡᒍᓯᕆᕙᓪᓗᑕᖓᓂᒃ ᖃᐅᔨᒪᓂᕐᓴᐅᓱᑎᒃ ᐱᐅᓯᑐᖃᕐᑎᒍᑦ 
ᐱᓯᑎᐅᒍᑎᓂᒃ ᖃᐅᔨᒪᖕᖏᓂᕐᓴᐅᓕᕐᓱᑎᒃ ᐊᒻᒪᓗ ᐃᓄᐃᑦ ᑭᖑᕚᖏᑦ 
ᐅᖃᐅᓯᓪᓚᕆᒋᖕᖏᑕᒥᓂᒃ ᓯᕗᓪᓕᕕᓂᖏᑦᑕ ᐅᖃᐅᓯᖃᖕᖑᓱᓐᓂᓴᐅᕙᓕᕐᓱᑎᒃ. 
ᐊᒥᓱᑦ ᐅᑭᐅᕐᑕᑐᒥ ᓄᓇᓖᑦ ᓄᐃᑦᓯᕙᓪᓕᐊᒐᓱᐊᓕᕐᑐᑦ ᐊᒻᒪᓗ 
ᐃᑉᐱᒋᔭᖃᓪᓚᕆᑦᓱᑎᒃ ᐃᓗᒡᒍᓯᑐᖃᕐᒥᓂᒃ ᐊᓯᐅᖏᓐᓇᑎᑦᓯᑌᓕᒋᐊᖃᓕᕐᓂᒥᓂᒃ. 
ᑐᑭᓯᒋᐊᕐᓗᒋᑦ ᐱᔭᕐᓃᑐᒃᑰᕈᑏᑦ ᓵᖕᖓᒋᐊᖃᕐᐸᓕᕐᑕᖏᑦ ᐃᓄᐃᑦ ᓄᓇᓕᖏᑦᑕ, 
ᐱᒻᒪᕆᐅᕗᖅ ᐃᓕᓵᑦ ᑐᑭᓯᒋᐊᖃᕐᓂᖏᑦ ᐱᒋᐊᕐᐸᓕᐊᓯᒪᓂᖏᓐᓂᒃ ᐊᑑᑎᕙᑦᑐᑦ 
ᖃᓄᐃᓕᖕᙰᓯᒪᓚᖀᕙᑦᓱᑎᒃ ᐊᒻᒪᓗ ᓴᓇᒻᒪᑖᕐᑎᓯᕙᓪᓕᐊᓯᒪᑦᓱᑎᒃ ᐅᓗᓪᒥ 
ᐃᓅᓯᖏᓐᓂᒃ. 

ᐃᓕᑦᓯᔭᐅᓚᕿᔪᑦ
ᑕᕝᕙᓂ ᐃᓕᒃᑰᓯᒪᕕᒻᒥ, ᐃᓕᓵᑦ ᐱᓚᕿᓚᖓᔪᑦ ᓇᑯᕐᓴᓂᕐᒥᒃ ᐃᓄᐃᑦ 
ᐃᓗᒡᒍᓯᖓᑕ ᐊᓯᑦᔨᓂᕆᓯᒪᓕᕐᑕᖓᓂᒃ ᖃᓪᓗᓈᓄᑦ ᑎᑭᑕᐅᕙᓪᓕᐊᓯᓚᐅᕐᓂᕋᒥᒃ, 
ᐊᒻᒪᓗ ᐃᓚᖏᑦ ᐱᔭᕐᓃᑐᒃᑰᕈᑎᖏᑦᑕ ᓄᐃᑕᐅᓚᕿᓯᒪᑦᓱᑎᒃ ᑖᒃᑯᓄᖓ 
ᐊᓯᑦᔨᓯᒪᓂᕐᓄᑦ. ᐃᓕᓵᑦ ᐅᑯᓂᖓ ᑐᑭᓯᓚᕿᓚᖓᔪᑦ:

• ᐃᒫᒃ ᐃᓄᐃᑦ ᐊᒥᓱᐃᓂᒃ ᐃᓱᒪᖃᕐᒪᑕ ᐱᐅᓯᕆᔭᐅᓯᒪᔪᓂᒃ ᐃᓄᐃᑦ-
ᖃᓪᓗᓈᑦ ᑲᑎᒋᐅᕐᐸᓕᐊᓕᕐᑎᓗᒋᑦ ᐊᒻᒪᓗ ᓄᐃᓚᕿᓯᒪᔭᖏᓐᓂᒃ ᐃᓄᐃᑦ 
ᐃᓗᒡᒍᓯᖓᓄᑦ;

• ᐅᓪᓗᒥ ᐱᔭᕐᓃᑐᒃᑰᓇᕐᑐᐃᑦ ᐅᑭᐅᕐᑕᑐᒥ ᑌᒣᓚᕿᓯᒪᒻᒪᑕ ᐱᑦᔪᑕᐅᑎᓪᓗᒋᑦ 
ᐊᑦᔨᒌᖕᖏᑐᑦ (ᐊᒻᒪᓗ ᐅᐊᕈᑎᒌᕙᓪᓗᓄᑦ) ᓄᓇᐅᑉ ᐱᐅᓯᖃᕐᓂᖏᓐᓄᑦ 
ᐱᑦᔪᑎᓄᑦ, ᐃᓅᖃᑎᒌᓐᓂᓂ ᐊᒻᒪᓗ ᐱᕙᓪᓕᐊᓯᒪᓂᕐᓄᑦ ᐱᑦᔪᑎᓄᑦ; 

• ᐃᒫᒃ ᓄᓇᕗᑦ ᓄᓇᖁᑎᖓᑕ ᐱᒻᒪᕆᐅᑎᖃᓕᕐᓂᖓ ᓄᐃᑦᓯᓂᕐᓂᒃ 
ᓄᑖᓂᒃ ᐱᓀᓗᑌᑦ ᐋᕐᕿᒍᑎᒋᓂᐊᕐᑕᖏᓐᓂᒃ ᐱᓯᒪᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ. 

ᐃᓕᓴᕐᕕᐅᑉ ᐃᓗᐊᓂ ᐱᓇᓱᐊᕐᑎᓯᐅᑎᐅᒍᓐᓇᑐᑦ
• ᐊᒥᓱᑦ ᓱᒃᑯᓇᕐᑐᐃᑦ ᐅᓪᓗᒥ ᖃᓄᐃᓕᖕᙰᓯᒪᔪᑦ ᐅᑭᐅᕐᑕᑑᑉ 

ᓯᓚᖓᓂᒃ ᐊᒻᒪᓗ ᐊᕙᑎᐅᑉ ᖃᓄᐃᓕᖓᓂᖓᓂᒃ 
ᑌᒣᑕᐅᓚᕿᓯᒪᔪᑦ ᐅᑭᐅᕐᑕᑑᑉ ᓯᓚᑖᓂ ᐱᓇᓱᕝᕕᐊᓗᓕᓐᓄᑦ 
ᐊᒻᒪᓗ ᐱᕙᓪᓕᐊᑎᑦᓯᒪᕆᑦᑐᓄᑦ ᓄᓇᕐᓚᓄᑦ. ᑖᒃᑯᐊ ᓄᓇᕐᓓᑦ 
ᑌᒣᑎᑦᓯᔪᑦ ᑲᒪᒋᔭᖃᕆᐊᖃᕐᐸᑦ ᐃᑲᔪᕐᓯᒪᓗᑎᒃ ᐊᐅᓚᑕᐅᓂᖏᓐᓂᒃ 
ᐊᒻᒪᓗ ᐱᓀᓗᑌᑦ ᐋᕐᕿᒍᑎᑦᓴᓯᔭᐅᒐᓱᐊᕐᓂᖏᓐᓄᑦ ᐅᓪᓗᒥ ᓯᓚᒧᑦ 
ᐱᓀᓗᑕᐅᓕᕐᑐᓂᒃ ᐅᑭᐅᕐᑕᑐᒥ? ᐃᓕᓴᕐᕕᐅᑉ ᐃᓗᐊᓂ ᐅᖃᐅᓯᕆᓗᒋᑦ 
ᐱᐅᓯᕐᓲᑕᐅᒋᐊᓖᑦ ᓯᓚᕐᔪᐊᒥ ᐊᕙᑎᒧᐊᖓᔪᑦ. ᖃᓄᖅ ᐃᓕᓵᑦ 
ᑎᒍᓯᒐᑦᓴᑖᕐᐸᓂᖏᑦ ᓱᓇᑐᐃᓐᓇᓂᒃ ᐊᑐᕈᓐᓀᓚᖓᔪᓂᒃ ᐱᐅᓯᕆᓲᖏᑦ 
ᖃᓄᐃᓕᖕᙰᓯᒪᖃᑕᐅᕙᑦ ᐅᑭᐅᕐᑕᑑᑉ ᓯᓚᖓᓂᒃ? ᑲᔪᖏᕐᑐᓗᒋᑦ ᐃᓕᓵᑦ 
ᑕᒪᑐᒥᖓ ᖃᐅᔨᓴᕆᐊᓪᓚᑲᓂᖁᓗᒋᑦ. ᖃᓄᐃᓕᖕᖓᑕᐅᓯᒪᓂᖏᑦ 
ᐅᑭᐅᕐᑕᑑᑉ ᓯᓚᖓᑕ ᐊᓯᑦᔨᐸᓪᐊᓂᖓᓄᑦ ᑕᑯᑦᓴᐅᓚᕆᑉᐸᑦ 
ᑐᕃᓐᓇᑐᑎᒍᑦ ᐊᑦᑐᐊᑕᐅᒍᓐᓇᐸᓕᕐᑎᓗᒋᑦ ᐃᓅᓯᖏᑦ ᐃᓕᓵᑦ 
ᐅᖓᓯᑦᑐᒦᑦᑐᑦ?

• ᓄᓇᕐᓚᓂ ᐃᓅᕕᖃᕐᓱᑎᒃ ᐊᒻᒪᓗ ᓄᓇᓂ ᐊᖏᔪᕐᓚᓂ, ᐃᓄᖏᑦ 
ᐃᓱᒪᒋᔭᖃᓯᓲᑦ ᐃᓚᒋᔭᐅᖕᖏᑑᓕᕆᐊᒥᓂᒃ ᓄᓇᒥ ᐊᕙᑎᒧᐊᖓᔪᓄᑦ. 
ᐆᑦᑑᑎᒋᓗᒋᑦ ᐱᓯᒪᔪᑦ ᐃᓄᐃᑦ ᐊᐅᔭᖓ ᐅᕝᕙᓘᓐᓃᑦ ᓇᑦᓯᓯᐅᕐᓂᖅ, 
ᐅᖃᐅᓯᕆᓗᒋᑦ ᖃᓄᖅ ᐃᓄᐃᑦ ᐱᓇᓱᐊᓲᖏᑦ ᐱᑐᑦᓯᒪᓂᖃᕐᒪᖔᑕ 
ᓄᓇᐅᑉ ᐱᐅᓯᖓᓄᑦ ᐆᑦᑑᑎᒋᓗᒋᑦ, ᑕᕐᖀᑦ ᒪᓕᑦᓱᒋᑦ ᓯᓚᐅᑉ 
ᐊᓯᑦᔨᑕᕐᓂᖏᑦ, ᓯᓚ, ᐊᒻᒪᓗ ᐆᒪᔪᐃᑦ ᓇᔪᓲᖏᑦ. ᐃᓕᓵᑦ ᑌᒪ 
ᐊᕕᑦᑐᓯᒪᓗᑎᒃ ᐃᓚᒌᑦᑎᓗᑎᒃ ᐃᓱᒪᑦᓴᓯᐅᖃᑎᒌᓯᓗᑎᒃ ᖃᓄᖅ ᓇᒻᒥᓂᖅ 
ᐃᓅᓯᖏᑦ ᐊᐅᓚᑕᐅᓂᖃᕐᒪᖔᑕ ᐊᑦᔨᒐᓛᖏᓐᓄᑦ ᑕᒪᒃᑯᐊ ᐊᕙᑎᐅᑉ 
ᐱᐅᓯᕆᓕᕐᑕᖏᓐᓄᑦ. ᓄᐃᓚᕿᔭᖏᑦ ᑐᓴᕐᑕᐅᑎᑕᐅᒍᓐᓇᑐᑦ ᑭᖑᓂᖓᒍᑦ 
ᐃᓕᓴᕐᕕᐅᑉ ᐃᓗᐊᓃᖃᑎᒌᑦᑐᓄᑦ. 

ᑕᑭᓖᒋᐊᕈᑎᑦᓭᑦ (ᐃᓕᓴᕐᕕᐅᑉ ᓯᓚᑖᓂ) ᐱᓇᓱᐊᕐᑎᓯᐅᑎᓂᒃ
• ᐃᓕᓵᑦ ᓇᓪᓕᑳᕐᑎᓗᒋᑦ ᐊᑕᐅᓯᕐᒥᒃ ᖁᐱᕐᕈᒥᒃ, ᐱᕈᕐᑐᒥᒃ ᐅᕝᕙᓘᓐᓃᑦ 

ᐆᒪᔪᒥᒃ ᐅᑭᐅᕐᑕᑐᒦᓲᒥᒃ. ᐃᓕᓵᑦ ᖃᐅᔨᓴᕆᐊᓖᑦ ᐊᓂᕐᓂᓕᑦᓴᔭᒥᒃ 
ᐊᒻᒪᓗ ᐊᓪᓚᓗᑎᒃ ᓀᑦᑐᓂᒃ ᑐᑭᓯᑎᑦᓯᐅᑎᒥᓂᒃ ᖃᓄᐃᓕᕙᓪᓕᐊᓱᑎᒃ 
ᐃᓂᖃᕈᓐᓇᓯᓯᒪᒻᒪᖔᑕ ᐅᑭᐅᕐᑕᑑᑉ ᐊᕙᑎᖓᓂᒃ. ᐃᓕᓵᑦ 
ᐃᓱᒪᑦᓴᓯᐅᕈᑎᖃᕆᐊᖃᕐᒥᔪᑦ ᐅᑭᐅᕐᑕᑐᒥ ᓯᓚᐅᑉ ᐊᓯᑦᔨᐸᓪᓕᐊᓂᖓ 
ᖃᓄᐃᓕᖕᙰᓯᒪᓂᖃᕐᒪᖔᑦ ᑕᒪᒃᑯᓂᖓ ᐊᓂᕐᓂᓕᑦᓴᔭᓂᒃ 
ᐆᒪᕕᖃᕈᓐᓇᐅᑎᖏᓐᓂᒃ. 

• ᐃᓕᓵᑦ ᓄᐃᑦᓯᑎᓗᒋᑦ ᓀᑦᑐᓂᒃ ᓱᓕᔪᖕᖑᐊᓂᒃ ᐊᓪᓚᓗᑎᒃ 
ᓇᓗᓀᕐᓯᐅᑎᒥᓂᒃ ᐱᕙᓪᓕᐊᒍᑎᒋᓲᖏᓐᓂᒃ ᐆᒪᔪᕐᓯᐅᑎᐅᑉ ᐃᔨᖏᑎᒍᑦ 
ᐃᓅᑉ ᐊᖑᑎᐅᑉ ᐅᕝᕙᓘᓐᓃᑦ ᐊᕐᓇᐅᑉ. ᐃᓕᓵᑦ ᖃᐅᔨᓴᕐᓂᖏᑦ 
ᑖᒃᑯᓂᖓ ᐊᓪᓚᓚᖓᓗᑎᒃ ᐃᓚᖃᕆᐊᖃᕐᐳᑦ ᖃᐅᔨᓴᕐᓂᒥᒃ ᐃᓄᐃᑦ 
ᐆᒪᔪᕐᓯᐅᕈᓯᖏᓐᓂᒃ (ᑭᖑᓂᕐᒥᓂᑕᕐᓂᒃ ᐅᕝᕙᓘᓐᓃᑦ ᐅᓪᓗᒥᓂᑕᕐᓂᒃ), 
ᐆᒪᔪᕐᓂᐊᑕᖏᑦᑕ ᐱᐅᓯᕆᓲᖏᓐᓂᒃ, ᐊᒻᒪᓗ ᐆᒪᔪᕐᑕᐅᓯᒪᓕᕐᓱᑎᒃ 
ᐃᓄᓐᓄᑦ ᐊᑐᕋᑦᓴᖑᕈᑎᐅᓚᕿᓲᒍᓂᖏᓐᓂᒃ. ᑖᓐᓇ ᐱᓇᓱᐊᕐᑎᓯᐅᑎᒃ 
ᓈᒻᒪᓂᕐᓴᐅᒐᔭᕐᑐᖅ ᑕᑯᓐᓇᑎᑦᓯᓂᕐᒥᒃ ᐊᐅᓚᔫᓂᒃ ᓇᑦᓯᓯᐅᕐᓂᖅ.

ᐅᑯᐊᒍᒍᓐᓇᒥᔪᑦ ᐊᑐᐊᕆᐊᓪᓚᕋᑦᓭᑦ 
• E.C. Pielou. 1994. A Naturalist’s Guide to the Arctic. Chicago: 

University of Chicago Press. ᓄᓇᒥᓂᑕᓕᕆᔨᐅᑉ ᐃᓕᓐᓂᐊᕈᑎᖏᑦ 
ᐅᑭᐅᕐᑕᑐᒨᓕᖓᔪᓂᒃ

• Burt Page. 1991. Barrenland Beauties: Showy plants of the Arctic 
coast. Yellowknife: Outcrop. ᓇᐹᕐᑐᖃᖕᖏᑐᒦᓲᑦ ᐃᓇᖁᓇᕐᑐᑦ: 
ᐅᑭᐅᕐᑕᑑᑉ ᓯᑦᔭᖓᓂ ᐱᕈᕐᓯᐊᑦ

• Beatrice Collignon. 2006. Knowing Places: The Inuinnait, land-
scapes, and the environment. Edmonton: CCI Press. ᐃᓄᐃᓐᓀᑦ, 
ᓄᓀᑦ ᐋᕐᕿᓱᕐᓯᒪᓂᖏᑦ, ᐊᒻᒪᓗ ᐊᕙᑎ

• ᐃᓕᓵᑦ ᓯᑯᒦᑦᑐᑦ: ᓵᓚᖃᐅᑎᑖᕐᓯᒪᔪᖅ ᑎᒥ ᒪᓂᔨᓲᖅ ᐊᑦᔨᐅᖏᑦᑐᓂᒃ 
ᐃᓕᓭᓂᕐᓄᑦ ᑕᑯᔭᕐᑐᑎᑦᓯᓂᕐᓂᒃ ᓯᓚᕐᔪᐊᑉ ᐊᑖᓄᑦ ᐊᒻᒪᓗ ᐅᑭᐅᕐᑕᑐᒧᑦ, 
ᑎᓕᔭᐅᓯᒪᑦᓱᑎᒃ ᒪᓂᔨᔨᐅᓚᖓᓂᕐᒥᒃ ᐃᓕᓵᓄᑦ, ᐃᓕᓐᓂᐊᑎᑦᓯᔨᓄᑦ 
ᐊᒻᒪᓗ ᓱᑯᐃᔦᔨᓄᑦ ᓯᓚᕐᔪᐊᒥᐅᓕᒫᓄᑦ ᐱᔪᑦᓴᐅᔮᕐᑎᓯᒍᓐᓇᑐᓂᒃ 
ᐃᓕᓐᓂᐊᑎᑦᓯᓂᕐᓂᒃ. studentsonice.com

http://arcticnet.ulaval.ca
http://polarcom.gc.ca/eng
http://studentsonice.com

1950-ᓂ, ᐅᑭᐅᕐᑕᑐᖅ ᐱᒋᔭᐅᓂᕋᓯᓐᓂᒥᔪᖅ ᐊᓯᒋᒻᒥᔭᖏᓄᑦ ᖃᓪᓗᓈᓄᑦ. 
ᐊᒥᐊᔨᑲᒥᐅᑉ ᐅᓇᑕᕐᑎᓴᖏᓐᓄᑦ, ᐅᓇᑕᕐᑕᐅᓂᐅᔭᓕᕐᓂᒥᓂᒃ ᐱᑦᔪᑎᖃᕐᓱᑎᒃ, 
DEW Line-ᒍᓂᕋᕐᑕᒥᒃ ᓄᐃᑦᓯᓱᑎᒃ - ᐱᑐᑦᓯᒪᐅᑎᒍᑎᓕᓐᓂᒃ ᐅᖓᓯᑦᑐᒧᑦ 
ᐃᑉᐱᒍᓱᕝᕕᓂᒃ ᐊᓛᔅᑲᒥᑦ ᐊᑯᑭᑦᑐᒧᑦ. ᑖᒃᑯᐊ ᐃᑉᐱᒍᓱᕝᕕᖏᑦ ᐅᑭᐅᕐᑕᑐᒥᒃ 
ᐊᓯᑦᔩᓚᕆᑦᓯᒪᔪᑦ: ᐃᓄᐃᑦ ᐱᓇᓱᑦᑎᑖᒍᖃᑦᑕᓕᕐᑐᕕᓃᑦ ᐃᓗᐃᒃᑲᑎᒍᑦ 
ᐊᑕᖏᓐᓇᑐᓂᒃ ᐱᓇᓱᒐᖃᓕᕐᓱᑎᒃ ᐃᑲᔪᕐᓱᑎᒃ ᓴᓇᔭᐅᓂᖏᓐᓂᒃ 
ᐊᒻᒪᓗ ᐊᐅᓚᑕᐅᓂᖏᓐᓂᒃ ᐅᓇᑕᕐᑏᑦ ᐱᖁᑎᖏᑦᑕ; ᒥᑭᔪᕐᓓᑦ ᓄᓇᓖᑦ 
ᓄᐃᕐᖃᑕᐅᓕᕐᑐᕕᓃᑦ ᐅᓇᑕᕐᑏᑦ ᐱᖁᑎᖏᑦᑕ ᓴᓂᖏᓐᓂ ᐊᐅᓚᑦᓯᕕᐅᓚᖓᔪᑦ 
ᐃᓄᐃᑦ ᐅᓄᕐᓯᕙᓪᓕᐊᓂᖏᓐᓂᒃ; ᐃᓕᓴᕐᕖᑦ, ᐋᓐᓂᐊᕖᑦ ᐊᒻᒪᓗ ᑐᑦᓯᐊᕖᑦ 
ᓴᓇᔭᐅᖃᑦᑕᓕᕐᑐᕕᓃᑦ ᓄᓇᓕᐅᓕᕐᑐᓂᒃ ᑭᒡᒐᑐᕐᑎᐅᓚᖓᔪᑦ. ᓱᒃᑫᑐᒥᒃ, ᐃᓄᐃᑦ 
ᐃᓚᖏᑦ ᐱᐅᓯᑐᖃᕐᒥᒍᑦ ᓄᓇᓄᑦ ᐊᓯᖏᓐᓄᑦ ᓅᑦᑕᓱᑎᒃ ᐃᓅᒡᒍᓯᕐᒥᓂᒃ 
ᕿᒣᕙᓪᓕᐊᓯᔪᕕᓃᑦ ᓄᓇᓕᓐᓂ ᓄᐃᑎᕐᑕᐅᔪᓂ ᓅᓱᐃᑦᑐᖑᕐᓱᑎᒃ.

ᐊᕐᓱᕈᓪᓚᕆᐅᑎᒋᓯᒪᔭᖏᑦᑕ ᐃᓚᖓ ᐃᓄᐃᑦ ᓄᐃᑎᕐᑕᐅᓯᓂᕕᓂᖏᑦ ᐃᓕᓴᕐᕖᑦ 
ᐃᓕᓴᕆᐊᕐᕕᐅᕙᓚᖓᔪᑦ ᕿᑐᕐᖓᖏᓐᓄᑦ ᐊᐅᓪᓚᑎᑕᐅᓗᑎᒃ. ᐊᒥᓱᑦ ᑲᒃᑲᓛᑦ 
ᐊᓇᕐᕋᒥᓄᑦ ᐅᑎᕐᓯᒪᔪᑦ ᑕᑕᒥᓯᒪᓕᕐᓱᑎᒃ ᐊᕐᓱᕈᓪᓚᕆᐅᑎᑖᕐᓯᒪᓕᕐᓱᑎᒃ. 
ᐱᐅᓯᑐᖃᕐᑎᒍᑦ ᐱᓇᓱᐊᕈᑎᓂᒃ ᐱᕐᖃᔭᕈᓐᓀᓱᑎᒃ, ᐅᕝᕙᓘᓐᓃᑦ ᐊᖓᔪᕐᖄᒥᓂᒃ 
ᐅᖄᕕᖃᕐᖃᔭᕈᓐᓀᓱᑎᒃ, ᑖᒃᑯᐊ ᐃᓕᒃᑰᑎᕐᑐᑦ ᐃᓕᓴᕆᐊᕐᐸᑐᕕᓃᑦ - ᐊᒻᒪᓗ 
ᕿᑐᕐᖓᒐᓴᖏᑦ - ᐱᕈᕐᓴᖃᑦᑕᓕᕐᑐᕕᓃᑦ ᐃᓄᐃᑦ ᐱᐅᓯᑐᖃᖏᓐᓂᒃ 
ᓴᓂᒥᒍᓐᓀᓱᑎᒃ. 

[ᑕᑯᓗᒍ ᐃᓚᒋᐊᕈᑎᒃ 1: ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᖏᑦ ᑲᓇᑕᐅᑉ ᑕᕐᕋᖓᓂ 
ᐊᑐᐊᕋᑦᓭᑦ ᑭᖑᓂᖏᓐᓂ ᑐᑭᓯᒋᐊᓪᓚᐅᑎᑦᓭᑦ ᑕᒪᑐᒥᖓ].

ᐅᑭᐅᕐᑕᑐᓕᒫᒥ ᓄᓇᖃᕐᓂᕋᕐᓂᓄᑦ ᐊᖏᖃᑎᒌᒍᑏᑦ ᓄᐃᑎᓪᓗᒋᑦ, ᐊᒥᓱᑦ 
ᐃᓄᐃᑦ ᖃᐅᔨᒪᓂᕐᒥᓂᒃ ᑎᒍᓯᒋᐊᒃᑲᓂᕐᓯᒪᔪᑦ ᐊᒻᒪᓗ ᐱᐅᓯᑐᖃᖏᓐᓂᒃ 
ᓯᕗᓪᓕᕕᓂᕐᒥᑕ ᐊᑑᑎᒍᒪᓂᖏᑦ ᓄᐃᑦᓱᑎᒃ. ᓄᓇᓕᓐᓂ ᐅᖃᐅᓯᕐᒥᓂᒃ 
ᐃᓕᓴᕐᑕᐅᒋᐊᓪᓚᖃᑦᑕᓯᔪᕕᓃᑦ ᓄᓇᓕᓐᓂ ᐃᓕᓴᕐᕕᓂ, ᐊᒻᒪᓗ 
ᓄᐃᒋᐊᓪᓚᑎᑕᐅᑦᓱᑎᒃ ᐱᐅᓯᑐᖃᖏᑦ ᐆᑦᑑᑎᒋᑦᓱᒋᑦ ᐊᑦᓴᑕᕐᑐᑦ ᑖᓂᓯᕐᓱᑎᒃ, 
ᐃᖕᖏᑐᑦ, ᓴᓇᐅᒐᕐᑐᑦ, ᒥᕐᓱᑐᑦ, ᖃᔭᓕᐅᕐᑐᑦ, ᐊᒻᒪᓗ ᐅᑭᐅᕐᑕᑐᒥ ᐱᓕᐅᑎᒍᑏᑦ 
ᓄᐃᑎᕐᑕᐅᒋᐊᓪᓚᓯᒪᔪᑦ ᐊᑑᑎᑎᑕᐅᓪᓚᕆᑉᐸᓕᕐᓱᑎᒃ. 

ᐃᓄᐃᑦ ᐃᓱᒪᒋᔭᖏᑎᒍᑦ
ᐊᒥᓱᑦ ᐃᓄᐃᑦ ᐱᒐᓱᐊᒻᒪᕆᐅᑎᓖᑦ ᖃᐅᔨᒪᒍᒪᓂᕐᒥᓄᑦ ᑕᒪᖏᓐᓂᒃ 
ᐱᐅᓯᑐᖃᕐᑎᒍᑦ ᐃᓄᐃᑦ  ᐃᓗᒡᒍᓯᖓᓂᒃ ᐊᒻᒪᓗ ᐅᓪᓗᒥᓂᑕᕐᓂᒃ ᓇᓂᓖᒫᖅ 
ᐃᓅᒡᒍᓯᒥᒃ. ᑖᓐᓇ ᑲᓱᕐᓯᒪᑎᑦᓯᓯᐊᕈᓐᓇᓂᖅ ᐱᓇᓱᐊᕈᑕᐅᓪᓚᕆᓕᕐᑐᖅ 
ᓄᐃᑕᑎᑕᐅᒋᐊᕐᓱᓂ ᐃᓄᐃᑦ ᑕᐱᕇᑦ ᑳᓇᑕᒥᒃᑯᓄᑦ, ᐊᒻᒪᓗ ᑕᑯᓐᓇᑕᐅᑦᓱᓂ 
ᐊᕐᖁᑎᑦᓯᐊᒍᓕᕋᔭᕆᐊᖓ ᐃᓄᓐᓄᑦ. ᐃᓄᐃᑦ ᑐᑭᓯᑎᑦᓯᓗᑭᑉᐸᑐᑦ, ᐃᓄᐃᑦ 
ᐅᑎᑐᐃᓐᓇᖃᔦᕐᓯᒪᓕᕐᓂᖏᓐᓂᒃ ᑌᑦᓱᒪᓂᕕᓂᕐᒧᑦ, ᐊᒻᒪᓗ ᐅᑎᑐᐃᓐᓇᕈᒪᒐᑎᒃ. 
ᓄᓇᕗᑦ ᑲᕙᒪᖓᑕ ᑕᓯᐅᕐᓯᒍᑎᖏᑦ ᒪᓕᒑᐱᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᑭᓯᑎᑦᓯᓚᕆᑉᐳᑦ ᐋᕐᕿᒍᑎᑦᓴᖏᓐᓂᒃ ᐅᓪᓗᒥ ᐃᓅᖃᑎᒌᓂ ᐊᒻᒪᓗ 
ᐱᓂᐊᕐᓂᓕᕆᓂᕐᓂ ᐱᓀᓗᑕᐅᕙᑦᑐᓂᒃ ᐊᕐᖁᑎᒋᓗᒋᑦ ᐃᓕᔭᐅᓂᖏᑦ 
ᐊᑯᓂᓂᑕᒻᒪᕇᑦ ᐃᓄᐃᑦ ᐊᓐᓂᓇᕐᑐᖁᑎᖏᑦ. ᓇᓗᓀᕐᓯᐅᑎᑕᖏᑦ ᐊᒻᒪᓗ 
ᑐᑭᓯᑎᑦᓯᐅᑎᑕᖏᑦ ᑖᒃᑯᐊ ᐊᓐᓂᓇᕐᑐᖁᑎᖏᑦᑕ ᐊᑐᐃᓐᓇᐅᕗᑦ ᐅᕙᓂ  
gov.nu.ca/hr/site/beliefsystem.htm. 

ᑕᒪᒃᑯᓄᖓᐅᓕᖓᔪᑦ ᐊᐅᓚᔫᑦ
• ᐋᓇᓈᒃᑯᑦ

• ᓛᐹᑐᐊᑉ ᑕᕐᕋᖓ

• ᓯᓚᕐᔪᐊᑉ ᒪᕐᕈᐃᒃ ᐊᑯᓐᓂᖓᓂ

• ᒫᑕ ᑕᕐᕋᒥᐅᖅ

• ᓯᓚ ᐱᖁᔨᑉᐸᑦ 

• Iqqaumavara.com (ᐃᕐᖃᐅᒪᕙᕋ)

ᐱᒋᐊᕐᓯᒪᓂᖏᑦ ᐊᒻᒪᓗ ᐃᓗᓕᖏᓐᓄᑦ ᑐᑭᓯᐅᑎᑦᓭᑦ 
ᓄᓀᑦ ᓇᓃᓐᓂᖏᑦ ᐃᑉᐱᒋᓗᒋᑦ ᑕᑯᔭᐅᒍᓐᓇᑐᑦ ᐱᒐᓱᐊᒻᒪᕆᓐᓇᓂᕐᐸᐅᓕᕐᑐᓄᑦ 
ᐅᓪᓗᒥ ᐅᑭᐅᕐᑕᑐᒥ. ᑕᕐᕋᒥ ᓄᓇᓖᑦ ᑎᒍᓪᓚᕆᑦᓱᒋᑦ ᐲᕐᑕᐅᓯᒪᔪᑦ 
ᓯᓚᕐᔪᐊᑉ ᐊᓯᖓᓃᑦᑑᔮᓕᕐᓱᑎᒃ: ᓂᖀᑦ ᑎᒻᒥᔫᒃᑯᑦ ᑎᑭᓕᐅᒥᔮᓲᑦ, 
ᐅᓯᔭᐅᒍᑎᖏᑦ ᓇᓕᑑᒍᑦᓱᑎᒃ ᐊᒻᒪᓗ ᐃᓄᐃᑦ ᓂᕿᑦᓯᐊᑑᒪᒋᐊᖃᕐᓂᖏᓐᓄᑦ 
ᓈᒻᒪᒍᓐᓀᕋᑕᕐᓱᑎᒃ ᐱᔭᐅᓲᒍᑦᓱᑎᒃ; ᑌᒫᑦᓭᓇᕐᓗ ᐃᓄᐃᑦ ᓄᓇᓕᖏᑦᑕ 
ᐃᒻᒧᐊᓂ ᐊᐅᓚᓂᖅ ᓇᓕᑑᒍᑦᓱᓂ; ᐊᒻᒪᓗ ᓄᓇᓕᓐᓂ ᐱᓇᓱᑦᑏᑦ ᖃᓪᓗᓈᑦ 
ᓄᓇᖓᑎᑐᑦ ᐱᒋᐅᕐᓴᕕᑦᓴᓚᕆᓐᓂᒃ ᐱᑕᖃᕋᑎᒃ. ᐃᓱᒪᓇᕐᐸᓱᓂᓗ 
ᓄᓇᓖᑦ ᐅᑭᐅᕐᑕᑐᒥ ᐅᖓᓯᑦᑐᒦᓐᓂᒥᓄᑦ ᐃᒻᒥᓂᐊᕐᓂᐅᑉ ᐊᒻᒪᓗ 
ᐃᓗᓯᕐᓱᓯᐊᖕᖏᓂᐅᑉ ᐱᑦᔪᑎᐅᓗᐊᓲᒍᓂᖏᑦ. ᑌᒣᑦᑑᓂᖏᓐᓄᑦ, ᑕᕐᕋᒥ ᓄᓇᓖᑦ 
ᐱᓇᓱᐊᒻᒪᕆᐅᑎᖃᕆᐊᖃᕐᐸᑐᑦ ᐊᐅᓚᑦᓯᓂᕐᒥᓂ ᐊᒻᒪᓗ ᐃᓗᓯᕐᓱᓯᐊᕈᑎᑦᓴᓂᒃ 
ᐱᑕᖃᕐᑎᓯᒐᓱᐊᕐᓂᒥᓂ ᐃᓅᑦᓯᐊᓇᕐᑐᓂᒃ ᓄᐃᑎᕆᒐᓱᐊᕐᓂᒥᓄᑦ. 

ᖃᓪᓗᓈᑦ ᑎᑭᓚᐅᕐᑎᓇᒋᑦ, ᐃᓅᓯᖅ ᑕᕐᕋᒥ ᐊᑦᔨᐅᖏᒻᒪᕆᑦᑐᓂᒃ 
ᐱᒐᓱᐊᒻᒪᕆᕝᕕᐅᒋᐊᖃᕐᓯᒪᔪᖅ ᐃᓄᓐᓄᑦ ᐅᑭᐅᕐᑕᑐᒥᐅᒍᓯᒪᓕᕐᑐᓄᑦ ᐊᑯᓂᒻᒪᕆᒃ. 
ᐃᓚᖓᓐᓂ ᓂᕿᑐᐃᓐᓇᖅ ᐊᒻᒪᓗ ᐱᐅᒃᑯᑎᒋᒋᐊᓕᖏᑦ ᐊᒥᒐᕐᐸᓚᐅᖕᖏᑑᒐᓗᐊᑦ, 
ᐃᓄᐃᑦ ᐊᔪᐃᓐᓇᓂᖃᕋᒥᒃ ᐆᒪᕕᖃᕈᓐᓇᑐᐃᓐᓇᐸᑦᑐᕕᓃᑦ. ᐊᔪᒉᑦᑐᐃᑦ ᐊᓂᕐᓃᑦ 
ᑑᕐᙰᑦ, ᓯᓚ ᐊᒻᒪᓗ ᐆᒪᔪᐃᑦ ᐃᓄᓐᓂᒃ ᐃᑲᔪᕐᓯᒪᖕᖏᑐᐊᕐᒪᑕ, ᐱᕐᓕᕋᕐᐸᑐᕕᓃᑦ.

ᐊᒥᓱᑦ ᐃᓄᐃᑦ ᐱᐅᓯᑐᖃᖏᑦ ᐊᓯᑦᔨᐸᓪᓕᐊᓯᔪᕕᓃᑦ 1850-1900 ᐊᑕᓂᖅ 
ᐃᓅᓕᕐᓯᒪᓕᕐᑎᓗᒍ ᐊᕐᕌᒍᖏᓐᓂ, ᖃᓪᓗᓈᑦ ᐅᑭᐅᕐᑕᑐᒧᑦ ᑎᑭᑉᐸᓕᕐᑎᓗᒋᑦ 
ᐊᒥᓲᓈᕐᑎᓱᑎᒃ ᓄᓇᒥᒃ ᖃᐅᔨᓴᕐᓱᑎᒃ, ᕿᓚᓗᒐᕐᓂᐊᕆᐊᕐᓱᑎᒃ ᐊᒻᒪᓗ 
ᓄᐃᑕᐅᑦᓱᑎᒃ ᐆᒪᔪᐃᑦ ᐊᒥᖏᓐᓂᒃ ᓂᐅᕐᕈᓯᕐᕖᑦ. ᐊᒥᓱᑦ ᐃᓄᐃᑦ 
ᐱᓇᓱᒐᕐᑖᐸᓕᕐᑐᕕᓃᑦ ᐅᒥᐊᓕᑦᑕᖑᕐᓱᑎᒃ, ᒪᓕᑦᑎᒋᔭᐅᓯᑦᓱᑎᒃ ᐊᒻᒪᓗ 
ᒥᕐᓱᑎᒋᔭᐅᓕᕐᓱᑎᒃ ᕿᓚᓗᒐᕐᓯᐅᕆᐊᕐᑐᓄᑦ ᐅᒥᐊᕐᕈᐊᓄᑦ, ᐊᒻᒪᓗ 
ᐊᓯᖏᑦ ᐃᓚᖏᑦ ᓯᓚ ᒪᓕᑦᓱᒍ ᐆᒪᔪᕐᓯᐅᕈᓯᒥᓂᒃ ᑲᔪᓯᖕᖏᓂᕐᓴᐅᓕᕐᓱᑎᒃ 
ᑎᕆᒐᓐᓂᐊᓂᒃ ᒥᑭᒋᐊᕐᓂᐊᕙᓪᓗᓕᕐᓱᑎᒃ ᓂᐅᕐᕈᑎᑦᓴᑕᕐᓱᑎᒃ. ᐊᒥᓱᑦ ᐃᓄᐃᑦ, 
ᐱᕙᓪᓕᖁᑎᖃᑦᓯᐊᒪᕆᑉᐸᓕᕐᑐᕕᓃᑦ ᓂᐅᕐᕈᓯᕐᓱᑎᒃ. ᑮᓇᐅᔭᕐᓂᐊᖃᑕᐅᓕᕋᒥᒃ 
ᓂᐅᕕᕈᓐᓇᐸᓕᕐᑐᕕᓃᑦ ᐱᐅᒃᑯᑎᓂᒃ ᐅᑭᐅᕐᑕᑐᒥ ᐊᑐᐃᓐᓇᐅᓲᒍᖕᖏᑐᓂᒃ, 
ᐆᑦᑑᑎᒋᑦᓱᒋᑦ ᖃᓪᓗᓈᕐᑌᑦ, ᒪᒪᕐᓴᐅᑎᒃ ᐊᒻᒪᓗ ᓴᕕᕋᔦᑦ. ᐃᓄᐃᑦ 
ᐱᓪᓗᖁᑎᑖᕐᐸᓱᑎᒃ ᐊᒥᓱᓂᒃ ᑖᒃᑯᓂᖓ ᓴᓇᕐᕈᑎᑖᕆᕙᓕᕐᑕᒥᓂᒃ 
ᐊᑑᑎᖃᑦᓯᐊᐸᓕᕐᑐᕕᓃᑦ ᐱᐅᓯᑐᖃᕐᒥᑎᒍᑦ ᓄᓇᒥ ᐱᖁᑎᒥᓄᑦ ᐱᓇᓱᐊᓲᒥᓄᑦ 
ᐃᓚᒋᔭᐅᓕᕐᑎᓗᒋᑦ.

ᐊᑯᓂᒋᐊᒍᓕᕐᑎᓗᒍ, ᑲᓱᕐᓯᒪᐅᑎᓂᖏᑦ ᐃᓄᐃᑦ ᐊᒻᒪᓗ ᖃᓪᓗᓈᑦ 
ᐱᐅᓯᑐᖃᖏᑦᑕ ᐱᔭᕐᓃᓕᕙᓪᓕᐊᓕᕐᑐᕕᓃᑦ. ᐊᒥᓱᑦ ᑎᑭᐅᕐᖃᑐᑦ ᐃᓄᓐᓂᒃ 
ᒪᓕᖁᔨᓂᖃᕐᐸᓕᕐᓂᒪᑕ ᓄᑖᓂᒃ ᐊᕐᖁᑎᑖᖁᑦᓱᒋᑦ ᐃᓅᒍᓐᓇᐅᑎᑖᕆᓗᒋᑦ. 
ᐊᔪᕿᕐᑐᐃᔩᑦ ᐅᑭᐅᕐᑕᑐᓕᐊᖃᑦᑕᓕᕐᑐᕕᓃᑦ, ᕿᓂᕐᓱᑎᒃ ᐃᓄᐃᑦ 
ᐅᑉᐱᓂᕐᑖᖁᓕᕐᓱᒋᑦ ᐊᑦᔨᒌᖕᖏᑐᓂᒃ ᖃᓄᐃᑦᑑᓂᖏᑦ ᐊᒻᒪᓗ 
ᐊᖓᒃᑯᖃᕐᓂᖏᓐᓂᒃ ᓴᒃᑯᓯᖁᓕᕐᓱᒋᑦ. ᐳᓖᓰᑦ ᐋᓰᐃᐊᒻᐲᒃᑯᑦ ᓄᐃᑎᕆᓕᕐᑐᕕᓃᑦ 
ᐳᓖᓯᓐᓂᐊᕕᓐᓂᒃ ᑕᕐᕋᒥ ᐃᓄᐃᑦ ᒪᓕᒋᐊᖃᓕᕐᒪᑕ ᑖᒃᑯᓂᖓᑦᓭᓇᖅ ᐱᖁᔭᕐᓂᒃ 
ᐊᐅᓚᑦᓯᒍᑎᓂᒃ ᐃᓅᓯᕐᒥᒃ ᖃᓪᓗᓈᑦ ᓄᓇᖓᓂ. ᐊᒥᓲᕗᑦ ᖃᐅᔨᒍᒥᓇᕐᑐᑦ 
ᐃᕐᖃᑐᐃᓂᐅᕙᑦᑐᕕᓃᑦ 1900-ᓂ ᓇᓗᓀᕐᑕᐅᓯᒪᔪᑦ ᐃᓄᐃᑦ ᓇᒻᒥᓂᖅ 
ᐃᓗᒡᒍᓯᒥᑕ ᐱᖁᔭᖏᓐᓂᒃ ᐊᑐᑐᐃᓐᓇᓱᑎᒃ ᐃᕐᖃᑐᕐᑕᐅᓚᕿᕙᓕᕐᓂᒪᑕ ᐊᒻᒪᓗ 
ᑎᒍᔭᐅᑦᓱᑎᒃ ᐋᓰᐃᐊᒻᐲᒃᑯᓄᑦ ᓯᖁᒥᑦᓯᓂᕋᕐᑕᐅᓱᑎᒃ ᑲᓇᑕᐅᑉ ᒪᓕᒐᖏᓐᓂᒃ.

1930-ᓂ, ᑲᓇᑕᐅᑉ ᑲᕙᒪᖓ ᐃᒻᒥᓂᒃ ᑲᒪᖃᑕᐅᑎᓯᔪᕕᓂᖅ ᑐᕃᓐᓇᑐᑎᒍᑦ 
ᐃᓄᐃᑦ ᐆᒪᒐᓱᐊᕐᓂᖏᓐᓂᒃ. ᖃᐅᔨᒐᒥᒃ ᓂᐅᕐᕈᓭᕕᓐᓂᒃ ᐊᑐᒻᒪᕆᑉᐸᓕᕐᓂᖏᓐᓂᒃ 
ᐊᒻᒪᓗ ᐱᕐᓕᓂᐅᔭᕐᐸᓂᖏᓐᓂᒃ, ᑲᕙᒪᒃᑯᑦ ᐃᓕᐅᕐᙯᕙᓪᓕᐊᑐᐃᓐᓇᓯᔪᕕᓃᑦ 
ᐱᖁᔭᓂᒃ ᐊᒻᒪᓗ ᒪᓕᒐᕐᓂᒃ ᑐᑭᑖᕐᑎᑐᐊᒍᓯᑦᓱᑎᒃ ᖃᓄᖅ ᐃᓄᐃᑦ 
ᐃᓅᒋᐊᖃᕐᒪᖔᑕ. ᖁᓇᖕᖏᑑᒐᓗᐊᖅ, ᐊᒥᓱᑦ ᐆᒪᒍᑎᑦᓴᖃᕐᓂᖏᓐᓄᑦ 
ᑐᑭᑖᕈᑏᑦ ᑌᒣᑎᑕᐅᓚᕿᕙᑦᑐᕕᓃᑦ ᖃᓪᓗᓈᓄᑦ, ᖃᐅᔨᓚᐅᕐᓯᒪᖕᖏᑐᓄᑦ 
ᐃᓄᐃᑦ ᐃᓗᒡᒍᓯᖓᓂᒃ ᐅᕝᕙᓘᓐᓃᑦ ᐃᓅᒡᒍᓯᖏᓐᓂᒃ. ᑖᒃᑯᐊ 
ᑐᑭᑖᕈᑏᑦ ᐋᕐᕿᓯᒪᕙᑦᑎᓗᒋᑦ ᐱᕙᓪᓕᖁᑎᑦᓴᔭᕆᔭᖏᓐᓂ ᖃᓪᓗᓈᑦ 
ᐃᓄᓐᓄᐊᖓᒋᐊᖃᕐᓂᖏᑦ ᐃᓱᒪᒋᔭᐅᓯᒪᒐᑎᒃ. ᐱᒻᒪᕆᐊᓘᑦᓱᓂ ᐆᑦᑑᑎᐅᕗᖅ 
1953-ᒥ ᑲᕙᒪᒃᑯᑦ ᓅᑦᓯᔪᕕᓂᐅᓂᖏᑦ ᐊᒥᓱᐃᓂᒃ ᐃᓄᓐᓂᒃ ᓄᓇᕐᖃᑎᒌᓂᒃ 
ᐅᑭᐅᕐᑕᑐᒻᒪᕆᒻᒧᑦ ᐅᖓᓯᓐᓂᓕᒻᒧᑦ 2,000 ᑭᓗᒥᑕᓂᒃ ᒪᑫᕝᕕᑐᖃᖏᓐᓄᑦ 
ᑕᕐᕋᒦᑦᓱᓂ. ᑲᕙᒪᒃᑯᑦ ᓱᓕᓂᕐᒥᓂᒃ ᑕᑯᑦᓴᐅᑎᑦᓯᒐᓱᐊᕐᓯᒪᒐᓗᐊᕐᓱᑎᒃ 
ᓅᑦᓯᓚᕿᐅᑎᖃᕐᓂᕋᕐᓱᑎᒃ ᐃᓄᓐᓂᒃ ᐱᕐᓕᓂᐅᔭᖕᖏᓂᕐᓴᐅᓂᐊᕐᒪᑕ, 
ᓅᑕᐅᓚᐅᕐᑐᕕᓃᑦ ᐃᓄᐃᑦ ᐊᑭᕋᕐᑐᕆᐊᓯᓐᓂᖁᑦ, ᐊᒻᒪᓗ ᓵᓚᖃᕐᓱᑎᒃ, 
ᐃᕐᖃᑐᐃᕕᑎᒍᑦ 1980-ᓂ ᓱᓕᓂᕐᒥᓂᒃ ᒪᓂᔨᑦᓱᑎᒃ ᑲᕙᒪᒃᑯᑦ 
ᐊᑐᕐᑐᕕᓂᐅᒋᐊᖏᓐᓂᒃ ᑖᒃᑯᓂᖓ ᐃᓄᓐᓂᒃ ᐅᑭᐅᕐᑕᑐᒥ ᐃᓄᑦᑕᖃᖕᖏᑐᒥ 
ᓄᓇᖁᑎᖃᕐᓂᕋᕐᓂᒥᓄᑦ ᐱᔪᓐᓇᐅᑎᒥᒃ ᐱᒍᒪᑐᐃᓐᓇᓕᕐᓱᑎᒃ. 2010-ᒥ, ᑲᕙᒪᒃᑯᑦ 
ᐱᓪᓚᕆᓐᓂᑎᒍᑦ ᐃᓛᓂᐅᖕᖏᑑᕐᓯᒪᔪᑦ ᓄᓇᕕᒻᒥᐅᓂᒃ ᖃᓄᐃᓕᖕᖓᑕᐅᓯᒪᔪᓂᒃ 
ᓅᑕᐅᓚᐅᕐᑐᕕᓂᐅᓂᖏᓐᓄᑦ. 

http://gov.nu.ca/hr/site/beliefsystem.htm
http://Iqqaumavara.com


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᐱᓇᓱᐊᕐᑕᐅᑎᑌᑦ ᑕᑭᓕᒋᐊᕈᑎᑦᓴᖏᑦ
• ᐃᓕᓴᕐᕕᓯᓐᓂ, ᐃᓕᓵᑦ ᓇᓗᓀᕐᓯᐅᑎᓕᐅᖁᓗᒋᑦ ᐅᓪᓗᒥ ᐃᓅᖃᑎᒌᓂ 

ᐃᓱᒫᓘᑕᐅᕙᓕᕐᑐᓂᒃ (ᐆᑦᑑᑏᑦ ᐱᓇᓱᒐᑦᓭᓘᕐᓂᖅ, ᐃᓕᓴᕐᓂᖅ, 
ᐊᔪᕐᓴᓂᖅ, ᐱᖁᔭᓂᒃ ᓯᖁᒥᑦᓯᓂᖅ, ᐋᓐᓂᐊᓯᐅᕐᑕᐅᕕᖃᑦᓯᐊᓂᖅ, 
ᓂᕿᑦᓯᐊᑑᒪᒐᑦᓴᖃᖕᖏᓂᖅ, ᑭᑦᓴᓂᖅ, ᐃᒻᒥᓂᐊᕐᓂᖅ, ᐊᓯᖏᓪᓗ). ᐃᓕᓵᑦ 
ᓇᓪᓕᑳᕆᐊᓖᑦ ᐊᑕᐅᓯᕐᒥᒃ ᐅᖃᐅᓯᕆᒍᒪᔭᒥᓂᒃ ᐊᒻᒪᓗ, ᐊᑐᕐᓗᒋᑦ 
ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᐅᑏᑦ ᐊᒻᒪᓗ ᐊᑐᐊᕋᑦᓭᑦ, ᓱᕐᖁᐃᓯᒋᐊᕐᓗᑎᒃ: 
1) ᐱᓀᓗᑕᖅ ᑲᓇᑕᐅᑉ ᐅᑭᐅᕐᑕᑐᖓᓂ ᐃᓱᒫᓗᓐᓇᓯᒪᒻᒪᖔᑦ/
ᐃᓱᒫᓗᓐᓇᒪᖔᑦ; 2) ᐱᓀᓗᑕᖅ ᐅᓪᓗᒥ ᑲᒪᒋᔭᐅᓕᕐᒪᖔᑦ ᑲᓇᑕᐅᑉ 
ᐅᑭᐅᕐᑕᑐᖓᓂ; ᐊᒻᒪᓗ 3) ᐃᓱᒫᓗᓐᓇᑐᖅ ᑲᒪᒋᔭᐅᒍᓯᖃᖃᑦᑕᓯᒪᒻᒪᖔᑦ 
ᐃᓄᐃᑦ ᐱᐅᓯᑐᖃᖓᑎᒍᑦ ᐃᓅᖃᑎᒌᓂ. ᓄᐃᑕᖏᑦ ᐊᓪᓚᓯᒪᔫᒍᓐᓇᑐᑦ 
ᐅᓂᒃᑳᒍᓗᑎᒃ, ᐅᕝᕙᓘᓐᓃᑦ ᐃᓕᓴᖃᑎᒌᓄᑦ ᑐᓴᕐᑕᐅᑎᒐᑦᓴᓕᐊᕆᓗᒋᑦ. 

• ᐃᓕᓵᑦ ᖃᐅᔨᓴᕐᑎᓗᒋᑦ ᐊᓯᖏᓐᓂᒃ ᓄᓇᖃᕐᖄᑐᕕᓂᐅᖃᑎᒥᑕ 
ᐃᓗᒡᒍᓯᖓᓂᒃ ᑌᒫᑦᓭᓇᖅ ᖃᓪᓗᓈᓄᑦ ᓱᒃᑯᑕᐅᓯᒪᑦᓭᓇᕐᑐᓂᒃ 
ᐊᒻᒪᓗ ᐃᓗᒡᒍᓯᖏᑦᑕ ᐊᓯᐅᑎᑕᐅᓯᒪᒻᒥᔪᓂᒃ. ᐆᑦᑑᑎᓕᐅᕈᓐᓇᑐᑦ 
ᓇᓂᑐᐃᓐᓇᒥᐅᓂᒃ ᓯᓚᕐᔪᐊᒥ. ᐃᓕᓵᑦ ᓄᐃᑦᓯᒋᐊᓖᑦ ᓀᑦᑐᓂᒃ 
ᐊᓪᓚᓯᒪᑎᓪᓗᒋᑦ ᐱᕙᓪᓕᐊᓯᒪᓂᖏᓐᓂᒃ ᑖᒃᑯᐊ ᓄᓇᖃᕐᖄᑐᕕᓃᑦ 
ᑲᑎᓯᓕᑌᓐᓇᓱᑎᒃ ᖃᓪᓗᓈᓂᒃ ᐃᓗᒡᒍᓯᖃᖃᑎᒋᖕᖏᑕᒥᓂᒃ, 
ᐊᒻᒪᓗ ᖃᓄᖅ ᐃᓕᔨᒋᐊᓪᓚᓯᒪᒻᒪᖔᑕ ᐱᐅᓯᑐᖃᕐᒥᓂᒃ ᓯᓚᕐᔪᐊᒥ 
ᓄᑖᓂᒃ ᖃᐅᔨᒋᐅᕐᓯᒪᒐᓗᐊᕋᒥᒃ ᐃᓕᔨᓯᒪᑐᐃᓐᓇᕈᓐᓇᓯᓯᒪᒻᒪᖔᑕ 
ᐱᐅᓯᑐᖃᕐᒥᓂᒃ. ᑐᕃᓐᓇᑎᓗᒋᑦ ᐆᑦᑐᕋᐅᑎᖃᕐᓂᖅ ᓄᐃᑕᐅᒋᐊᓕᒃ 
ᐃᓄᓐᓂᒃ ᒪᓂᔭᐅᓯᒪᔪᓂᒃ ᑕᕝᕙᓂᓕᒫᖅ ᐃᓕᒃᑰᑐᓕᐊᕆᓯᒪᔪᒥ ᐊᒻᒪᓗ 
ᐊᐅᓚᔫᕐᑕᖏᓐᓂ. 

ᐊᑐᐊᕐᑕᐅᒋᐊᓪᓚᕈᓐᓇᑐᑦ
• Gillian Robinson (editor). 2008. The Journals of Knud Ras-

mussen: A Sense of Memory and High-Definition Inuit 
Storytelling. Montreal: Friesens. ᐃᕐᖃᐅᒪᒋᔭᖃᕐᓂᖅ ᐊᒻᒪᓗ 
ᓄᐃᑕᓪᓚᕆᑦᑑᔮᕐᑎᓗᒋᑦ ᐃᓄᐃᑦ ᐅᓂᒃᑳᕈᓯᖏᑦ

• Peter Pitseolak and Dorothy Eber. 1993. People from Our Side. 
Montreal: McGill-Queen’s University Press. ᐃᓄᐃᑦ ᐅᕙᑦᑎᓂᒃ 
ᓇᔪᕐᑕᓖᑦ

• Iqqaumavara website--information and stories about Inuit  
relocations through testimonials and film. Iqqaumavara.com 
ᐃᕐᖃᐅᒪᕙᕋ ᖃᕆᑕᐅᔭᑎᒍᑦ ᑕᑯᑦᓴᐅᑎᑦᓯᕕᒃ - ᑐᑭᓯᐅᑎᑦᓭᑦ ᐊᒻᒪᓗ 
ᐅᓂᒃᑳᑦ ᐃᓄᐃᑦ ᓄᓇᒥᓂᑦ ᐊᐅᓪᓚᑎᑕᐅᓚᐅᕐᑐᕕᓂᕐᓄᑦ ᐊᕐᖁᑎᒋᑦᓱᒋᑦ 
ᐅᖃᐅᓯᕆᓯᒪᔭᖏᑦ ᐊᒻᒪᓗ ᐊᐅᓚᔫᓕᐊᕆᔭᐅᓯᒪᓂᖏᑦ.  
Iqqaumavara.com

• Truth and Reconciliation Commission of Canada.  
trc.ca/websites/trcinstitution/index.php?p=3  
ᓱᓕᔪᓄᑦ ᐊᒻᒪᓗ ᐋᕐᕿᐅᑎᑦᓴᓕᐊᕆᔭᐅᔪᓄᑦ ᑎᓕᔭᐅᓯᒪᔪᑦ ᑲᑎᒪᔩᑦ 
ᑲᓇᑕᒥ

ᑕᓯᐅᕐᓯᒍᑏᑦ/ᐊᐱᕐᓲᑕᐅᒋᐊᓖᑦ
• ᐃᓄᐃᑦ ᖃᐅᔨᒪᔭᑐᖃᖏᑦ ᓴᓇᕐᕙᑕᐅᒋᐊᖃᕐᐸᑦ ᐃᓕᖔᕐᑎᓗᒋᑦ 

ᓄᑖᑦ ᖃᐅᔨᒪᔭᐅᓕᕐᑐᑦ? ᐅᓪᓗᒥᐅᓕᕐᑐᖅ, ᖃᕆᑕᐅᔭᑎᒍᑦ 
ᐱᓇᓱᐊᕈᓐᓇᐅᑎᐅᕙᓕᕐᑐᑦ ᐊᒻᒪᓗ ᖃᓪᓗᓈᑦ ᓄᓇᕐᓚᖏᓐᓃᐸᓕᕐᑐᑦ 
ᓄᐃᑦᓯᓯᒪᓕᕐᑐᑦ ᐃᓘᓐᓈᒍᑦ ᓄᑖᑦᓯᐊᓂᒃ ᓯᓚᕐᔪᐊᒥᐅᓂᒃ 
ᐃᓅᖃᑕᐅᓂᕐᓂᒃ. ᖃᓄᖅ, ᑌᒣᒍᓐᓇᐸᓕᕐᑎᓗᒋᑦ, ᐃᓄᐃᑦ 
ᖃᐅᔨᒪᔭᑐᖃᖏᑦ ᐱᕙᓪᓕᖁᑎᐅᒍᓐᓀᓈᕐᖃᑦ ᐃᓄᓐᓄᑦ? 
ᖃᐅᔨᒪᔭᑐᙯᑦ ᑭᖑᓂᕐᒥᓂᑌᑦ ᑭᖑᓂᕐᒧᑦ ᕿᒪᑦᑕᐅᒋᐊᖃᕐᐸᑦ? ᐃᓕᓵᑦ 
ᐃᓱᒪᑦᓴᓯᐅᕐᑎᓗᒋᑦ ᑖᒃᑯᓂᖓ ᐊᐱᕐᓲᑎᓂᒃ ᓴᓂᐊᓃᑦᑎᓗᒋᑦ ᐆᑦᑑᑏᑦ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᐁᑦᑑᓯᐊᕆᓯᒪᔭᖏᑦ ᓇᒻᒥᓂᖅ ᐃᓗᒡᒍᓯᕐᒥᓂᑦ 
ᐅᕝᕙᓘᓐᓃᑦ ᓯᕗᓪᓕᕕᓂᕐᒥᓂᑦ.

• ᐃᓕᓴᕐᕕᒦᓐᓂᓯᓄᑦ, ᐅᖃᐅᓯᕆᓗᒋᑦ ᐃᓱᒪᖏᑦ ᓄᓇᓕᓐᓂ 
ᑭᒡᒐᑐᕐᑏᑦ ᑐᑭᑖᕋᓱᐊᕐᑎᐅᓂᕐᒥᓄᑦ. ᑕᕝᕙᓂ ᐃᓕᒃᑰᑎᑦᓯᕕᒻᒥ 
ᐆᑦᑑᑎᓂᑦ, ᑕᑯᒍᓐᓇᑐᒍᑦ ᐱᒻᒪᕆᑎᒍᑦ ᖃᓄᐃᓕᖕᖓᑕᐅᓃᑦ 
ᓄᐃᓚᕿᓲᒍᓂᖏᓐᓂᒃ ᐃᓚᐅᔪᑦᓴᔭᐅᖕᖏᑐᑦ ᑐᑭᑖᕈᑦᔨᖃᑦᑕᑎᓪᓗᒋᑦ 
ᐊᓯᒥᓂᒃ ᐃᓚᑦᓴᔭᕆᖕᖏᑕᒥᓂᒃ ᖃᐅᔨᒪᑦᓯᐊᖏᑦᑕᒥᓂᓘᓐᓃᑦ. 
ᐅᖃᐅᓯᕆᓗᒋᑦ ᑐᑭᑖᕈᑕᐅᒋᐊᖃᓲᑦ ᐅᓪᓗᒥ ᐃᓅᖃᑎᒌᓐᓂᑎᓂ. 
ᑖᓐᓇ ᐅᖄᖃᑎᒌᓐᓂᖅ ᐊᑐᕐᓗᒍ ᐃᓱᒪᑦᓴᓯᐅᕈᑎᒋᓯᓗᒋᑦ ᖃᓄᖅ 
ᓄᓇᖃᕐᓂᕋᕐᓂᓄᑦ ᐊᖏᖃᑎᒌᒍᑏᑦ ᐊᒻᒪᓗ ᓄᐃᑕᐅᓂᖏᑦ ᓄᓇᕘᑉ 
ᐊᒻᒪᓗ ᓄᓇᖃᕐᖄᑐᕕᓃᑦ ᑲᕙᒪᖏᑦᑕ ᐅᑎᕐᑎᓯᓯᒪᓕᕐᓂᖏᑦ 
ᐃᑉᐱᒍᓱᒍᓐᓇᓕᕐᓂᓂᒃ ᓄᓇᓕᒥᓂ ᑭᒡᒐᑐᕈᑎᖏᑦ ᑕᕐᕋᒧᐊᖓᔪᑦ 
ᑕᕐᕋᒥᐅᓄᑦ ᑐᑭᑖᕈᑕᐅᒍᓐᓇᐸᓕᕐᓂᖏᓐᓂᒃ.

ᑕᑯᓐᓇᕋᑦᓴᑎᒍᑦ ᑐᓴᕋᑦᓴᓕᐊᒍᓯᔪᑎᒍᑦ ᓄᐃᑕᕙᑦᑐᓂᒃ ᑲᒪᒍᓰᑦ
• ᖃᓄᖅ ᐊᐅᓚᔫᑦ ᓯᓚ ᐱᖁᔨᑉᐸᑦ ᐆᑦᑐᕋᐅᑎᐅᒍᓐᓇᐸᑦ ᑭᖑᓂᕐᒥ 

ᐊᒻᒪᓗ ᐅᓪᓗᒥ ᐃᓄᐃᑦ ᐃᓅᓯᕆᓕᕐᑕᖏᓐᓄᑦ? ᓱᓀᑦ ᐊᐅᓚᔫᓕᐅᕐᓂᒥ 
ᑕᑯᑎᑦᓯᐅᑏᑦ ᐊᒻᒪᓗ ᓄᐃᑕᑎᑦᓯᐅᑏᑦ ᐊᑐᕐᑕᐅᕙᑦ ᑖᑦᓱᒥᖓ ᐆᑦᑐᕋᕐᓂᒥᒃ 
ᑐᑭᓯᑎᑦᓯᐅᑕᐅᒋᐊᕐᓱᑎᒃ?

• ᖃᓄᖅ ᐅᖃᐅᓯᕆᔭᐅᕙᑦ ᐅᑉᐱᓂᖅ ᐊᒻᒪᓗ ᒪᑭᑕᒐᓱᐊᕈᑎᑦᓴᖃᕐᓂᖅ 
ᐊᐅᓚᔫᓂ ᓛᐸᑐᐊᑉ ᑕᕐᕋᖓᓂ? ᐃᓕᓴᕐᑐᑦ ᐃᑉᐱᒍᓱᑦᓯᐊᖁᓗᒋᑦ 
ᑕᒪᖏᓐᓂᒃ ᐃᓄᓐᓂᒃ ᐊᐱᕐᓲᔭᕐᑕᐅᔪᓂᒃ ᑖᒃᑯᓄᖓᐅᓕᖓᔪᓄᑦ, ᐊᒻᒪᓗ 
ᐅᖃᐅᓯᖏᑦ ᓈᓚᑦᓯᐊᓗᒋᑦ. 

ᐃᓕᓴᕐᕕᐅᑉ ᐃᓗᐊᓂ ᐱᓇᓱᐊᕐᑎᓯᐅᑎᐅᒍᓐᓇᑐᑦ
• ᑲᑎᓂᕕᓂᖏᑦ ᐃᓄᐃᑦ ᐊᒻᒪᓗ ᖃᓪᓗᓈᑦ ᓄᐃᑦᓯᓚᕿᓯᒪᔪᑦ 

ᐊᓯᑦᔩᓚᕿᓂᕐᓂᒃ ᐃᓄᐃᑦ ᐱᐅᓯᑐᖃᕐᒥᑎᒍᑦ ᐃᓅᓯᖏᓐᓂ. ᐊᒥᓱᑦ 
ᐃᓄᐃᑦ ᐃᓱᒪᒋᔭᓖᑦ ᑖᒃᑯᐊ ᐊᓯᑦᔨᑐᕐᓯᒪᔪᑦ ᐃᓚᖏᑎᒍᑦ ᐱᐅᔫᒋᐊᖏᑦ 
ᐊᒻᒪᓗ ᐱᐅᖕᖏᑑᒋᐊᖏᑦ. ᐃᓕᓴᕐᕕᓯᓐᓂ, ᑕᑯᓐᓇᓗᒋᑦ ᐊᐅᓚᔫᑦ 
ᐋᓇᓈᒃᑯᑦ, ᐊᒻᒪᓗ ᑲᑎᒪᖕᖑᐊᓴᕐᑎᓗᒋᑦ ᑐᑭᑖᕋᓱᐊᖕᖑᐊᓴᕐᓗᑎᒃ 
ᐃᓄᐃᑦ ᓄᓇᓕᒥᓂ ᐱᐅᓯᑐᖃᕐᒥᒍᑦ ᐱᓇᓱᐊᖏᓐᓇᑐᑦᓴᐅᒪᖔᑕ, 
ᐅᕝᕙᓘᓐᓃᑦ ᓄᐃᑦᓯᖔᕐᑐᓴᐅᓕᕐᒪᖔᑕ ᑯᐊᐸᒋᓂᐊᕐᑕᒥᓂᒃ ᐃᓕᒍᑎᒋᓗᒍ 
ᐊᖏᓂᕐᓴᓄᑦ ᑕᐅᕐᓰᑕᕐᓂᓄᑦ ᒪᑭᑕᒐᓱᐊᕈᑎᑦᓴᑕᕐᕕᒧᑦ. ᓱᓇᐅᕙᑦ 
ᐃᓱᐊᕐᓂᖏᑦ ᐊᒻᒪᓗ ᐃᓱᐃᓐᓂᖏᑦ ᑕᒪᖏᑦᑕ ᓇᓪᓕᑳᕐᑕᐅᔪᑦ? 
ᐃᓘᓐᓇᑎᒃ ᐃᓕᓵᑦ ᓂᕈᐊᕇᕐᐸᑕ, ᑐᑭᓯᑎᑦᓯᖁᓗᒋᑦ ᓂᕈᐊᕐᓂᖏᑦᑕ 
ᐱᑦᔪᑎᒋᑫᓐᓇᑕᖏᓐᓂᒃ. 

http://Iqqaumavara.com
http://Iqqaumavara.com


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᓄᓇᕗᑦ – 4 ᐃᓄᐃᑦ ᓄᓇᖏᑦᑕ ᑲᓇᑕᐅᑉ ᑎᔨᐊᑐᐊᔨᖓᓂ ᐃᓚᖓ, 
(ᖃᓪᓗᓈᕐᑎᑐᑦ ᑐᑭᖓ ᐅᖃᕐᑕᐅᔪᖅ), ᐊᖏᓂᕐᐹᖅ ᐊᒻᒪᓗ ᓄᑖᒍᓂᕐᐸᐅᓱᓂ 
ᑎᐊᔨᑐᐊᔨᓂᑦ ᑲᓇᑕᒥ, ᐊᒻᒪᓗ ᐱᒻᒪᕆᑎᒍᑦ ᐃᓕᒃᑰᓯᔪᕕᓂᐅᑦᓱᓂ ᓄᐊᔅ ᕗᐃᔅ 
ᑎᐊᔨᑐᐊᔨᒥᑦ 1999-ᒍᑎᓪᓗᒍ. 

ᐅᖃᐅᓯᑐᐃᓐᓇᑎᒍᑦ ᐱᐅᓯᑐᖃᖅ – ᐅᖃᐅᓯᑎᒍᑦ ᑐᓴᐅᒪᑎᑦᓯᓂᖅ ᐃᓗᒡᒍᓯᐅᑉ 
ᐱᕙᓪᓕᐊᓯᒪᓂᖓᓂᒃ ᓯᕗᓪᓕᕕᓂᕐᓂᑦ ᐱᓯᒪᑦᓱᑎᒃ ᐅᓪᓗᒥᐅᓕᕐᑐᒧᑦ ᑎᑭᑦᑐᖅ. 
ᑖᒃᑯᐊ ᑐᓴᕋᑦᓭᑦ, ᐅᖄᔭᐅᓯᒪᔪᑦ ᐅᕝᕙᓘᓐᓃᑦ ᐅᓂᒃᑳᑦ ᐃᒣᑦᑑᒍᓐᓇᑐᑦ ᐅᓂᒃᑳᑐᐊᑦ, 
ᐅᖄᖕᖑᐊᕈᑏᑦ, ᐃᖕᖏᖑᐊᕈᑏᑦ, ᐅᕝᕙᓘᓐᓃᑦ ᑲᑕᑦᔭᓃᑦ, ᐃᓗᒡᒍᓯᑎᒍᑦ 
ᐃᕐᐹᑎᑦᓯᒍᑕᐅᒍᓐᓇᑐᖅ ᖃᐅᔨᒪᓂᕐᒥᒃ ᐊᓪᓚᓯᒪᒍᑎᑕᖃᖕᖏᑲᓗᐊᕐᒪᑦ. 

ᖃᓄᕐᑑᕈᓐᓇᓂᖅ – (ᖃᓪᓗᓈᕐᑎᑐᑦ ᐅᖃᕐᑕᐅᔪᖅ), ᐊᒻᒪᓗ ᓄᐃᑕᑎᑦᓯᓂᐅᑦᓱᓂ 
ᐃᓕᕕᖃᕈᓐᓇᓯᐊᕐᓂᒥᒃ ᐊᒻᒪᓗ ᓱᖏᐅᑎᒍᓐᓇᓯᐊᕐᓂᒥᒃ ᓯᓚᕐᔪᐊᒥ ᓱᓇᑐᐃᓐᓀᑦ 
ᐊᓯᑦᔨᑐᕋᓗᐊᕐᑎᓗᒋᑦ ᓱᑲᑦᑐᒥᒃ.

ᐃᓕᓴᕆᐊᕐᑎᑕᐅᕙᑦᑐᕕᓃᑦ – ᐃᓕᓴᕆᐊᕐᓱᑎᒃ ᐊᐅᓪᓚᑐᓄᑦ ᐃᓕᓴᕐᕕᐅᓯᒪᔪᑦ 
ᑲᕙᒪᒃᑯᓄᑦ ᑮᓇᐅᔭᖃᕐᑎᑕᐅᑦᓱᑎᒃ, ᐊᒻᒪᓗ ᐊᒥᓲᓂᕐᓭᑦ ᐃᖏᕐᕋᑎᑕᐅᕙᑦᑎᓗᒋᑦ 
ᑐᑦᓯᐊᕕᒻᒧᑦ, ᐃᓕᓴᕐᕖᑦ ᐋᕐᕿᑕᐅᒪᕙᑦᑐᕕᓃᑦ ᐃᓕᓵᑦ ᐊᖓᔪᕐᖄᖏᑦ 
ᑲᒪᖃᑕᐅᑎᓐᓇᒋᑦ ᐃᓱᒪᑎᒍᑦ, ᐃᓗᒡᒍᓯᑎᒍᑦ ᐊᒻᒪᓗ ᐅᑉᐱᓂᑎᒍᑦ ᐃᓕᓭᒍᑎᒥᓂᒃ 
ᓄᓇᖃᕐᖄᑐᕕᓃᑦ ᑲᒃᑲᓛᑦ. 150,000 ᐅᖓᑖᓅᕐᑐᑦ ᐊᓪᓓᑦ, ᒣᑏᑦ ᐊᒻᒪᓗ 
ᐃᓄᐃᑦ ᑲᒃᑲᓛᑦ ᐃᓕᐅᕐᖃᑕᐅᕙᑦᑎᓗᒋᑦ ᐃᓕᓴᕆᐊᕐᑎᑕᐅᑦᓱᑎᒃ ᓄᓇᒥᑕ 
ᐊᓯᐊᓄᑦ ᐊᖓᔪᕐᖄᒥᓄᑦ ᒥᓐᓂᒋᔭᐅᒐᓗᐊᕐᑎᓗᒋᑦ. ᐊᒥᓱᑦ ᐊᓇᕐᕋᒥᓂᑦ ᐃᓚᒥᓂᑦ 
ᑎᒍᔭᐅᑦᓱᑎᒃ ᐅᖓᓯᑦᑐᒨᕐᑕᐅᓱᑎᒃ, ᐅᖃᐅᓯᕐᒥᓂᒃ ᐅᖄᑎᑦᑌᓕᑦᓱᒋᑦ ᐊᒻᒪᓗ 
ᐃᓗᒡᒍᓯᒥᓂᒃ ᐊᑐᕐᑎᑌᓕᑦᓱᒋᑦ.

ᐊᖓᒃᑯᖅ – ᐃᓄᒃ ᐱᐅᓯᑐᖃᕐᑎᒍᑦ ᐱᔪᓐᓇᓂᓕᒃ ᐃᓕᕕᖃᕈᓐᓇᓱᓂ 
ᐊᕙᑎᖏᓐᓂᒃ ᐊᓂᕐᓃᑦ ᑑᕐᙰᑦ, ᐊᒻᒪᓗ ᐊᔪᒉᑦᑐᓕᒍᓐᓇᑐᖅ ᐊᒻᒪᓗ 
ᒪᒥᑎᑦᓯᒍᓐᓇᑐᖅ.

ᑐᒃᑐ – National Film Board of Canada-ᑯᑦ ᐊᐅᓚᔫᓕᐅᕐᑐᕕᓃᑦ ᐊᑎᓕᓐᓂᒃ 
ᑐᒃᑐ 1967-1968-ᒥ. ᑖᒃᑯᐊ ᐃᓚᒌᑦᑎᑐᑦ ᓄᐃᑕᑎᑦᓯᔪᖅ ᐃᕐᖃᐅᒪᔭᖏᓐᓂᒃ 
ᑐᒃᑑᑉ, ᐃᓄᑐᖃᖕᖑᐊᑉ ᓱᓕᒐᓂ, ᐃᕐᖃᐅᒪᔭᒥᓂᒃ ᐅᖄᑦᓱᓂ ᐃᓄᐃᑦ 
ᐱᐅᓯᑐᖃᖏᓐᓂᒃ ᑲᒃᑲᓛᒍᑦᓱᓂ ᑕᑯᓐᓇᐸᑦᑕᕕᓂᕐᒥᓂᒃ. ᑐᒃᑐ ᑕᑯᓐᓇᕋᑦᓭᑦ 
ᐱᓯᒪᔪᑦ ᐊᐅᓚᔫᓕᐊᕆᔭᐅᑎᓪᓗᒋᑦ ᓇᑦᓯᓕᒻᒥᐅᑦ ᐃᓄᐃᑦ ᑰᒑᕈᒻᒥ. 

ᑐᓃᑦ (ᐅᕝᕙᓘᓐᓃᑦ Dorset Culture) – ᑐᓃᑦ ᐊᓛᔅᑲᒨᓚᐅᕐᑐᕕᓂᐅᑎᓪᓗᒋᑦ 
ᐊᕐᕌᒍᐃᑦ 2,500 ᓴᓂᐊᓃᑦᑐᑦ ᓈᓯᒪᓕᕐᑐᑦ, ᐊᒻᒪᓗ ᓱᑲᑦᑐᒥᒃ ᐃᕐᐹᑎᕐᓯᒪᑦᓱᑎᒃ 
ᐅᑭᐅᕐᑕᑑᑉ ᐅᐊᓐᓂᖓᓄᑦ, ᓄᓇᕘᒧᑦ, ᐊᒻᒪᓗ ᓯᑦᔭᖏᓐᓄᑦ ᐊᑯᑭᑦᑑᑉ ᐊᒻᒪᓗ 
ᓛᐸᑐᐊᑉ. ᑭᓯᐊᓂ 1,000 ᐊᕐᕌᒍᐃᑦ ᓈᓯᒪᓕᕐᑎᓗᒋᑦ, ᑐᓃᑦ ᑖᒃᑯᑑᕙᓕᕐᑐᕕᓃᑦ 
ᐃᓂᖃᕐᓱᑎᒃ ᑲᓇᑕᐅᑉ ᐅᑭᐅᕐᑕᑐᖓᓂ ᓇᓂᓕᒫᖅ.

Thule Culture – Thule ᓯᕗᓪᓕᕕᓂᕆᔭᐅᔪᑦ ᐃᓘᓐᓀᓄᑦ ᐅᓪᓗᒥ 
ᐃᓅᓕᕐᑐᓄᑦ, ᐃᕐᐸᓚᐅᕐᑐᕕᓃᑦ ᐊᓛᔅᑲᐅᑉ ᓂᒡᒋᖓᓄᑦ 1250 ᓴᓂᐊᓂ ᐊᑕᓂᖅ 
ᐃᓅᓕᕐᓯᒪᓕᕐᑎᓗᒍ. ᓯᖏᑦᓯᔪᕕᓃᑦ ᑐᓂᕕᓂᕐᓂᒃ ᓄᓇᒦᑉᐸᑐᕕᓂᕐᓂᒃ ᓇᓂᓕᒫᖅ 
ᐅᑭᐅᕐᑕᑐᒥ.

ᐅᓂᒃᑲᐅᓯᕗᑦ – (ᖃᓪᓗᓈᕐᑎᑐᑦ ᐅᖃᕐᑕᐅᔪᖅ). 2011-ᒥ National Film Board 
of Canada, ᐱᓇᓱᐊᖃᑎᖃᕐᓱᑎᒃ ᐃᓄᓕᕆᕕᖓᓂᒃ ᓄᓇᖃᕐᑳᑐᕕᓂᓕᕆᓂᕐᓄᑦ 
ᑭᒡᒐᑐᕐᕕᒥᒃ ᐊᒻᒪᓗ ᑕᕐᕋᒥ ᐱᕙᓪᓕᐊᓂᓕᕆᕕᖓᓂᒃ ᑲᓇᑕᐅᑉ, ᓄᓇᕘᑦ 
ᑲᕙᒪᖓᓂᒃ (ᐃᓕᓴᕐᓂᓕᕆᓂᕐᓄᑦ), ᐊᒻᒪᓗ ᓴᐳᑦᔭᐅᓱᑎᒃ ᐃᓄᐃᑦ 
ᑎᒥᖁᑎᖏᓐᓄᑦ, ᐱᒋᐊᕐᑎᓯᓯᒪᔪᑦ ᐅᓂᒃᑲᐅᓯᕗᑦ. ᐃᑉᐱᒍᓱᓕᕐᑎᓯᒋᐊᕈᑎᓂᒃ 
ᐃᓄᐃᑦ ᐃᓗᒡᒍᓯᖓᓂᒃ ᐊᕐᖁᑎᒋᓗᒋᑦ NFB-ᑯᑦ ᑲᑎᕐᓱᐊᖏᓐᓂᒃ ᐊᒻᒪᓗ 
ᐱᓇᓱᐊᖃᑎᖏᑦᑕ. ᐱᒋᐊᕐᑎᑕᐅᓯᒪᔪᑦ ᐃᓚᓖᑦ ᐃᕐᓯᕕᒻᒦᑐᓂᒃ 24-ᓂᒃ ᐊᐅᓚᔫᓂᒃ 
ᓄᐃᑕᑎᑦᓯᒍᑎᓂᒃ ᐃᓘᓐᓀᓂᒃ ᑲᓇᑕᒥ ᐃᓄᐃᑦ ᓄᓇᖁᑎᖏᓐᓂᒃ (ᓄᓇᑦᓯᐊᕗᑦ, 
ᓄᓇᕕᒃ, ᓄᓇᕗᑦ ᐊᒻᒪᓗ ᐃᓄᕕᐊᓗᐃᑦ) ᐊᒻᒪᓗ ᐊᐅᓚᔫᓂᒃ ᖃᕆᑕᐅᔭᒃᑯᑦ 
ᑕᑯᑦᓴᐅᒍᓐᓇᑐᓂᒃ ᐊᒻᒪᓗ ᑕᑯᒐᓱᐊᕐᑕᐅᒍᓐᓇᓱᑎᒃ ᐊᑭᖃᕈᓐᓀᑎᓪᓗᒋᑦ ᐅᕙᓂ 
nfb.ca/unikkausivut.

Vikings – ᖃᓪᓗᓈᕐᑎᑐᑦ Norsemen ᓚᔭᐅᓲᒍᒻᒥᔪᑦ, ᐱᔪᕕᓃᑦ ᑎᐊᓐᒫᒥᑦ, 
ᓄᐊᕗᐃᒥᑦ ᐊᒻᒪᓗ ᓱᕖᑕᓐᒥᑦ. ᖃᐅᔨᓴᕐᑎᕕᓃᑦ, ᐅᓇᑕᕐᑎᐊᓗᕕᓃᑦ, ᓂᐅᕐᕈᓭᔨᕕᓃᑦ, 
ᐊᒻᒪᓗ ᐅᒥᐊᕐᕈᐊᓂᒃ ᓵᓚᒋᑦᓱᒋᑦ ᑎᓪᓕᒉᔨᕕᓂᐅᑦᓱᑎᒃ ᓄᓇᓯᒪᕙᓕᕐᑐᕕᓂᐅᑦᓱᑎᒃ 
ᔨᐊᔪᑉ ᐃᓚᖏᓐᓂ, ᐁᓯᐊᒥ ᐊᒻᒪᓗ North Atlantic ᕿᑭᕐᑕᖏᓐᓂᒃ 8-ᒍᒍᑎᖏᓐᓂ 
ᐊᒻᒪᓗ 12-ᒍᒍᑎᖏᓐᓂ 100-ᐅᓈᕐᑎᑐᑦ ᐊᕐᕌᒍᐃᑦ.

ᐅᓕᕐᓀᓯᒍᑏᑦ
ᐊᐱᕐᖁᐃᑦ – ᖃᐅᔨᓴᕐᓂᖅ ᑭᓇᓕᒫᒃᑯᓂᒃ ᐊᒻᒪᓗ ᓯᕗᓪᓕᕕᓂᖏᓐᓂᒃ 
ᑖᕙᖕᖓᓂᒥᑦ, ᐃᓕᖓᔪᓄᑦ ᐱᐅᓯᖏᓐᓄᑦ, ᐊᕙᑎᖏᓐᓄᑦ, ᐃᓅᖃᑎᒌᓐᓂᖏᓐᓄᑦ, 
ᐅᑉᐱᓂᖏᓐᓄᑦ ᐊᒻᒪᓗ ᐃᓗᒡᒍᓯᖏᓐᓄᑦ.

ᑐᓂᕐᑕᓂᐊᕐᓂᖅ – ᓱᑯᐃᔦᓂᕐᓄᑦ ᖃᐅᔨᓴᕐᓂᖅ ᐊᒥᐊᒃᑯᕕᓂᕐᓂᒃ, ᐆᑦᑑᑎᒋᑦᓱᒋᑦ 
ᐊᑯᓂᓂᑕᕐᓂᒃ, ᓴᓇᒪᔪᖁᑎᐅᕙᑦᑐᕕᓂᕐᓂᒃ, ᐊᒻᒪᓗ ᐃᓗᒡᒍᓯᖃᕐᕖᑦ ᓄᓇᖏᑦᑕ 
ᑕᐅᑦᑐᖏᓐᓂᒃ, ᑭᖑᓂᕐᒥ ᐃᓅᕙᑦᑐᕕᓃᑦ ᐊᒻᒪᓗ ᐱᓇᓱᐊᕐᐸᑕᕕᓂᖏᑦᑕ.

ᐊᕙᑎᒥᒃ ᑲᒪᑦᓯᐊᓂᖅ – ᐃᓄᑦᑎᑑᕐᑐᖅ ᐱᒻᒪᕆᐅᓂᖏᓐᓄᑦ ᐃᓄᐃᑦ ᐊᕙᑎᒥᓂᒃ 
ᑲᒪᑦᓯᐊᕆᐊᖃᕐᓂᖏᑦᑕ ᐊᒻᒪᓗ ᓯᓚᕐᔪᐊᒥᒃ ᐃᓅᕕᒻᒥᓂᒃ.

ᑲᓇᑕᒥ ᓄᓇᖃᕐᓂᕋᕐᓂᓄᑦ ᐊᖏᖃᑎᒌᒐᓱᐊᕐᓃᑦ – ᓄᓇᖃᕐᓂᕋᕐᓃᑦ ᑲᔪᓯᔪᑦ 
ᐊᖏᐅᑎᖃᑎᖃᕆᐊᕐᓂᓄᑦ ᐱᒋᐊᕐᑎᑕᐅᕙᑦᓱᑎᒃ ᑲᓇᑕᒥ. ᑖᒃᑯᐊ ᐱᖃᕐᓂᕋᕐᓃᑦ 
ᓄᐃᓯᒪᔪᑦ ᑲᓇᑕᒥ ᓄᓇᖃᕐᖄᑐᕕᓃᑦ ᓄᓇᖃᕐᓂᒥᓄᑦ ᐱᔪᓐᓇᐅᑎᖏᓐᓄᑦ 
ᐋᕐᕿᒍᑎᑦᓴᑕᑦᓯᔭᐅᒻᒣᑐᓄᑦ ᑭᖑᓂᕐᒥ ᐊᖏᐅᑎᒍᑎᑎᒍᑦ ᐅᕝᕙᓘᓐᓃᑦ ᐱᖁᔭᑎᒍᑦ. 
ᐊᖏᐅᑎᒍᑏᑦ ᐊᖏᖃᑎᒌᒍᑕᐅᒐᓱᐊᓲᑦ ᓄᓇᖃᕐᖄᑐᕕᓂᕐᓄᑦ ᐃᓚᒌᓄᑦ, ᑲᓇᑕᒧᑦ 
ᐊᒻᒪᓗ ᐳᔮᕓᓐᓯᒧᑦ ᐅᕝᕙᓘᓐᓃᑦ ᑎᐊᔨᑐᐊᔨᒧᑦ.

ᑲᓇᑕᒥ ᓄᓇᖃᕐᖄᑐᕕᓃᑦ – ᑲᓇᑕᒥ, ᓄᓇᖃᕐᖄᑐᕕᓂᐅᕗᑦ ᓯᕗᓪᓕᐅᓯᒪᔪᑦ 
ᐊᓪᓓᑦ, ᐃᓄᐃᑦ ᐊᒻᒪᓗ ᒣᑏᑦ. ᑖᒃᑯᐊ ᐃᓚᒌᑦᑎᑐᑦ ᐱᕙᓪᓕᐊᓯᒪᓂᕐᒥᑎᒍᑦ 
ᐱᑐᑦᓯᒪᐅᑎᔪᑦ ᐃᓚᑦᓴᔭᒥᓄᑦ ᓄᐃᑕᓯᒪᔪᓄᑦ ᑲᓇᑕᒥ ᖃᓪᓗᓈᖃᓚᐅᕐᑎᓇᒍ.

ᐃᓄᐃᑦ – ᐃᓄᐃᑦ ᐊᒥᓱᓕᑦᑖᑐᖅ; “ᐃᓄᒃ” ᐊᑕᐅᓯᓕᑦᑖᑐᖅ.” ᐃᓄᐃᑦ 
ᐊᑐᕐᑕᐅᕙᓪᓗᓲᖅ ᐅᖃᐅᓯᖅ ᓇᓗᓀᕐᓯᐅᑕᐅᑦᓱᓂ ᓄᓇᖃᕐᖄᑐᕕᓂᕐᓂᒃ 
ᐃᓂᓕᓐᓂᒃ ᐅᑭᐅᕐᑕᑑᑉ ᓄᓇᖓᓂ ᐊᑯᑭᑦᑐᒥ, ᑲᓇᑕᒥ ᐊᒻᒪᓗ ᔪᓀᑎᑦᔅ ᓯᑌᔅᓂ.

ᐃᓄᐃᑦ ᖃᐅᔨᒪᔭᑐᖃᖏᑦ – ᐃᓄᑦᑎᑑᕐᑐᖅ ᐅᖃᐅᓯᖅ “ᑌᒪᖕᖓᓂᐊᓗᒃ 
ᐃᓄᓐᓄᑦ ᖃᐅᔨᒪᔦᑦ.” 1998-ᒥ, ᓄᓇᕗᑦ ᑲᕙᒪᖓ ᐱᓇᓱᐊᖃᑎᖃᕐᓯᒪᔪᖅ 
ᐃᓄᓐᓂᒃ ᐃᓄᑐᖃᕐᓂᒃ ᓇᓗᓀᕆᐊᕐᓱᒋᑦ 8 ᐱᒻᒪᕆᑦᑕᖏᑦ ᐃᓄᐃᑦ 
ᐊᓐᓂᓇᕐᑐᖁᑎᖏᑦᑕ ᐃᑲᔪᕐᓯᒍᓐᓇᑐᑦ ᑕᓯᐅᕐᓯᒍᑕᐅᓗᑎᒃ ᐃᓄᐃᑦ 
ᐱᐅᓯᑐᖃᖏᑎᒍᑦ ᐅᓪᓗᒥᐅᓕᕐᑐᖅ ᐊᑑᑎᔭᐅᕙᓕᕐᑐᓂ.

ᐃᓄᑦᑎᑐᑦ – ᐃᓕᑕᕆᔭᐅᓂᓕᖅ ᐅᖃᐅᓯᓪᓚᕆᐅᒋᐊᖓ ᓄᓇᕗᒥ ᐊᒻᒪᓗ ᓄᐊᔅ 
ᕕᐊᔅ ᑎᐊᔨᑐᐊᔨᒥ. ᐊᑐᕐᑕᐅᓗᑭᓲᒍᒻᒥᔪᖅ ᓇᓗᓀᕐᓯᐅᑕᐅᑦᓱᓂ ᐊᑦᔨᒌᖕᖏᑐᓂᒃ 
ᐃᓄᐃᑦ ᐅᖃᐅᓯᕐᒥᑎᒍᑦ ᐊᑦᔨᐅᖏᓪᓛᓂᖏᓐᓂᒃ ᑌᒣᑦᑑᒪᑕ ᓄᐊᔅ ᕗᐊᔅ 
ᑎᐊᔨᑐᐊᔨᒥ, ᓄᓇᕘᒥ, ᓄᓇᕕᒻᒥ, ᐊᒻᒪᓗ ᓄᓇᑦᓯᐊᕘᒥ.

ᐃᓄᕕᐊᓗᑦ ᐊᖏᖃᑎᒌᓐᓂᑎᒍᑦ ᓄᓇᖓ – 4-ᒍᑎᓪᓗᒋᑦ ᐃᓄᐃᑦ 
ᓄᓇᓕᓕᒫᖁᑎᖏᑦ ᑲᓇᑕᒥ ᑖᒃᑯᓄᖓ ᐃᓚᐅᔪᖅ, ᐊᓇᕐᕋᕆᔭᐅᔪᖅ 
ᐃᓄᕕᐊᓗᓐᓄᑦ ᑳᓇᑕᐅᑉ ᐅᑭᐅᕐᑕᑐᒥ ᐅᐊᓐᓂᒥ. ᑎᓕᔭᐅᓯᒪᓂᓕᒃ ᑲᓇᑕᐅᑉ 
ᑲᕙᒪᖓᓄᑦ 1984-ᒍᑎᓪᓗᒍ. 

ᓇᑦᓯᓕᒻᒥᐅᑦ – ᐃᓄᐃᑦ ᐃᓚᒌᑦᑎᑐᑦ ᐃᓅᕕᓖᑦ ᑲᓇᑕᐅᑉ ᐅᑭᐅᕐᑕᑐᖓᓂ, 
ᑕᓯᐅᔭᕐᔪᐊᑉ ᑕᕐᕋᖓᓂ ᓄᓇᕘᑦ ᓄᓇᖁᑎᖓᓂ. ᓇᑦᓯᓕᒻᒥᐅᑦ ᐱᐅᓯᑐᖃᕐᒥᑎᒍᑦ 
ᐃᓅᒍᑎᖃᕙᓪᓗᓯᒪᔪᑦ ᓇᑦᓯᓂᒃ ᓂᕿᒋᕙᓪᓗᓱᒋᑦ ᐃᓅᒍᑎᒋᕙᓪᓗᓱᒋᑦ, 
ᐊᑎᕐᑖᑕᐅᓯᒪᔪᑦ ᓇᑦᓯᓕᒻᒥᐅᓂᒃ.

ᓇᑦᓯᓕᒃ ᐃᔅᑭᒨ – The National Film Board of Canada ᓄᐃᑦᓯᓯᒪᔪᑦ 
ᐊᐅᓚᔫᓂᒃ ᐃᓚᒌᓈᕐᑎᑐᓂᒃ ᐊᑎᖃᕐᑎᓗᒋᑦ Netsilik Eskimos ᐊᐅᓚᔫᓕᐊᕕᓃᑦ 
1963-ᒥᑦ 1965-ᒧᑦ. ᑖᒃᑯᐊ ᐊᐅᓚᔫᑦ ᑕᑯᑦᓴᐅᑎᑦᓯᔪᖅ ᐊᑑᑎᓪᓚᕆᑦᓯᒪᓂᖏᓐᓂᒃ 
ᐱᐅᓯᑐᖃᕐᑎᒍᑦ ᐃᓄᐃᑦ ᐃᓅᓯᕐᒥᓂ ᖃᓪᓗᓈᓄᑦ ᑲᑎᕐᓱᕕᐅᕙᓪᓕᐊᓚᐅᕋᑎᒃ. 
ᓇᑦᓯᓕᒻᒥᐅᑦ ᐃᓄᐃᑦ ᑰᒑᕈᒻᒥᐅᑦ ᑲᓇᑕᐅᑉ ᐅᑭᐅᕐᑕᑐᖓᓂ ᐊᑯᓂᓂᑦ 
ᐃᓕᒃᑰᓯᒪᔪᑦ ᐊᓯᒥᓂᒃ ᖃᓂᑕᖃᕋᑎᒃ ᐊᒻᒪᓗ ᓄᓇᒥᓂᑕᕐᓂᒃ ᐊᒻᒪᓗ 
ᓄᓇᒥᒃ ᑭᓯᐊᓂ ᐃᓅᕕᖃᕐᓱᑎᒃ ᐊᒻᒪᓗ ᓇᒻᒥᓂᕆᔭᒥᓂᒃ ᐱᓯᑎᐅᒍᑎᒥᓂᒃ 
ᐃᓅᒍᑎᖃᕈᓐᓇᓱᑎᒃ ᐱᒐᓱᐊᒻᒪᕆᓐᓇᑐᒃᑰᓇᕋᓗᐊᕐᒪᑦ ᐅᑭᐅᕐᑕᑐᒥ ᐊᕐᕌᒍ.

ᓄᓇᑦᓯᐊᕗᑦ – 4 ᐃᓄᐃᑦ ᓄᓇᖏᑦᑕ ᑲᓇᑕᐅᑉ ᑎᔨᐊᑐᐊᔨᖓᓂ ᐃᓚᖓ, 
ᓛᐸᑐᐊᑉ ᑕᕐᕋᖓᓂᒥᐅᑦ. ᓄᓇᑦᓯᐊᕗᑦ ᑲᕙᒪᖓ ᓄᐃᑕᐅᓯᒪᔪᖅ 2005-ᒥ. 
(ᖃᓪᓗᓈᕐᑎᑐᑦ ᑐᑭᖓ ᐅᖃᕐᑕᖅ). 

ᓄᓇᕕᒃ – 4 ᐃᓄᐃᑦ ᓄᓇᖏᑦᑕ ᑲᓇᑕᐅᑉ ᑎᔨᐊᑐᐊᔨᖓᓂ ᐃᓚᖓ, ᑕᕐᕋᖓᓂ 
ᑯᐯᑉ ᐳᔮᕓᓐᓯᖓᑕ ᐱᖓᔪᖓ. ᐃᓄᑦᑎᑐᑦ ᑐᑭᖓ “ᓄᓇ ᐊᖏᔪᒻᒪᕆᒃ”.

http://nfb.ca/unikkausivut

ᓇᑯᕐᒦᒍᑏᑦ
ᑖᓐᓇ ᐱᓇᒐᖅ ᑲᔪᓯᕐᖃᔭᕋᔭᕐᓂᖏᑦᑐᖅ ᓴᐳᑦᔨᓯᐊᒻᒪᕆᖃᑦᑕᓂᖕᖏᐸᑕ, 
ᖃᐅᔨᒪᔭᒥᓂᓗ ᓄᐃᑎᕆᑦᓱᑎᒃ ᐊᒻᒪᓗ ᑐᓂᕐᕈᓯᒍᑎᖃᕐᓱᑎᒃ ᐊᒥᓱᑦ ᐃᑲᔪᕐᓯᑏᑦ 
ᐱᓇᓱᐊᖃᑎᐅᖃᑦᑕᓚᐅᔫᑦ, ᐃᓕᓴᕐᓂᒧᐊᖓᔪᓂᒃ ᐱᓪᓗᑯᒋᐊᓕᑦᑏᑦ ᐊᒻᒪᓗ 
ᐱᓇᓱᒐᐅᑉ ᓯᕗᓕᕐᑎᖏᑦ. ᓇᑯᕐᒦᒪᕆᑦᑐᒍᑦ ᐅᑉᐱᕆᔭᖃᑦᓯᐊᒪᑕ ᑌᒣᑦᑑᑉ 
ᐱᒻᒪᕆᐅᑉ ᓄᐃᑕᐅᒋᐊᖃᕐᓂᖓᓂᒃ, ᐊᒻᒪᓗ ᐱᒐᓱᐊᒻᒪᕆᖃᑦᑕᓚᐅᔪᑦᓱᑎᒃ ᐊᒻᒪᓗ 
ᐃᑲᔪᑦᓯᐊᖃᑦᑕᓚᐅᔪᑦᓱᑎᒃ. 

ᐃᓄᓕᕆᓂᕐᓄᑦ ᑐᑭᒧᐊᑦᑎᓯᔩᑦ - ᓄᓇᖃᕐᖄᑐᕕᓂᓕᕆᕕᒃ ᐊᒻᒪᓗ ᑕᕐᕋᒥ 
ᐱᕙᓪᓕᐊᓂᓕᕆᕕᒃ ᑲᓇᑕᒥ

ᓄᓇᕗᑦ ᑲᕙᒪᖓ 
ᑳᓯ ᐅᒃᐱᒃ, ᑐᕐᖃᑕᕐᕕᐅᑉ ᑐᖓᓕᐊ ᓄᓇᕗᑦ ᑲᕙᒪᖓᓂ

ᓄᓇᑦᓯᐊᕗᑦ ᑲᕙᒪᖓ 
ᑌᕝ ᓘ, ᑐᕐᖃᑕᕐᕕᐅᑉ ᑐᖓᓕᐊ  
ᐅᔩᑕ ᐊᓐᑐᓴᓐ, ᐅᖃᐅᓯᕐᒥᒃ ᐊᓯᐊᒎᓕᕐᑎᕆᔨ

ᓄᓇᕗᑦ ᐃᓕᓴᕐᓂᓕᕆᓂᕐᓄᑦ ᐱᓇᓱᕝᕕᒃ 
ᔮᓐ ᒪᒃᑖᓄᓪ, ᑐᕐᖃᑕᕐᕕᐅᑉ ᑐᖓᓕᖓᑕ ᐃᑲᔪᕐᑎᖓ 
ᑳᓯ ᒪᑯᔨᑯᐊ, ᑲᒪᔨᒻᒪᕆᐅᓯᒪᔪᖅ ᐃᓕᓴᐅᑎᑦᓴᓕᐅᕐᓃᑦ ᐱᕙᓪᓕᐊᑎᑕᐅᕕᖓᓂ

ᓄᐊᔅ ᕗᐃᔅ ᑎᐊᔨᑐᐊᔨᒥ ᐃᓕᓴᕐᓂᓕᕆᓂᕐᒧᑦ ᐱᓇᓱᕝᕕᒃ, ᐃᓗᒡᒍᓯᒧᑦ ᐊᒻᒪᓗ 
ᐱᓇᓱᒐᑦᓴᓕᕆᓂᕐᓄᑦ 
ᔮᓐ ᔅᑎᐅᕙᑦ, ᑕᕐᕋᒥ ᖃᐅᔨᓴᕐᓂᓂᒃ ᑲᔪᓯᑎᑦᓯᔨ

ᕿᑎᕐᒥᐅᑦ ᕿᒻᒪᖁᑎᑦᓴᓕᕆᓂᕐᓄᑦ ᑎᒥᖁᑎᖓ 
ᐳᔨᐊᓐᑕ ᑯᔨᐱᐊᓪ, ᐳᕐᑐᓂᕐᓭᑦ ᑲᒪᔨᒻᒪᕆᖓ 
ᐹᒪᓚ ᑯᔫᔅ, ᐱᓇᓱᒐᕐᒥᒃ ᐊᐅᓚᑦᓯᔨ 
ᑐᕆᓴ ᐊᖕᓇᓯᐊᒃ ᐅᔩᓇ, ᐱᓇᓱᒐᕐᒥᒃ ᑲᔪᓯᑎᑦᓯᔨ

Legacy of Hope Foundation 
ᑐᔩᓇ ᑯᐸ-ᐅᓛᒻ, ᐳᕐᑐᓂᕐᓭᑦ ᑲᒪᔨᒻᒪᕆᖓ

ᐊᒪᐅᔭᖅ ᓄᓇᓕᒫᒥ ᐃᓄᐃᑦ ᐃᓕᓴᕐᓂᖏᓐᓄᑦ ᐱᓇᓱᕝᕕᒃ 
ᐲᑕ ᑫᑭ, ᑲᒪᔨᒻᒪᕆ

ᐊᕙᑕᖅ ᐱᐅᓯᑐᖃᓕᕆᕕᒃ 
ᓯᓪᕕ ᑯᑌ ᓲ, ᓯᑯᑦᓴᔭᑐᙯᑦ ᐊᒻᒪᓗ ᑕᑯᒐᑦᓴᓕᕆᕕᒃ

National Film Board of Canada 
ᑯᕆᔅᑏᓐ ᑲᓕᓐᔅ, ᑲᒪᔨᒻᒪᕆ, ᐃᓕᓴᕐᓂᓕᕆᓂᖅ 
ᔫᓕ ᐅᑭᐊᑦ, ᐊᖓᔪᕐᖄᖅ, ᐱᓇᓱᕝᕕᓄᐊᖓᔪᑦ ᐱᓇᓱᒉᑦ ᐃᓱᓕᑦᑕᑐᑦ 
ᔨᐊᓯ ᑯᕆᐊᓪ, ᐱᓇᓱᐊᖃᑎᒌᑦ ᓯᕗᓕᕐᑎᖓ ᐊᒻᒪᓗ ᐃᓕᓴᕐᓂᓕᕆᓂᕐᓄᑦ 
ᐱᓪᓗᑯᒋᐊᓕᑦᑎ 
ᓲᕕ ᑭᕕᓚᓐ, ᑲᔪᓯᑎᑦᓯᔨ, ᐃᓕᓴᐅᑎᑦᓴᓄᑦ 
ᐋᓐ ᑯᐃᔪᒥ, ᐃᓕᓴᕐᓂᓄᑦ ᐱᓪᓗᑯᒋᐊᓕᑦᑎ 
ᓕᓐᓯ ᕗᔦᑦ, ᐃᓕᓴᕐᓂᒧᐊᖓᔪᓂᒃ ᐊᐅᓚᑦᓯᔨᐅᓯᒪᔪᖅ 
ᐳᔨᑦᔨᑦ ᓭᓂᑳᓪ, ᐱᓇᓱᒐᕐᒥᒃ ᐊᐅᓚᑦᓯᔨ, ᐱᓇᓱᕝᕕᓄᑦ ᐱᓇᓱᒐᕐᓄᑦ ᐃᓱᓕᑦᑕᑐᓄᑦ 
ᐊᒻᒪᓗ ᓇᑯᕐᒦᑐᒍᑦ ᐄᓕ ᕼᐃᑭᓐᔅ, ᒥᐊᔨᓕᓐ ᒣᓴᒃ ᐊᒻᒪᓗ ᓂᑰᓪ ᕗᑦᑭ, ᐃᓄᐃᑦ 
ᑐᑭᓯᓂᐊᕐᕖᑦ.

Nicholas Flood Davin Report ᑐᓴᕐᑎᓯᐅᑎᖏᑦ 1879-ᒥ ᓇᓗᓀᕐᓯᓯᒪᔪᕕᓃᑦ 
ᐃᒫᒃ “ᐱᓇᓱᕝᕕᒦᑦᑐᑦ ᐃᓕᓭᕖᑦ ᓄᐃᑕᓪᓚᕆᒍᑎᒋᒐᔭᕐᑕᖏᑦ ᒪᓕᒐᐅᑉ 
ᖃᐅᔨᒪᔭᐅᕙᑦᑑᑉ ‘ᐃᕐᓯᓇᕐᕕᒋᓗᒋᑦ ᐱᐅᓯᑦᓴᔭᕆᖕᖏᑕᖏᓐᓂᒃ 
ᐱᐅᓯᕐᑖᑎᒋᐊᕐᓗᒋᑦ’.” ᐃᓂᕐᑕᖏᑦ ᑌᑦᓱᒪᓂ, Davin ᑐᓴᕐᑕᐅᑎᑦᓯᔪᕕᓂᖅ 
ᐊᕐᕌᒍᓂ ᑌᑦᓱᒪᓂ ᐃᓱᒪᒋᔭᐅᕙᓐᓂᒪᑕ ᓱᓕᖕᖏᑐᑦ, “ᐊᓪᓓᑦ ᐃᓗᒡᒍᓯᖓ” 
ᐅᖃᐅᓯᖏᑦ ᒪᓕᓪᓗᒋᑦ ᓄᐃᑕᒋᐊᖃᖕᖏᒪᑦ, ᐊᓪᓓᑦ ᐱᐅᓯᐅᒋᐊᓕᓐᓂᒃ 
ᐱᐅᓯᕐᓲᑎᖃᑦᓯᐊᖏᒻᒪᑕ ᐃᒫᒃ ᐆᒪᔫᓂᕐᓴᐅᔮᕐᓱᑎᒃ, ᐊᒻᒪᓗ ᑐᕌᒐᖏᑦ ᐃᓕᓭᓂᕐᓄᑦ 
ᓱᒃᑯᑕᐅᕙᒋᐊᖃᕐᐳᑦ ᐊᓪᓚᐅᑉ ᑲᒃᑲᓛᑉ ᐃᓗᐊᓂᑦ ᐲᕐᑕᐅᓗᑎᒃ. 

1883-ᒥ, Sir John A. Macdonald, ᑲᓇᑕᐅᑉ ᐊᖓᔪᕐᖄᕆᓯᒪᔭᖓ ᐊᒻᒪᓗ 
ᐊᓪᓚᓕᕆᓂᕐᓄᑦ ᑐᕐᖃᑕᕐᕕᐅᓱᓂ, ᓅᑦᓯᔪᕕᓂᖅ ᐋᕐᖀᓯᒪᐅᑎᓂᒃ ᐊᕐᖁᑎᖃᕐᓱᓂ 
ᑲᕙᒪᒃᑯᑦ ᐱᓂᐊᕐᓂᓕᕆᔨᖏᓐᓂᒃ ᑲᔪᓯᐅᑎᒋᓂᐊᕐᑕᖏᓐᓂᒃ ᓄᐃᑕᐅᑎᓪᓗᒋᑦ 
ᐱᖓᓱᑦ ᐊᐅᓪᓚᑎᑕᐅᔪᑦ ᐃᓕᓴᕆᐊᕐᕕᒋᕙᓐᓂᐊᑕᖏᑦ ᓄᓇᖃᕐᖄᑐᕕᓃᑦ 
ᕿᑐᕐᖓᖏᑦᑕ ᑲᓇᑕᐅᑉ ᐅᐊᓐᓂᖓᓂ. ᑐᓴᕐᑎᓯᑦᓱᓂ ᐸᕐᓀᓯᒪᐅᑎᒥᒃ, 
ᑭᓇᓕᒫᒃᑯᑦ ᐱᐅᒃᑯᑎᖃᕐᑎᑕᐅᓂᖏᓐᓄᑦ ᑐᕐᖃᑕᕐᕕᒃ Hector Lange-
vin ᐅᖃᐅᑏᔪᕕᓂᖅ ᑲᓇᑕᐅᑉ ᑲᑎᒪᔨᕐᔪᐊᖏᓐᓂᒃ, “ᐃᓕᓴᕐᑕᐅᓯᐊᓚᖓᒍᑎᒃ 
ᑲᒃᑲᓛᑦ ᐊᕕᑦᓯᑎᑕᐅᒋᐊᓖᑦ ᐃᓚᒥᓂᒃ. ᐃᓄᐃᑦ ᐃᓚᖏᑦ ᑌᒣᒋᐊᒥᒃ 
ᐊᕐᓱᕈᓐᓇᓂᕃᔫᒐᓗᐊᑦ, ᑭᓯᐊᓂ ᐱᐅᓯᕐᓱᓯᐊᕐᑐᖑᖁᒍᑦᑎᒍ ᑌᒣᒋᐊᖃᕐᑐᒍᑦ.” 
1883-ᒍᓚᐅᕐᑎᓇᒍ, ᐊᒥᓱᐃᑦ ᐃᓕᒃᑰᑎᕐᑐᑦ ᑐᑦᓯᐊᕕᓐᓄᑦ ᓯᕗᓕᕐᑕᐅᔪᑦ 
ᐱᒋᐊᕐᑎᓯᓃᑦ ᑲᔪᓯᑎᑕᐅᓕᕐᑐᕕᓃᑦ ᑲᕙᒪᒃᑯᓄᑦ ᑮᓇᐅᔭᖃᕐᑎᑕᐅᑦᓱᑎᒃ. 
Macdonald-ᐅᑉ ᐸᕐᓀᓯᒪᐅᑎᖓ ᑕᕐᓰᒍᑕᐅᓕᕐᑐᕕᓂᖅ ᑌᒫᒃ 
ᐱᐅᓯᐅᕙᓚᖓᓕᕐᑎᓗᒋᑦ ᐊᒻᒪᓗ ᐱᒋᐊᕐᑎᑕᐅᑦᓱᑎᒃ ᑲᓇᑕᐅᑉ ᐱᒻᒪᕆᑦᑎᒍᑦ 
ᐃᓕᓴᕆᐊᕐᑎᑕᐅᕙᓚᖓᔪᑦ ᐋᕐᕿᓯᒪᐅᑎᖏᑦ, ᑌᑦᓱᒪᓂ ᑌᔭᐅᕙᑦᑐᕕᓃᑦ 
“ᐱᓇᓱᕝᕕᓂ ᐃᓕᓴᕐᕖᑦ.” ᑖᒃᑯᐊ ᐃᓕᓴᕐᕖᑦ ᐊᑐᐃᓐᓇᕈᕐᑎᓯᕕᐅᕙᓚᖓᑎᓪᓗᒋᑦ 
ᓂᕆᐅᒋᔭᐅᓯᒪᔪᑦ ᐊᖓᔪᑦᓰᑦ ᐃᓕᓵᑦ ᐊᓪᓚᐅᒍᓐᓀᑎᑕᐅᓗᑎᒃ 
ᐃᓕᐅᕐᖃᑕᐅᓗᑎᓗ ᖃᓪᓗᓈᓄᑦ ᑲᓇᑕᒥᐅᓄᑦ ᐃᓕᓴᕐᓗᒋᑦ ᐱᓇᓱᐊᕆᐅᕐᓴᓂᕐᓂᒃ. 
ᐃᓚᒋᔭᐅᑎᓪᓗᒋᑦ ᑖᒃᑯᓄᖓ ᐃᓕᓴᕐᕕᓄᑦ, ᑲᕙᒪᑐᖃᒃᑯᑦ ᐊᒻᒪᓗ ᑐᑦᓯᐊᕖᑦ 
ᐃᖏᕐᕋᑎᑦᓯᓂᕐᒥᔪᑦ ᐅᓪᓗᑯᑦ ᐃᓕᓴᕐᕕᓂᒃ ᐊᓪᓓᑦ ᓄᓇᖏᓐᓂ ᑲᓇᑕᓕᒫᒥ. 
ᓇᓪᓕᖏᓪᓘᓃᑦ ᐃᓕᓴᕐᕖᑦ ᐳᕐᑐᓂᕐᓴᓂᒃ ᐃᓕᓴᕐᕕᑕᖃᕐᓂᖏᑦᑐᑦ. 

ᐊᖏᓕᕙᓪᓕᐊᑐᐃᓐᓇᑐᖅ “ᐱᓀᓗᑕᖅ”
ᐊᕐᕌᒍᓂ ᑐᖓᓕᖏᓐᓂ 50-ᓂ, ᐃᓕᓴᕆᐊᕐᑎᓯᓯᒪᕖᑦ ᐊᖏᓕᕙᓪᓕᐊᓕᕐᑐᕕᓃᑦ. 
1931-ᒥ ᑲᕙᒪᒃᑯᑦ ᑮᓇᐅᔭᖃᕐᑎᓯᓕᕐᑐᕕᓃᑦ 80-ᓂᒃ ᐃᓕᓴᕐᕕᓂᒃ 
ᑲᑎᓂᖃᕐᑎᓗᒋᑦ ᐃᓕᓴᕐᕕᐅᓱᑎᒃ 17,000-ᓄᑦ ᐃᓕᓵᓄᑦ. 

1920, Duncan Campbell Scott, ᑲᕙᒪᒃᑯᑦ ᑭᒡᒐᖓ ᑲᒪᒋᔭᓕᒃ 
ᑲᓇᑕᐅᑉ ᐊᓪᓚᓄᑦ ᒪᓕᒐᖓᓂᒃ, ᐊᕐᖀᒋᐊᓕᕐᑐᕕᓂᖅ ᐊᓪᓚᓄᑦ 
ᐱᖁᔭᕐᒥᒃ ᓄᓇᖃᕐᖄᑐᕕᓂᓕᒫᓂᒃ ᑲᒃᑲᓛᓂᒃ ᐅᑭᐅᓕᓐᓂᒃ 7-ᓂᑦ 15-
ᓄᑦ ᐊᐅᓪᓚᓗᑎᒃ ᑭᓯᐊᓂ ᐃᓕᓴᕆᐊᕐᓯᒪᕕᓐᓄᑦ ᐃᓚᒥᓂᒃ ᕿᒣᑎᑕᐅᓗᑎᒃ 
ᑭᓯᐊᓂᐅᕙᓐᓂᐊᓕᕐᑎᓗᒋᑦ. Scott ᑲᕙᒪᒃᑯᑦ ᖃᓄᐃᓕᖓᒍᑎᖏᓐᓂᒃ 
ᐅᖃᐅᑏᒍᑎᖃᓕᕐᑐᕕᓂᖅ ᐃᒣᓕᑦᓱᓂ, “ᐊᓪᓚᓄᑦ ᐱᓀᓗᑕᕐᒥᒃ ᐲᕐᓯᒍᒪᓕᕐᑐᖓ. 
[...] ᑐᕌᒐᖃᕋᑦᑕ ᑲᔪᓯᓚᖓᑦᓱᒍ ᑕᒪᓐᓇ ᐊᑕᐅᓯᕐᒥᓘᓐᓃᑦ ᐊᓪᓚᒥᒃ ᑲᓇᑕ 
ᐱᑕᖃᕈᓐᓀᕋᑕᕐᑎᓗᒍ ᐃᓘᓐᓇᑎᒃ ᒥᓗᑦᑕᐅᖏᓐᓂᓕᒫᖏᓐᓂ ᑎᒥᐅᑉ ᒪᓕᒐᖓᓄᑦ, 
ᐊᒻᒪᓗ ᐊᓪᓚᓄᐊᖓᔪᓂᒃ ᐊᐱᕐᓲᑏᑦ ᓄᖑᓪᓗᑎᒃ, ᐊᒻᒪᓗ ᐊᓪᓚᓄᐊᖓᔪᖅ 
ᐱᓇᓱᕝᕕᒃ ᐱᑌᕈᓪᓗᓂ.” 

ᐊᐅᒡᒉᓯᒪᓂᖅ ᐊᑭᓂᒃ ᐃᓱᒫᓘᑎᒻᒪᕆᐅᓕᕐᑐᕕᓂᖅ ᑲᕙᒪᑐᖃᒃᑯᓄᑦ. 
1892-ᒍᓕᕐᑎᓗᒍ, ᐋᑐᕗᐊ ᐃᓱᒫᓗᓐᓂᑯᒧᑦ ᑮᓇᐅᔭᕐᑑᑎᓂᒃ ᐊᓯᑦᔩᓕᕐᑐᕕᓂᖅ 
ᐊᑕᐅᓯᐅᓈᕐᑎᑐᑎᒍᑦ ᑮᓇᐅᔭᖃᕐᑎᓯᓚᖓᓕᕐᓱᓂ ᐊᑖᒍᓪᓗ ᑌᒣᓕᖓᓂᖏᑦᑕ 
ᑐᑦᓯᐊᕖᑦ ᐊᑭᓕᕐᑐᑕᐅᓕᕐᑐᕕᓃᑦ ᐋᕐᕿᓯᒪᑎᓪᓗᒋᑦ ᐊᑭᓕᕐᑕᐅᒍᑎᖏᑦ 
ᑐᕌᖓᑦᓱᑎᒃ ᐊᑕᐅᓯᐅᑦᑎᑐᓄᑦ ᐃᓕᓵᓄᑦ. ᑖᒃᑯᐊ ᑮᓇᐅᔦᑦ ᐊᑐᕐᓱᒋᑦ, 
ᐃᓕᓴᕐᕖᑦ ᐊᐅᓚᑦᓯᔨᖏᑦ ᓂᕆᐅᒋᔭᐅᖃᑦᑕᑐᕕᓃᑦ ᐊᑭᓖᒋᐊᖃᕐᓂᖏᑦ 
ᐱᒪᔭᐅᓂᕐᓄᑦ ᓯᖁᒥᓯᒪᔪᕐᓂᐊᓂᕐᓄᑦ, ᑮᓇᐅᑦᔭᓵᓄᑦ, ᐊᒻᒪᓗ ᑮᓇᐅᔭᕐᑑᑎᓄᑦ. 
ᑌᒣᓕᖓᓂᖏᑦ ᑐᑦᓯᐊᕕᓐᓂᒃ ᐱᕕᖃᕐᑎᓯᓕᕐᓂᒥᔪᑦ ᓵᓚᒋᐅᑎᒐᓱᐊᖁᓕᕐᓱᒋᑦ 
ᐃᓕᓵᓂᒃ ᐱᑎᑕᐅᒐᓱᐊᒧᑦ ᐅᓄᕐᓂᓴᓂᒃ, ᐊᒻᒪᓗ ᐃᑎᕐᑎᓯᖃᑦᑕᓕᕐᓗᑎᒃ 
ᐅᓄᕐᓂᐹᒍᒐᓱᐊᕐᑐᓂᒃ ᐃᓕᓵᓂᒃ ᐃᓂᖃᕐᕕᓭᑦ ᐋᕐᕿᓯᒪᐅᑎᖏᑦ ᐃᑉᐱᒋᓗᒋᑦ, 
ᐃᓗᓯᕐᓱᖏᒃᑲᓗᐊᕐᒪᑕ ᐅᕝᕙᓘᓐᓃᑦ ᐁᑦᑐᑑᑕᐅᓐᓇᑐᓂᒃ ᖃᓂᒪᖃᕋᓗᐊᕐᒪᑕ. 
ᑐᑦᓯᐊᕖᑦ ᐱᓇᓱᐊᕐᑎᓯᓗᑎᒃ ᑭᓯᐊᓂᐅᕙᓪᓕᐊᑐᐃᓐᓇᓕᕐᑐᕕᓃᑦ ᐃᓕᓵᓂᒃ 
ᐊᕐᖁᑎᒋᑦᓱᒍ ᑌᔭᐅᖃᑦᑕᑐᕕᓂᖅ “ᐅᓪᓘᑉ ᖁᑉᐹᓂ ᐋᕐᕿᓯᒪᑎᑦᓯᐅᑎᒃ,” ᐃᓕᓵᑦ 
ᐊᖓᔪᑦᓰᑦ ᐅᓪᓘᑉ ᖁᑉᐹᓂ ᐃᓕᓴᕐᐸᓱᑎᒃ ᖁᑉᐹᓂ ᐱᓇᓱᐊᕐᑎᑕᐅᕙᑦᓱᑎᒃ. 
ᑌᒣᓕᖓᓂᖏᓐᓄᑦ ᐊᒥᓲᓂᕐᓭᑦ ᐃᓕᓴᑦᓯᐊᖏᑦᑑᓚᕿᑦᓱᑎᒃ 
ᑭᓯᐊᓂᐅᖃᑦᑕᓕᕐᑐᕕᓃᑦ. 

ᐃᓚᒋᐊᕈᑏᑦ

ᐃᓚᒋᐊᕈᑎᒃ 1: ᖃᓄᐃᓕᖕᖓᑕᐅᓯᒪᓂᖅ ᐊᒻᒪᓗ 
ᑭᖑᓂᖃᓚᖀᓯᒪᓂᖏᑦ ᐊᓇᕐᕋᒥᓂᑦ ᑎᒍᔭᐅᑦᓱᑎᒃ 
ᐃᓕᓴᕆᐊᕐᑎᑕᐅᖃᑦᑕᓯᒪᔪᑦ
ᓇᓗᓀᕐᓯᐅᑎᑕᖏᑦ ᐱᕙᓪᓕᐊᓂᕆᓯᒪᔭᖏᑦᑕ ᐊᒻᒪᓗ ᐊᑑᑎᑎᑕᐅᓯᒪᓂᖏᑦᑕ 
ᐳᐃᒍᕐᓴᐅᒍᓐᓀᑐᑦ ᐃᓕᓴᕐᕕᐅᒋᐊᕐᑐᐸᑦᑐᕕᓃᑦ ᑳᓇᑕᒥ ᐋᕐᕿᑕᐅᓯᒪᕗᑦ ᐊᒻᒪᓗ 
ᑲᑎᑎᕐᓯᒪᔪᓕᐊᒍᑦᓱᑎᒃ ᐱᓯᒪᑎᓪᓗᒋᑦ ᐊᑐᐊᕋᑦᓴᓂᑦ ᑕᑯᔭᐅᓯᒪᔪᓂᑦ 100 
ᐊᕐᕌᒍᐃᑦ ᐊᓯᐅᔨᔦᑦ ᐃᓕᓭᔩᑦ ᒪᓕᒐᖏᑦ ᑕᑯᒐᓱᐊᒉᑦ ᓄᑕᐅᓯᒪᔪᑦ Legacy of 
Hope Foundation-ᑯᓄᑦ, ᐊᒻᒪᓗ ᐱᐅᒃᑯᑎᖏᓐᓂᑦ Prince of Wales Northern 
Heritage Center ᐊᒻᒪᓗ Truth and Reconciliation Commission of Can-
ada. ᐊᑐᕐᑕᐅᓯᒪᔪᑦ ᑐᑦᓯᕌᕆᑦᓱᒋᑦ Legacy of Hope Foundation-ᑯᓂᑦ, ᐊᒻᒪᓗ 
ᐃᓕᓴᕐᓂᓕᕆᓂᕐᓄᑦ ᐱᓇᓱᕝᕕᖏᓐᓂᑦ ᓄᐊᔅ ᕗᐃᔅ ᑎᐊᔨᑐᔨᐅᑉ ᐊᒻᒪᓗ ᓄᓇᕗᑦ.  

ᑲᓇᑕᒥ ᐃᓗᓕᖏᑦ ᐃᓕᓴᕐᕕᐅᒋᐊᕐᑐᐸᑦᑐᕕᓃᑦ 
ᐊᐅᓪᓚᑎᑕᐅᔪᓄᑦ

ᐃᓕᓴᕆᐊᕐᑎᑕᕙᓚᐅᕐᑎᓇᒋᑦ
ᓄᓇᖃᕐᖄᑐᕕᓃᑦ ᑌᒪᖕᖓᓂᑦ ᓇᒻᒥᓂᖅ ᐅᖃᐅᓯᖃᕐᓯᒪᔪᑦ, 
ᐱᕙᓪᓕᐊᓂᕕᓂᖃᕐᓱᑎᓪᓗ, ᐃᓗᒡᒍᓯᖃᕐᓱᑎᒃ, ᐅᑉᐱᓂᖃᕐᓱᑎᒃ, 
ᐱᓪᓗᑯᒋᐊᓕᖁᑎᖃᕐᓱᑎᒃ, ᐊᒻᒪᓗ ᐊᓐᓂᓇᕐᑐᖁᑎᖃᕐᓱᑎᒃ. ᐅᐊᕈᑎᒌᑦ 
ᐃᓕᓐᓂᐊᑎᑦᓯᐅᑏᑦ, ᖁᕕᐊᓱᒍᑏᑦ, ᐊᒻᒪᓗ ᐅᓪᓗᑕᒫᑦ ᐱᓇᓱᐊᕐᑎᓯᐅᑏᑦ 
ᐃᓱᕐᕆᐅᑎᐅᕙᑦᑐᕕᓃᑦ ᐃᓕᓴᕐᑕᐅᓂᖏᓐᓄᑦ ᓄᓇᖃᕐᖄᑐᕕᓃᑦ ᑲᒃᑲᓛᑦ ᐊᒻᒪᓗ 
ᐅᕕᒃᑫᑦ. ᑲᒃᑲᓛᑦ ᐃᓕᓴᕐᑕᐅᕙᑦᑐᕕᓃᑦ ᐃᓅᓯᖃᑦᓯᐊᓂᕐᒥᒃ, ᐊᒻᒪᓗ ᓄᓇᓕᒥᓄᑦ 
ᑐᓂᕐᕈᓯᒍᓯᓂᒃ ᑎᒥᑎᒍᑦ ᐆᒪᒐᓱᐊᕐᓂᒨᓕᖓᔪᓂᒃ. ᒥᑭᔪᐊᐱᐅᖏᓐᓈᓱᑎᒃ, ᑲᒃᑲᓛᑦ 
ᐃᓅᓯᖓᓄᑦ ᐊᒻᒪᓗ ᐆᒪᓂᖓᓄᑦ ᓄᓇᓕᖓᑕ ᑐᓂᕐᕈᓯᒍᓐᓇᓯᕙᑦᑐᕕᓃᑦ. 
ᓄᓇᖃᕐᖄᑐᕕᓃᑦ ᐃᓕᓐᓂᐊᑎᑦᓯᒍᓯᖓ ᐱᑐᑦᓯᒪᓪᓚᕆᑉᐸᑐᕕᓂᖅ ᑕᒪᖏᓐᓄᑦ 
ᐅᑉᐱᓂᕐᒧᑦ ᐊᒻᒪᓗ ᐅᓪᓗᑕᒫᑦ ᐃᓅᓯᕐᒧᑦ.  

ᐊᖏᐅᑎᒍᑏᑦ ᐊᒻᒪᓗ ᖃᓪᓗᓈᓄᑦ ᓄᓇᕕᐅᓯᒪᓃᑦ
ᓄᐃᑎᕐᑕᐅᓯᒪᓕᕐᑎᓗᒋᑦ ᐃᓕᓴᕆᐊᕐᑎᑕᐅᓯᒪᔪᑦ ᐃᓕᓴᕐᕕᖏᑦ ᑳᓇᑕᒥ, 
ᓄᓇᖃᕐᖄᑐᕕᓃᑦ ᐊᒥᓲᓂᕐᐸᐅᕙᑦᑐᕕᓃᑦ ᐃᓄᑦᑕᕆᔭᐅᑦᓱᑎᒃ ᓄᓇᖏᓐᓄᑦ 
ᓄᐊᔅ ᕗᐃᔅ ᑎᐊᔨᑐᐊᔩᑦ (ᐃᓚᐅᑎᓪᓗᒋᑦ ᑯᐯᑉ ᐊᒻᒪᓗ ᐊᓐᑎᐊᔨᔫᑉ ᑕᕐᕋᖏᒃ, 
ᐃᓘᓐᓇᖓ ᒫᓂᑑᐸ, ᐅᓄᕐᓂᓴᖓ ᓴᔅᑲᑦᓱᕗᐊᓐ, ᐊᓪᐴᑕᐅᑉ ᓯᕿᓂᖓ, ᐊᒻᒪᓗ 
ᐅᓪᓗᒥᐅᓕᕐᑐᖅ ᓄᐊᔅ ᕗᐃᔅ ᑎᐊᔨᑐᔩᑦ ᐊᒻᒪᓗ ᓄᓇᕗᑦ). 19-ᒍᒍᑎᖏᑦ 
100-ᐅᓈᕐᑎᑐᑦ ᐊᕐᕌᒍᐃᑦ ᐱᒋᐊᕐᖃᒥᐅᑎᓪᓗᒋᑦ ᑖᕗᖓᓕᒫᖅ, ᑖᒃᑯᐊ ᓄᓀᑦ 
ᐅᓂᖔᕆᔭᐅᒻᒪᕆᑉᐸᑐᕕᓃᑦ ᑲᓇᑕᒥ ᓄᓇᒋᐊᕐᑐᑐᓄᑦ ᐊᒻᒪᓗ ᑲᕙᒪᑐᖃᒃᑯᑦ 
ᒪᓕᒐᓕᐅᕐᑎᖏᓐᓄᑦ, ᕿᓂᕐᑐᕕᓂᐅᒻᒪᑕ ᓄᐃᑎᕆᒍᒪᑦᓱᑎᒃ ᐊᖏᔪᕐᓚᓂᒃ ᓄᓇᒥᑦ 
ᓂᐅᕐᕈᓯᕋᑦᓴᓂᒃ ᑲᓇᑕᐅᑉ ᓂᒡᒋᖓᓂ ᐃᓂᕐᓯᕕᓐᓄᑦ, ᑲᓇᑕᐅᓪᓗ ᐊᓯᖏᓐᓄᑦ 
ᓂᐅᕐᕈᑎᑦᓴᓂᒃ ᓂᕿᑦᓴᔭᑦᓴᔦᑦ ᐱᕈᕐᓴᑕᐅᓂᖏᓐᓄᑦ, ᐊᒻᒪᓗ ᓄᐃᑦᓯᓗᑎᒃ 
ᓄᓇᒃᑰᔫᑯᑖᑦ ᐊᕐᖁᑎᖏᓐᓂᒃ Pacific-ᓕᐊᕐᕕᒥᒃ. ᑭᓯᐊᓂ, ᐱᖁᔭᑎᒍᑦ ᐊᑕᓂᐊᓘᑉ 
ᑎᓕᓯᒪᔭᖏᑦ ᓯᕗᓪᓕᐹᒥ ᑲᒪᒋᔭᖃᕐᖄᐸᒋᐊᓕᕕᓃᑦ ᓄᓇᖃᕐᖄᑐᕕᓃᑦ 
ᐱᒋᔭᐅᓂᖏᓐᓄᑦ ᓄᓀᑦ. ᐊᓪᓓᑦ ᓯᕗᓕᕐᑎᖏᑦ ᓄᐃᑦᓯᖃᑎᓕᕕᓃᑦ 
ᐊᑭᓕᕐᑕᐅᒍᑎᓂᒃ ᐊᖏᕐᓂᒥᓄᑦ ᓄᐃᑦᓯᒍᑎᑎᒍᑦ ᐱᑦᔪᑎᐅᑎᓪᓗᒋᑦ ᓄᐃᑎᕆᓃᑦ 
ᓲᓱᒋᔭᐅᓂᕐᒧᑦ ᐃᓚᐅᑎᓪᓗᒋᑦ ᑲᔪᓯᓂᖏᑦ ᐊᒥᓱᐃᓂᒃ ᓈᒻᒪᒋᐅᑎᒍᑎᑎᒍᑦ 
ᐊᕐᖁᑕᐅᒋᐊᓖᑦ ᓄᓇᒐᓴᒥᒃ ᐊᑐᖃᑎᒌᓐᓂᓄᑦ ᑐᖕᖓᕕᒋᓗᒋᑦ ᐃᓚᒌᓐᓃᑦ ᐊᒻᒪᓗ 
ᐱᓇᓱᐊᖃᑎᒌᓐᓃᑦ, ᐊᒻᒪᓗ ᐃᓕᓴᕐᓃᑦ. ᑲᕙᒪᒃᑯᑦ ᒪᓕᒐᖏᑦ ᐊᒻᒪᓗ ᐱᐅᓯᕆᓲᖏᑦ 
ᑲᔪᓯᑎᑦᓯᒍᒪᒋᐊᒥᒃ ᐃᓱᒪᑖᕐᐸᓕᐊᑐᐃᓐᓇᓕᕐᑐᕕᓃᑦ ᐊᓯᐅᖏᓐᓇᑎᑦᓯᒋᐊᕐᓂᒥᒃ, 
ᑕᒪᑐᒧᖓ ᐲᕐᓯᒍᑎᖃᕈᒪᓕᕐᓱᑎᒃ ᓇᐅᑐᐃᓐᓇᓂᒃ ᐊᓪᓓᑦ ᐱᖁᔭᑎᒍᑦ ᓄᓇ 
ᐱᓪᓗᒍ ᑲᒪᒃᑯᑎᒋᔭᐅᒍᓐᓀᕈᓐᓇᓯᑎᓪᓗᒋᑦ, ᐊᒻᒪᓗᑦᑕᐅᖅ ᒥᑭᓪᓕᑎᕇᓐᓇᓕᕐᓱᑎᒃ 
ᑲᒪᖕᖏᑑᕙᓪᓕᐊᓕᕐᓱᑎᓪᓗ ᑲᕙᒪᒃᑯᑦ ᐊᖏᐅᑎᖃᕐᓯᒪᐅᑎᒥᓂᒃ ᓇᒻᒥᓂᖅ.

ᓄᐃᑎᕐᑕᐅᓂᖏᑦ ᐊᐅᓪᓚᑎᑕᐅᔪᑦ ᐃᓕᕐᓴᕆᐊᕐᓯᒪᕕᖏᑦᑕ
1844-ᒥ, Bagot ᑎᓕᔭᐅᓯᒪᔪᑦ ᑲᑎᒪᔩᑦ ᓄᐃᑦᓯᓕᕐᑐᕕᓃᑦ ᓯᕗᓪᓕᐹᕕᓂᕐᓂᒃ 
ᐊᓪᓚᓯᒪᔪᒻᒪᕆᐅᑦᓱᑎᒃ ᐃᓕᓭᓂᖅ ᐊᑐᕐᓗᒍ ᐊᓯᐅᑎᑦᓯᕙᓪᓕᐊᖁᔨᐅᑎᓂᒃ 
ᐊᓪᓚᓂᒃ. ᑲᑎᒪᔩᑦ ᕿᓄᒍᑎᖃᓕᕐᑐᕕᓃᑦ ᐃᖏᕐᕋᓯᑎᑦᓯᖁᔨᑦᓱᑎᒃ ᓂᕐᔪᑎᓂ 
ᐱᕈᕐᓭᕕᓐᓂ ᐃᓕᓴᕆᐊᕐᓯᒪᔪᑦ ᐃᓂᖃᕐᐸᓂᐊᓕᕐᑎᓗᒋᑦ ᐅᖓᓯᑦᑕᕆᔭᐅᓗᑎᒃ 
ᑲᒃᑲᓛᑦ ᐊᖓᔪᕐᖄᒥᓄᑦ ᖃᓄᐃᓘᕐᑕᐅᒍᓐᓇᖏᕐᑎᓗᒋᑦ.

ᖃᐅᔨᒍᓐᓇᓯᑎᑕᐅᕙᓐᓂᖏᑦᑐᑦ ᐊᒻᒪᓗ ᐃᓕᑦᓯᕕᖃᕈᓐᓇᓯᑎᑕᐅᒐᑎᒃ 
ᕿᑐᕐᖏᐅᓯᐊᕐᓂᓂᒃ. ᑲᒃᑲᓛᑦ ᐊᓇᕐᕋᒥᓂᒃ ᕿᒣᑎᑕᐅᑦᓱᑎᒃ 
ᐱᖕᖏᑑᓚᕿᖃᑦᑕᑐᕕᓃᑦ ᐅᖃᐅᓯᕐᒥᓂᒃ ᐅᖃᕆᐅᕋᑎᒃ ᐊᒻᒪᓗ ᐃᓗᒡᒍᓯᕐᒥᓂᒃ 
ᖃᐅᔨᒋᐅᕋᑎᒃ. 

ᑎᒍᓯᓯᒪᓂᕕᓂᖏᑦ ᐃᓕᓴᕆᐊᕐᑎᑕᐅᕙᑦᑐᕕᓃᑦ ᐃᓚᖏᑦᑕ ᐃᓕᓵᒍᖃᑦᑕᓯᒪᔪᓂ 
ᐊᒥᓱᐃᖏᑦ ᑲᒪᒃᑭᓗᒍᓯᓂᒃ ᐃᓕᑦᓯᖃᑦᑕᑕᕕᓂᕐᒥᓂᒃ ᐃᓕᓴᕐᓱᑎᒃ 
ᓄᐃᑕᖃᑦᑕᓕᕐᑐᕕᓂᐅᒻᒥᔪᑦ ᐊᒻᒪᓗ ᕿᑐᕐᖓᕇᓂ ᑖᕗᖓᓕᒫᖅ ᐊᕐᓱᕈᓐᓇᑐᒥᒃ 
ᐱᑕᖃᕐᐸᓕᕐᓱᑎᒃ - ᐱᒋᐊᓕᕐᕿᑕᕐᓂᖓ ᑲᒪᒃᑭᓗᓐᓂᐅᑉ ᐊᒻᒪᓗ ᐊᕐᓱᕈᑦᑎᓯᓂᐅᑉ 
ᕿᑐᕐᖓᕇᓂ ᓄᕐᖃᔪᐃᑦᑐᖑᕐᑎᓗᒍ. ᖃᐅᔨᓴᕐᓂᖅ ᕿᑐᕐᖓᕇᓄᑦ 
ᐁᑦᑐᑑᑕᐅᑐᐃᓐᓇᓕᕐᓂᖓ ᐊᕐᓱᕈᕐᓯᒪᒍᑎᕕᓂᐅᑉ ᑐᑭᓯᓇᕐᑐᖅ ᐃᓕᒃᑰᑎᕐᑐᑦ 
ᐃᓕᐊᕐᕆᒍᑎᖃᖃᑦᑕᑐᕕᓂᐅᓂᕐᒥᓄᑦ ᖃᓄᐃᓕᖕᖓᑕᐅᑦᓱᑎᒃ ᐊᕐᓱᕈᕐᓂᒥᓂᒃ 
ᐃᑉᐱᒍᓱᑦᑎᑕᐅᓯᒪᓂᕐᒥᓄᑦ ᐁᑦᑐᐃᓲᑦ ᖃᓂᑕᒥᓂᒃ ᐊᒻᒪᓗ ᓄᐃᑦᓯᓚᕿᑦᓱᑎᒃ 
ᕿᑐᕐᖓᖏᑦᑕ ᐱᖏᓐᓇᑐᒦᓐᓂᖏᓐᓂᒃ. ᕿᑐᕐᖓᖏᑦ ᑌᒫᑦᓭᓇᖅ 
ᐊᑑᑎᕙᓕᕐᑎᓗᒋᑦ ᓇᒻᒥᓂᖅ ᐊᕐᓱᕈᓐᓂᒥᒃ. 

ᒣᑏᑦ ᐊᑑᑎᓯᒪᔭᖏᑦ
1800-ᐅᓚᐅᕐᑎᓇᒍ, ᒣᑎᓄᑦ ᖃᓪᓗᓈᕐᑎᑐᑦ ᐃᓕᓴᕐᕖᑦ ᐊᑐᐃᓐᓇᐅᓯᐊᕐᓯᒪᖕᖏᑐᑦ. 
ᐊᖏᐅᑎᓂᕐᓄᑦ ᑕᐅᕐᓰᒍᑎᓂᒃ ᐃᓗᓕᖏᑦ ᐃᓕᓴᕐᓂᒧᑦ ᐃᓚᐅᑎᑦᓯᓯᒪᖕᖏᒪᑕ 
ᑖᒃᑯᓂᖓ ᑲᒃᑲᓛᓂᒃ, ᐃᓱᒪᒋᔭᐅᑎᓪᓗᒋᑦ “ᐊᓪᓚᖓᔪᐃᑦ ᖃᓪᓗᓈᖓᔪᐃᑦ.” ᑭᓯᐊᓂ 
Northwest Half-breed Claims Royal Commission ᐊᓪᓚᖓᔪᑦ ᖃᓪᓗᓈᖓᔪᑦ 
ᐱᒋᐊᖃᕐᓂᕋᕐᓂᖏᓐᓄᑦ ᐱᑦᔪᑎᒋᑦᓱᒍ ᐊᐅᓚᑦᔦᒋᐊᕐᒪᑕ ᐊᑕᓂᐊᓘᑉ 
ᑎᓕᓯᒪᔭᖏᑦ ᑭᒡᒐᑐᕐᑏᑦ 1885-ᒍᑎᓪᓗᒍ ᑲᕙᒪᑐᖃᒃᑯᑦ ᑲᒪᒋᐊᓯᔪᕕᓃᑦ ᒣᑏᑦ 
ᐃᓕᓴᕐᓂᖏᓐᓂᒃ. ᐃᕐᓯᒐᕐᔪᐊᑯᑦ ᑐᑦᓯᐊᕕᖓ, ᓄᐃᑕᓪᓚᕆᓕᕇᕐᑐᕕᓂᖅ ᒣᑎᓂ, 
ᐊᐅᓪᓚᑎᑦᓯᖃᑦᑕᓯᔪᕕᓂᖅ ᒣᑎᓂᒃ ᑲᒃᑲᓛᓂᒃ Red River-ᐅᑉ ᓴᓂᐊᓄᑦ 
ᒫᓂᑑᐸᒧᑦ 1800-ᐃᑦ ᐊᑐᓕᕐᑎᓗᒋᑦ. ᐃᓕᓴᕐᓱᑎᒃ ᐊᐅᓪᓚᑎᑕᐅᓯᒪᕕᒻᒥᓂ, 
ᓄᓇᖃᕐᖄᑐᕕᓃᑦ ᐅᖃᐅᓯᖏᑦ ᐊᑐᕐᑕᐅᒋᐊᖃᖃᑦᑕᓂᖕᖏᑐᑦ, ᐅᖃᐅᓯᕐᒥᓂᒃ 
ᐳᐃᒍᕐᓱᑎᒃ ᒣᑏᑦ ᐃᓗᒡᒍᓯᖓᑕ ᐃᓚᓪᓚᕆᖓ ᓄᖑᑎᕐᑕᐅᓯᒪᔪᖅ. 
ᐃᓕᓴᕆᐊᕐᓯᒪᑎᑕᐅᔪᓄᑦ ᒣᑏᑦ ᓄᓇᓕᖏᑦ ᖃᓄᐃᓕᖕᖓᑕᐅᓯᒪᓪᓚᕆᑦᑐᑦ, 
ᑌᒣᑦᓯᒪᑎᓪᓗᒋᑦ ᖄᖐᓐᓈᑕᐅᓗᑭᑉᐸᑐᑦ ᐅᖃᐅᓯᕆᔭᐅᓕᕐᒪᑕ ᐱᕙᓪᓕᐊᓯᒪᓂᖏᑦ 
ᐃᓕᓴᕐᕆᐊᕐᕕᐅᕙᑦᑐᕕᓃᑦ ᑳᓇᑕᒥ.

ᐊᐅᓪᓚᑎᑦᓱᒋᑦ ᐃᓕᓴᕆᐊᕐᑎᓯᓃᑦ ᐅᒃᑯᐊᓂᖓ
ᐃᓕᓴᕆᐊᕐᑎᓯᕙᓐᓂᕕᓃᑦ, ᐅᓪᓗᒥ ᓇᓗᓀᕐᑕᐅᓯᒪᐅᑎᖃᓕᕐᑐᑦ ᑲᕙᒪᑐᖃᒃᑯᓄᑦ, 
ᐃᑭᓐᓂᐹᕕᓂᐅᓂᕋᕐᑕᐅᓱᑎᒃ 132 ᐃᓕᓴᕐᕖᑦ ᐃᖏᕐᕋᐸᑦᑐᕕᓃᑦ ᑳᓇᑕᓕᒫᒥ 
1831 ᐊᒻᒪᓗ 1996 ᐊᑯᓐᓂᖓᓂ. ᑖᓐᓇ ᑐᑭᓯᓇᕐᑎᓯᐅᑎᖓ ᓈᒻᒪᒋᔭᐅᕙᖕᖏᑐᖅ 
ᐊᒻᒪᓗ ᓄᐃᑕᖕᖏᑑᑎᑦᓯᒍᑕᐅᑦᓱᓂ ᐃᓕᓴᕆᐊᕐᐸᑐᕕᓂᕐᓂᒃ ᐳᔮᕓᓐᓯᑎᒍᑦ 
ᐊᐅᓚᑕᕕᓂᕐᓂ ᐃᓕᓴᕐᕕᓂ, ᐊᒻᒪᓗ ᑲᒃᑲᓛᒃᑯᕕᐅᓯᒪᔪᓂᒃ ᐃᓕᓴᕐᕕᐅᓯᒪᔪᓂᓪᓗ. 
1940-ᐅᓕᕐᑎᓗᒋᑦ, ᓱᖕᖏᓂᖏᑦ ᐃᓕᓴᕆᐊᕐᑎᓯᓂᐅᕙᑦᑐᕕᓃᑦ 
ᑕᑯᑦᓴᓚᕆᐅᔪᕕᓂᐅᒐᓗᐊᑦ.

ᑲᕙᒪᑐᖃᒃᑯᑦ ᑐᑭᑖᕐᑐᕕᓃᑦ ᓄᖑᑎᕆᕙᓪᓕᐊᓚᖓᓂᕐᒥᓂᒃ ᐃᓕᓴᕆᐊᕐᑎᑕᐅᔪᑦ 
ᐊᐅᓪᓚᑎᑕᐅᑦᓱᑎᒃ ᐃᓕᓴᕐᕕᖏᓐᓂᒃ, ᐊᒻᒪᓗ ᐊᓪᓓᑦ ᐃᓕᓴᕐᓂᖏᑦᑕ 
ᑲᒪᒋᔭᐅᓂᖏᑦ ᐳᔮᕓᓐᓯᑎᒎᓯᑎᓪᓗᒋᑦ. ᑐᑦᓯᐊᕖᑦ ᑲᒪᖃᑕᐅᓂᖏᑦ 
ᐃᑭᓪᓕᓯᒪᓪᓚᕆᓕᕐᑐᕕᓃᑦ 1969-ᒥ, ᑲᕙᒪᑐᖃᒃᑯᑦ ᑎᒍᓯᒻᒪᑕ ᐃᖏᕐᕋᓂᖏᓐᓂᒃ 
ᐊᒥᓲᓂᕐᓭᑦ ᐃᓕᓴᕆᐊᕐᑎᑕᐅᓯᒪᔪᑦ ᐃᓕᓴᕐᕕᖏᑦᑕ ᖃᓪᓗᓈᑦ ᓄᓇᖓᓂ. 
ᐊᕐᕌᒎᓕᕐᒥᔪᓂ ᑕᓪᓕᒪᐅᔪᖕᖏᒐᕐᑐᓂ, ᑲᕙᒪᑐᖃᒃᑯᑦ ᐅᒃᑯᐃᓯᓕᕐᑐᕕᓃᑦ 
ᐅᓄᕐᓂᓴᖏᓐᓂᒃ ᐃᓕᓴᕐᕖᑦ. 

1970-ᐄ ᐊᑐᕐᓂᓕᒫᖏᓐᓂ, ᕿᓄᑎᓪᓗᒋᑦ ᓇᓂᓕᒫᖅ ᐊᓪᓓᑦ ᑲᑐᑦᔨᖃᑎᒌᓐᓂᖏᑦ, 
ᑲᕙᒪᑐᖃᒃᑯᑦ ᐱᕙᓪᓕᐊᑎᑦᓯᓕᕐᓂᖁᑦ ᓅᑕᐅᕙᓪᓕᐊᓂᖏᓐᓂᒃ ᐃᓕᓴᕐᓃᑦ 
ᐊᐅᓚᑕᐅᓂᖏᓐᓂᒃ ᓄᓇᖃᕐᖄᑐᕕᓂᕐᓅᖃᕐᓱᒋᑦ. ᑭᖑᓪᓕᐹᖅ ᑲᕙᒪᑐᖃᒃᑯᓄᑦ 
ᐊᐅᓚᑕᐅᔪᖅ ᐃᓕᓴᕆᐊᕐᑎᑕᐅᔪᑦ ᐃᓕᓴᕐᕕᖓ ᐅᒃᑯᐊᑐᕕᓂᖅ 1996-ᒥ.

“ᐆᒪᔪᕐᑎᑑᕈᓐᓀᑎᓗᒋᑦ” ᐊᒻᒪᓗ ᐅᑉᐱᑐᖕᖑᑎᓗᒋᑦ
ᑲᕙᒪᒃᑯᑦ ᐊᒻᒪᓗ ᑐᑦᓯᐊᕖᑦ ᐊᖓᔪᕐᖄᖏᑦ ᐅᖃᓗᑭᑉᐸᑐᕕᓃᑦ 
ᐱᓇᓱᒐᖃᕐᓂᕃᑦᓱᑎᒃ ᐃᓕᓴᕆᐊᕐᕕᐅᓯᒪᔪᓂᒃ ᐆᒪᔪᕐᑎᑑᕈᓐᓀᑎᓗᒋᑦ 
ᖃᓪᓗᓈᕐᑎᑑᕐᓂᓴᐅᓯᓗᑎᒃ ᐊᒻᒪᓗ ᐅᑉᐱᑐᖕᖑᑎᓗᒋᑦ ᓄᓇᖃᕐᖄᑐᕕᓃᑦ ᑲᒃᑲᓛᑦ. 
ᑖᒃᑯᐊ ᐊᓱᐃᓛ ᐱᓇᓱᐊᕐᑕᐅᒍᑎᐅᕙᓕᕐᒪᑕ ᑌᒣᑕᐅᖁᔭᐅᓂᖏᑦ ᑐᑭᓯᓇᓕᕐᓂᖁᑦ 
ᓄᓇᖃᕐᖄᑐᕕᓃᑦ ᐃᓗᒡᒍᓯᖓ, ᐅᖃᐅᓯᖓ, ᐅᑉᐱᓂᖏᑦ, ᐊᒻᒪᓗ ᐱᐅᓯᑐᖃᖏᑦ 
ᐱᒋᐊᕐᑕᐅᓱᑎᒃ ᐊᓯᐅᖏᓐᓇᑎᑕᐅᒋᐊᕐᑐᑦ. ᐃᓕᓴᕆᐊᕐᕕᐅᕙᑦᑐᕕᓃᑦ ᐃᓕᓴᕐᕖᑦ 
ᑕᑯᓐᓇᑕᐅᔪᕕᓃᑦ ᐊᓪᓓᑦ ᓄᓇᖏᓐᓂ ᐅᓪᓗᑯᑦ ᐃᓕᓴᕐᕕᓂᑦ ᐱᐅᓂᕐᓴᐅᒋᐊᖏᑦ 
ᑲᒃᑲᓛᑦ ᐊᕕᑦᓯᒪᑎᑕᐅᑎᓪᓗᒋᑦ ᐊᖓᔪᕐᖄᒥᓂᑦ, ᖃᐅᔨᒪᔭᐅᒐᒥᒃ 
ᓈᒻᒪᓴᒐᔭᖕᖏᒋᐊᖏᑦ ᐊᒻᒪᓗ ᖁᓄᓗᑎᒃ ᐃᓗᒡᒍᓯᖏᑦ ᐊᓯᑦᔨᔭᐅᒐᓱᐊᖁᓇᒋᑦ.

1883-ᒥ ᑖᕗᖓᓕᒫᖅ, ᑲᓇᑕᐅᑉ ᑲᕙᒪᖓ ᐱᓇᓱᐊᖃᑎᖃᓪᓚᕆᑦᓯᒪᔪᖅ 
ᐃᓕᓴᕆᐊᕐᕕᐅᕙᑦᑐᕕᓂᕐᓂᒃ ᐃᓕᓴᕐᕕᓂᒃ, ᑐᑦᓯᐊᕖᑦ ᓇᔪᕐᑎᖃᕐᑎᓗᒋᑦ 
ᑲᒪᒋᔭᖃᕐᓂᓂᒃ ᐅᓪᓗᑕᒫᕐᓯᐅᑎᓂᒃ ᐃᖏᕐᕋᓂᖏᓐᓂᒃ ᐃᓕᓴᕐᕖᑦ. ᐊᔪᕿᕐᑐᐃᔩᑦ 
ᐅᓄᕐᓂᓴᖏᑦ 19-ᒍᒍᑎᖏᓐᓂ 100-ᐅᓈᕐᑎᑐᑦ ᐊᕐᕌᒍᐃᑦ ᐅᑉᐱᕆᔭᖃᕐᑐᕕᓃᑦ 
ᐅᑉᐱᑐᖕᖑᑎᑦᓯᒐᓱᐊᕐᓂᖏᑦ ᓄᓇᖃᕐᖄᑐᕕᓂᕐᓂᒃ ᑲᔦᑦᑑᓯᒥᐅᖕᖑᓗᒋᑦ 
ᐃᓚᒋᔭᐅᒋᐊᖏᑦ ᓯᓚᕐᔪᐊᓕᒫᒥ ᐊᕐᓱᕈᕈᑕᐅᔪᓄᑦ ᑕᕐᓂᖏᑦ ᐱᐅᓕᒐᓱᐊᕐᓱᒋᑦ.

ᒪᕐᕉᒃ ᑕᑯᑦᓴᒪᕆᐅᓯᒪᔫᒃ ᐊᔪᕿᕐᑐᐃᔩᑦ ᑎᒥᖁᑎᒋᒃ ᑲᒪᖃᑕᐅᔪᕕᓃᒃ 
ᐃᓕᓴᕆᐊᕐᕕᐅᓯᒪᔪᓂᒃ ᑲᓇᑕᒥ 19-ᒍᒍᑎᖏᓐᓂ 100-ᐅᓈᕐᑎᑐᑦ ᐊᕐᕌᒍᐃᑦ 
ᐃᕐᓯᒐᕐᔪᐊᑯᑦ ᑐᑦᓯᐊᕕᖓ ᒥᐊᔨᐅᑉ ᓴᓗᒪᔫᑉ Roman Catholic Oblates of Mary 
Immaculate ᐊᒻᒪᓗ ᑐᑦᓯᐊᕕᖁᑎᖓ ᐃᓅᖃᑎᒌᑦ ᑐᑦᓯᐊᕕᖓᑕ ᐊᑕᓂᐊᓘᑉ 
ᓄᓇᖓᓂ (ᐊᖏᓪᓕᑫᑦ ᑐᑦᓯᐊᕕᖓ). ᐊᒥᓱᑦ ᐃᓕᓴᕐᕖᑦ ᖃᕝᕙᖃᑦᑕᑐᕕᓃᑦ ᐊᒻᒪᓗ 
ᑲᑕᖃᑦᑕᓱᑎᒃ ᐃᓕᒪᓂᓕᒫᖓᓂ ᐃᓕᓴᕆᐊᕐᑎᓯᓯᒪᓂᐅᑉ ᐱᕙᓪᓕᐊᓯᒪᓂᕐᒥᓂ, 
ᑭᓯᐊᓂ ᑲᑐᓕᒃᑯᑦ ᑐᑦᓯᐊᕕᖓ ᐃᖏᕐᕋᑎᑦᓯᔪᕕᓂᖅ ᐅᓄᕐᓂᓴᓂᒃ 
ᐃᓕᓴᕐᕕᓂᒃ, ᑎᑭᑦᓱᒋᑦ 60 ᐳᓴᖏᑦ ᑌᒪᖕᖓᓕᒫᖅ. ᐊᖏᓪᓕᑲᒃᑯᑦ ᑐᑦᓯᐊᕕᖓ 
ᐃᖏᕐᕋᑎᑦᓯᑎᓪᓗᒍ 25 ᐳᓴᖏᓐᓂᒃ ᐃᓕᓴᕐᕖᑦ, United Church ᑐᑦᓯᐊᕕᒃ 
ᐃᖏᕐᕋᑎᑦᓯᑎᓪᓗᒍ 15 ᐳᓴᓂᒃ, ᐊᒻᒪᓗ Presbyterian Church ᑐᑦᓯᐊᕕᒃ 
ᐃᖏᕐᕋᑎᑦᓯᑎᓪᓗᒍ 2-ᓂᑦ 3-ᓄᑐᐃᓐᓇᓂᒃ ᐳᓴᖏᓐᓂᒃ ᐃᓕᓴᕐᕖᑦ.

ᐃᓕᐊᕐᕈᒋᔭᐅᕙᑦᑐᕕᓃᑦ ᐊᒻᒪᓗ ᕿᑐᕐᖓᕇᓂᒃ 
ᖃᓄᐃᓕᖕᖓᑕᐅᓯᒪᓂᖏᑦ ᑖᕗᖓᓕᒫᖅ
ᕿᑐᕐᖓᒥᓂᒃ ᐊᐅᓪᓚᖁᔨᖕᖏᑐᑦ ᐊᐅᓪᓚᑎᑦᓯᖏᑦᑐᑦ ᐃᓕᓴᕆᐊᕐᑐᓂᒃ 
ᐊᖓᔪᕐᖄᖏᑦ ᐊᑭᓃᑎᑕᐅᒍᓐᓇᐸᑦᑐᕕᓃᑦ ᖃᓄᓕᒫᖅ, 
ᑎᒍᔭᐅᓚᕿᒍᓐᓇᓱᑎᐊᓪᓛᑦ. ᐊᒥᓱᑦ ᓄᓇᖃᕐᖄᑐᕕᓃᑦ ᑲᒃᑲᓛᑦ ᑎᒍᔭᐅᕙᑦᑐᕕᓃᑦ 
ᐅᕝᕙᓘᓐᓃᑦ ᖁᓄᑎᓪᓗᒋᑦ ᐊᕐᓵᓂᐅᑕᐅᑦᓱᑎᒃ ᐊᖓᔪᕐᖄᖏᓐᓂᒃ ᐊᓇᕐᕋᖏᓐᓂᑦ, 
ᐊᒻᒪᓗ ᐃᓚᒥᓂᒃ ᕿᒣᓯᒪᑎᑕᐅᕙᑦᓱᑎᒃ ᐅᖓᓯᑦᑐᒦᑦᑎᑕᐅᑦᓱᑎᒃ. ᐊᓯᖏᑦ 
ᐃᓕᓴᕆᐊᕐᓯᒪᔪᑦ ᐅᖓᓯᑦᑕᕆᖕᖏᑕᖏᓐᓄᑦ ᐃᓕᓴᕐᕕᓄᑦ ᓄᓇᓕᒥᑕ 
ᓴᓂᐊᓃᒐᓗᐊᕐᒪᑕ ᐃᓚᒥᓂᒃ ᑕᑯᑎᑕᐅᑦᑌᓕᕙᑦᑐᕕᓃᑦ ᐃᓓᓐᓇᐱᖏᑎᒍᑦ 
ᐳᓛᕆᐊᕐᑕᐅᑎᑕᐅᕙᑦᑐᕕᓂᐅᒐᓗᐊᑦ.

ᓄᐃᕐᖃᐸᓕᕐᓂᒥᔪᑦ ᖃᓂᒣᑦ, ᑳᓐᓃᑦ, ᐊᒻᒪᓗ ᓂᓐᓂᐅᓃᑦ ᑕᑯᕙᓕᕐᑕᖏᓐᓂ 
ᑲᕙᒪᒃᑯᑦ ᐊᖓᔪᕐᖄᖏᑦᑕ 1897-ᒥᐊᓪᓛᑦ. 1907-ᒥ, ᐊᓪᓚᓕᕆᕕᐅᑉ ᐊᖓᔪᕐᖄᖓ 
ᐋᓐᓂᐊᓯᐅᕐᓂᓄᑦ, Dr. P.H. Bryce, ᑐᓴᕐᑎᓯᐅᑎᓕᐅᕐᑐᕕᓂᖅ ᐃᓕᓵᑦ ᐅᑭᐅᓖᑦ 
15-ᓂᑦ 24-ᓄᑦ ᑐᖁᕋᕐᐸᓕᕐᓂᖏᓐᓂᒃ ᐊᒻᒪᓗ ᑐᖁᕋᕐᓂᖏᑦ ᖃᕝᕙᓱᑎᒃ 
42 ᐳᓴᓄᑦ ᓄᓇᖃᕐᖄᑐᕕᓃᑦ ᐊᓇᕐᕋᖏᓐᓂ ᖃᓂᒪᔪᑦ ᑲᒃᑲᓛᑦ ᐃᓚᖓᓐᓂ 
ᐊᓇᕐᕋᑎᑕᐅᕙᓐᓂᒪᑕ ᑐᖁᒋᐊᕐᑐᑎᑕᐅᑦᓱᑎᒃ. ᐃᓚᖏᓐᓂ ᐃᓕᒃᑰᑎᕐᑐᑦ 
ᐃᓕᓴᕐᕕᐅᔪᑦ, Bryce ᑐᖁᕋᕐᑐᓂᒃ ᐊᒥᓲᓂᕐᓴᐅᖃᑦᑕᓂᕃᔪᕕᓂᖅ.

ᐃᓕᓵᑦ ᐃᓚᖏᑦ ᐅᖃᐅᓯᖃᕐᐸᑑᒐᓗᐊᑦ ᓈᒻᒪᑐᓂᒃ ᐊᑑᑎᕙᑦᑐᕕᓂᐅᓂᕐᒥᓂᒃ 
ᐃᓕᓴᕆᐊᕐᓯᒪᕕᒻᒥᓂ ᐊᒻᒪᓗ ᐃᓕᓴᕐᑕᐅᓯᐊᕐᐸᑐᕕᓂᐅᓂᕋᕐᓱᑎᒃ, ᑌᒃᑯᓇᓂ 
ᐃᓕᓴᕐᕕᓂ ᐃᓕᓴᕐᓃᑦ ᐱᐅᓂᖃᕐᓂᖏᑦ ᒥᑭᔫᓂᕐᓴᐅᕙᑦᑐᕕᓃᑦ ᐆᑦᑑᑎᒋᑦᓱᒋᑦ 
ᓄᓇᖃᕐᖄᑐᕕᓂᐅᖕᖏᑐᑦ ᐃᓕᓴᕐᕕᖏᓐᓂᒥᑦ. 1930-ᓂ, ᐆᑦᑑᑎᒋᑦᓱᒍ, 
3-ᑐᐃᓐᓇᖏᑦ 100-ᐃᑦ ᓄᓇᖃᕐᖄᑐᕕᓃᑦ ᐃᓕᓵᑦ ᐳᕐᑐᓂᓕᓐᓂᒃ 6-ᓂ 
ᐊᓂᒎᑎᖃᑦᑕᑐᕕᓂᐅᕗᑦ, ᐊᒻᒪᓗ ᐃᑭᑦᑐᐊᐲᑦ ᐊᑐᐃᓐᓇᖑᕐᐸᑐᕕᓂᐅᑦᓱᑎᒃ 
ᐃᓅᓯᕆᓂᐊᕐᑕᒥᓂᒃ ᐃᓕᓴᕇᕐᓱᑎᒃ, ᐊᓪᓓᑦ ᓄᓇᖏᓐᓂ ᐊᓯᖏᓐᓂᓘᓐᓃᑦ 
ᐃᒻᒥᓂᕐᓱᓯᑎᖕᖑᓱᑎᒃ. 

1950-ᐅᓕᕋᑕᕐᑎᓗᒍ, ᐃᑉᐱᒋᑦᓱᒍ ᐊᓪᓚᓕᕆᕕᐅᑉ ᖃᐅᔨᓴᕐᓂᖓ, 40 ᐳᓴ 
ᐅᖓᑖᓅᕐᑐᑦ ᐃᓕᓭᔩᑦ ᐃᓕᓭᔨᐅᓪᓚᕆᐅᑎᖃᕐᓂᖏᑦᑐᑦ ᐃᓕᓴᕐᓯᒪᒐᑎᒃ. ᑕᒪᓐᓇ 
ᐊᑑᑎᔭᐅᔪᓕᒫᑦ ᐃᓘᓐᓇᑎᒃ ᓈᒻᒪᓂᖕᖏᑑᓚᒍᑎᐅᖕᖏᑐᖅ, ᐅᕝᕙᓘᓐᓃᑦ 
ᐃᓘᓐᓇᑎᒃ ᐱᓇᓱᑦᑏᑦ ᐱᐅᖕᖏᑐᕕᓃᓚᒍᑕᐅᒐᓂ. ᐊᒥᓱᑦ ᐱᐅᔪᐃᑦ ᐊᒻᒪᓗ 
ᑲᒪᒋᔭᖃᑦᓯᐊᑐᑦ ᐱᓇᓱᐊᖃᑦᑕᓂᕐᒥᒪᑕ ᐃᓕᓴᕆᐊᕐᓯᒪᕕᐅᔪᓂ.

ᓄᓇᖃᕐᖄᑐᕕᓃᑦ ᑲᒃᑲᓛᑦ ᐊᖓᔪᕐᖄᒥᓂᒃ ᐊᑯᓂ ᑲᑎᒪᑦᓯᕙᓐᓂᖏᒻᒪᑕ, 

ᑕᕐᕋᒥ ᐃᓕᓴᕆᐊᕐᑎᓯᓯᒪᕖᑦ ᐱᒋᐊᕐᑎᑕᐅᓯᒪᔪᑦ ᑐᑭᓯᓂᐊᕐᑕᐅᒐᓛᑦᑎᓇᒋᑦ 
ᓯᕐᓚᓘᓐᓃᑦ ᓄᓇᖃᕐᖄᑐᕕᓃᑦ. ᑲᕙᒪᒃᑯᑦ ᐊᖓᔪᕐᖄᖏᑦ ᓯᕗᓪᓕᐹᒥ 
ᓯᕗᓂᓕᐅᕐᓯᒪᓐᓂᖏᑦᑐᑦ ᐊᑦᔨᓭᓐᓇᖏᓐᓂᒃ ᓄᐃᑎᕆᓚᖓᑦᓱᑎᒃ ᑐᑦᓯᐊᕕᓐᓄᑦ 
ᐃᖏᕐᕋᑎᑕᐅᔪᓂᒃ ᐃᓕᓴᕐᕕᓂᒃ ᑕᕐᕋᒥ. ᑐᑦᓯᐊᕕᐅᑉ ᓈᒻᒪᓴᖕᖏᐅᑎᖏᑦ 
ᑭᓯᐊᓂ, ᐃᓕᓴᕆᐊᕐᑎᓯᓯᒪᕕᓐᓂᒃ ᓇᓕᑭᓐᓂᓴᐅᒐᔭᕐᓂᕃᑦᓱᑎᒃ 
ᐅᓂᖔᕐᑎᑕᐅᒋᐊᖃᑦᑕᓕᕋᒥᒃ, ᑲᕙᒪᒃᑯᓄᑦ ᐊᐅᓚᑕᐅᓗᑎᒃ ᓄᓇᓕᓐᓂ ᐃᓕᓴᕐᕖᑦ 
ᑖᒃᑯᓄᖓᑐᐊᖅ ᐸᕐᓀᑕᐅᓯᒪᒍᑏᑦ ᕿᒪᑦᑕᐅᑐᐃᓐᓇᓕᕐᓂᖁᑦ.

1954-ᒥᑦ 1964-ᒧᑦ, ᑲᕙᒪᑐᖃᒃᑯᑦ ᐅᒃᑯᐃᓯᓕᕐᑐᕕᓃᑦ ᐊᒥᓱᐃᓂᒃ ᐊᖏᔪᕐᓚᓂᒃ 
ᐅᓪᓗᑯᑦ ᐃᓕᓴᕐᕕᓂᒃ, ᑐᔪᕐᒥᐅᕕᑦᑕᖃᕐᑎᓗᒋᑦ, ᓄᐊᔅ ᕕᐊᔅ ᑎᐊᔨᑐᐊᔨᓂ:

• ᐃᒡᓗᓕᒑᕐᔪᒥ – Sir Joseph Bernier School ᐊᒻᒪᓗ Turquetil Hall 
(ᐃᕐᓯᒐᕐᔪᐊᑯᑦ) ᐅᒃᑯᐃᑐᕕᓃᒃ 1954-ᒥ.

• ᔨᐊᓗᓀᕝᒥ – Sir John Franklin School ᐊᒻᒪᓗ Akaitcho Hall 
(ᐅᑉᐱᓂᓕᕆᔨᓄᐊᖓᖕᖏᑑᒃ) ᐅᒃᑯᐃᑐᕕᓃᒃ 1958-ᒥ.

• ᐃᓅᕕᒃ – Grollier Hall (ᐃᕐᓯᒐᕐᔪᐊᑯᑦ) ᐊᒻᒪᓗ Stringer Hall 
(ᐊᖏᓪᓕᑲᒃᑯᑦ)  ᐅᒃᑯᐃᑐᕕᓃᒃ 1959-ᒥ.

• Fort Simpson – Lapointe Hall (Catholic) ᐊᒻᒪᓗ Bompas Hall 
(ᐊᖏᓕᑲᒃᑯᑦ)  ᐅᒃᑯᐃᑐᕕᓃᒃ 1960-ᒥ.

• ᐊᒻᒪᓗ, ᑲᕙᒪᑐᖃᒃᑯᑦ ᐅᒃᑯᐃᓯᑦᓱᑎᒃ ᑰᑦᔪᐊᕌᓗᒻᒥ ᐱᓇᓱᒐᑦᓴᓂᒃ 
ᐃᓕᓴᕐᕕᒥᒃ (ᐅᑉᐱᓂᓕᕆᔨᓄᐊᖓᖕᖏᑑᒃ), ᐃᓕᓐᓂᐊᑎᑕᐅᕕᖓ 
ᐃᓕᓴᕐᕕᒃ ᐃᓄᐃᑦ ᑰᑦᔪᐊᕌᓗᒻᒥ, ᒫᓂᑑᐸᒥ, 1964-ᒥ.

ᐊᒥᓲᓂᕐᓭᑦ ᐃᓕᓵᑦ ᑖᒃᑯᓄᖓ ᐃᓕᓴᕆᐊᕐᐸᑐᕕᓃᑦ ᑐᔪᕐᒥᐅᕕᖃᕐᑎᑕᐅᑦᓱᑎᒃ 
ᓄᑖᓂ ᑲᕙᒪᒃᑯᑦ ᓴᓇᔭᕕᓂᖏᓐᓂ. ᑖᒃᑯᐊ ᑐᔪᕐᒥᐅᕕᖏᑦ ᐊᐅᓚᑕᐅᓂᓕᕕᓃᑦ 
ᐊᖏᓪᓕᑲᒃᑯᓄᑦ ᐊᒻᒪᓗ ᐃᕐᓯᒐᕐᔪᐊᑯᓐᓄᑦ. ᒪᕐᕉᓈᕐᑎᑎᓪᓗᒋᑦ ᑐᔪᕐᒥᐅᕕᐅᑎᑌᑦ 
ᐅᓄᕐᓂᓭᑦ, ᐅᕝᕙᓘᓐᓃᑦ ᒪᕐᕉᓂᒃ ᑭᓪᓕᒥᐅᑕᕇᑦᑕᖃᕐᑎᓗᒋᑦ ᐊᑕᐅᓰᑦ ᑐᔪᕐᒥᐅᕖᑦ 
- ᐊᑕᐅᓯᖅ ᐊᖏᓪᓕᑲᒃᑯᑦ ᐊᒻᒪᓗ ᐁᑉᐸᖓ ᐃᕐᓱᒐᕐᔪᐊᑯᑦ - ᐃᓘᓐᓀᓂ 
ᐃᓕᓴᕐᕕᐅᒋᐊᕐᑐᓯᒪᔪᓂ ᓄᓇᓕᓐᓂ.

ᐊᓯᖏᑦ ᑲᒃᑲᓛᒃᑯᕖᑦ
ᑭᖑᓂᖓᒍᑦ ᖃᐅᔨᓴᕐᑕᐅᒍᑏᑦ ᐊᑐᕐᑕᐅᑫᓐᓇᐸᓐᓂᖏᑦᑕ ᑐᐲᑦ ᑲᒃᑲᓛᒃᑯᕖᑦ 
1951-ᒥ, Coppermine Tent Hostel ᑐᐱᖅ ᑲᒃᑲᓛᒃᑯᕕᒃ ᐅᒃᑯᐃᑐᕕᓂᖅ 1955-
ᒥ ᐊᑎᖃᓕᕐᑐᒥ ᑯᒃᓗᒃᑐᒃ, ᓄᓇᕗᑦ. ᐃᓕᓵᑦ ᑐᔪᕐᒥᐅᕕᖏᑦ ᕿᔪᓐᓂᒃ ᖃᓇᖃᕐᓱᑎᒃ 
ᑐᐲᑦ, ᐊᒻᒪᓗ ᑲᕙᒪᑐᖃᒃᑯᓄᑦ ᑮᓇᐅᔭᖃᕐᑎᑕᐅᔪᒥᒃ ᐃᓕᓴᕐᕕᖃᕐᓱᑎᒃ 
Coppermine-ᒥ. ᑲᒃᑲᓛᒃᑯᕕᒃ ᑌᒣᑦᑐᖅ ᐃᖏᕐᕋᖃᑦᑕᑐᕕᓂᖅ ᑕᓪᓕᒪᓂ ᑕᕐᕿᓂ 
ᐊᕐᕌᒍᓕᒫᒥ, ᐊᒻᒪᓗ 20-ᓂᑦ 30-ᓄᑦ ᐃᓕᓵᕐᑕᖃᕐᓱᓂ. 1959-ᒥ ᑲᒃᑲᓛᒃᑯᕕᒃ 
ᐅᒃᑯᐊᑐᕕᓂᖅ, ᐊᒻᒪᓗ ᐅᓄᕐᓂᓴᖏᑦ ᐃᓕᓵᑦ ᓅᑕᐅᑦᓱᑎᒃ ᐃᓅᕕᒻᒧᑦ. 

ᐊᒥᓱᐃᑦ ᒥᑭᔪᕐᓚᐅᓂᕐᓭᑦ ᑐᔪᕐᒥᐅᕖᑦ, ᑌᔭᐅᕙᑦᓱᑎᒃ “ᑲᑎᕐᓱᐃᒪᕖᑦ,” 
ᓄᐃᑎᕐᑕᐅᓕᕐᓂᖁᑦ ᓄᓇᕕᐅᓯᒪᔪᑦ ᓴᓂᖏᓐᓂ ᓄᐊᔅ ᕗᐃᔅ ᑎᐊᔨᑐᐊᔨᓂ 
ᐊᒻᒪᓗ ᑯᐯᑉ ᑕᕐᕋᖓᓂ. ᑲᑎᕐᓱᐃᕕᒻᒦᑐᑦ, ᑲᒃᑲᓛᑦ ᐃᓄᓐᓄᑦ ᐃᓄᒻᒪᕆᓐᓄᑦ 
ᓇᔪᕐᑕᐅᑎᓪᓗᒋᑦ, ᑲᒃᑲᓛᓄᑦ ᐅᓄᕐᓂᓴᖏᑦ ᐃᓚᒋᔭᐅᔪᓄᑦ. ᐃᓘᓐᓇᑎᐅᖕᖏᑐᖅ 
ᑖᒃᑯᐊ ᑲᑎᕐᓱᐃᒪᕖᑦ ᐃᖏᕐᕋᖃᑦᑕᑐᕕᓃᑦ ᐊᕐᕌᒍᑕᒫᑦ, ᐊᒻᒪᓗ ᐅᓄᕐᓂᓴᖏᑦ 
ᐅᒃᑯᐊᑐᕕᓂᐅᑦᓱᑎᒃ 1960-ᐄᑦ ᐃᓱᐊᓂ.

ᖃᓄᐃᓕᖕᖓᑕᐅᓯᒪᓂᖏᑦ ᐃᓚᒌᑦ ᐊᒻᒪᓗ ᓄᓇᓖᑦ
1956-ᒥᑦ 1963-ᒧᑦ, ᐅᓄᕐᓯᒪᕆᓕᕐᑐᕕᓃᑦ ᐃᓕᓵᑦ ᐃᓕᓴᕆᐊᕐᓯᒪᔪᑦ 
ᑕᒪᖏᓐᓂ ᐃᓕᓴᕆᐊᕐᓯᒪᕕᓐᓂ ᐃᓕᓴᕐᕕᓂ ᐊᒻᒪᓗ ᐅᓪᓗᑯᑦ ᐃᓕᓴᕐᕕᓂ. 
ᐊᒥᓱᐃᓂ ᓄᓇᓕᓐᓂ, ᑲᕙᒪᒃᑯᑦ ᓵᑕᖏᑦ ᑎᒻᒥᔫᑦ ᐅᕝᕙᓘᓐᓃᑦ ᐅᒥᐊᑦ 
ᐱᒋᐊᕐᕕᑐᐃᓐᓇᕆᔭᐅᖃᑦᑕᓂᕐᖁᑦ ᐊᕐᓱᕈᓐᓇᑐᓂᒃ ᐃᑉᐱᒍᓱᓐᓃᑦ ᐊᖓᔪᕐᖄᖏᑦᑕ 
ᕿᑐᕐᖓᒥᓂᒃ ᐊᑦᓱᓀᕐᑐᑦ, ᐃᓕᓴᕐᕕᓄᑦ ᐊᐅᓪᓚᐅᔭᐅᖕᖏᓂᖏᓐᓂ.

ᐊᔪᕿᕐᑐᐃᔨᓄᑦ ᐊᑦᔨᒋᔭᐅᒐᑎᒃ, ᐊᒥᓱᐃᖏᑦ ᓄᓇᖃᕐᖄᑐᕕᓃᑦ ᐅᖃᐅᓯᖏᓐᓂᒃ 
ᐃᓕᑦᓯᓯᒪᕙᑦᑐᕕᓂᕐᓄᑦ, ᐊᒥᓱᑦ ᓄᑖᑦ ᐃᓕᓭᔩᑦ ᖃᓪᓗᓈᑦ ᓄᓇᖏᓐᓂᑦ 
ᑎᑭᑦᑐᑦ, ᓄᓇᖃᕐᖄᑐᕕᓃᑦ ᐅᖃᐅᓯᖏᓐᓂᒃ ᐅᖃᕐᖃᔭᖃᑦᑕᓂᖕᖏᑐᑦ, ᐊᒻᒪᓗ 
ᐊᑕᐅᓯᐊᐱᒻᒥ ᐅᓪᓗᒥ ᒪᕐᕉᓂᓘᓐᓃᑦ ᑐᓴᕐᑎᑕᐅᕌᐱᖃᑦᑕᑐᕕᓂᐅᑦᓱᑎᒃ 
ᑕᕐᕋᒥ ᐃᓅᓯᕐᒥᒃ. ᐃᑭᑦᑐᐃᑦ ᓄᓇᓕᓐᓃᖃᑦᑕᑐᕕᓃᑦ ᐊᕐᕌᒎᒃ ᒪᕐᕉᒃ 
ᐅᖓᑖᓄᑦ. ᐃᓕᓭᔩᑦ ᖃᓪᓗᓈᑦ ᓄᓇᖓᓂᑕᐅᒻᒪᑕ, ᐃᓕᓭᒍᑏᑦ ᖃᓪᓗᓈᑦ 
ᓄᓇᖓᓂᑕᐅᖃᑕᐅᖃᑦᑕᑐᕕᓃᑦ ᐃᓕᓴᕐᕕᓂ ᐊᒥᓲᓂᕐᓴᓂ ᐊᑐᕐᑕᐅᑎᓪᓗᒋᑦ 
ᐃᓕᓭᒍᑎᑦᓴᔦᑦ ᐊᓪᐴᑕᒥ, ᒫᓂᑑᐸᒥ, ᐅᕝᕙᓘᓐᓃᑦ ᐊᓐᑎᐊᔨᔪᒥ. ᐊᒥᓱᐃᓄᑦ 
ᐃᓕᓵᓄᑦ, ᐃᓕᓴᕐᑕᐅᒍᑏᑦ ᓇᓗᓇᖃᑦᑕᑐᕕᓃᑦ, ᑕᑯᓐᓈᐸᑦᑕᖏᓐᓄᐊᖓᒐᑎᒃ, 
ᐊᒻᒪᓗ ᓂᖕᖓᓇᕐᓱᑎᒃ. 

ᑕᕐᕋᒥ ᓄᐃᑕᒍᑎᖏᑦ ᐊᐅᓪᓚᑎᑕᐅᑦᓱᑎᒃ 
ᐃᓕᓴᕆᐊᕐᑎᓯᓯᒪᕖᑦ

ᑭᖑᓂᖓᒍᑦ ᑐᓴᕐᑕᐅᑎᑕᐅᓂᖏᑦ ᐊᐅᓪᓚᑎᑕᐅᔪᑦ 
ᐃᓕᓴᕆᐊᕐᓯᒪᕕᕕᓂᖏᑦᑕ
ᑲᓇᑕᐅᑉ ᑲᕙᒪᖓᑕ ᒪᓕᒐᖓ ᐊᓯᐅᖏᓐᓇᑎᑦᓯᒋᐊᕐᓂᓄᑦ 
ᓄᓇᖃᕐᖄᑐᕕᓂᕐᓂᒃ ᐃᓄᓐᓂᒃ ᐊᑑᑎᑎᑕᐅᓐᓂᖏᑦᑐᖅ ᐊᑕᐅᑦᓯᑰᕐᓱᒋᑦ. 
ᑕᕐᕋᒥ, ᓄᓇᖃᕐᖄᑐᕕᓃᑦ ᓄᓇᖏᑦ ᐅᓂᖔᕆᔭᐅᖕᖏᓂᖏᓐᓂ, ᑲᕙᒪᑐᖃᒃᑯᑦ 
ᒪᓕᒐᖓ ᐅᓂᑦᑎᓯᓯᒪᔪᕕᓂᖅ ᑮᓇᐅᔭᑎᒍᑦ ᑲᒪᒋᔭᖃᕆᐊᖃᕐᓂᒥᓂᒃ 
ᐊᖏᐅᑎᒍᑎᓄᑦ ᐃᓚᒋᔭᐅᓲᓂᒃ. ᓂᕆᐅᒋᔭᐅᔪᕕᓃᑦ ᓄᓇᖃᕐᖄᑐᕕᓃᑦ 
ᑲᔪᓯᓚᖓᓂᖏᑦ ᒥᑭᒋᐊᕐᓂᐊᑎᐅᓗᑎᒃ, ᓂᐅᕐᕈᓭᖃᑎᖃᕐᑎᐅᓗᑎᒃ, ᐊᒻᒪᓗ 
ᓄᓇᒥ ᐃᓅᕕᖃᕐᓗᑎᒃ. ᐃᓕᓴᕆᐊᕐᑎᓯᓯᒪᓂᕕᓂᖅ ᑕᕐᕋᒥ ᐊᕕᑦᓯᒪᔪᖅ 
ᒪᕐᕈᐃᕕᓂᐅᑎᓗᒋᒃ ᐱᒋᐊᕐᑎᑕᐅᓂᕕᓂᒋᒃ: ᐊᔪᕿᕐᑐᐃᔩᑦ ᑲᒪᓂᖃᕐᑎᓗᒋᑦ, 
ᑲᒪᓂᖏᓪᓗ ᐃᓱᓕᔪᕕᓂᐅᑦᓱᑎᒃ 1950-ᐄᑦ ᕿᑎᖓᓂ, ᐊᒻᒪᓗ ᐅᓪᓗᒥᓂᑌᑦ, 
ᐃᖏᕐᕋᓯᑎᑦᓯᓂᖃᕐᑎᓗᒋᑦ ᑲᕙᒪᑐᖃᒃᑯᑦ, 1950-ᓂᑦᓭᓇᖅ.

ᐊᔪᕿᕐᑐᐃᔩᑦ ᑲᒪᓂᕕᓂᖏᑦ
ᐊᔪᕿᕐᑐᐃᔩᑦ ᑲᒪᓂᖃᕐᑎᓗᒋᑦ, ᐃᓕᓴᕆᐊᕐᑎᓯᓯᒪᕖᑦ ᐅᑯᓇᓂ ᑭᓯᐊᓂ 
ᓄᐃᑕᔪᕕᓃᑦ ᔫᑳᓐᒥ ᐊᒻᒪᓗ Mackenzie Valley ᓄᐊᔅ ᕗᐃᔅ ᑎᐊᔨᑐᐊᔨᓂ, ᔦᒥᔅ 
ᐯ ᐊᒻᒪᓗ ᑯᐯᑉ ᓯᑦᔭᖏᓐᓂ, ᐊᒻᒪᓗ ᓛᐸᑐᐊᒥ. ᐃᕐᓯᒐᕐᔪᐊᑯᑦ ᑐᑦᓯᐊᕕᖏᑦᑕ 
ᐃᓕᓴᕐᕕᖁᑎᖏᑦ ᐅᒃᑯᐃᑐᕕᓃᑦ Fort Providence-ᒥ 1867-ᐅᑎᓪᓗᒍ, 
Fort Resolution-ᒥ 1903-ᒍᑎᓪᓗᒍ, Fort Smith-ᒥ 1915-ᒍᑎᓪᓗᒍ, 
ᐊᒻᒪᓗ Fort Simpson-ᒥ 1918-ᒍᑎᓪᓗᒍ. ᐃᓕᓴᕆᐊᕐᑎᓯᓯᒪᕖᑦ ᐃᓕᓴᕐᕖᑦ 
ᓄᐃᑕᓐᓂᖏᑦᑐᑦ ᓂᒡᒋᖓᓃᑦᑐᓂ ᓄᓇᓂ ᐅᓪᓗᒥ ᓄᓇᕘᒍᓕᕐᑐᒥ ᑕᒪᒃᑯᓇᓂ 
ᐊᕐᕌᒍᓂ. ᐃᓕᓴᕐᓂᖃᕐᑎᓯᓗᑎᒃ ᑭᓯᐊᓂᕕᓃᑦ ᐊᖏᓪᓕᑲᒃᑯᑦ ᐊᒻᒪᓗ 
ᐃᕐᓯᕋᕐᔪᐊᑯᑦ ᐊᔪᕿᕐᑐᐃᔨᖏᑦᑕ ᒥᓐᓂᒐᓚᐅᑎᑎᓪᓗᒋᑦ ᓄᓇᖃᕐᖄᑐᕕᓂᕐᓂᒃ 
ᐅᑉᐱᑐᖕᖑᑎᑦᓯᒍᒪᒧᑦ ᓄᐊᔅ ᕗᐃᐊᔅ ᑎᐊᔨᑐᐊᔨᓂ. ᐃᓕᓭᒍᑏᑦ ᑐᑦᓯᐊᕕᓐᓄᑦ 
ᑭᓯᐊᓂ ᑲᒪᒋᔭᐅᑎᑕᐅᖃᑦᑕᑐᕕᓃᑦ, ᐊᒻᒪᓗ ᐅᑉᐱᓂᕐᒨᓕᖓᔪᓂᒃ 
ᐃᓕᓐᓂᐊᑎᑦᓯᓂᕙᓪᓗᓱᑎᒃ, ᐁᑉᐯᖃᕐᑎᓗᒋᑦ ᐊᑐᐊᕐᓯᒋᐅᕐᓴᓂᕐᒥᒃ ᐊᒻᒪᓗ 
ᑭᑎᑦᔪᑎᓐᓂᐊᓂᕐᒥᒃ.

1913-ᒥ, ᑲᕙᒪᑐᖃᒃᑯᑦ ᕿᒥᕐᕈᔨᖓ H.B. Bury ᐃᓱᒫᓘᑎᓕᕕᓂᖅ ᐃᓕᓵᑦ 
ᐃᓕᓴᕇᕐᐸᓂᖏᓐᓂᒃ ᐃᓅᓯᕐᒥ ᐊᑐᕋᑦᓴᑖᑦᓯᐊᓯᒪᒐᑎᒃ ᖃᓪᓗᓈᓃᓪᓗᑎᒃ 
ᐅᕝᕙᓘᓐᓃᑦ ᓄᓇᓕᒥᓃᓪᓗᑎᒃ. ᐊᖓᔪᕐᖄᖏᑦ ᐊᒻᒪᓗ ᐊᑖᑕᑦᓯᐊᑯᖏᑦ 
ᐊᓈᓇᑦᓯᐊᑯᖏᑦ ᐅᓐᓂᓗᖃᑦᑕᓕᕐᑐᕕᓃᑦ ᐊᐅᒡᒉᓯᒪᕐᖃᔭᕈᓐᓀᕋᒥᒃ 
ᐃᓕᓴᕐᑐᕕᓂᕐᓂᒃ ᓄᓇᒥ ᐃᓅᒐᓱᐊᕈᑎᓂᒃ ᖃᐅᔨᒪᑦᓯᐊᖏᑦᑐᓂᒃ. ᐊᒥᓱᑦ 
ᐃᓕᓵᕕᓃᑦ ᐊᓇᕐᕋᒥᓂᒃ ᓇᓂᒥᐅᒍᓂᕐᒥᓂᒃ ᐃᓕᕋᒃᑯᑎᖃᑦᑕᓕᕐᑐᕕᓃᑦ 
ᑲᖕᖑᒋᑦᓱᒋᑦ. 

ᑌᑦᓱᒪᓂ, ᐃᓕᓵᑦ ᐊᒥᓲᖃᑦᑕᓂᖕᖏᑐᑦ. ᓄᓇᓕᓕᒫᓂ 2,000-ᐅᑎᓪᓗᒋᑦ 
ᐃᓕᓴᕐᓗᑎᒃ ᐅᑭᐅᖏᑦ ᓈᒻᒪᓕᕐᑐᑦ ᑲᒃᑲᓛᑦ, 59-ᑐᐃᓐᓀᑦ ᐃᓕᓵᕕᓃᑦ Sacred 
Heart School-ᒥ Fort Providence-ᒥ 1918-ᒍᑎᓪᓗᒍ. ᐃᓕᓵᑦ ᐃᓚᖏᑦ, 
ᐃᓕᓴᕐᑎᑕᐅᖃᑦᑕᑐᕕᓃᑦ ᐊᕐᕌᒍᓂ ᓯᑕᒪᑐᐃᓐᓇᓂ ᐅᕝᕙᓘᓐᓃᑦ ᑕᓪᓕᒪᑐᐃᓐᓇᓂ. 

ᐅᓪᓗᒥᓂᑕᐅᓂᕐᓭᑦ
1948-ᒥ, ᐊᒥᓲᓂᕐᓭᑦ ᓄᓇᖃᕐᖄᑐᕕᓃᑦ ᑲᒃᑲᓛᑦ ᑕᕐᕋᒥ ᐃᓕᓴᑦᓯᐊᐸᓐᓂᖏᑦᑐᑦ. 
NWT-ᒥ, 200-ᖏᑦ 300-ᐃᑦ ᐃᓕᓵᑦ ᐊᐅᓪᓚᑎᑕᐅᓯᒪᕕᓐᓂ ᐃᓕᓴᕐᕕᓂ 
ᓯᕗᓪᓕᐹᓃᑦᑐᕕᓃᑦ ᐳᕐᑐᓂᖏᑦ ᐅᕝᕙᓘᓐᓃᑦ ᑐᖓᓕᖏᓐᓂ. ᓄᐃᑕᐅᓂᖓ 
ᑕᕐᕋᒦᑦᑐᓕᕆᕕᐅᑉ ᐊᒻᒪᓗ ᑲᓇᑕᒥ ᐱᑦᓴᖁᑎᓕᕆᕕᒃ 1953-ᒥ 
ᓇᓗᓀᒃᑯᑕᖕᖑᓯᒪᔪᖅ ᐱᒋᐊᕐᓂᕕᓂᖓᓂᒃ ᐃᓱᓕᓂᖓᑕ ᑐᕃᓐᓇᑐᑎᒍᑦ 
ᑐᑦᓯᐊᕖᑦ ᐊᐅᓚᑦᓯᓂᖏᓐᓂᒃ ᐃᓕᓴᕐᓂᒥᒃ ᑕᕐᕋᒥ. ᑌᑦᓱᒪᓂ, ᐊᑦᔨᒌᖕᖏᓚᕆᑦᓱᑎᒃ 
ᑲᑎᕐᓱᐹᑐᐃᓐᓇᐅᓂᕐᖁᑦ ᐃᓕᓴᕐᓂᑎᒍᑦ ᑭᒡᒐᑐᕈᑏᑦ. ᑲᕙᒪᑐᖃᒃᑯᑦ ᑐᕌᒐᓕᕕᓃᑦ 
ᒪᓂᔨᓚᖓᓂᕐᒥᒃ ᐃᓘᓐᓀᓄᑦ ᐃᓕᓴᕐᓗᑎᒃ ᐅᑭᐅᖏᑦ ᓈᒻᒪᓕᕐᑐᓄᑦ ᑕᕐᕋᒥ 
ᐃᓕᓴᕐᓂᒥᒃ ᐱᕕᑦᓴᖃᕐᑎᑕᐅᕙᓚᖓᓕᕐᑎᓗᒋᑦ 1968-ᒍᓕᕐᑎᓗᒍ. ᑐᑭᑖᕈᑎᖓ 
ᑕᕐᕋᒦᑦᑐᓕᕆᔩᑦ ᐊᖏᓪᓕᑎᕆᒻᒪᕆᓚᖓᑦᓱᑎᒃ ᐃᓕᓴᕆᐊᕐᑎᑕᐅᓯᒪᕕᓐᓂᒃ 
ᑕᕐᕋᒥ ᓄᐃᑕᐅᔪᕕᓂᖅ ᐊᕐᕌᒍᐃᑦ ᑕᓪᓕᒪᐅᔪᖕᖏᒐᕐᑐᑦ ᑭᖑᓂᖓᒍᑦ 
ᑲᕙᒪᑐᖃᒃᑯᑦ ᐊᓪᓚᓕᕆᓂᕐᓄᑦ ᐊᖓᔪᕐᖄᖏᑦ ᒥᑭᓪᓕᑎᕆᓯᒪᓕᕐᑎᓗᒋᑦ 
ᐃᓕᓴᕆᐊᕐᑎᓯᕕᓐᓂᒃ ᖃᓪᓗᓈᑦ ᓄᓇᖓᓂ ᑲᓇᑕᒥ. ᐃᓕᓴᕆᐊᕐᑎᓯᕖᑦ 
ᐊᐅᓪᓚᑎᑦᓱᒋᑦ ᐅᓄᕐᓯᒋᐊᕐᑕᐅᓂᖏᑦ ᑕᕐᕋᒥ ᐊᑕᐅᑦᓯᑰᖃᑎᓕᕕᓃᑦ ᐱᑦᓴᑕᕐᓂᓄᑦ 
ᐱᕙᓪᓕᐊᑎᑦᓯᒋᐊᒻᒪᕆᓯᑎᓪᓗᒋᑦ ᐊᒻᒪᓗ ᖃᐅᔨᒐᓱᐊᓪᓚᕆᓯᑎᓪᓗᒋᑦ ᓄᓇᓂᑕᕐᓂ, 
ᐊᒻᒪᓗ ᓄᐃᑎᕐᑕᐅᒋᐊᓪᓚᓱᑎᒃ ᐅᓇᑕᕐᑎᓭᑦ ᑕᕐᕋᒦᓐᓂᖏᑦ. 

ᐸᓯᔭᐅᖃᑦᑕᓕᕐᑎᓗᒋᑦ ᑐᑦᓯᐊᕖᑦ ᐊᒻᒪᓗ ᑲᕙᒪᑐᖃᒃᑯᑦ. ᐊᒥᓱᑦ 
ᓄᓇᖃᕐᖄᑐᕕᓃᑦ ᓄᓇᓕᖏᑦ ᐊᒻᒪᓗ ᑲᓇᑕᒥ ᐃᓕᒃᑰᑎᕐᑐᑦ ᐊᒻᒪᓗ ᐃᓚᒌᑦᑎᑐᑦ 
ᖃᐅᔨᕙᓪᓕᐊᓯᔪᕕᓃᑦ ᐱᑐᑦᓯᒪᐅᑎᓂᖏᓐᓂᒃ ᐃᓅᓯᕐᒥᓂ ᐊᕐᓱᕈᓐᓇᑐᒃᑰᑐᑦ 
ᓄᓇᖃᕐᖄᑐᕕᓃᑦ ᓄᓇᓕᖏᓐᓂ, ᐊᐅᓪᓚᑎᑕᐅᓯᒪᔪᓪᓗ ᐃᓕᓴᕐᕕᕕᓂᖏᑦ, 
ᐊᒻᒪᓗ ᓄᐃᓚᕿᓯᒪᓕᕐᓂᖓᑕ ᕿᑐᕐᖓᕇᑦ ᑖᕗᖓᓕᒫᖅ ᐊᕐᓱᕈᓐᓇᑐᒥᒃ 
ᐃᑉᐱᒍᓱᓕᕐᓂᖏᑦ. 1996-ᒥ Royal Commission ᓄᓇᖃᕐᖄᑐᕕᓂᕐᓄᑦ 
ᐃᓄᓐᓄᑦ ᑐᓴᕐᑎᓯᐅᑎᖏᑦ ᑕᒪᒃᑯᐊ ᐱᑐᑦᓯᒪᐅᑎᓂᖏᑦᑕ ᓱᓪᓕᑕᐅᒍᑎᖏᓐᓂᒃ 
ᓇᓗᓀᕐᓯᕕᐅᓕᕐᓂᖁᑦ. 

ᓄᓇᖃᕐᖄᑐᕕᓃᑦ ᒪᒥᓴᕐᓂᓄᑦ ᑐᖕᖓᕕᖓ
ᔭᓄᐊᔨ 7, 1998-ᒥ, ᑲᕙᒪᑐᖃᒃᑯᑦ ᓄᐃᑦᓯᓕᕐᑐᕕᓃᑦ ᑐᓴᕐᑎᓯᐅᑎᓪᓚᕆᓐᓂᒃ 
ᐋᕐᕿᒍᑎᑦᓴᓂᒃ ᐊᒻᒪᓗ ᓄᑖᒥᒃ ᐊᑑᑎᑎᑦᓯᐅᑕᐅᓚᖓᓕᕐᑐᒥᒃ ᑐᓴᕐᑕᐅᑎᑦᓯᓱᑎᒃ 
ᐊᑎᖃᕐᑎᓗᒍ ᑲᑎᕐᓱᐃᓂᖅ ᓲᖑᓂᕐᓂᒃ - ᑲᓇᑕᐅᑉ ᓄᓇᖃᕐᖄᑐᕕᓂᕐᓄᑦ 
ᐊᐅᓚᑦᔦᒍᑎᖓᓄᑦ ᐸᕐᓀᒍᑏᑦ. ᑖᒃᑯᐊ ᐸᕐᓀᒍᑏᑦ ᐃᓗᓕᖃᕐᑎᓗᒋᑦ 
ᑮᓇᐅᔭᖃᕐᑎᓯᐅᑎᓂᒃ ᓴᐳᑦᔨᒍᑎᑦᓴᓂᒃ ᒪᒥᓴᕐᓂᐅᒋᐊᓚᖓᓕᕐᑐᓄᑦ ᐊᒻᒪᓗ ᒫᑦᓯ 
31, 1998-ᒥ, ᓄᓇᖃᕐᖄᑐᕕᓃᑦ ᒪᒥᓴᕐᓂᓄᑦ ᑐᖕᖓᕕᖓ (AHF) ᓄᐃᑕᐅᑦᓱᓂ. 
ᐱᕕᖃᕐᑎᑕᐅᓯᔪᕕᓂᖅ ᐊᕐᕌᒍᓂ 10-ᓂ ᐃᓕᐅᕐᙯᒍᓐᓇᕕᖃᕐᑎᑕᐅᑦᓱᓂ 
$350 ᒥᓕᐊᓂᒃ ᑮᓇᐅᔭᖃᕐᑎᓯᐅᑎᓂᒃ ᐱᒋᐊᕐᕕᐅᑎᓪᓗᒍ ᒫᑦᓯ 31, 
1999, ᐊᒻᒪᓗ ᐃᓱᓕᓗᓂ ᒫᑦᓯ 31, 2009-ᒥ. AHF ᓴᐳᑦᔨᓂᖃᕐᓯᒪᓕᕐᑐᖅ 
ᐊᒥᓱᒻᒪᕆᓐᓂᒃ ᓄᓇᓕᓐᓂᒃ ᑐᖕᖓᕕᓕᓐᓂᒃ ᐱᒋᐊᕐᑎᑕᐅᕙᑦᑎᓗᒋᑦ 
ᑲᒪᒋᐊᕈᑏᑦ ᐅᑭᐅᖃᖃᑎᒌᖕᖏᑐᑦ ᕿᑐᕐᖓᕇᑦ ᐃᑉᐱᒍᓱᓚᕿᓯᒪᓂᖏᓐᓄᑦ 
ᐊᕐᓱᕈᓐᓇᑐᓂᒃ ᐱᒋᐊᖃᑦᑖᒍᕙᑦᑐᕕᓂᐅᓂᕐᓄᑦ ᐊᒻᒪᓗ ᐃᑦᓯᒍᓱᑦᑐᓄᑦ 
ᑲᒪᒃᑭᓗᑦᑕᐅᕙᑦᑐᕕᓂᐅᓂᕐᓄᑦ ᑲᓇᑕᐅᑉ ᐊᓪᓚᓂᒃ ᐃᓕᓴᕆᐊᕐᑎᓯᓯᒪᕕᓐᓂᒃ 
ᑲᔪᓯᑎᑦᓯᓯᒪᓂᑯᖓᓄᑦ. 

ᐊᓪᓓᑦ ᐃᓕᓴᕆᐊᕐᑎᑕᐅᓯᒪᕕᕕᓂᖏᓐᓄᑦ ᐊᖏᖃᑎᖃᕈᑎᒃ
ᓵᖕᖓᔭᐅᓕᕋᒥ ᐅᓄᕐᓂᐹᓄᑦ ᐱᖁᔭᕐᓂᒃ ᓯᖁᒥᑦᓯᓂᕐᓄᑦ 
ᐊᑭᓖᑎᑕᐅᒍᑎᓂᒃ ᑲᓇᑕᐅᑉ ᐱᕙᓪᓕᐊᓂᕆᓯᒪᔭᓕᒫᖓᓂ ᐃᓕᓵᒍᓯᒪᔪᓄᑦ 
ᕿᓂᓕᕐᑐᓄᑦ ᐅᑎᕐᑕᐅᒍᑎᑖᕆᓚᖓᔭᒥᓂᒃ ᐊᒻᒪᓗ ᐃᓚᒥᑕ 
ᐅᑎᕐᑕᐅᒍᑎᑖᕆᓚᖓᔭᖏᓐᓂᒃ, ᑲᓇᑕᐅᑉ ᑲᕙᒪᖓ ᐊᖏᖃᑎᖃᕋᓱᐊᓯᔪᕕᓂᖅ 
ᐊᓪᓚᓄᑦ ᐃᓕᓴᕆᐊᕐᑎᑕᐅᕙᑦᑐᕕᓂᕐᓄᑦ ᐊᖏᖃᑎᒌᒍᑎᒥᒃ (IRSSA). 
ᐃᖏᕐᕋᓯᑎᑕᐅᔪᕕᓂᐅᑦᓱᓂ 2007-ᒥ, ᐊᖏᖃᑎᒌᒍᑎᒃ ᐃᒣᑦᑐᓂᒃ ᐃᓚᓕᒃ:

• ᑖᒃᑯᓂᖓᑦᓭᓇᖅ ᐊᑑᑎᑎᑕᐅᓂᑯᐃᑦ ᐊᑭᓕᕐᑕᐅᒍᑎᖏᑦ (CEP) ᐃᓘᓐᓀᓄᑦ 
ᐃᓅᖏᓐᓈᑐᓄᑦ ᐃᓕᓵᒍᓯᒪᔪᓄᑦ ᑲᕙᒪᑐᖃᒃᑯᑦ ᐊᐅᓚᓯᒪᔭᖏᓐᓄᑦ 
ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᖏᓐᓂ.

• ᐃᒻᒥᓂᕐᓱᑐᑦ ᖃᐅᔨᓴᕐᓂᓂᒃ ᑲᔪᓯᑎᑦᓯᐅᑎᒃ (IAP) ᑲᒪᒋᒋᐊᕐᓱᒋᑦ 
ᐅᑎᕐᑕᐅᒍᑎᑦᓴᖏᑦ ᐱᒋᐊᖃᑦᑖᕕᓃᑦ ᐊᒻᒪᓗ ᐃᑦᓯᒍᓱᑦᑐᓄᑦ 
ᑲᒪᒃᑭᓗᑦᑕᐅᕙᑦᑐᕕᓃᑦ.

• ᓄᐃᑕᐅᓂᖓ ᓱᓕᔪᓄᑦ ᐊᒻᒪᓗ ᐋᕐᕿᐅᑎᑦᓴᓄᑦ ᑎᓕᔭᐅᓯᒪᔪᑦ ᑲᑎᒪᔨᖏᑦ 
(TRC).

• ᒪᒥᓴᕐᑎᓯᓂᕐᓂᒃ ᐱᒋᐊᕐᑎᓯᒍᑏᑦ.

• ᑮᓇᐅᔦᑦ ᑐᕌᖓᔪᑦ ᐃᕐᖃᐅᒪᓂᕐᓄᑦ ᐱᓇᓱᒐᕐᓄᑦ.

ᐃᓕᓵᑦ ᐃᓕᓴᕆᐊᕐᓯᒪᕙᑦᑐᕕᓃᑦ ᑕᐅᓴᓐᑎᓂ ᑭᓗᒦᑕᓂ ᐅᖓᓯᑦᑕᓕᓐᓄᑦ 
ᐊᓇᕐᕋᒥᓂᑦ. ᐃᓄᐃᑦ ᑲᒃᑲᓛᑦ ᑯᐯᑉ ᑕᕐᕋᖓᓂᒥᐅᑦ ᐊᐅᓚᒋᐊᖃᕐᐸᑐᕕᓃᑦ 
ᐱᓇᓱᐊᕈᓯᐅᑉ ᐅᖓᑖᓄᑦ ᓄᓇᒃᑰᔫᑯᑖᒃᑯᑦ ᐊᒻᒪᓗ ᑎᒻᒥᔫᒃᑯᑦ ᐃᓕᓴᕆᐊᕐᓱᑎᒃ 
ᔨᐊᓘᓀᕝᒧᑦ ᐊᒻᒪᓗ ᓄᐊᔅ ᕕᐊᔅ ᑎᐊᔨᑐᐊᔨᓄᑦ. ᐃᓚᖏᐊᓪᓛᑦ, ᐊᖓᔪᕐᖄᖏᑦ 
ᐅᕝᕙᓘᓐᓃᑦ ᕿᑐᕐᖓᖏᑦ ᓇᒧᖕᖓᒪᖔᕐᒥᒃ ᖃᐅᔨᒪᑦᔭᒐᑎᒃ.

1990-ᓂ, ᐃᓕᓴᕆᐊᕐᓯᒪᕙᑦᑐᕕᓃᑦ ᐅᖃᐅᓯᖃᖃᑦᑕᐸᓪᓕᐊᓯᓐᓂᖁᑦ 
ᑲᒪᒃᑭᓗᑦᑕᐅᓯᒪᓂᕐᒥᓂᒃ ᐊᒥᓱᐃᓂ ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᖏᓐᓂ. 
ᐱᓇᓱᑦᑎᐅᓯᒪᔪᑦ Coudert Hall-ᒥ ᔫᑳᓐᒥ, Lower Post-ᒥᓗ ᐳᔨᑎᔅ 
ᑲᓚᒻᐱᐊᑉ ᑕᕐᕋᖓᓂ, ᐊᒻᒪᓗ Grollier Hall-ᒥ ᓄᐊᔅ ᕗᐊᔅ ᑎᐊᔨᑐᐊᔨᒥ 
ᐸᓯᔭᑦᓴᖑᕐᑎᑕᐅᑦᓱᑎᒃ ᑎᒍᔭᐅᓚᕿᓯᒪᔪᑦ ᐱᖁᔭᕐᓂᒃ ᐊᑦᔨᒌᖕᖏᑐᓂᒃ 
ᓯᖁᒥᑦᓯᓂᑯᐃᑦ, ᐃᓚᐅᑎᓪᓗᒍ ᑕᑯᒥᓇᖕᖏᑐᑎᒍᑦ ᖁᓄᔪᕐᓂᐊᑐᕕᓂᖅ. 
1994-ᒥ ᑎᐊᔨᑐᐊᔩᑦ ᑲᕙᒪᖓ ᑐᓴᕐᑎᓯᐅᑎᖏᑦᑕ ᑭᖑᓪᓕᐹᖏᓐᓂᒃ 
ᑐᓴᕐᑕᐅᑎᑦᓯᓯᒪᔪᖅ ᐃᓕᓵᑦ Turquetil Hall-ᒥ ᐃᒡᓗᓕᒑᕐᔪᒥ ᐱᒻᒪᕆᑎᒍᑦ 
ᐃᑦᓯᒍᓱᑦᑐᓄᑦ ᑲᒪᒃᑭᓗᑦᑕᐅᓯᒪᔪᑦ ᐊᒻᒪᓗ ᐱᒋᐊᖃᑦᑖᒍᑦᓱᑎᒃ. ᐊᑯᓂᓂᑦ 
ᖃᐅᔨᔭᐅᑎᑕᐅᓯᒪᖕᖏᑐᕕᓂᐅᓂᕐᒧᑦ, ᐸᓯᔭᑦᓴᖑᕐᑎᑕᐅᓯᒪᖕᖏᑐᑦ.

ᓄᐃᓚᕿᓯᒪᔭᖏᑦ ᑲᕙᒪᑐᖃᒃᑯᑦ ᐃᓕᓴᕆᐊᕐᓯᒪᔪᓂᒃ 
ᐃᓕᓴᕐᕕᕕᓂᖏᑦᑕ
ᐃᓘᓐᓈᒍᑦ, ᑲᕙᒪᑐᖃᒃᑯᑦ ᐃᓕᓭᓂᖃᕐᑎᓯᓂᖓ ᑐᕌᒐᐅᑎᓯᒪᔭᒥᓂᒃ 
ᑎᑭᐅᑎᓯᒪᖕᖏᑐᑦ. 1967-ᐅᓕᕋᑕᕐᑎᓗᒍ, 20 ᐳᓴᖏᑦ ᓄᓇᖃᕐᖄᑐᕕᓃᑦ ᐃᓄᐃᑦ 
ᐃᓕᓴᕐᓯᒪᓂᕐᒥᑎᒍᑦ ᐱᕕᑦᓴᑖᓚᕿᓯᒪᓐᓂᖏᑦᑐᑦ. ᐃᓕᓵᑦ ᐃᓕᓴᕐᑕᐅᖃᑦᑕᓂᕐᒪᑕ 
ᐊᒻᒪᓗ ᐃᓕᓐᓂᐊᑎᑕᐅᑦᓱᑎᒃ ᐱᓇᓱᒐᕐᓂᒃ ᐊᒥᓱᐃᑎᒍᑦ ᐊᓇᕐᕋᒥᓄᑦ ᐅᑎᕋᒥᒃ 
ᑌᒣᑦᑐᐃᑦ ᐃᓕᓴᕈᑎᒋᓯᒪᔭᖏᑦ ᐱᑕᖃᖕᖏᑑᔨᐊᖃᖃᑦᑕᓂᕐᒪᑕ. 1960-ᐄᑦ 
ᓄᖑᓕᕐᑎᓗᒋᑦ, ᑲᕙᒪᑐᖃᒃᑯᑦ ᓅᑦᓯᓕᕐᑐᕕᓃᑦ ᐊᒥᓲᓂᕐᓴᖏᓐᓂᒃ ᐃᓕᓴᕐᕖᑦ, 
ᐃᓕᓵᓪᓗ ᑐᔪᕐᒥᐅᕕᖏᑦᑕ, ᐊᒻᒪᓗ ᑲᒪᒋᔭᐅᓂᖏᑦᑕ ᐃᖏᕐᕋᕆᐊᖃᕐᓂᖏᓐᓄᑦ 
ᑎᐊᔨᑐᐊᔨᐅᑉ ᑲᕙᒪᖏᓐᓄᑦ. ᑕᕐᕋᒥᐅᑦ ᐃᓄᐃᑦ ᑎᒍᓯᕙᓪᓕᐊᓕᕐᒪᑕ ᑲᕙᒪᒥᓂᒃ, 
ᓴᐳᑦᔨᓃᑦ ᐃᓕᓴᕆᐊᕐᑎᓯᕕᓐᓂᒃ ᐊᐅᓪᓚᑎᑦᓱᒋᑦ ᐃᑭᓪᓕᓕᕐᑐᕕᓃᑦ, ᐊᒻᒪᓗ 
ᓄᓇᓕᓐᓂ ᐃᓕᓭᓃᑦ ᐅᓄᕐᓯᑎᓪᓗᒋᑦ.

ᐅᑭᐅᕐᑕᑑᑉ ᓂᒡᒋᖓᓂ (ᓄᓇᕘᒍᓕᕐᑐᒥ), ᑲᒃᑲᓛᒃᑯᕖᑦ ᐅᒃᑯᐊᓯᒪᓕᕐᑐᕕᓃᑦ 
1960-ᐄᑦ ᐃᓱᐊᓂ. ᐅᑯᐊ ᐅᑯᓇᓃᑦᑐᑦ ᐅᒃᑯᐊᖃᑕᐅᓯᒪᖕᖏᑐᑦ ᑭᓪᓕᓂᖅ, 
ᑲᖏᖅᓕᓂᖅ, ᐊᒻᒪᓗ ᕗᔮᐱᓴ ᐯ (ᐊᑎᖃᓕᕐᑐᖅ ᐃᖃᓗᐃᑦ). Gordon Rob-
ertson Education Centre (ᐅᓪᓗᒥ ᐃᓄᒃᓱᒃ ᐳᕐᑐᓂᕐᓴᓂᒃ ᐃᓕᓴᕐᕕᐅᓕᕐᑐᖅ) 
ᐅᒃᑯᐃᑐᕕᓂᖅ 1971-ᒥ ᐃᓕᓵᕐᑕᖃᕈᓐᓇᓱᓂ 200-ᓂᒃ. ᐅᑭᕝᕕᒃ ᑲᒃᑲᓛᒃᑯᕕᒃ 
ᓱᓕ ᐃᖏᕐᕋᔪᖅ, ᐃᓪᓗᖃᕐᑎᓯᐅᑕᐅᑦᓱᓂ ᐃᓕᓵᓂᒃ ᓄᓇᓕᐊᕉᓂᕐᓴᒥᐅᓂᒃ 
ᐳᕐᑐᓃᑦ 10, 11, ᐅᕝᕙᓘᓐᓃᑦ 12 ᒪᓂᒪᑎᑕᐅᓯᒪᖕᖏᑐᑦ, 1996-ᒍᖕᖏᓂᖓᓂ. 

ᐊᒥᓱᐃᒍᒐᓗᐊᑦ ᐃᓕᓴᕐᕖᑦ ᐱᑦᓯᐊᓂᓖᑦ, ᐱᓗᐊᕐᑐᒥᒃ Grandin College Fort 
Smith-ᒥ, ᐃᓘᓐᓈᒍᑦ, ᑲᕙᒪᑐᖃᒃᑯᑦ ᓇᓗᓀᕐᓯᓯᒪᐅᑎᖏᑦ ᐃᖏᕐᕋᑎᑦᓯᓂᕐᓄᑦ 
ᐃᓕᓴᕆᐊᕐᓯᒪᑎᑦᓯᕕᓐᓂᒃ ᑲᓇᑕᐅᑉ ᑕᕐᕋᖓᓂ ᖃᓪᓗᓈᑦ ᓄᓇᖓᓂ 
ᓱᖕᖏᑑᖃᑦᑕᓂᕕᓂᕐᒥᓂᒃ ᑕᒻᒪᕈᑎᒋᓯᒪᔭᒥᓂᒃ ᐃᓕᑦᓯᕕᖃᕐᓯᒪᖕᖏᒋᐊᖏᑦ 
ᐅᖃᕐᑕᐅᓯᒪᔪᑦ.

ᐃᓕᓴᕆᐊᕐᑎᓯᑲᑦᑕᓂᖅ ᑕᕐᕋᒨᕐᑕᐅᓴᐅᑎᒋᓐᓂᖏᑦᑑᒐᓗᐊᖅ, 
ᖃᓄᐃᓕᖕᙰᓯᒪᓂᖓ ᑕᑯᑦᓴᓚᕆᐊᓗᒃ, ᐊᒻᒪᓗ ᑲᔪᓯᓂᖃᑐᐃᓐᓀᓈᕐᓱᓂ 
ᐅᓪᓗᒥᒧᑦ. ᐅᓄᕐᓂᓭᑦ ᐳᓯᐊᓐᑎᖏᑦ ᓄᓇᖃᕐᖄᑐᕕᓃᑦ ᑲᓇᑕᐅᑉ ᑕᕐᕋᖓᓂ 
ᐃᓕᓴᕆᐊᕐᑎᑕᐅᓯᒪᕙᑦᑐᕕᓃᑦ ᐊᒥᓲᓂᕐᓴᒪᕇᑦ ᐆᑦᑑᑎᒋᑦᓱᒋᑦ ᑲᓇᑕᐅᑉ 
ᐊᓯᖏᓂᒥᐅᓂᓂᑦ. ᑕᑯᒐᓱᐊᕐᓱᒋᑦ 2001-ᒥᓂᑌᑦ ᑲᓇᑕᐅᑉ ᑭᑎᑦᓯᒍᑎᖏᑦ 
ᓄᓇᖃᕐᖄᑐᕕᓃᑦ ᖃᐅᔨᓴᕐᑕᐅᑎᓪᓗᒋᑦ, 50 ᐳᓴᓐ ᐅᖓᑖᓅᕐᑐᑦ 
ᓄᓇᖃᕐᖄᑐᕕᓃᑦ 45-ᓂᒃ ᐅᑭᐅᓖᑦ ᐊᒻᒪᓗ ᐊᖓᔪᑦᓰᑦ ᔫᑳᓐᒥ ᐊᒻᒪᓗ ᓄᐊᔅ 
ᕗᐊᔅ ᑎᐊᔨᑐᐊᔨᓂ ᐃᓕᓴᕆᐊᕐᑎᑕᐅᓯᒪᕕᓐᓃᓯᒪᔪᑦ. ᓄᓇᕘᒥ 40-ᖏᑦ ᑖᒃᑯᐊ 
55-ᓂᒃ ᐊᒻᒪᓗ ᐅᖓᑖᓄᑦ ᐅᑭᐅᓖᑦ ᐃᓕᓴᕆᐊᕐᑎᑕᐅᓯᒪᕕᓐᓃᓯᒪᔪᑦ ᑌᒫᑦᓭᓇᕐᓗ 
50 ᐳᓴᖏᑦ ᐅᑭᐅᓖᑦ 45-ᓂᑦ 54-ᓄᑦ.   

ᐋᕐᕿᐅᑎᒍᑎᑦᓭᑦ ᕿᓈᔭᕐᑕᐅᓂᖏᑦ

ᐅᖃᐅᓯᖃᕐᓂᖅ
ᐃᓄᐃᑦ ᑐᑭᓯᓂᖏᑦ ᐊᑑᑎᔭᐅᖃᑦᑕᑐᕕᓂᕐᓂᒃ ᐃᓕᓴᕆᐊᕐᑎᑕᐅᓯᒪᕕᓐᓂ 
ᐅᓄᕐᓯᐅᒥᒻᒪᕆᑦᓯᒪᔪᑦ ᑐᓴᕐᑕᐅᕙᓪᓕᐊᓯᔪᕕᓂᐅᑎᓪᓗᒋᑦ 1990-ᓂ, ᐃᓕᓵᒍᓯᒪᔪᑦ 
ᐅᖃᐅᓯᖃᖃᑦᑕᓯᔪᕕᓂᐅᑎᓪᓗᒋᑦ ᐱᒋᐊᖃᑦᑖᒍᕙᑦᑐᕕᓂᐅᓂᕐᒥᓂᒃ ᐊᒻᒪᓗ 
ᐃᑦᓯᒍᓱᑦᑐᓄᑦ ᑲᒪᒃᑭᓗᑦᑕᐅᖃᑦᑕᑐᕕᓂᐅᓂᕐᒥᓂᒃ. 1990-ᓕᒫᓂ, ᑖᒃᑯᐊ 
ᑐᓴᕐᑕᐅᔪᑦ ᐅᓄᕐᓯᕙᓪᓕᐊᒪᕆᖃᑦᑕᑐᕕᓃᑦ, ᐱᖁᔭᕐᓂᒃ ᓯᖁᒥᑦᓯᓂᑰᒧᑦ 

ᑎᓕᔭᐅᒪᔪᑦ ᑲᑎᒪᔩᑦ ᑕᑯᓐᓇᑕᖃᕐᐳᑦ ᐋᕐᕿᒍᑎᑦᓴᓯᓃᑦ ᑲᔪᓯᒻᒪᑕ 
ᐃᓕᒃᑰᑎᕐᑐᓄᑦ ᐊᒻᒪᓗ ᑲᑐᑦᔮᓕᓐᓄᑦ ᐱᕙᓪᓕᐊᔭᐅᑦᓱᑎᒃ ᓄᑖᖕᖑᖃᑦᑕᓗᒋᑦ 
ᐱᓇᓱᐊᖃᑎᒌᓐᓂᖏᑦ ᑐᖕᖓᕕᐅᑎᓪᓗᒋᑦ ᑕᒪᖏᑦᑕ ᑐᑭᓯᐅᑎᓂᖏᓐᓂᒃ 
ᐊᒻᒪᓗ ᓲᓱᒋᐅᑎᓂᖏᓐᓂᒃ. ᐊᓪᓚᑕᐅᓕᕐᑎᓗᒋᑦ ᑖᒃᑯᐊ ᐃᓕᓴᐅᑎᑦᓭᑦ ᐊᒻᒪᓗ 
ᐃᓕᓐᓂᐊᑎᑦᓯᐅᑎᑦᓭᑦ ᓯᑯᑦᓴᔦᑦ, TRC ᐊᕐᕌᒍᐃᑦ ᑐᖓᓕᖏᑦᑕ ᖁᑉᐸᖓᓃᓕᕐᑐᑦ 
ᑕᓪᓕᒪᓄᑦ ᐊᕐᕌᒍᓄᑦ ᑎᓕᔭᐅᒪᒍᑎᖃᕐᓱᑎᒃ. ᑎᓕᔭᐅᓯᒪᕕᒥᓂ ᑕᕝᕙᓂ, TRC-ᑯᑦ 
ᐃᒣᓚᖓᓂᖏᑦ ᓂᕆᐅᒋᔭᐅᔪᑦ:

• ᐊᑐᐃᓐᓇᕈᕐᑎᓗᒋᑦ ᐃᓗᐃᒃᑫᑦ ᐱᕙᓪᓕᐊᓯᒪᓂᕕᓂᕐᓂ ᓇᓗᓀᕐᓯᐅᑏᑦ 
ᒪᓕᒐᖏᓐᓄᑦ ᐊᒻᒪᓗ ᐃᖏᕐᕋᓂᖏᓐᓄᑦ ᐃᓕᓴᕆᐊᕐᑎᑕᐅᓯᒪᔪᑦ 
ᐃᓕᓴᕐᕕᒋᓯᒪᔭᖏᑦᑕ.

• ᓇᓗᓀᕐᓗᒋᑦ ᐃᓗᐃᒃᑲᐅᒍᓐᓇᕕᓕᒫᒥᓄᑦ ᐃᓗᐃᒃᑲᐅᒐᓱᐊᕐᑎᓗᒋᑦ, 
ᐊᑑᑎᓯᒪᔭᖏᑦ ᑲᒃᑲᓛᑦ ᐊᐅᓪᓚᑎᑕᐅᕙᑦᑐᕕᓃᑦ ᐃᓕᓴᕆᐊᕐᑎᑕᐅᑦᓱᑎᒃ, 
ᐊᒻᒪᓗ ᓇᓪᓕᖏᑦ ᐱᓇᓱᑦᑎᒋᔭᐅᓯᒪᔪᑦ ᐊᒻᒪᓗ ᑭᓇᑐᐃᓐᓇᑯᑦ 
ᖃᓄᐃᓕᖕᖓᑕᐅᓯᒪᔪᑦ ᐃᓕᓴᕐᕕᓄᑦ ᐃᕐᖃᐅᒪᒍᓐᓇᒪᖔᑕ ᐊᑑᑎᓯᒪᔭᒥᓂᒃ.

• ᐱᔭᕇᕐᓗᒋᑦ ᐃᓄᓐᓂᒃ ᓇᐅᓕᒫᓂᒃ ᑐᓴᕐᑎᓯᐅᑏᑦ ᐃᓚᐅᑎᓪᓗᒋᑦ 
ᐃᒣᒋᐊᓖᓚᒍᑏᑦ ᐃᓚᒌᑦᑎᑐᓂᒃ ᐊᓪᓚᓄᑦ ᐃᓕᓴᕆᐊᕐᑎᑕᐅᕙᑦᑐᕕᓂᕐᓄᑦ 
ᐊᖏᖃᑎᒌᒍᑎᓂᒃ ᓄᐃᑦᓯᖃᑎᒌᑦᓯᒪᑦᓱᑎᒃ.

• ᑲᔪᓯᑎᑦᓯᖃᑦᑕᓗᑎᒃ ᓇᓂᓕᒫᖅ ᓄᓇᓕᓕᒫᓂ ᑲᓇᑕᒥ 
ᐃᓱᕐᕆᑎᑦᓯᒋᐊᕈᑎᓂᒃ ᓱᓕᔪᑦ ᐳᑯᑦᑕᐅᓂᖏᓐᓂᒃ, ᐊᒻᒪᓗ 
ᐃᑉᐱᒍᓱᓕᐅᒥᑎᑦᓯᒋᐊᕐᓗᑎᒃ ᐊᒻᒪᓗ ᑭᓇᓕᒫᒃᑯᑦ ᐃᓕᑦᓯᑎᒋᐊᕐᓗᒋᑦ 
ᐊᑑᑎᔭᐅᕙᑦᑐᕕᓂᕐᓂᒃ ᐃᓕᓴᕆᐊᕐᑎᑕᐅᕙᑦᑐᕕᓂᕐᓄᑦ ᐊᒻᒪᓗ 
ᖃᓄᐃᓕᖕᖓᑕᐅᓯᒪᓂᖏᓐᓂᒃ.

• ᓴᐳᑦᔨᓗᒍ ᐃᕐᖃᐅᒪᓂᕐᒧᑦ ᓄᐃᑕᐅᔪᖅ ᑮᓇᐅᔭᖃᕐᑎᓯᕙᓐᓂᐊᑎᓪᓗᒍ 
ᓄᐃᑕᐅᔪᓂᒃ ᐊᓂᒍᐃᓯᒪᔪᓂᒃ ᐊᓐᓇᓂᑯᓂᒃ ᐃᓕᑕᕐᓯᒍᑎᐅᓚᖓᑎᓪᓗᒋᑦ.

• ᓴᐳᑦᔨᓗᒋᑦ ᓄᓇᓕᓐᓂ ᐊᑑᑎᑎᑦᓯᓃᑦ ᓄᓇᓖᑦ ᐋᕐᕿᑕᕕᓂᖏᑦ 
ᐃᓕᖓᑎᓪᓗᒋᑦ ᐊᑦᔨᒋᔭᐅᖕᖏᑐᓄᑦ ᑭᖕᖒᒪᓇᕐᑐᖁᑎᒥᓄᑦ.

• ᓄᐃᓗᒍ ᑲᓇᑕᒥ ᖃᐅᔨᓴᕐᕕᒃ ᑖᕗᖓᓕᒫᖅ ᑐᑭᓯᐅᑎᑦᓴᖃᐅᑎᐅᓚᖓᔪᖅ 
ᐃᓕᖓᔪᓄᑦ ᐊᓪᓓᑦ ᐃᓕᓴᕆᐊᕐᑎᑕᐅᕙᑦᑐᕕᓂᐅᓂᖏᓐᓄᑦ ᐅᖓᓯᑦᑐᓄᑦ 
ᐃᓕᓴᕐᕕᓄᑦ ᐳᐃᒍᕐᓴᐅᒍᓐᓀᑐᓄᑦ.

• ᐱᕙᓪᓕᑎᓗᒍ ᐱᒋᐊᕐᑕᐅᔪᑦᓴᖅ ᓱᓕᔪᖁᑎᒥᓂᒃ ᑐᓴᕐᑕᐅᑎᑦᓯᖃᑎᒌᓐᓂᖅ 
ᐊᒻᒪᓗ ᒪᒥᓴᖃᑎᒌᓐᓂᖏᑦ ᓄᓇᖃᕐᖄᑐᕕᓃᑦ ᑲᓇᑕᒥᐅᓪᓗ 
ᑲᔪᖏᕐᑐᐃᓂᖃᕈᓐᓇᑐᑦ ᐋᕐᕿᒍᑎᑦᓴᑕᕐᓂᒥᒃ ᐊᒻᒪᓗ ᓄᑕᐅᓪᓕᕆᐊᕐᓗᒋᑦ 
ᐃᓅᖃᑎᒌᓐᓂᖏᑦ ᑐᖕᖓᕕᒋᓗᒋᑦ ᑕᒪᖏᑦᑕ ᑐᑭᓯᐅᑎᓂᖏᑦ ᐊᒻᒪᓗ 
ᓲᓱᒋᐅᑎᓂᖏᑦ.

ᑐᑦᓯᐊᕕᐅᑉ ᐃᓛᓂᐅᖕᖏᑑᕈᑎᖏᑦ
2008-ᒍᓕᕐᑎᓗᒍ, ᐊᒥᓱᑦ ᑐᑦᓯᐊᕖᑦ ᑲᒪᒋᔭᖃᕐᓯᒪᔪᑦ ᐃᖏᕐᕋᓂᖏᓐᓂᒃ 
ᐃᓕᓴᕆᐊᕐᑎᑕᐅᓯᒪᕖᑦ ᑳᓇᑕᒥ ᓇᒧᑐᐃᓐᓇᖅ ᑭᓯᐊᓂ ᐃᓛᓂᐅᖕᖏᑑᕐᓯᒪᔪᑦ 
ᑌᒣᑦᑎᓯᖃᑕᐅᓯᒪᓂᕐᒥᓂᒃ ᑲᒃᑲᓛᑦ ᑲᒪᒋᔭᐅᑦᓯᐊᖏᑦᑑᑎᓗᒋᑦ, 
ᑲᒪᒃᑭᓗᑦᑕᐅᕙᑦᓱᑎᒃ, ᐊᒻᒪᓗ ᐃᓕᐊᕐᕉᕙᑦᓱᑎᒃ ᑲᒃᑲᓛᑦ ᑲᒪᒋᔭᖏᑦ.

ᐅᓄᕐᓂᓴᖏᑦ ᑖᒃᑯᐊ ᑎᒦᑦ ᐃᓛᓂᐅᖕᖏᑑᕐᓯᒪᔪᑦ ᐊᕐᖁᑎᖃᕐᓱᑎᒃ 
ᑲᓇᑕᒥ ᐊᓪᓚᕕᒻᒥᓂᒃ, ᐃᕐᓯᒐᕐᔪᐊᑰᖕᖏᑐᐃᓐᓇᑐᖅ ᐃᓕᒃᑰᑎᕐᑐᓂᒃ 
ᐃᓛᓂᐅᖕᖏᑑᕐᑎᓯᖔᕐᑐᕕᓃᑦ. 

• United Church of Canada (1986) ᑲᓇᑕᒥ ᑐᑦᓯᐊᕕᐅᖃᑎᒌᑦ

• Oblate Missionaries of Mary Immaculate (Roman Catholic) (1991) 
ᐊᔪᕿᕐᑐᐃᔨᖏᑦ ᒥᐊᔨᐅᑉ ᓴᓗᒪᔫᑉ (ᐃᕐᓯᒐᕐᔪᐊᑯᑦ)

• Anglican Church (1993) ᐊᖏᓕᑲᒃᑯᑦ ᑐᑦᓯᐊᕕᖓ

• Presbyterian Church (1994) 

• Government of Canada (2008) ᑲᓇᑕᐅᑉ ᑲᕙᒪᖓ

• Roman Catholic Church (2009) ᐃᕐᓯᒐᕐᔪᐊᑯᑦ ᑐᑦᓯᐊᕕᖓ

ᑲᕙᒪᒃᑯᑦ ᐃᓛᓂᐅᖕᖏᑑᕐᓂᖓ
ᐱᑐᑦᓯᒪᑎᓪᓗᒍ ᐊᓪᓓᑦ ᐊᐅᓪᓚᑎᑕᐅᑦᓱᑎᒃ ᐊᓪᓚᓄᑦ 
ᐃᓕᓴᕆᐊᕐᑎᑕᐅᕙᑦᑐᕕᓂᕐᓄᑦ ᐊᖏᖃᑎᒌᒍᑎᒧᑦ ᑲᕙᒪᑐᖃᒃᑯᑦ 
ᐃᓛᓂᐅᖕᖏᑑᕐᕕᓕᕕᓃᑦ. ᔫᓂ 2008-ᒥ, ᑲᓇᑕᐅᑉ ᑲᕙᒪᑐᖃᖓ 
ᐃᓛᓂᐅᖕᖏᑑᕐᑐᕕᓂᖅ ᑌᒣᓚᕿᑎᑦᓯᓯᒪᓂᕐᒥᓄᑦ ᐃᓕᓭᓂᕐᒥ 
ᐊᐅᓪᓚᑎᑦᓯᓯᒪᕕᓐᓃᑎᑦᓯᓱᑎᒃ. ᐃᒣᓕᑦᓱᓂ “ᐃᓛᓂᐅᖕᖏᑑᕐᐳᒍᑦ,” 
ᑲᓇᑕᐅᑉ ᐊᖓᔪᕐᖄᖓ ᔅᑏᕙᓐ ᕼᐊᐸ ᑐᓴᕐᑕᐅᑎᔪᕕᓂᖅ ᑲᓇᐅᑉ 
ᑲᕙᒪᖓᑕ ᐸᑦᓯᑎᐅᒋᐊᖃᕐᓂᖓᓂᒃ ᓄᓇᖃᕐᖄᑐᕕᓃᑦ ᑲᒃᑲᓛᑦ 
ᐊᓇᕐᕋᒥᓂᑦ ᑎᒍᔭᐅᕙᓐᓂᒪᑕ, ᐃᓚᒥᓂᒃ ᕿᒣᑎᑕᐅᑦᓱᑎᒃ, ᐊᒻᒪᓗ 
ᐃᓗᒡᒍᓯᒥᓂᒃ. ᕼᐊᐸ ᐃᓕᓴᕆᐊᕐᑎᑕᐅᓯᒪᔪᑦ ᐃᓕᓴᕐᕕᕕᓂᖏᓐᓂᒃ ᑲᓇᑕᐅᑉ 
ᐱᕙᓪᓕᐊᓯᒪᓂᖓᓂ ᐊᓕᐊᓇᖕᖏᑑᓯᒪᓂᕃᑦᓱᓂ ᐊᒻᒪᓗ ᑐᓴᕐᑕᐅᑎᑦᓯᓱᓂ 
ᒪᓕᒐᕐᓂᒃ ᓴᐳᑦᔨᐅᑎᐅᓯᒪᔪᓂᒃ ᐊᒻᒪᓗ ᐅᖑᒪᑦᓯᐅᑎᐅᑦᓱᑎᒃ ᑌᒣᑕᐅᔪᓂᒃ 
ᓱᒃᑯᓚᕿᓐᓇᓂᕃᑦᓱᓂ ᐊᒻᒪᓗ ᑕᒻᒪᑐᕕᓂᐅᓂᕃᑦᓱᓂ.

ᐃᓛᓂᐅᖕᖏᑑᕐᓂᖅ ᖃᐅᔨᒍᑕᐅᔪᕕᓂᖅ ᐃᓘᓐᓀᓄᑦ ᑲᓇᑕᒥᐅᓄᑦ 
ᑕᒪᓐᓇ ᐊᑑᑎᓯᒪᓂᖅ ᓱᓕᖕᖏᑑᓂᕋᕐᑕᐅᖃᔭᕈᓐᓀᑎᓪᓗᒍ ᐅᕝᕙᓘᓐᓃᑦ 
ᑐᓵᖕᖏᓯᕐᑐᑕᐅᒋᐊᖃᕈᓐᓀᓱᓂ, ᑭᓯᐊᓂ ᑭᖕᖒᒪᓇᕐᓂᖃᕋᓗᐊᕐᓱᓂ 
ᐃᓚᒋᔭᐅᓚᖓᓕᕐᑎᓗᒍ ᓄᑖᒧᑦ ᐅᖄᖃᑦᑕᐅᑎᓂᕐᒧᑦ ᕿᓂᕐᑕᐅᓯᑎᓪᓗᒋᑦ 
ᐋᕐᕿᑕᐅᒍᑎᑦᓴᖏᑦ ᓄᓇᖃᕐᖄᑐᕕᓃᑦ ᑲᓇᑕᒥᐅᑉ. 

ᑕᐅᓴᓐᑏᑦ ᐊᓂᒍᐃᓯᒪᔪᑦ ᐊᕐᓱᕈᓐᓇᑐᒥᒃ ᑕᑯᓐᓇᑐᑦ ᑲᓇᑕᓕᒫᒥ, ᑲᕙᒪᒃᑯᑦ 
ᐃᓛᓂᐅᖕᖏᑑᕐᓂᖓᓂᒃ ᐃᕐᖃᐅᒪᔭᐅᕙᓚᖓᓕᕐᓱᓂ ᐊᑑᑎᓂᐅᓂᕃᓯᒪᔪᑦ, 
ᖃᓄᐃᓕᒍᑕᐅᔪᑦ ᐊᑦᔨᒌᖕᖏᑑᓯᒪᒐᓗᐊᕐᑎᓗᒋᑦ. ᓄᓇᖃᕐᖄᑐᕕᓃᑦ ᓯᕗᓕᕐᑎᖏᑦ 
ᑐᓴᕐᑐᑦ ᐃᓛᓂᐅᖕᖏᑑᕐᓂᒥᒃ ᓇᑎᖏᓐᓂ ᑲᓇᑕᐅᑉ ᑲᑎᒪᕕᕐᔪᐊᖓᓂ ᐊᑦᓰᔪᕕᓃᑦ 
“ᓈᒻᒪᓈᕐᑐᖅ ᖃᓄᐃᓕᒋᐊᕈᑎᒃ ᓯᕗᓂᕐᒨᕆᐊᕈᑎᐅᑦᓱᓂ…ᐋᓐᓂᓇᕐᑐᑦ ᐊᒻᒪᓗ 
ᐃᑮᑦ ᓄᐃᑕᖏᓐᓈᕋᓗᐊᕐᑎᓗᒋᑦ.” 

ᐊᒥᓱᑦ ᐅᑉᐱᕆᔭᓖᑦ ᓱᓕ ᐱᔭᑦᓭᑦ ᐊᒥᓱᑦ ᑲᒪᒋᔭᐅᒋᐊᙯᓐᓈᓂᖏᓐᓂᒃ. “ᐃᓗᐃᒃᑫᑦ 
ᐅᓂᒃᑳᑕᖏᑦ ᐃᓕᓴᕆᐊᕐᑎᓯᓂᐅᕙᑦᑐᕕᓃᑦ ᖃᓄᐃᓕᖕᙰᓯᒪᓂᖏᓐᓄᑦ 
ᐃᓄᖁᑎᑦᑎᓂᒃ ᓱᓕ ᑐᓴᕐᑕᐅᒋᐊᖃᕐᐳᑦ,” ᓚᓚᐅᕐᓯᒪᔪᖅ ᐊᓪᓓᑦ ᐊᖓᔪᕐᖄᖓ 
ᐃᐊᑦᕗᐊᑦ ᔮᓐ ᐊᓪᓓᑦ ᑲᑎᒪᓂᒻᒪᕆᖃᕐᑎᓗᒋ, ᐱᑐᑦᓯᒪᐅᑎᕕᖓ ᐃᓚᒌᕝᕕᖓ 
ᐳᔨᑎᔅ ᑲᓚᒻᐱᐊᒥ. 

ᑲᒪᒃᑭᓗᑦᑕᐅᓂᖅ ᐊᓐᓇᓂᑯᒃ ᓵᓕ ᑖᒻᓴᓐ ᑕᑯᓐᓇᑐᕕᓂᖅ ᐃᓛᓂᐅᖕᖏᑑᕐᓂᒥᒃ 
ᑲᕙᒪᒃᑯᑦ ᑲᑎᒪᕕᕐᔪᐊᖓᑕ ᓂᕈᑐᓂᖓᓂ ᐊᒻᒪᓗ ᐃᑉᐱᒍᓱᑦᑐᕕᓂᐅᓂᕋᕐᓱᓂ 
ᐊᕐᓱᕈᖕᖏᓂᕐᓴᐅᓯᓂᕐᒥᒃ ᑐᓵᒋᐊᒥᒃ ᑲᓇᑕᐅᑉ ᐊᖓᔪᕐᖄᖓᓂ 
ᑐᓴᕐᑕᐅᑎᑦᓯᔪᒥᒃ ᐱᐅᖕᖏᓚᕆᑦᑐᒥᒃ ᐳᐃᒍᕐᓴᐅᒍᓐᓀᓱᓂ. “ᐅᓪᓗᒥ ᐊᕐᓱᕈᓐᓂᕋ 
ᐃᑯᓪᓚᐅᒥᔪᖅ. ᐊᓕᐊᓇᕐᑐᒥᒃ ᐃᑉᐱᒍᓱᓕᕐᑐᖓ. ᐅᕙᓐᓄᑦ, ᑖᓐᓇ ᐅᓪᓗᖅ 
ᐳᐃᒍᕐᓴᐅᓚᖓᒍᓐᓀᑐᖅ.”

Truth and Reconciliation Commission ᓱᓕᔪᓄᑦ ᐊᒻᒪᓗ 
ᐋᕐᕿᒍᑎᑦᓴᓯᐅᕐᓂᓄᑦ ᑲᑎᒪᔩᑦ
ᐃᓚᒋᔭᐅᑦᓱᑎᒃ IRSSA, Truth and Reconciliation Commission of Canada 
(TRC) ᓄᐃᑕᐅᔪᕕᓃᑦ 2008-ᒥ ᐊᒻᒪᓗ ᐃᒣᑦᑐᓂᒃ ᑎᓕᔭᐅᒍᑎᖃᕐᓱᑎᒃ:

• ᑲᓇᑕᒥᐅᑦ ᑐᓴᕐᑎᓗᒋᑦ ᐊᑑᑎᓯᒪᓂᖏᓐᓂᒃ ᐊᓪᓓᑦ 
ᐃᓕᓴᕆᐊᕐᓯᒪᑎᑕᐅᕙᑦᑐᕕᓂᐅᓂᖏᓐᓂᒃ  ᐊᒻᒪᓗ 
ᖃᓄᐃᓕᖕᖓᑕᐅᓯᒪᓂᖏᓐᓂᒃ ᓄᓇᖃᕐᖄᑐᕕᓃᑦ ᕿᑐᕐᖓᖏᑦᑕ 
ᐃᓕᓴᕐᕕᓅᕐᖃᑕᐅᑦᓱᑎᒃ  ᐊᐅᓪᓚᑎᑕᐅᕙᑦᓱᑎᒃ ᑲᓇᑕᐅᑉ ᑲᕙᒪᖓᓄᑦ; 
ᐊᒻᒪᓗ

• ᑕᓯᐅᕐᓯᓯᒪᓗᒋᑦ ᐱᕙᓪᓕᐊᑕᐅᓂᖏᑦ ᐋᕐᕿᖃᑎᒌᓐᓂᖏᑦ ᐅᑯᐊ ᐃᒻᒧᐊᓂ 
ᐊᒻᒪᓗ ᐃᓗᖏᓐᓂ ᓄᓇᖃᕐᖄᑐᕕᓃᑦ ᐃᓚᒌᑦ, ᓄᓇᓖᑦ, ᑐᑦᓯᐊᕖᑦ, 
ᑲᕙᒪᒃᑯᑦ ᐊᒻᒪᓗ ᑲᓇᑕᒥᐅᑦ.

ᑎᓕᔭᐅᓯᒪᑦᓱᑎᒃ ᑲᑎᒪᔩᑦ ᐱᓇᓱᐊᕋᑦᓴᑖᕐᑕᐅᓂᕐᖁᑦ ᕿᒥᕐᕈᓚᖓᑎᓪᓗᒋᑦ 
ᓇᓗᓀᕐᑕᐅᓯᒪᐅᑎᖏᓐᓂᒃ ᐃᖏᕐᕋᑎᑦᓯᕙᑦᑐᕕᓃᑦ ᐊᒻᒪᓗ 
ᑮᓇᐅᔭᖃᕐᑎᓯᕙᑦᑐᕕᓃᑦ ᐃᓕᓴᕐᕕᓂᒃ, ᐅᖄᑎᑦᓯᓗᑎᒃ ᐊᖓᔪᕐᖄᕆᔭᐅᓯᒪᔪᓂᒃ 
ᐱᓇᓱᕝᕕᓂᒃ ᐃᖏᕐᕋᑎᑦᓯᓯᒪᔪᓂᒃ ᐃᓕᓴᕐᕕᓂᒃ, ᐊᒻᒪᓗ ᐊᑑᑎᓯᒪᔭᖏᓐᓂᒃ 
ᑐᓴᕐᑕᐅᑎᓯᒪᑦᓱᒋᑦ ᐊᓐᓇᓂᑯᐃᑦ, ᐃᓚᖏᑦᑕᓗ, ᓄᓇᓕᖏᑦᑕᓗ ᐊᒻᒪᓗ 
ᑭᓇᓕᒫᒃᑯᑦ ᓇᒻᒥᓂᖅ ᐊᑦᑐᑕᐅᓯᒪᔪᑦ ᐃᓕᓴᕆᐊᕐᑎᓯᓂᐅᖃᑦᑕᓯᒪᔪᓄᑦ ᐊᒻᒪᓗ 
ᑕᒪᒃᑯᓄᖓ ᑭᖑᓂᖓᒍᑦ ᖃᓄᐃᓕᖕᖓᑕᐅᓯᒪᒍᑎᒥᓂᒃ.

ᐃᓕᓴᕐᕕᖓᓂᒃ

• Jack, Agnes. Behind Closed Doors: Stories from the Kamloops 
Indian Residential School. Penticton, BC: Theytus Books, 2006. 
ᐅᒃᑯᐊᓯᒪᔪᑦ ᐅᖓᑖᓂ: ᐅᓂᒃᑳᖏᑦ ᑲᒻᓘᑉᔅᒥ ᐊᓪᓓᑦ ᐊᐅᓪᓚᑎᑕᐅᓯᒪᑦᓱᑎᒃ 
ᐃᓕᓴᕐᕕᖓᓃᑦᓯᒪᔪᑦ

• Joe, Rita with Lynn Henry. Song of Rita Joe: Autobiography 
of a Mi’kmaq Poet. Charlottetown, PE: Ragweed Press, 1996. 
ᐃᖕᖏᕈᓯᖓ ᐅᔩᑕ ᔫᑉ: ᒥᒃᒫᒃ ᐃᓅᓯᕐᒥᓄᑦ ᐅᓂᒃᑳᖓ

• Johnston, Basil H. Indian School Days. Toronto, ON: Key Porter 
Books, 1988. ᐊᓪᓓᑦ ᐅᓪᓗᑯᑦ ᐃᓕᓴᕐᕕᖏᑦ

• Kennedy, Dan. Recollections of an Assiniboine Chief. Toronto, 
ON: McClelland & Stewart, 1972. ᐃᕐᖃᐅᒪᔭᖏᑦ ᐊᓯᓂᐳᐃᓐ 
ᐊᖓᔪᕐᖄᖓᑕ

• Knockwood, Isabelle. Out of the Depths: The Experi-
ences of Mi’kmaw Children at the Indian Residential School 
at Shubenacadie, N.S. Hubbards, NS: Roseway Publishing, 
1994. ᐊᑑᑎᓯᒪᔭᖏᑦ ᒥᒃᒫ ᑲᒃᑲᓛᑦ ᐊᓪᓓᑦ ᐊᐅᓪᓚᑎᑕᐅᓯᒪᑦᓱᑎᒃ 
ᐃᓕᓴᕐᕕᖏᓐᓂ ᓱᐱᓇᑲᑎ, ᓅᕕᔅ ᑰᓴᒥ

• Lawrence, Mary. My People, Myself. Halfmoon Bay, BC: Caitlin 
Press, 1996.  ᐃᓄᖁᑎᒃᑲ, ᐅᕙᖓ

• ᓂᕆᐅᑦᓯᐊᓂᕐᒥᒃ ᐃᕐᖃᐅᒪᓂᕐᒧᑦ ᑐᖕᖓᕕᒃ, legacyofhope.ca 

• Moran, Bridget. Stoney Creek Woman: The Story of Mary John. 
Vancouver, BC: Arsenal Pulp Press, 1997. ᔅᑑᓂ ᑯᔩᒃᒥᐅᖅ ᐊᕐᓇᖅ: 
ᒥᐊᔨ ᔮᓐ ᐅᓂᒃᑳᖓ

• Truth and Reconciliation Commission, trc.ca

• ᑲᒃᑲᓛᑦ ᓇᓃᑦᑐᐃᑦ?, wherearethechildren.ca 

• Willis, Jane. Geniesh: An Indian Girlhood. Toronto, ON: New 
Press, 1973. ᐊᓪᓚᐅᑉ ᐸᓂᐅᓂᖓ.

ᑕᒪᒃᑯᓄᖓᐅᓕᖓᔪᑦ ᐊᐅᓚᔫᑦ
• ᑲᒃᑲᓛᒍᓯᒪᔪᒍᑦ (ᐃᓕᓭᔨᐅᑉ ᒪᓕᒐᖏᑦ ᑕᑯᒐᓱᐊᒐᖏᑦ ᐅᕙᓂ 

ᑕᑯᔭᐅᒍᓐᓇᑐᑦ nfb.ca/guides) 

• ᒪᒥᓴᕐᓂᖅ ᓚᒃ ᓭᓐ ᐋᓐᒥ

• ᐃᓕᓴᕆᐊᓯᔪᖅ

ᐃᓕᑕᕆᔭᐅᓂᖏᑦ ᓈᒻᒪᑐᑎᒎᕐᓱᑎᒃ ᐊᑑᑎᓯᒪᔪᑦ
ᐆᑦᑐᕋᐅᑎᑎᒍᑦ ᑭᕝᕙᑲᑦᑕᐅᑎᑎᒍᑦ ᐆᑦᑐᕋᕐᑕᐅᒍᑎᒃ, ᓈᒻᒪᖏᑦᑐᓕᕕᐅᓯᒪᔪᑦ 
ᐃᓕᓴᕆᐊᕐᑎᑕᐅᓯᒪᕕᓐᓂ ᐅᖁᒣᓐᓂᓴᒻᒪᕆᐅᒐᔭᕐᑐᑦ ᐱᓂᕐᓗᕕᐅᓯᒪᓂᕐᒥᓄᑦ, 
ᑭᓯᐊᓂ ᓇᑯᕆᔭᐅᓂᖏᑦ ᐊᒻᒪᓗ ᐊᓕᐊᒋᔭᐅᓂᖏᑦ ᓈᒻᒪᑐᓂᒃ ᐅᓂᒃᑲᐅᓯᑦᓴᓖᑦ 
ᐃᓕᓵᑦ ᐃᓚᐅᑎᓐᓇᒋᑦ ᐃᓗᐃᒃᑫᑦ ᐊᑑᑎᔭᐅᔪᕕᓃᑦ ᓄᐃᔪᐃᓐᓇᐅᒐᔭᖕᖏᑐᑦ. 

ᒪᒥᓴᕐᓃᑦ ᐊᑑᑎᔭᐅᓂᖏᑦ
ᐱᕙᓪᓕᐊᓚᕆᑦᓯᒪᓕᕐᑐᑦ ᒪᒥᓴᕐᓃᑦ ᐃᖏᕐᕋᑎᑕᐅᓂᖏᑦ. ᑕᒪᓐᓇ ᐱᒋᐊᕐᓯᒪᔪᖅ 
ᑌᒣᑎᑦᓯᑎᓪᓗᒋᑦ ᐱᓇᓱᐊᒻᒪᕆᐅᑎᖃᕐᓂᖏᑦ, ᑲᒪᒋᔭᖃᑦᓯᐊᕋᓱᐊᕐᓂᖏᑦ, 
ᐊᒻᒪᓗ ᐃᒻᒥᓂᒃ ᐁᑦᑑᑎᖃᓪᓚᕆᑦᓯᒪᓂᖏᑦ ᑕᐅᓴᓐᑏᑦ ᐃᓕᒃᑰᑎᕐᑐᑦ ᐊᒥᓱᐃᓂ 
100-ᓂ ᓄᓇᓕᓐᓂ. ᐅᓪᓗᒥ, ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᕕᓂᖏᑦ ᐃᓘᓐᓇᑎᒃ 
ᐅᒃᑯᐊᓯᒪᓕᕐᑐᑦ ᐊᒻᒪᓗ ᐱᓇᓱᐊᕋᑦᓴᖃᒻᒪᕆᓕᕐᓱᓂ ᕿᑐᕐᖓᕇᓕᒫᖏᑎᒍᑦ 
ᓄᓇᖃᕐᖄᑐᕕᓃᑦ ᓱᒃᑯᑕᐅᓯᒪᓂᖏᑦ ᐋᕐᕿᒐᓱᐊᕐᓗᒋᑦ. ᐊᒥᓱᑦ ᑐᑦᓯᐊᕖᑦ 
ᐊᒻᒪᓗ ᐃᓕᓴᕐᕖᑦ ᐱᑦᓯᐊᕋᓱᐊᕐᓂᓴᐅᓕᕐᑐᑦ ᐱᓇᓱᐊᖃᑎᖃᕐᐸᓕᕐᓱᑎᒃ 
ᓄᓇᖃᕐᖄᑐᕕᓂᕐᓂᒃ ᑕᒪᑐᒧᖓ. ᐊᒥᓱᓂ ᐊᕐᕌᒍᓂ ᒪᒥᓴᕐᓂᖅ 
ᐱᔭᕇᓚᖓᖕᖏᑲᓗᐊᕐᑎᓗᒍ, ᐱᒻᒪᕆᐅᕗᖅ ᑲᓇᑕᒥᐅᓕᒫᑦ ᑐᓴᐅᒪᒋᐊᖃᕐᓂᖏᑦ 
ᓱᔪᖃᕐᓯᒪᒻᒪᖔᑦ ᐊᒻᒪᓗ ᑌᒣᑦᑐᕕᓃᑦ ᑌᒫᑦᓭᓇᕐᑎᑕᐅᑦᑌᓕᒻᒪᕆᒋᐊᖃᓕᕐᓱᑎᒃ. 

ᐃᑉᐱᒍᓱᓐᓂᐅᑉ ᐱᒻᒪᕆᐅᓂᖓ
ᐃᑉᐱᒍᓱᑦᑎᓯᒋᐊᕐᓂᓄᑦ ᖃᓄᐃᓕᖕᙰᓯᒪᑯᑖᕐᓂᖏᓐᓂᒃ ᐃᓕᓴᕆᐊᕐᑎᑕᐅᓯᒪᔪᑦ 
ᐃᓕᓴᕐᕕᖏᓐᓄᑦ ᐊᒻᒪᓗ ᐱᓇᓱᐊᕈᑎᒋᓗᒋᑦ ᐃᓘᓐᓇᑎᒃ ᑲᓇᑕᒥᐅᑦ 
ᑕᒪᑐᒥᖓ ᐊᑑᑎᓯᒪᔪᒥᒃ ᑐᓴᐅᒪᑎᓗᒋᑦ, ᐃᓂᒋᒍᓐᓇᑕᖏᑦ ᒪᒥᓴᕐᓗᑎᒃ ᐊᒻᒪᓗ 
ᐋᕐᕿᒍᑎᑦᓴᑕᕐᑕᐅᓗᑎᒃ ᓄᓇᖃᕐᖄᑐᕕᓃᑦ ᐊᒻᒪᓗ ᓄᓇᖃᕐᖄᑐᕕᓂᐅᖕᖏᑐᑦ 
ᐃᓕᒪᓕᕐᑐᑦ.

2000-ᒥ, ᓄᓇᖃᕐᖄᑐᕕᓃᑦ ᒪᒥᓴᕐᓂᒧᑦ ᑐᖕᖓᕕᖓ ᓄᐃᑦᓯᔪᕕᓂᖅ 
ᓂᕆᐅᑦᓯᐊᓂᕐᒥᒃ ᐃᕐᖃᐅᒪᓂᕐᒧᑦ ᑐᖕᖓᕕᒻᒥᒃ, ᑲᓇᑕᓕᒫᒥ ᐃᓕᐅᕐᙯᕕᒻᒥᒃ 
ᑎᓕᔭᐅᓯᒪᑦᓱᓂ ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᐃᑉᐱᒍᓱᓕᕐᑎᓯᒋᐊᕐᓂᒥᒃ 
ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᒋᓯᒪᔭᖏᓐᓂᒃ ᐊᒻᒪᓗ ᑲᔪᓯᔪᒥᒃ 
ᓴᐳᑦᔭᐅᓂᖃᕐᑎᑕᐅᓗᑎᒃ ᒪᒥᓴᕐᓂᖏᑎᒍᑦ ᐊᓐᓇᓂᑯᐃᑦ. 

ᐊᑐᐊᕆᐊᓪᓚᕋᑦᓭᑦ ᐊᒻᒪᓗ ᑐᑭᓯᒋᐊᕐᕕᓭᑦ
• ᓄᓇᖃᕐᖄᑐᕕᓃᑦ ᒪᒥᓴᓂᕐᒧᑦ ᑐᖕᖓᕕᖓ, ahf.ca

• ᐊᓪᓓᑦ ᑲᑎᒪᔨᕐᔪᐊᖏᑦ, afn.ca

• Dyck, Noel. Differing Visions: Administering Indian Residential 
Schooling in Prince Albert, 1867–1967. Hubbards: Fernwood 
Publishing, 1997. ᐊᑦᔨᒌᖕᖏᑐᑦ ᑕᑯᓐᓇᓃᑦ: ᐊᐅᓚᑦᓯᓂᖅ ᐊᓪᓓᑦ 
ᐊᐅᓪᓚᑎᑕᐅᑦᓱᑎᒃ ᐃᓕᓴᕐᑕᐅᓂᖏᓐᓂᒃ ᐳᔨᓐᔅ ᐋᓪᐳᒻᒥ

• Furniss, Elizabeth. Victims of Benevolence: The Dark Leg-
acy of the Williams Lake Residential School. Vancouver, BC: 
Arsenal Pulp Press, 1995. ᐱᓂᕐᓗᕕᐅᓯᒪᔪᑦ ᑲᒪᑦᓯᐊᑐᓄᑦ: ᑖᕐᑐᒥ 
ᐱᐅᓯᖃᕐᓯᒪᓂᖓ Williams Lake ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᖓᓂ.

• Glavin, Terry and former students of St. Mary’s. Amongst 
God’s Own: The Enduring Legacy of St. Mary’s Mission. Mis-
sion, BC: Longhouse Publishing, 2002. ᑯᑎᐅᑉ ᐱᖏᑦᑕ ᐃᒻᒧᐊᓂ: 
ᐳᐃᒍᕐᓴᐅᖏᑦᑐᖅ ᐊᑑᑎᓯᒪᔪᖅ ᓭᓐᑦ ᒥᐊᔨᐅᑉ ᑐᑦᓯᐊᕕᖓᓂ

• Graham, Elizabeth. The Mush Hole: Life at Two Indian Residential 
Schools. Waterloo, ON: Heffle Publishing, 1997. ᐊᕿᓗᕿᒃ ᑭᓪᓚᖅ: 
ᐃᓅᓯᖅ ᒪᕐᕈᐃᓂ ᐊᓪᓓᑦ ᐊᐅᓪᓚᑎᑕᐅᓯᒪᔪᑦ ᐃᓕᓴᕐᕕᖏᓐᓂ

• Grant, Agnes. Finding My Talk: How Fourteen Canadian Native 
Women Reclaimed Their Lives after Residential School. Mark-
ham, ON: Fifth House Books, 2004. ᓇᓂᔨᓂᖅ ᐅᖄᓚᖓᔭᕐᓃᕙᖓ: 
14 ᑲᓇᑕᒥᐅᑦ ᓄᓇᖃᕐᖄᑐᕕᓃᑦ ᐊᕐᓀᑦ ᐃᓅᓯᕐᒥᓂᒃ ᑎᒍᓯᒋᐊᓪᓚᑐᑦ 
ᐊᐅᓪᓚᑎᑕᐅᔪᑦ ᐃᓕᓴᕐᕕᖏᑎᒎᕐᓯᒪᑦᓱᑎᒃ

• Haig-Brown. Resistance and Renewal: Surviving the Indian 
Residential School. Vancouver, BC: Arsenal Pulp Press, 1988. 

http://www.legacyofhope.ca
http://www.trc.ca
http://www.wherearethechildren.ca
http://nfb.ca/guides
http://www.ahf.ca
http://www.afn.ca

ᐃᓕᓭᒍᑎᓄᑦ ᐱᑐᑦᓯᒪᐅᑏᑦ ᐊᒻᒪᓗ ᑲᑎᒪᓂᐊᕈᓯᕐᒧᑦ ᓄᐃᑕᐅᔪᑦ
• ᑕᑯᒥᓇᕐᑐᓕᕆᓂᖅ ᐊᒻᒪᓗ ᐱᓪᓗᑯᒋᐊᓕᓕᕆᓂᖅ

• ᐅᖃᐅᓯᑎᒍᑦ ᑐᓴᕈᒥᓇᕐᑐᓕᐅᕐᓃᑦ 

• ᑐᓴᕈᑎᓕᕆᐅᑏᑦ ᐅᖃᐅᓯᖏᑦ/ᑕᑯᓐᓇᕋᑦᓴᓕᐅᕐᓃᑦ ᐅᖃᐅᓯᖏᑦ

• ᐃᓅᖃᑎᒌᑦ ᐱᓇᓱᐊᖃᑎᒌᓐᓂᖏᑦ/ᑭᓇᓕᒫᒃᑯᑦ ᓯᓚᕐᔪᐊᒥ 
ᐱᔪᓐᓇᐅᑎᖏᑦ

• ᐊᕙᑎᒧᑦ/ᐃᓅᖃᑎᒌᓐᓂᒥ ᐱᓀᓗᑌᑦ

• ᐱᓇᓱᒐᓪᓚᕆᓐᓂᒃ ᖃᐅᔨᓴᕐᓃᑦ

• ᐃᓗᒡᒍᓯᕐᒧᐊᖓᔪᓂᒃ ᖃᐅᔨᓴᕐᓃᑦ

• ᐃᓗᓯᕐᓱᓂᖅ ᐊᒻᒪᓗ ᖃᓄᐃᖕᖏᓂᖅ

• ᓇᒻᒥᓂᕆᔭᕐᓂᒃ ᐱᕙᓪᓕᐊᑎᑦᓯᓂᖅ

• ᐊᐅᓚᔫᓕᐅᕐᓂᓂᒃ ᖃᐅᔨᓴᕐᓂᖅ

ᐃᓕᑦᓯᔭᐅᓚᕿᔪᑦ
• ᐃᓕᓭᒍᑎᒋᓗᒋᑦ NFB ᐊᒻᒪᓗ ᐊᐅᓚᔫᓕᐊᕆᓯᒪᔭᖏᑦ ᑖᒃᑯᐊ

• ᑐᑭᓯᓗᒋᑦ ᖃᓄᐃᓕᖓᐅᑎᓂᖏᑦ ᑐᓴᐅᒪᑎᑦᓯᒋᐊᕈᑏᑦ ᐊᒻᒪᓗ 
ᖃᕆᑕᐅᔭᑎᒍᑦ ᐅᓂᒃᑳᓕᐅᕐᓃᑦ 

• ᖃᐅᔨᓴᕐᓗᒋᑦ ᑐᓴᕈᑎᓕᕆᓂᕐᓂ/ᑕᑯᓐᓇᕋᑦᓴᓕᕆᓂᕐᓂ ᐅᖃᐅᓰᑦ ᐊᒻᒪᓗ 
ᑕᑯᔭᑦᓴᓕᐅᕐᓂᒥ  ᑐᓴᕋᑦᓴᓕᐅᕐᓂᒥ ᑲᒪᒋᔭᐅᑦᓯᐊᕆᐊᓖᑦ

• ᐅᓂᒃᑳᑐᐊᕐᓂᖅ ᐊᑦᔨᖑᐊᑎᒍᑦ ᐊᒻᒪᓗ ᐅᖃᐅᓯᕐᑎᒍᑦ ᐊᒻᒪᓗ 
ᐊᑑᑎᑎᑦᓯᓂᖅ ᑕᑯᓐᓇᕋᑦᓴᓂᒃ ᐃᓂᕐᓯᒋᐅᕐᓴᐅᑎᓂᒃ 

• ᐊᓯᐊᒎᕐᑐᑦ ᑐᑭᖏᑦ ᑕᑯᑎᑦᓯᓃᑦ ᐃᑉᐱᒍᓱᓐᓂᓂᒃ ᐊᒻᒪᓗ 
ᓄᐃᑦᓯᐸᓪᓕᐊᓂᖅ ᑐᓴᕐᑎᓯᐅᑎᓂᒃ 

• ᐱᓇᓱᐊᖃᑎᒌᓐᓂᖅ ᐊᒻᒪᓗ ᐃᑲᔪᖃᑎᒌᓐᓂᖅ ᓄᐃᑦᓯᓂᕐᓄᑦ ᐱᓇᓱᒐᕐᒥ

ᖃᕆᑕᐅᔭᑎᒍᑦ ᐅᓂᒃᑳᓕᐅᕐᓂᒥᒃ ᑐᓴᕐᑕᐅᑎᑦᓯᓕᑌᓐᓇᓂᖅ  
(10 ᒥᓂᑦᔅ)
ᐃᓘᓐᓇᓯ ᖃᐅᔨᒪᕕᓯ ᖃᕆᑕᐅᔭᑎᒍᑦ ᐅᓂᒃᑳᓕᐅᕐᓂᖅ ᓱᓇᐅᒻᒪᖔᑦ? ᑭᓇ 
ᖃᕆᑕᐅᔭᑎᒎᓚᔪᖅ ᖃᓄᖅ ᑐᑭᖃᕐᒪᖔᑦ ᐅᕙᓐᓂᒃ ᑐᓴᕐᑎᓯᒍᓐᓇᐸ?

ᐃᓕᓵᑦ ᐅᖄᖃᑎᒌᑦᑎᓗᒋᑦ ᑕᑲᒃᑯᓂᖓ ᐃᓱᒪᑖᕈᑕᐅᒍᓐᓇᑐᓂᒃ ᓄᐃᑕᐅᓂᖏᑦ:

• ᓱᓇᑐᐃᓐᓇᖅ ᖃᕆᑕᐅᔭᑎᒎᕐᑐᖅ ᓱᓕ ᑎᒍᒐᑦᓴᔭᐅᕗᖅ, ᑭᓯᐊᓂ 
ᐊᒡᒐᑎᓐᓄᑦ ᑎᒍᒐᑦᓴᒥᒃ ᑎᒍᒥᐊᕐᖃᔭᖕᖏᑐᒍᑦ ᑌᒫᑦᓭᓇᖅ ᐊᓪᓚᐅᑎᒥᒃ 
ᑎᒍᒥᐊᓲᒍᒐᑦᑕ ᑎᒍᒥᐊᕐᓗᒍ. ᓱᓕ ᐱᖁᑎᐅᕗᖅ ᐊᕕᑦᓯᒪᒍᓐᓇᑕᕗᑦ 
ᐊᕐᖁᑎᒋᓗᒋᑦ ᐱᓪᓗᑯᒋᐊᓕᑎᒍᑦ ᐋᕐᕿᓱᕐᓯᒪᒍᑏᑦ, ᐆᑦᑑᑎᒋᓗᒋᑦ 
ᖃᕆᑕᐅᔭᒨᕐᑐᑦ ᐊᑦᔨᓕᐅᕈᑏᑦ (ᐃᓗᒥᑦᑐᑦ ᖃᕆᑕᐅᔭᒃᑰᓯᒪᔪᒥᒃ 
ᐊᑦᔨᖑᐊᒥᒃ), ᑭᓯᐊᓂ ᐊᕕᑦᑕᐅᓯᒪᒍᓐᓇᑐᑦ ᐊᒻᒪᓗ ᐊᑐᕐᑕᐅᓗᑎᒃ 
ᐊᑦᔨᒌᖕᖏᑐᑎᒍᑦ. 

• ᑌᒣᒻᒪᑦ, ᓱᓇᑐᐃᓐᓇᖅ ᖃᕆᑕᐅᔭᑎᒎᕈᓂ, ᑐᑭᖃᕐᐳᖅ 
ᐊᕕᑦᓯᒪᒍᑎᒋᒍᓐᓇᕋᕕᐅᒃ ᐃᓄᓐᓂᒃ ᐊᒥᓱᓂᒃ ᐊᑐᕐᓗᒍ ᖃᕆᑕᐅᔭᖅ, 
ᐊᒻᒪᓗ ᐱᑕᖃᕐᓇᒃ «ᐊᑦᑐᕈᓐᓇᓚᕆᓪᓗᒍ ᑎᒍᒥᐊᕋᑦᓴᒥᒃ» ᐊᒡᒐᓅᕕᑦ 
ᑎᒍᒥᐊᓪᓚᕆᓪᓗᒍ. 

ᐃᓚᒋᐊᕈᑎᒃ 2 : ᐅᓂᒃᑲᐅᓰᑦ ᖃᕆᑕᐅᔭᑎᒍᑦ 
ᐅᓂᒃᑳᓂᕐᓄᑦ ᑲᑎᒪᓂᐊᕈᓯᖅ
ᓈᒻᒪᑐᑦ ᐅᑭᐅᓕᓐᓄᑦ ᐃᒣᓪᓗᐊᑐᓂᒃ: 10+ 
ᑕᑭᓂᖏᑦ: 4.5 ᐃᑲᐅᕐᓃᑦ (ᐃᓚᐅᑎᓪᓗᒍ 1 ᐃᑲᐅᕐᓂᖅ ᐅᓪᓗᒍᒥᑕᕐᕕᒃ) 
ᐃᓚᐅᒍᓐᓇᑐᑦ ᐅᓄᕐᓂᖏᑦ ᑲᑎᒪᓂᐊᕈᓯᕐᒥ ᐊᑕᐅᓯᕐᒥ: ᐅᓄᕐᓂᐹᑦ 30 ᐃᓕᓵᑦ

ᐃᓕᒪᑦᓱᓂ ᓱᖏᐅᓐᓂᖃᕐᓂᓄᑦ ᑐᓴᕋᑦᓴᑎᒍᑦ ᑕᑯᓐᓇᕋᑦᓴᑎᒍᑦ ᐅᖄᔭᐅᓲᓂᒃ, 
ᑖᒃᑯᐊ ᕿᑦᑌᓇᕐᑐᑦ ᐃᓕᓵᑦ ᑲᑎᒪᓂᐊᕈᓯᖏᑦ ᓈᒻᒪᓯᐊᕐᑐᑦ ᐃᓚᒋᔭᐅᓗᑎᒃ 
ᓇᓂᑐᐃᓐᓇᖅ ᐅᓂᒃᑲᐅᓯᕗᑦ ᐃᓕᓴᕐᕕᐅᕕᖓᓂ ᐊᐅᓚᔫᕐᑎᓯᒍᑎᓄᑦ ᐊᒻᒪᓗ 
ᐅᖄᖃᑎᖃᕐᓂᓄᑦ ᐃᓕᓵᓂᒃ ᐅᑭᐅᓕᓐᓂᒃ 10-ᓂᒃ ᐅᖓᑖᓄᓗ. ᐃᓕᓵᑎᑦ 
ᑕᑯᓐᓇᑎᓗᒋᑦ ᐊᐅᓚᔫᓂᒃ, ᐅᖓᑖᓅᕈᓐᓇᑐᑦ ᓄᐃᑎᕐᑕᐅᒋᐊᓪᓚᓂᖏᑦᑕ 
ᑕᑯᓐᓇᕋᑦᓭᑦ ᑐᓵᒐᑦᓭᓗ ᑖᒃᑯᓇᓂ, ᐊᒻᒪᓗ ᐃᖏᕐᕋᓯᑎᑦᓯᒍᓐᓇᓯᓗᑎᒃ 
ᐃᓕᑦᓯᓯᒪᓕᕐᑕᒥᓂᒃ ᐊᑐᕐᓗᒋᑦ ᓯᓚᕐᔪᐊᒥ ᑐᓴᕋᑦᓭᑦ ᑕᑯᓐᓇᕋᑦᓭᑦ 
ᐃᓂᕐᑕᐅᓂᖏᓐᓄᑦ ᐱᒃᑭᓂᐅᒍᑏᑦ ᓯᓚᕐᔪᐊᓚᕆᒻᒥ. ᑲᑎᒪᓂᐊᕈᓯᖅ 
ᐊᑐᕐᕕᐅᓲᑦᓴᔭᖅ ᖃᕆᑕᐅᔭᑎᒍᑦ ᐅᓂᒃᑳᑐᐊᕐᓂᒥ, ᐊᒥᓱᐃᑦ ᐊᑐᕐᓱᒋᑦ ᐃᓂᕐᓯᒍᑏᑦ 
ᐱᓇᓱᒐᖅ ᐊᑦᔨᓕᐅᕐᓯᒪᔪᑎᒍᑦ, ᐊᓪᓚᓯᒪᔪᑎᒍᑦ, ᐅᖄᔪᒥᒃ ᓈᓚᓐᓂᑎᒍᑦ ᐊᒻᒪᓗ 
ᓂᐱᖏᑎᒍᑦ. (ᑐᑭᓯᒋᐊᓪᓚᕋᑦᓭᑦ ᑕᑯᔭᐅᒍᓐᓇᑐᑦ ᑖᒃᑯᓂᖓ ᐊᑐᕋᑦᓴᓂᒃ, 
ᐃᓚᖃᕐᑎᓗᒋᑦ ᐊᒥᓱᐃᓂᒃ ᐆᑦᑐᕋᐅᑎᓂᒃ ᐅᕙᓂ storycenter.org). 

ᐃᓕᓵᑦ ᑲᔪᖏᕐᑐᓗᒋᑦ ᐃᒻᒥᓂᕿᓗᑎᒃ ᐱᓇᓱᐊᕐᑎᓗᒋᑦ ᐅᕝᕙᓘᓐᓃᑦ 
ᐃᓚᒌᑦᑎᓗᑎᒃ ᓄᐃᑦᓯᓚᖓᓗᑎᒃ ᐊᐅᓚᔫᓂᒃ ᓇᓪᓕᑳᕐᑕᒥᓂᒃ ᐃᓗᓕᖏᑦ 
ᑐᑭᓕᕇᑦᑎᓗᒋᑦ, ᑐᓴᕐᑎᓯᕐᖄᕈᑎᖏᑦ, ᕿᑎᖏᑦ, ᐊᒻᒪᓗ ᐃᓱᖏᑦ. ᑖᑦᓱᒧᖓ 
ᐃᓚᒋᔭᐅᑎᓪᓗᒋᑦ, ᑖᓐᓇ ᐃᓕᓭᓂᖅ ᑕᑯᑎᑦᓯᒋᐊᕐᓂᖅ ᐊᑐᓲᒍᓂᑦᑎᓂᒃ 
ᑕᑯᓐᓇᕋᑦᓴᓕᐊᕆᓯᒪᔪᓂᒃ ᑐᓴᕋᑦᓴᓕᐊᕆᓯᒪᔪᓂᒃ ᑐᑭᓯᒋᐊᑦᓯᐊᕈᑎᒋᑦᓱᒋᑦ 
ᓄᐃᑦᓯᒍᓐᓇᓂᕐᑎᓂᒃ ᐊᒻᒪᓗ ᑕᑯᒐᑦᓴᖑᕐᑎᓯᒍᓐᓇᓂᑦᑎᓂᒃ ᖃᕆᑕᐅᔭᑎᒍᑦ 
ᐅᓂᒃᑳᓂᒃ ᐃᒻᒥᓂᕿᑦᓯᐊᕈᑎᒋᓗᒋᑦ, ᐊᑐᕐᓗᒋᑦ ᑌᒣᑦᑐᓕᐅᕈᑏᑦ ᐊᒻᒪᓗ 
ᐊᑐᐃᓐᓀᑦ ᓴᓇᕐᕈᑏᑦ. ᐃᓕᓵᑦ ᑲᔪᖏᕐᑐᓗᒋᑦ ᓀᑦᑐᓂᒃ ᐅᓂᒃᑳᓂᒃ 
ᓄᐃᑦᓯᖁᓗᒋᑦ ᐃᓕᖓᓗᑎᒃ ᐱᓀᓗᑕᐅᑎᓪᓗᒋᑦ ᐅᖃᐅᓯᕆᔭᐅᖃᑦᑕᑐᓂᒃ 
ᓇᓪᓕᑐᐃᓐᓇᖏᓐᓂᒃ ᐅᓂᒃᑲᐅᓯᕗᑦ ᐊᐅᓚᔫᓂ ᐊᒻᒪᓗ ᐅᖄᖃᑎᒌᓐᓂᓂ. 
ᑖᓐᓇ ᐃᓕᓭᓂᖅ ᐃᓱᓕᒍᑎᓕᒃ ᑕᑯᓐᓇᑎᑦᓯᓂᖏᓐᓂᒃ/ᐊᐅᓚᔫᕐᑎᓯᓂᖏᓐᓂᒃ 
ᐃᓕᓵᑦ ᖃᕆᑕᐅᔭᑎᒍᑦ ᐅᓂᒃᑳᖏᓐᓂᒃ, ᑭᖑᓂᖓᓂ ᐃᓕᓴᖃᑎᒌᓄᑦ 
ᐅᖃᐅᓯᕆᔭᐅᓚᖓᑎᓪᓗᒋᑦ.

ᑲᑎᒪᓂᐊᕈᓯᐅᑉ ᑕᑭᓂᖓ
• ᑐᓴᕐᑎᓯᕐᖄᕈᑏᑦ ᖃᕆᑕᐅᔭᑎᒍᑦ ᐅᓂᒃᑳᓕᐅᕐᓂᒥ 10 ᒥᓂᑦᔅ

• ᐊᐅᓚᔫᕐᑎᓯᓂᖅ / ᐅᖃᐅᓯᖃᕐᓂᖅ 20 ᒥᓂᑦᔅ

• iMovie ᐃᓕᓭᒍᑎᒃ 15 ᒥᓂᑦᔅ

• ᐊᑦᔨᓕᐅᕆᓂᖅ ᐅᓂᒃᑳᕋᑦᓴᓯᐅᕐᓂᓗ 30 ᒥᓂᑦᔅ

• ᐅᓪᓗᒍᒥᑕᕐᓇᖅ  60 ᒥᓂᑦᔅ

• ᐃᓂᕐᓯᓂᖅ ᐊᒻᒪᓗ ᐃᓂᕐᓯᒪᔪᓂᒃ ᕿᒥᕐᕈᓂᖅ 115 ᒥᓂᑦᔅ

• ᑕᑯᑦᓴᐅᑎᑦᓯᓂᖅ ᐊᒻᒪᓗ ᐅᖃᐅᓯᖃᕐᓂᖅ 20 ᒥᓂᑦᔅ

ᑲᑎᒪᓂᐊᕈᓯᕐᒥ ᐱᐅᒃᑯᑎᐅᒋᐊᓖᑦ
• 10 ᖃᕆᔭᐅᔦᑦ, PC ᐅᕝᕙᓘᓐᓃᑦ Mac

• 5 ᖃᓂᖕᖒᑏᑦ

• 5 ᐃᑯᒪᐅᑎᐊᕈᕐᓅᑐᑦ ᐊᑦᔨᓕᐅᕈᑏᑦ 

• ᐊᐅᓚᔫᓕᐊᕕᓂᕐᓂᒃ ᑕᑯᓐᓇᑎᑦᓯᕕᒃ ᐊᒻᒪᓗ ᐅᖄᔭᐅᓂᖏᑦᑕ 
ᐊᓪᓚᓯᒪᔪᕐᑕᖏᓐᓂᒃ  ᐋᕐᕿᓯᒪᑎᑦᓯᐅᑏᑦ

http://www.storycenter.org/


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᑕᒐ ᓅᓯᒋᕗᓯ ᑕᓪᓕᒪᓄᑦ ᐊᐱᕐᓲᑎᓪᓚᕆᑦᑕᖏᓐᓄᑦ ᑕᑯᓐᓇᕋᑦᓭᑦ ᑐᓵᒐᑦᓭᑦ 
ᐅᖃᐅᓯᕐᑕᖏᓐᓄᑦ:

1 ᑭᓇ ᓄᐃᑦᓯᔪᕕᓂᖅ ᑐᓴᕐᑕᐅᔪᑦᓴᒥᒃ?

2 ᓱᓀᑦ ᐊᑐᕐᑕᐅᔪᑦ ᐅᕙᓐᓄᑦ ᑕᑯᓐᓇᕈᒥᓇᕐᑎᓯᐅᑕᐅᑦᓱᑎᒃ?

3 ᖃᓄᖅ ᐊᑦᔨᒌᖕᖏᑐᑦ ᐃᓄᐃᑦ ᑐᑭᓯᒐᔭᕐᖃᑦ ᑖᑦᓱᒥᖓ ᑐᓴᕐᑕᐅᑎᑕᒥᒃ 
ᑐᑭᓯᔭᕐᓅᕙᖓ ᐊᑦᔨᐅᖏᓐᓂᓴᓂᒃ?

4 ᓇᓪᓕᖏᑦ ᐃᓅᒡᒍᓰᑦ, ᐊᓐᓂᓇᕐᑐᖁᑏᑦ ᐊᒻᒪᓗ ᐃᓱᒪᒋᔭᐅᔪᑦ 
ᑕᑯᑦᓴᐅᑎᑕᐅᕙᑦ ᐃᓗᐊᓃᑦᓱᑎᒃ ᑐᓴᕋᑦᓴᐅᑉ, ᐅᕝᕙᓘᓐᓃᑦ 
ᐲᕐᑕᐅᓯᒪᑦᓱᑎᒃ ᑖᑦᓱᒪᖕᖓᑦ ᑐᓴᕋᓴᑦᒥᑦ?

5 ᑖᓐᓇ ᑐᓴᕋᑦᓴᖅ ᓱᒧᑦ ᓄᐃᑕᕕᓂᖅ?

ᑭᖑᓂᖓᒍᑦ ᐊᐱᕐᓲᑎᐅᒍᓐᓇᑐᑦ ᐅᖃᐅᓯᕆᔭᐅᓚᖓᓗᑎᓪᓗ:

• ᐃᓱᒪᒋᔭᒃᑰᕕᑦ ᐊᐅᓚᔫᓂᒃ ᑐᑭᒧᐊᑦᑎᓯᔨᐅᑉ ᐱᓚᕿᒐᓱᐊᕐᑕᖏᑦ ᓱᓇᐅᕙᑦ 
ᑖᒃᑯᓄᖓ ᖃᕆᑕᐅᔭᒃᑯᑦ ᐅᓂᒃᑳᓂᒃ?

• ᑖᓐᓇ ᐅᓂᒃᑳᖅ ᑐᓴᕐᑕᐅᑎᑕᐅᓐᓂᐸᑦ “ᐱᐅᓯᑐᖃᕐᑎᒍᑦ” (ᐊᐅᓚᔫᕐᕕᒥ 
ᐊᐅᓚᔫᕋᑦᓴᐅᓗᓂ, ᑕᑯᓐᓇᐅᔮᕐᕕᒥ ᑕᑯᓐᓇᐅᔮᒐᐅᓗᓂ, ᐊᓯᖏᑎᒍᓪᓗ), 
ᑌᒫᑦᓭᓇᖅ ᑐᑭᓯᔭᐅᓂᖃᕋᔭᕐᖃ?

• ᖃᕆᑕᐅᔭᒃᑰᑐᓴᑦᔭᓂᒃ ᐃᓱᕐᕆᓂᕐᓴᐅᕕᑦ ᑕᑯᓐᓇᕆᐊᒥᒃ 
ᑕᑯᓐᓇᕋᑦᓴᓕᐊᒍᓯᒪᔪᓂᒃ ᖃᕆᑕᐅᔭᒃᑯᑦ (ᖃᕆᑕᐅᔭᐅᑉ ᐃᒐᓛᖓᒍᑦ, iPad, 
ᐅᖄᒍᑎᐊᐱᒃᑯᑦ, ᑏᕖᒃᑯᑦ)? ᓱᒧᑦ?

• ᐊᑦᔨᒌᖕᖏᓂᖃᕐᐸᑦ ᑕᑯᓐᓇᕈᕕᑦ ᓱᓇᑐᐃᓐᓇᒥᒃ ᐅᖄᒍᑎᐊᐱᒃᑯᑦ 
ᐊᐅᓚᔫᕈᑎᑎᒍᓪᓘᓃᑦ? ᖃᓄᖅ «ᐱᔭᕗᑦ» ᑐᑭᓯᐅᑎᒋᑦᓱᒋᑦ 
ᖃᓄᐃᓕᖕᙰᓯᒪᒍᓐᓇᐸᑦ ᑕᑯᓐᓇᓂᑦᑎᓂᒃ?

ᑕᒐ ᖃᕆᑕᐅᔭᒃᑯᑦ ᐅᓂᒃᑳᑎᐅᓕᕇᕐᕿᑦ? ᐊᑐᕐᐸᐱᑦ ᐃᓅᖃᑎᒌᑦ 
ᐱᑐᑦᓯᒪᐅᑎᒍᑎᖏᓐᓂᒃ ᐅᕝᕙᓘᓐᓂᑦ ᐃᓄᐃᑦ ᑕᑯᓐᓇᕈᑎᑦᓴᔭᖏᓐᓂᒃ 
ᐆᑦᑑᑎᒋᓗᒋᑦ Facebook, Twitter, Tumblr, YouTube, Instagram ᐅᕝᕙᓘᓐᓃᑦ 
Vine? ᖃᐅᔨᒪᔪᑦᓴᐅᖏᑦᑐᑎᑦ, ᑭᓯᐊᓂ ᐅᓂᒃᑳᑎᐅᕐᖂᓕᕇᕐᑎᑦ! ᑕᑯᓐᓇᕋᑦᓴᓂᒃ 
ᐃᓕᔨᒍᕕᑦ ᐋᕐᕿᑕᕕᓂᕐᓃᕕᑦ YouTube-ᒨᕐᓗᒋᑦ, ᐆᑦᑑᑎᒋᓗᒍ, ᐃᓚᐅᓕᕇᕐᑐᑎᑦ 
1) ᓇᓗᓀᕐᓯᓱᑎᒃ ᐃᓱᒪᒥᒃ, ᐅᓂᒃᑳᒥᒃ, ᑐᓴᕐᑕᐅᔪᑦᓴᒥᒃ ᐅᕝᕙᓘᓐᓃᑦ 
ᐊᑑᑎᔨᐊᕐᓃᕕᑦ; ᐊᒻᒪᓗ 2) ᑕᑯᑦᓴᖑᕐᑎᓱᒍ ᓯᓚᕐᔪᐊᒧᑦ ᖃᕆᑕᐅᔭᒃᑯᑦ 
ᑕᑯᓐᓇᑎᑦᓯᒍᑎᑎᒍᑦ.

ᓇᓗᓀᕐᑐᐃᓂᖅ ᖃᕆᑕᐅᔭᑎᒍᑦ ᐅᓂᒃᑳᒥᒃ ᓄᑭᑖᕐᓇᓯᐊᕐᑐᖅ. ᐃᓱᒪᒋᖕᖑᐊᕈᖅ: 
1990-ᐄᑦ ᐊᑐᖕᖏᓂᖏᓐᓂ ᐊᐅᓚᔫᓕᐅᕐᓂᖅ ᓇᓕᑑᓪᓚᕆᐅᓯᒪᔪᖅ, 
ᑌᒣᒻᒪᑦ ᐊᒥᓲᖕᖏᑐᑦ ᐃᓄᐃᑦ ᑭᓯᐊᓂ ᐊᐅᓚᔫᓕᐅᕈᓐᓇᐸᑦᑐᕕᓃᑦ. ᐅᓪᓗᒥ, 
ᐊᔪᕐᓇᒐᓛᒍᓐᓀᑐᖅ ᑕᑯᑦᓴᖑᕐᑎᓯᒋᐊᒥᒃ ᐅᓂᒃᑳᓃᕕᑦ ᖃᕆᑕᐅᔭᑎᒍᑦ. 
ᐊᕐᖁᑎᒋᑦᓱᒋᑦ ᓄᐃᑕᑎᑦ, ᑕᑯᑦᓴᖑᕐᑎᓯᒐᕕᑦ ᐊᒻᒪᓗ ᐱᑐᐃᑦᓱᑎᑦ ᒥᓕᐊᓄᑦ 
ᐃᓄᓐᓄᑦ ᐊᕐᖁᑎᒋᑦᓱᒍ ᖃᕆᑕᐅᔭᒃᑯᑦ ᑕᑯᑦᓴᐅᑎᑦᓯᒍᑎᒃ ᐊᒻᒪᓗ ᑭᓇᓕᒫᒃᑯᑦ 
ᑕᑯᓐᓇᕈᑎᖏᑎᒍᑦ - ᑕᒪᓐᓇᓗ ᑌᒣᕐᖃᔭᒐᓛᑦᓯᒪᒐᓂ ᐊᑯᓂ. ᑭᓯᐊᓂ ᑕᒪᓐᓇ 
ᐱᔪᓐᓇᓂᓪᓚᕆᐅᓕᕐᒪᑦ ᐊᒥᓲᓕᕆᕗᑦ ᓄᑖᑦ ᑲᒪᒋᔭᑦᓭᑦ ᐃᑉᐱᒋᔭᐅᒋᐊᓖᑦ. 

ᖃᐅᔨᒪᔪᑦᓴᐅᖏᑦᑐᑎᑦ, ᑭᓯᐊᓂ ᖃᕆᑕᐅᔭᒃᑰᑎᑦᓯᕕᒃ ᐊᑯᓂᓂᑕᖕᖑᓯᒪᔪᖃᐅᑎᒃ. 
ᖃᕆᑕᐅᔭᒧᑦ ᐃᓕᐅᕐᖃᑕᓕᒫᕗᑦ ᓴᓇᕐᕙᓲᑦ ᑎᒍᑦᓴᒧᑦ ᐃᓂᒧᑦ ᐊᑐᐃᓐᓇᐅᓕᕐᓱᑎᒃ 
ᖃᐅᔨᒐᓱᐊᕐᑕᐅᒍᓐᓇᓕᕐᓱᑎᒃ ᐃᓄᓐᓄᑦ ᖃᖓᑐᐃᓐᓇᖅ. ᖃᐅᔨᕖᑦ ᑕᒪᓐᓇ ᖃᓄᖅ 
ᑐᑭᖃᕐᒪᖔᑦ? ᑕᑯᑦᓴᖑᕐᑎᓯᒐᕕᑦ ᐊᑦᔨᖑᐊᒥᒃ ᖃᕆᑕᐅᔭᑎᒍᑦ, ᐃᓱᖃᖕᖏᑐᒧᑦ 
ᖃᕆᑕᐅᔭᒦᓚᖓᓕᕐᑐᖅ - ᓄᖑᑎᕋᓗᐊᕈᕕᐅᒃ, ᐃᓘᓐᓈᒍᑦ ᐃᓗᐃᒃᑲᑎᒍᑦ 
ᐲᕐᖃᔦᕇᕋᒥ.

ᑕᒐ, ᑭᓇ ᐅᕙᓐᓂᒃ ᐅᖃᐅᑏᒍᓐᓇᐸ ᐅᓂᒃᑳᖅ ᓱᓇᐅᒻᒪᖔᑦ?
ᐃᓕᓵᑦ ᐅᖄᖃᑎᒌᑦᑎᓗᒋᑦ ᑕᑲᒃᑯᓂᖓ ᐃᓱᒪᑖᕈᑕᐅᓚᖓᔪᓂᒃ ᓄᐃᑕᐅᓂᖏᑦ:

• ᐅᓂᒃᑳᖅ ᐅᓂᒃᑳᑐᐊᒍᕗᖅ ᐅᕝᕙᓘᓐᓃᑦ ᐅᖄᔭᐅᑦᓱᓂ ᐱᒋᐊᕐᕕᖃᕐᓱᓂ, 
ᕿᑎᖃᕐᓱᓂ ᐊᒻᒪᓗ  ᐃᓱᖃᕐᓱᓂ. 

• ᐅᖄᔭᐅᓂᖓ ᓴᓇᒻᒪᒋᔭᐅᔪᖅ ᐅᓂᒃᑳᑕᐅᔪᒧᑦ, ᐊᑕᐅᓯᐅᑉ ᐃᓅᑉ 
ᐃᓱᒪᒋᔭᖏᑎᒍᑦ ᐱᓯᒪᕙᓪᓗᓲᖅ. ᑌᒣᓕᖓᒻᒪᑦ ᖃᕆᑕᐅᔭᑎᒍᑦ ᐅᓂᒃᑳᖅ 
ᓇᒻᒥᓂᕆᔭᐅᕗᖅ, ᐅᓂᒃᑳᑕᐅᒐᒥ ᐃᓱᒪᓐᓃᕕᑦ ᐱᑎᓪᓗᒍ.

ᑌᒪ, ᐃᓱᒪᒋᒍᑦᑎᒍ ᑖᒃᑯᐊ ᒪᕐᕉᒃ ᐃᓱᒫᒃ ᑲᑎᒪᔫᒃ, ᖃᕆᑕᐅᔭᑎᒍᑦ ᐅᓂᒃᑳᒥᒃ 
ᐱᑖᕐᑐᒍᑦ. ᖃᓄᖅ ᐃᓱᒪᕕᑦ ᑐᑭᖃᕈᓐᓇᓂᖓᓂᒃ ᖃᕆᑕᐅᔭᑎᒍᑦ ᐅᓂᒃᑳᖅ?

ᐃᓕᓵᑦ ᐅᖄᖃᑎᒌᑦᑎᓗᒋᑦ ᑕᑲᒃᑯᓂᖓ ᐃᓱᒪᑖᕈᑕᐅᓚᖓᔪᓂᒃ ᓄᐃᑕᐅᓂᖏᑦ:

• ᐃᒫᒃ ᐅᖃᕈᓐᓇᑐᑎᑦ ᖃᕆᑕᐅᔭᑎᒍᑦ ᐅᓂᒃᑳᖅ ᐅᖄᔭᐅᔪᖅ 
ᐅᕝᕙᓘᓐᓃᒃ ᐅᓂᒃᑳᑐᐊᒍᑦᓱᓂ ᐱᒋᐊᕐᕕᓕᒃ, ᕿᑎᓕᒃ ᐊᒻᒪᓗ ᐃᓱᓕᒃ 
ᑎᒍᒥᐊᕐᖃᔭᖕᖏᑌᑦ ᐊᑐᐊᒐᕐᑎᑐᑦ ᑭᓯᐊᓂ ᐊᕕᑦᓯᒪᖃᑎᒋᒍᓐᓇᓱᒍ 
ᐃᓄᓐᓂᒃ ᐊᒥᓱᓂᒃ ᖃᕆᑕᐅᔭᒃᑯᑦ.

ᐃᓱᒪᒋᐊᒃᑲᓂᓚᐅᕐᑕ ᐅᖃᐅᓯᕆᑫᓐᓇᑕᕐᑎᓂᒃ:

• ᖃᕆᑕᔭᑎᒍᑦ ᐅᓂᒃᑳᖅ ᐱᒋᔭᐅᕗᖅ ᓇᒻᒥᓂᕆᔭᐅᑦᓱᓂ;

• ᐊᑐᕈᑕᐅᓲᖅ ᐊᑦᔨᖑᐊᓂᒃ ᐊᒻᒪᓗ/ᐅᕝᕙᓘᓐᓃᑦ ᑕᑯᓐᓇᕋᑦᓴᓂᒃ;

• ᐅᖄᔭᐅᓂᖃᕈᓐᓇᑐᖅ, ᐊᓪᓚᓯᒪᔪᕐᑕᖃᕈᓐᓇᑐᖅ ᐊᒻᒪᓗ 
ᓂᐱᖃᕈᓐᓇᓱᓂ;

• ᐃᓄᓐᓄᑦ ᐊᕕᖃᑎᒋᔭᐅᒍᓐᓇᑐᖅ ᐊᑐᕐᓗᒍ ᖃᕆᑕᐅᔭᖅ ᐊᒻᒪᓗ 
ᖃᕆᑕᐅᔭᒃᑯᑦ  ᑕᑯᑦᓴᐅᑎᑦᓯᕕᒃ. 

ᑕᑯᓐᓇᑎᑦᓯᓂᖅ ᐊᒻᒪᓗ ᐅᖃᐅᓯᖃᕐᓂᖅ / ᑕᑯᓐᓇᕋᑦᓴᓕᐊᓂᒃ 
ᑐᓴᕋᑦᓴᓕᐊᓂᒃ ᑲᒪᒋᔭᖃᑦᓯᐊᓂᖅ (20 ᒥᓂᑦᔅ)
ᑕᕝᕙᓂ ᐊᕕᑦᓯᒪᓂᕐᒥ ᒪᕐᕈᐃᓂᒃ ᑕᑯᓐᓇᑎᑦᓯᕕᐅᓚᖓᔪᖅ: ᓯᕗᓪᓕᖅ 
ᑕᑯᓐᓇᑎᑦᓯᓂᖅ NFB-ᑯᑦ ᖃᓄᐃᓕᒋᐊᕈᑕᐅᒍᓐᓇᑐᓂᒃ ᑕᑯᔭᑦᓴᓕᐊᕕᓂᖏᓐᓂᒃ, 
ᐊᒻᒪᓗ ᑐᖓᓕᐊ ᐆᑦᑐᕋᐅᑎᐅᑎᓪᓗᒍ ᖃᕆᑕᐅᔭᑎᒍᑦ ᐅᓂᒃᑳᓄᑦ. ᐃᓱᒪᒋᓗᒋᒃ 
ᐅᐊᕈᑎᒌᓐᓂᒋᒃ ᐃᑯᒪᐅᑎᐊᕈᑎᒍᑦ ᐱᖕᖑᐊᕈᑎᐅᑉ ᐊᒻᒪᓗ ᐊᓪᓚᓯᒪᔪᐃᑦ. 
ᓇᓪᓕᑳᕐᓯᒪᔪᒍᑦ ᑖᒃᑯᐊ ᖃᓄᐃᓕᒋᐊᕈᑕᐅᒍᓐᓇᑐᓂᒃ ᑕᑯᑦᓴᐅᑎᑦᓯᕕᓐᓂ 
ᐃᓚᖓᓐᓂᒃ ᖃᐅᔨᓴᓚᖓᔭᑦᑎᓂᒃ ᐃᓚᒌᓪᓗᑕ ᑕᒐᑕᒐ. 

NFB-ᑯᑦ ᖃᓄᐃᓕᒋᐊᕈᑕᐅᒍᓐᓇᑐᑦ ᑕᑯᔭᑦᓴᓕᐊᕕᓂᖏᓐᓄᑦ, ᓇᓪᓕᑳᕐᕕᒋᓗᒋᑦ 
ᓇᓗᓀᕐᓯᐅᑏᑦ ᐊᑖᓃᑦᑐᑦ, ᑕᑯᔭᐅᒍᓐᓇᓱᑎᒃ ᐅᕙᓂ nfb.ca/interactive:

• Highrise (ᖃᓪᓗᓈᕐᑎᑑᕐᑐᖅ)

• God’s Lake Narrows (ᖃᓪᓗᓈᕐᑎᑑᕐᑐᖅ)

• Welcome to Pine Point (ᖃᓪᓗᓈᕐᑎᑑᕐᑐᖅ)

• Ying Jia, dépanneur de la Petite Patrie (ᖃᓪᓗᓈᕐᑎᑑᕐᑐᖅ ᐊᒻᒪᓗ 
ᐅᐃᒍᐃᑎᑐᑦ)

• Qui Nous Sommes (ᐅᐃᒍᐃᑎᑑᕐᑐᖅ)

• Habiter – Au-delà de ma chambre (ᐅᐃᒍᐃᑎᑑᕐᑐᖅ)

ᓯᕗᓕᕐᓗᒋᑦ ᐃᓕᓵᑦ ᐅᖄᖃᑦᑕᐅᑎᓂᒃᑯᑦ ᓱᒧᑦ ᑖᒃᑯᓂᖓ ᑕᑯᑦᓴᐅᑎᑦᓯᒪᖔᕐᐱᑦ. 
ᖃᓄᖅ ᐃᓕᖓᕙ ᓇᓗᓀᑫᓐᓇᑕᓯᓐᓄᑦ ᓱᓇᐅᓂᖓᓄᑦ ᖃᕆᑕᐅᔭᑎᒍᑦ ᐅᓂᒃᑳᑉ?

ᐅᖃᐅᓯᕆᓗᒋᑦ ᐋᕐᕿᓱᕐᓯᒪᓂᖏᑦ, ᓱᓇᓄᑦ ᖃᕆᑕᐅᔭᑎᒍᑦ ᐅᓂᒃᑳᒍᓚᕿᕙᑦ 
ᐅᕝᕙᓘᓐᓃᑦ ᖏᓚᕿᕙᑦ, ᖃᓄᖅ ᐊᑐᓂᑦ ᐅᓂᒃᑳᑦ ᐊᑦᔨᒌᖕᖏᑑᓂᖃᕐᒪᖔᑕ, 
ᐊᒻᒪᓗ ᕿᒥᕐᕈᓗᒋᑦ ᐆᑦᑑᑎᒋᓗᒋᑦ ᐱᐅᓯᖏᑦ.

http://www.nfb.ca/interactive


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

28

iMovie/ᐊᐅᓚᔫᓕᐅᕈᑎᒥᒃ ᐃᓕᓐᓂᐊᑎᑦᓯᐅᑏᑦ (15 ᒥᓂᑦᔅ) 
ᐅᒃᑯᐃᓗᒍ iMovie (Mac-ᒧᑦ ᖃᕆᑕᐅᔭᒧᑦ) ᐅᕝᕙᓘᓐᓃᑦ MovieMaker 
(PC-ᒧᑦ ᖃᕆᑕᐅᔭᒧᑦ) ᐊᒻᒪᓗ ᐃᓕᓗᒋᑦ ᐃᓚᒌᑦᑐᓄᑦ ᓈᒻᒪᓚᖓᔪᑦ. ᑕᒪᖏᒃ 
ᐃᓗᓕᓪᓚᕆᖏᒃ ᑕᑯᓐᓇᕋᑦᓴᓂᒃ ᐋᕐᕿᓱᐃᒍᑎᖏᑦᑕ ᐊᑭᖃᖕᖏᑑᒃ. ᑕᕐᓯᓗᒍ 
ᖃᓄᖅ ᓄᐃᑕᐅᓲᒍᒻᒪᖔᑕ ᐱᓇᓱᐊᕈᑕᐅᓚᖓᔪᑦ, ᐃᓕᐅᕐᙯᒍᑕᐅᓚᖓᔪᑦ 
ᐊᑦᔨᖑᐊᓂᒃ, ᐊᓪᓚᓯᒪᔪᓂᒃ, ᑐᓴᕐᓂᔮᕈᑎᒥᒃ ᐊᒻᒪᓗ ᐅᖄᓚᖓᔫᑉ 
ᓂᐱᓕᐅᕐᑕᐅᕕᒋᓂᐊᕐᑕᖓᓂᒃ—ᐊᑐᕐᓗᒍ ᓂᐱᓕᐅᕈᑎᒃ, ᓅᑦᓯᒍᑏᑦ, ᑌᔭᐅᒍᑎᖏᑦ. 
(YouTube ᐅᕝᕙᓘᓐᓃᑦ Lynda.com ᖃᕆᑕᐅᔭᑎᒍᑦ ᓄᐃᑕᑎᑦᓯᕕᑦᓯᐊᒍᕗᑦ 
ᐃᓱᐊᕐᑑᓱᑎᒃ ᑕᑯᓐᓇᕋᑦᓴᓂᒃ ᐋᕐᕿᓱᐃᒍᑎᓂᒃ ᐃᓕᓐᓂᐊᑎᑦᓯᐅᑎᓂᒃ 
ᐊᑐᕈᓐᓇᑕᕐᓃᕕᑦ ᑖᒃᑯᓂᖓ ᐱᓇᓱᐊᕈᑎᑕᖏᓐᓂᒃ ᖃᐅᔨᒪᑦᓯᐊᖏᒃᑯᕕᑦ.)

ᐁᑦᑐᑐᕐᓗᒋᑦ ᐅᓂᒃᑳᓕᐅᕐᕕᒋᓂᐊᕐᑕᖏᓐᓂᒃ ᐱᓇᓱᐊᓚᖓᔭᖏᑦᑕ 
ᐋᕐᕿᓯᒪᐅᑎᒋᓂᐊᕐᑕᖏᑦ ᐃᓚᑰᓚᖓᖕᖏᒪᑕ.

ᐊᑦᔨᖑᐊᑦ ᐊᒻᒪᓗ ᑕᑯᓐᓇᑕᐅᔪᓂᒃ ᓂᒪᕐᑎᓯᐅᑏᑦ (30 ᒥᓂᑦᔅ)
ᑕᒐ ᐃᓕᓵᑦ ᓄᐃᑦᓯᒋᐊᓯᒋᕗᑦ ᖃᕆᑕᐅᔭᑎᒍᑦ ᐅᓂᒃᑳᒥᓂᒃ.

ᐃᕐᙯᑎᓗᒋᑦ:

1 ᐅᓂᒃᑳᑕᖏᑦ ᓀᑦᑑᒋᐊᓖᑦ - 2-ᓂᑦ 5-ᓄᑦ ᒥᓂᑦᔅᓂᒃ ᑕᑭᓂᖃᕐᓗᑎᒃ. 
ᑭᖑᓪᓕᐹᒍᓚᖓᔪᑦ ᐃᓂᕐᑕᖏᓐᓂ ᐱᔭᕇᕐᓗᒋᑦ ᐃᒣᑦᑐᑕᖏᑦ 
ᐅᖓᑖᓅᕆᐊᖃᖕᖏᑐᑦ:

• 10-ᓂᑦ 20-ᓄᑦ ᐊᑦᔨᖑᐊᕐᑕᖏᑦ ᐃᒻᒥᓂᒃ ᐊᑦᔨᓕᐅᕈᓐᓇᓱᒋᑦ;

• 3 ᐊᑦᔨᒌᖕᖏᑐᑦ ᓂᐱᖃᕐᑎᓯᐅᑏᑦ (ᐃᓅᑉ ᓂᐱᖓ, ᓂᐸᑕᖏᑦ, 
ᑐᓵᓂᔮᕐᑎᓯᐅᑎᑕᖏᑦ).

2 ᐅᓂᒃᑳᓕᐊᑎᑦ ᓱᓚᖀᑎᑦᓯᒋᐊᓚᖓᔪᑦ? ᓱᓇᓂᒃ ᐃᓱᒪᑖᕆᔭᐅᖁᔭᕐᓃᕕᑦ 
ᖃᐅᔨᔭᐅᑎᑦᓯᒋᐊᕐᐱᑦ? 

3 ᓴᓇᕐᕈᑎᓂᒃ ᐊᒻᒪᓗ ᐱᓇᓱᐊᕈᑎᓂᒃ ᖃᕆᑕᐅᔭᑎᒍᑦ ᐊᑐᐃᓐᓇᖃᕐᓂᖅ, 
ᑖᓐᓇᑑᓗᓂ, ᓄᐃᑦᓯᒍᑕᐅᕐᖃᔭᖕᖏᑐᖅ ᐱᕙᓪᓖᓯᐊᕈᓐᓇᑐᓂᒃ ᐅᓂᒃᑳᓂᒃ. 
ᑖᒃᑯᐊ ᓴᓇᕐᕈᑏᑦ ᑎᒍᒍᓐᓇᕆᐊᓕᕗᑦ ᐊᑐᕐᓗᒋᓪᓗ ᐅᕙᑦᑎᓂᒃ 
ᐃᑲᔪᕐᓯᓂᐊᕐᒪᑕ ᑐᓴᕐᑕᐅᑎᑦᓯᑎᓪᓗᑕ ᐃᓘᓐᓈᒍᑦ ᐱᑦᔪᑎᖏᓐᓂᒃ 
ᐅᓂᒃᑳᑕᕐᑕ. ᑕᒪᓐᓇ ᐃᓱᒪᒋᑫᓐᓈᐱᓗᒍ ᐱᐅᔪᖅ. ᓴᓇᕐᕈᑎᖃᓕᕋᕕᑦ 
ᐊᒻᒪᓗ ᐊᑦᔨᖑᐊᖁᑎᖃᕐᓱᑎᑦ - ᑌᒪ ᐊᑐᐃᓐᓇᕈᕐᑎᓕᕈᕕᑦ 
ᑕᑯᓐᓇᕋᑦᓴᓕᐊᕆᓚᖓᔭᕐᓃᕕᑦ, ᐃᒻᒥᓂᒃ ᐃᒫᒃ ᐊᐱᕐᓱᓗᑎᑦ: ᓱᓇᓪᓚᕆᓐᓂᒃ 
ᐅᖃᐅᓯᖃᕋᓱᐊᕐᐳᖓ? ᑌᒪ, ᐊᑐᓯᓗᒋᑦ ᓴᓇᕐᕈᑏᑦ ᐃᓕᓐᓂᒃ 
ᐃᑲᔪᕐᓯᓂᐊᕐᒪᑕ ᐅᖃᕈᒪᔦᑦ ᑐᑭᓯᔭᐅᑎᑦᓯᐊᕆᐊᕐᑌᓂ. ᐱᓇᓱᐊᕈᑏᑦ 
ᓱᖁᑕᐅᖕᖏᑐᑦ, ᑐᓴᕐᑕᐅᑎᑦᓯᒋᐊᕈᑏᑦ ᑭᓯᐊᓂ ᓱᖁᑕᐅᒻᒪᑕ. 

ᐊᑐᐃᓐᓇᕈᕆᐊᕐᓗᒋᑦ ᐃᓕᓵᑦ ᐱᓇᓱᐊᓯᓚᐅᕐᑎᓇᒋᑦ:

• ᑐᑭᓯᔭᐅᑎᑦᓯᐊᓗᒋᑦ ᐱᒻᒪᕆᐅᓂᖓ ᓈᒻᒪᓈᕐᓗᑎᒃ ᐊᒻᒪᓗ 
ᑐᑭᖃᑦᓯᐊᕆᐊᓚᖓᓯᓗᑎᒃ ᓯᕗᓂᓕᐅᑦᓯᐊᓗᑎᒃ ᐃᓂᕐᓯᖏᓐᓂᒥᓂ;

• ᑐᑭᓯᑎᓗᒋᑦ ᐃᓕᓵᑦ ᖃᕆᑕᐅᔭᓂᒃ ᐊᑐᐃᓐᓇᖃᕐᓂᐊᖏᒻᒪᑕ 
ᐱᔭᕇᖕᖏᓂᕐᒥᓂ ᐅᓂᒃᑳᒥᓂ ᑕᑯᓐᓇᑕᐅᔪᓂᒃ ᓂᒪᕐᑎᓯᐅᑎᒋᓂᐊᕐᑕᒥᓂᒃ 
ᐊᒻᒪᓗ ᐊᖏᕐᑕᐅᓗᑎᒃ ᐃᑲᔪᕐᑎᒧᑦ.

ᐅᖃᐅᓯᕆᓗᒍ ᑕᒪᓐᓇ ᐃᓱᒪᑦᓴᖅ ᐅᑯᐊᒍᒍᓐᓇᑎᓪᓗᒋᑦ ᐊᐱᕐᓲᑎᑕᖏᑦ:

• ᖃᓄᕐᓕ ᐃᓱᒪᕕᑦ ᖃᕆᑕᐅᔭᒃᑯᑦ ᓄᐃᑕᕕᓂᑎᑦ ᐃᓕᒣᓐᓇᓚᖓᓕᕐᑎᓕᒋᑦ 
“ᐃᓱᖃᖕᖏᑐᒧᑦ”?

• ᖃᓄᖅ ᑐᑭᖃᕐᑐᕆᔦᑦ ᐃᑉᐱᒍᓱᑦᓯᐊᕆᐊᖃᕐᓂᖅ ᐃᓄᓐᓄᑦ 
ᑕᑯᔭᑦᓴᓕᐅᕐᓂᒥ ᑐᓴᕋᑦᓴᓕᐅᕐᓂᒥ? 

• Facebook-ᑯᑦ ᐊᑦᔨᖑᐊᖁᑎᒋᔭᐅᔪᒥᒃ ᑎᒍᓯᒍᕕᑦ, ᐃᓱᒪᒐᓱᐊᕐᖄᓲᒍᕕᑦ 
ᐊᐱᕐᓱᑐᑦᓴᐅᒪᖔᕐᐱᐅᒃ ᑎᒍᓯᓚᐅᕐᓇᒃ ᐱᖁᑎᖓᓂᒃ?

• ᓱᒧᑦ ᐃᑉᐱᒍᓱᒋᐊᖃᕐᐱᑕ ᑕᒪᑐᒥᖓ?

ᑕᒐ ᑕᑯᓐᓇᑎᑦᓯᓯᒋᕗᑎᑦ ᑕᑲᒃᑯᓂᖓ ᖃᕆᑕᐅᔭᒃᑯᑦ ᐅᓂᒃᑳᓕᐊᒍᓯᒪᔪᓂᒃ ᐊᒻᒪᓗ 
ᑭᖑᓂᖓᒍᑦ ᐅᖃᐅᓯᕆᓗᒋᑦ:

ᕆᑯᓕᐊᑦᒥ ᐅᓂᒃᑳᓂᖅ ᐊᒻᒪᓗ ᖃᕆᑕᐅᔭᑎᒍᑦ ᑕᑯᓐᓇᕋᑦᓴᓕᕆᕕᒃ:

Rigolet Storytelling and Digital Media Lab: 

youtube.com/watch?v=bRk5alnjbIw

youtube.com/watch?v=iq5iShgctS8

ᐃᓕᓵᑦ ᑕᑲᒃᑯᓂᖓ ᓇᓗᓀᕐᓯᖁᓗᒋᑦ:

• ᖃᓄᖅ ᐊᕐᔨᒌᖕᖏᓂᖃᕐᐹᒃ ᖃᕆᑕᐅᔭᑎᒍᑦ ᐅᓂᒃᑳᒃ ᐊᒻᒪᓗ 
ᖃᓄᐃᓕᒋᐊᕈᑕᐅᒍᓐᓇᑐᓂᒃ ᐃᓂᕐᓯᐅᑏᑦ ᑕᑯᓐᓇᕋᑖᕐᑕᕗᑦ?

• ᐅᓂᒃᑳᒥ ᓱᓇᒃ ᑐᓴᕐᑕᐅᑎᑦᓯᒍᑕᐅᕙ? 

• ᖃᓄᖅ ᓂᐱᖏᑦ ᐃᑉᐱᒋᔭᑎᑦ?

• ᖃᓄᖅ ᐅᖃᐅᓯᕐᑕᖏᑦ ᐃᑉᐱᒋᔭᑎᑦ?

• ᓱᓀᑦ ᑕᑯᓚᕿᔭᑎᑦ ᐊᑦᔨᖑᐊᖁᑎᑦᑕᖏᓐᓂ?

ᑕᒐ ᐅᓂᒃᑳᓯᒋᕗᑎᑦ. ᓄᐃᑦᓯᒋᐊᖁᔨᓕᕐᑐᒍᑦ ᑕᑯᓐᓇᕈᒥᓇᕐᑐᒥᒃ ᐊᒻᒪᓗ 
ᐃᑉᐱᒍᓱᑦᓯᐊᑐᒧᑦ ᖃᕆᑕᐅᔭᑎᒍᑦ ᐅᓂᒃᑳᓕᐊᒍᓯᒪᔪᒥᒃ ᓯᓚᕐᔪᐊᒦᑦᑐᓄᑦ 
ᑕᑯᔭᑦᓴᒥᒃ ᐅᕝᕙᓘᓐᓃᑦ ᐃᑭᑦᑐᓄᑦ, ᐃᓚᓐᓅᕕᑦ ᐊᒻᒪᓗ ᐃᓚᓐᓈᓅᕕᑦ 
ᑭᓯᐊᓂ ᑕᑯᒐᑦᓴᓂᒃ. ᐳᐃᒍᕐᑌᓕᓗᑎᑦ, ᑭᓇᒃᑯᓄᑦ ᑕᑯᔭᑦᓴᐅᒪᖔᑕ 
ᑌᒪᖕᖓᑦ ᐃᒻᒥᓂᒃ ᑭᓯᐊᓂ ᑐᑭᑖᕈᓐᓇᓯᐊᕋᕕᑦ! ᑐᓴᕐᑕᐅᑎᒋᐊᓚᖓᔦᑦ 
ᖃᕆᑕᐅᔭᑎᒍᑦ ᐅᓂᒃᑳᓕᐊᕐᓃᕕᑦ ᓇᒻᒥᓂᕐᓅᕖᓕᖓᒍᓐᓇᑐᖅ, ᐅᕝᕙᓘᓐᓃᑦ 
ᓱᓇᓕᒫᓅᓕᖓᒍᓐᓇᓱᓂ. ᑭᓯᐊᓂ ᐳᐃᒍᕐᑌᓕᒋᐊᖃᕐᑐᑎᑦ: ᓄᐃᑦᓯᓯᒍᕕᑦ 
ᖃᕆᑕᐅᔭᒃᑯᑦ ᐅᓂᒃᑳᒥᒃ (ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᑎᒍᑦ 
ᐅᓂᒃᑳᒥᒃ), ᓄᐃᑦᓯᓚᖓᔪᖅ ᐃᑉᐱᒍᓱᒋᐊᖃᕐᒪᑦ ᑕᑯᓐᓇᓚᖓᔪᓄᑦ 
ᑕᑯᓐᓇᕈᒥᓇᑦᓯᐊᕆᐊᖃᕐᒪᑕ ᓴᐳᑦᔨᐅᑎᖃᕐᓂᑎᒍᑦ ᐅᓂᒃᑳᒥᒃ.

http://www.youtube.com/watch?v=bRk5alnjbIw
http://youtube.com/watch?v=iq5iShgctS8


ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᐅᓪᓗᒍᒥᑕᕐᓇᖅ (60 ᒥᓂᑦᔅ) 

ᐃᓂᕐᓯᓂᖅ ᐊᒻᒪᓗ ᐃᓂᕐᓯᒋᐊᓚᐅᕋᓂ ᐊᑐᐃᓐᓇᕈᕐᑎᕆᓂᖅ 
(115 ᒥᓂᑦᔅ)
ᑕᕝᕙᓂ, ᐃᓕᓵᑦ ᐊᑦᔨᖑᐊᖁᑎᒋᒋᐊᓕᒥᓂᒃ ᐊᑦᔨᓕᐅᓚᖓᔪᑦ ᖃᕆᑕᐅᔭᑎᒍᑦ 
ᐅᓂᒃᑳᓕᐊᒥᓄᑦ ᐊᑐᓚᖓᔭᒥᓂᒃ, ᓄᐃᑎᕐᓗᒋᑦ ᐊᑦᔨᖑᐊᖁᑎᐅᒋᐊᖃᕐᓂᕋᕐᑌᑦ, 
ᐊᒻᒪᓗ ᐃᓕᐅᕐᖃᕆᐊᓯᓗᒋᑦ ᖃᕆᑕᐅᔭᑎᒍᑦ ᐅᓂᒃᑳᓕᐊᖏᑦ ᑲᑎᕐᓱᓗᒋᑦ 
ᖃᕆᑕᐅᔭᕐᒥᓂ ᐊᑦᔭᑲᑦᑕᒐᕐᓂ ᐊᒻᒪᓗ iMovie/MovieMaker ᐱᓇᓱᐊᕈᑎᑕᖏᑦ. 
ᐃᓕᓭᔩᑦ ᐃᑲᔪᖃᑦᑕᓚᖓᔪᑦ ᒋᐊᖃᓕᕈᑎᒃ, ᑭᓯᐊᓂ ᐃᓘᓐᓇᑎᒃ ᐃᓚᒌᑦᑎᑐᑦ 
ᐃᓗᐃᒃᑲᑎᒍᑦ ᐊᐅᒡᒉᓯᒪᔪᑦ ᐊᒻᒪᓗ ᐱᓇᓱᐊᕈᓐᓇᓱᑎᒃ ᐃᒻᒥᓂᕿᓗᑎᒃ. 

ᐃᓚᒌᑦᑐᑦ ᐃᓚᖏᑦ ᐱᔭᕇᑲᐱᑉᐸᑕ, ᑲᔪᖏᕐᑐᕈᓐᓇᑕᑎᑦ ᖃᐅᔨᓴᖁᓗᒋᑦ 
ᖃᓄᐃᓕᔭᐅᒋᐊᕈᓐᓇᑐᓂᒃ ᑕᑯᑦᓴᐅᑎᑦᓯᕕᓐᓂᒃ ᐊᒻᒪᓗ ᑕᑯᒐᓱᐊᕐᓗᒋᑦ 
ᐆᑦᑐᕋᕈᑎᒋᓗᒋᑦ ᖃᓄᖅ ᐅᓂᒃᑳᓕᐊᒥᓂᒃ ᑲᔪᓯᑎᑦᓯᓂᖃᑫᓐᓇᒪᖔᑕ ᐊᒻᒪᓗ 
ᖃᓄᐃᓕᔭᐅᒋᐊᕈᓐᓇᑐᓂᒃ ᑕᑯᑦᓴᐅᑎᑦᓯᒍᑎᓄᑦ ᑖᒃᑯᓇᓂ ᓄᐃᑕᒌᕐᑐᓂ 
ᐊᑦᔨᒋᔭᐅᓚᑳᒻᒪᖔᑕ.

ᑭᖑᓪᓕᐹᓂᒃ ᕿᒥᕐᕈᓂᖅ ᐊᒻᒪᓗ ᐅᖃᐅᓯᖃᕐᓂᖅ (20 ᒥᓂᑦᔅ)
ᑭᖑᓪᓕᐹᒥ ᕿᒥᕐᕈᓂᖏᑦ ᖃᕆᑕᐅᔭᑎᒍᑦ ᐅᓂᒃᑳᓕᐊᕆᔦᑦ ᐃᓚᒌᑦᑐᓄᑦ: 
ᑕᑯᒐᓱᐊᕐᓗᒋᑦ ᐃᓘᓐᓇᑎᒃ ᖃᕆᑕᐅᔭᕆᔭᐅᔪᑦ ᑲᑎᒪᓗᓯ ᐃᓘᓐᓇᑎᒃ ᑕᑯᓐᓇᓗᒋᑦ 
ᖃᕆᑕᐅᔭᑎᒍᑦ ᐅᓂᒃᑳᓕᐊᕆᔭᐅᔪᑦ, ᐅᕝᕙᓘᓐᓃᑦ ᓅᓪᓗᒋᑦ ᐃᓘᓐᓀᓄᑦ 
ᐊᐅᓚᔫᓂᒃ ᐃᓕᒪᑎᑦᓯᕕᖏᓐᓄᑦ ᖃᕆᑕᐅᔭᒃᑯᑦ ᓄᐃᑎᑦᓯᒍᑎᐊᐱᓐᓄᑦ 
ᐃᓗᓪᓕᑕᐅᒍᓐᓇᑐᓄᑦ, ᑖᒃᑯᐊ ᐊᑐᕐᓗᒋᑦ ᐊᑕᐅᓯᕐᒧᑦ ᖃᕆᑕᐅᔭᒧᑦ 
ᐃᓕᐅᕐᖃᓂᐊᕋᑦᓯᐅᒃ ᐱᑐᑦᓯᒪᔪᒧᑦ ᑕᑯᓐᓇᑎᑦᓯᐅᑎᒧᑦ ᐊᒻᒪᓗ ᖃᓂᖕᖒᑎᓄᑦ. 

ᑲᑎᒪᓂᐊᕈᓯᖃᓚᐅᕐᑎᓇᒍ
ᓄᐃᓗᒍ YouTube-ᑯᑦ ᑕᑯᓐᓇᕈᑎᒃ ᐊᑐᓚᖓᔭᖓ ᐃᓕᓵᕐᐱᑦ, ᐊᒻᒪᓗ ᐃᓕᓗᒋᑦ 
ᑭᖑᓪᓕᐹᑦ ᖃᕆᑕᐅᔭᒃᑯᑦ ᐅᓂᒃᑳᓕᐊᖏᑦ ᐃᓕᓵᓄᑦ ᐊᖏᕐᑕᐅᖄᕐᓗᑎᑦ. 
ᐱᓇᓱᐊᖃᑎᒋᓗᒋᑦ ᐊᓯᑎᑦ ᐃᓕᓐᓂᐊᑎᑦᓯᔩᑦ ᐃᓕᓴᕐᕕᓯᓐᓂ ᐃᓕᓵᑦ 
ᐊᐅᓚᔫᓕᐊᕕᓂᖏᓐᓂᒃ ᑕᑯᓐᓇᖃᑎᒌᑦᑎᓯᓂᕐᒥᒃ ᐊᑑᑎᑎᑦᓯᓂᐊᕋᕐᓗᓯ! ᐃᓕᓵᑦ 
ᐋᕐᕿᓱᐃᒍᓐᓇᑐᑦ ᐱᕙᓪᓕᑎᑦᓯᒋᐊᕐᓂᓂ ᐊᒻᒪᓗ ᓂᐅᕐᕈᓭᓂᕐᓂ ᑭᖕᖒᒪᔭᓂᒃ, 
ᐱᐅᒃᑯᑎᐅᒋᐊᓖᑦ ᓇᓗᓀᕐᓯᐅᑎᖏᓐᓂᒃ, ᙯᖁᔨᐅᑎᓂᒃ, ᐊᒻᒪᓗ ᑎᓕᔭᐅᑎᓪᓗᒋᑦ 
ᐅᖄᔨᐅᓚᖓᔪᑦ ᑲᔪᓯᑦᓯᐊᕈᑎᒋᓂᐊᕐᑕᖏᑦ ᐊᐅᓚᔫᕐᑎᓯᓂᐅᑉ ᖁᕕᐊᓲᑎᒋᓗᒋᑦ 
ᓇᒻᒥᓂᖅ ᐱᓇᓱᐊᕐᑕᖏᑦ.



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᖃᕆᑕᐅᔭᑎᒍᑦ ᐅᓂᒃᑳᓂᕐᓂᒃ ᓂᒪᕐᑎᓯᐅᑎᑦᓭᑦ

ᑌᔭᒐᖅ: 
ᓱᓇᓂᒃ ᐅᖃᐅᓯᖃᕈᒪᕕᑦ ᖃᕆᑕᐅᔭᑎᒍᑦ ᐅᓂᒃᑳᓚᖓᔭᕐᓃᕕᑦ ᐅᓪᓗᒥ? ᓱᒧᑦ?

ᐱᔭᐅᒋᐊᓚᖓᔪᑦ: 
ᓱᓇᓂᒃ ᑐᓴᕐᑕᐅᑎᑦᓯᒋᐊᕐᐱᑦ ᑖᒃᑯᐊ ᐊᑐᕐᓱᒋᑦ?

ᐃᓗᐃᒃᑲᐅᒍᑎᑕᖏᑦ: 
ᓱᓇᐅᕙᑦ ᐱᒋᐊᕐᕕᖏᑦ, ᕿᑎᖏᑦ ᐊᒻᒪᓗ ᐃᓱᓕᓂᖏᑦ ᐅᓂᒃᑳᑕᕐᐱᑦ? ᑐᑭᓯᑎᑦᓯᓗᑎᑦ ᖃᓄᐃᓘᕐᓗᑎᑦ ᑖᑦᓱᒥᖓ ᐅᓂᒃᑳᓃᕕᑦ ᑐᓴᕐᑕᐅᑎᑦᓯᓂᐊᕐᒪᖔᕐᐱᑦ. ᖃᓄᐃᑦᑐᐃᑦ 
ᐊᑦᔨᖑᐊᑦ, ᑐᓴᕐᓂᔮᕈᑏᑦ ᐊᒻᒪᓗ ᐅᖃᐅᓰᑦ ᐃᓚᐅᖁᔭᑎᑦ ᖃᕆᑕᐅᔭᑎᒍᑦ ᐅᓂᒃᑳᓕᐊᕐᓅᕕᑦ?



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

ᐊᓪᓚᓯᒪᔪᕐᑕᖏᑦ*

ᐃᓕᒪᑎᓪᓗᒋᑦ ᐅᖄᔭᐅᓂᖏᑦ ᑕᑯᓐᓇᑎᑕᕐᓃᕕᑦ ᑐᓵᑎᑦᓯᒍᑕᐅᓚᖓᔪᑦ ᐅᓂᒃᑳᓃᕕᑦ ᐊᑦᔨᖑᐊᖁᑎᑕᖏᓐᓂᒃ ᕿᒥᕐᕈᑎᓪᓗᒋᑦ ᐊᒻᒪᓗ ᐅᖃᐅᓯᕐᑕᖏᓐᓂᒃ ᐊᒻᒪᓗ 
ᑐᓴᕐᓂᔮᕈᑎᖁᑎᓐᓃᕕᑦ ᓈᓚᓪᓗᑎᒃ.

*ᐊᑐᖕᖏᑲᓗᐊᕈᓂ ᖃᓄᐃᖕᖏᑐᖅ: ᒍᒪᒍᕕᑦ, ᐅᖃᐅᓯᑐᐃᓐᓇᓂᒃ ᑖᒃᑯᓂᖓᑐᐊᖅ ᐊᑐᕈᓐᓇᑐᑎᑦ.

ᑖᒃᑯᐊ ᐃᓂᑦᓭᑦ ᐊᑐᕐᓗᒋᑦ ᐊᓪᓚᕕᒋᓗᒋᑦ ᐊᓪᓚᓯᒪᔪᕐᑕᖏᓐᓂᒃ, ᑌᒪ ᐊᑐᐃᓐᓇᐅᓂᐊᓕᕋᕕᑦ ᐅᖄᒐᑦᓴᑎᑦ ᓂᐱᓕᐊᕆᒍᓐᓇᓯᓗᒋᑦ!



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

Hivulliurutit Uppiriyauyut
GUID ING  PR INC IPLES  OF  INU I T  QAUJ IMAJATUQANGI T

wkw5 wo6fyqb gUFq5

made in nunavut

 
asiminik suusutsariaqarniq, inuuqatigiinniq 
ammalu Inunnik kamatsianiq       

       respecting others, relationships and caring for people 

ᐱᕙᓪᓕᑎᑦᓯᒋᐊᕐᓂᖅ ᐃᓅᑦᓯᐊᓂᕐᒥᒃ ᐅᒃᑯᐃᖔᕐᕕᖃᕐᓗᓂ, 
ᑐᖕᖓᓇᕐᓗᓂ ᐊᒻᒪᓗ ᐃᓓᓐᓈᐸᒍᓐᓀᓗᓂ
pivalliatitsiniq inuutsianirmik ukkuingaarviqarluni, 
tunnganarluni ammalu ilainnaapagunnailuni 
fostering good spirit by being open, welcoming and inclusive

P igu t j i n i q : kiggatutsianiq ammalu manijitsiapanniq ilaminut 
ammalu / uvvaluunniit nunalinnut

serving and providing for family and/or community

tukitaarutiliurniq uqaaqattautiluni 
ammalu angiutiqatiqarluni

     decision making through discussion and consensus

pivalliatitsiniq pikkiniugutinik arqutigilugit takunnaniit, 
ilinniatitsijiqarniit, pigiursaniit ammalu pigasuatsianiit

        development of skills through practice, effort and action

pinasuaqatigiinniq taakkusainnait pijumalugit

 
       working together for a common cause

Qanur tuu runnan iq : isumagasuatsiarunnaniq ammalu ikajurasuatsianiq

    being innovative and resourceful in seeking solutions

Ava t imik  kamats ian iq : suusutsaniq ammalu kamagijaqatsianiq nunamik, 
uumajunik ammalu avatimik

       respect and care for the land, animals and the environment

kNK7u nN/symJ6

I nuuqa t i g i i t s i an iq

Tunnganarniq:

ᐃᓅᖃᑎᒌᑦᓯᐊᓂᖅ ᐊᓯᒥᓂᒃ ᓲᓱᑦᓴᕆᐊᖃᕐᓂᖅ, ᐃᓅᖃᑎᒌᓐᓃᑦ ᐊᒻᒪᓗ 
ᐃᓄᓐᓂᒃ ᑲᒪᑦᓯᐊᓂᖅ

ᑐᖕᖓᓇᕐᓂᖅ

ᐱᒍᑦᔨᓂᖅ ᑭᒡᒐᑐᑦᓯᐊᓂᖅ ᐊᒻᒪᓗ ᒪᓂᔨᑦᓯᐊᐸᓐᓂᖅ ᐃᓚᒥᓄᑦ 
ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ 

ᑐᑭᑖᕈᑎᓕᐅᕐᓂᖅ ᐅᖄᖃᑦᑕᐅᑎᓗᓂ 
ᐊᒻᒪᓗ ᐊᖏᐅᑎᖃᑎᖃᕐᓗᓂ

ᐱᕙᓪᓕᐊᑎᑦᓯᓂᖅ ᐱᒃᑭᓂᐅᒍᑎᓂᒃ ᐊᕐᖁᑎᒋᓗᒋᑦ 
ᑕᑯᓐᓇᓃᑦ, ᐃᓕᓐᓂᐊᑎᑦᓯᔨᖃᕐᓃᑦ, ᐱᒋᐅᕐᓴᓃᑦ ᐊᒻᒪᓗ ᐱᒐᓱᐊᑦᓯᐊᓃᑦ

ᐱᓇᓱᐊᖃᑎᒌᓐᓂᖅ ᑖᒃᑯᓭᓐᓀᑦ ᐱᔪᒪᓗᒋᑦ

ᐊᔪᐃᓐᓇᖃᑎᒌᓐᓂᖅ

ᐱᒋᐅᕐᓴᓂᖅ

ᑲᑐᑦᔨᖃᑎᒌᓐᓂᖅ

ᐃᓱᒪᒐᓱᐊᑦᓯᐊᕈᓐᓇᓂᖅ ᐊᒻᒪᓗ ᐃᑲᔪᕋᓱᐊᑦᓯᐊᓂᖅᖃᓄᕐᑑᕈᓐᓇᓂᖅ

ᑲᒪᑦᓯᐊᓂᖅ - ᓲᓱᑦᓴᓂᖅ ᐊᒻᒪᓗ ᑲᒪᒋᔭᖃᑦᓯᐊᓂᖅ 
ᓄᓇᒥᒃ, ᐆᒪᔪᓂᒃ ᐊᒻᒪᓗ ᐊᕙᑎᒥᒃᐊᕙᑎᒥᒃ

A j u i n n a q a t i g i i n n i q :

P ig iu r san iq :

Ka tu t j i qa t i g i i nn iq :



ᐊᑦᔨᒌᖕᖏᑐᓂᒃ ᐱᑦᔪᑎᓖᑦ ᐃᓕᓭᒍᑎᓴᐅᑎᓪᓗᒋᑦ ᓄᐃᑕᐅᔪᓄᑦ ᐱᑐᑦᓯᒪᒋᐊᓖᑦ ᐅᓂᒃᑲᐅᓯᕗᑦ: ᐅᓂᒃᑲᐅᓯᑦᑎᓂᒃ ᑐᓴᕐᑎᓯᖃᑎᒌᓐᓂᑎᓐᓄᑦ

